
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᖁᑉᐱᕐᓂᓖᑦ 498ᒥᒃ 578ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᖅᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᖅᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 6, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᖅ 

 

>>ᓂᐱᖃᓐᖏᑲᐃᓐᓇᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ, 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ, ᐅᓪᓛᒃᑯᑦ. 

ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᑕᓚᕖᓴᒃᑯᑦ 

ᑕᐅᑐᒃᑐᑦ, ᐅᓪᓛᒃᑯᑦ ᐊᒻᒪᓗ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ. ᐃᓐᓇᖁᑎᕗᓪᓗ ᓇᓂᑐᐃᓐᓇᖅ 

ᓄᓇᑦᑎᓐᓃᑦᑐᑦ ᑕᐃᒪᑐᖅ ᐅᓪᓗᖃᑦᑎᐊᕐᓂᐊᖅᐳᓯ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. 

ᑲᑎᒪᔾᔪᑎᒃᓴᑦᑎᓐᓄᑦ, ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᕗᓕᖅᑎ, ᓯᕗᓕᖅᑎ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 044 - 5(2): ᓄᓇᓕᓐᓂ 

ᐊᑭᓕᖅᓱᖅᑕᐅᖏᑦᑐᓄᑦ ᐃᓐᑲᒥ ᑖᒃᓯᒧᑦ 

ᐃᑲᔫᑎᑦ (ᖁᐊᓴ) 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ, ᐅᓪᓛᒃᑰᖃᑎᒋᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ ᓄᓇᖅᑲᑎᒃᑲ. 
 

ᐅᖃᖅᑎᑦᑎᔩ, ᐅᓪᓛᖑᔪᖅ ᑖᓐᓇ 

ᓇᓗᓇᐃᕈᒪᕗᖓᐃᓛᒃ ᐊᒻᒪᓗ ᑐᑭᓯᑎᑦᑎᔪᒪᕗᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑖᓐᓇ ᓄᑖᖅ ᐃᓛᒃ ᑕᒪᓐᓇ 

ᐃᑲᔫᑎᐅᓂᐊᓕᕐᒥᔪᖅ ᓄᓇᕗᓕᒫᓄᑦ ᓄᓇᓕᖕᓄᑦ 

ᐅᖃᐅᓯᕆᓂᐊᕋᒃᑯ.  
 

ᑖᓐᓇ ᓄᓇᓕᖕᓂ ᐊᑭᓕᖅᓱᖅᑕᐅᖏᖦᖢᑎᒃ ᐃᓐᑲᒻ 

ᑖᒃᓯᓕᕆᓂᕐᒧᑦ ᐱᕙᓪᓕᐊᓇᓱᒃᑏᑦ, ᑖᒃᑯᐊ ᒫᓐᓇ ᑕᐃᒪ 

ᑕᒪᒃᑯᓄᖓ ᑮᓇᐅᔭᓕᐅᖏᒃᑲᓗᐊᖅᖢᑎᒃ 

ᐃᑲᔪᖅᐸᓪᓕᐊᖃᑦᑕᓕᕐᒪᑕ ᐊᒻᒪᓗ ᑖᒃᑯᐊ 

ᓄᓇᓕᑦᑎᓐᓂ ᒐᕙᒪᓕᕆᓂᕐᒧᑦ ᐃᑲᔪᖅᑎᒋᔭᕗᑦ 

ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᓕᕆᔩᑦ, ᑖᒃᑯᐊ 

ᐃᑲᔪᖃᑦᑕᕈᓐᓇᖅᓯᓂᐊᓕᕐᒥᖕᒪᑕ. ᑖᒃᑯᐊ 

ᓄᓇᕗᑦᒥᐅᑕᐃᑦ ᐊᔾᔨᒌᖏᑦᑐᓄᑦ 

ᐅᐸᖃᑦᑕᕈᓐᓇᕐᓂᐊᕐᒪᑕ ᐃᓐᑲᒻ ᑖᒃᓯᓕᕆᓕᕌᖓᑕ. 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᕈᑕᐅᓯᒪᔪᖅ, ᒪᒥᐊᓇᖅ. 

ᖃᕆᓴᐅᔭᒃᑯᓪᓗ ᐊᓯᐊᒍᓪᓗ ᑖᓐᓇ 

ᐊᔪᓐᓇᕈᓐᓃᖅᑎᑕᐅᓯᒪᖕᒪᑦ ᑖᒃᑯᓇᓐᖓᑦ ᐃᓐᑲᒻ 

ᑖᒃᓯᓕᕆᔨᒃᑯᓐᓂ ᑲᓇᑕᒥ ᐊᒻᒪ ᑖᒃᑯᓂᖓ 

ᐃᑲᔪᖅᑎᐅᔪᓂᒃ ᐱᔨᑦᑎᕋᖅᑎᓂᒃ ᒐᕙᒪᑐᖃᒃᑯᓐᓄᑦ. 
 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᑦ ᑐᓴᖅᑎᑦᑎᔩᑦ 

ᐃᑲᔪᖅᑏᑦ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᓕᕆᔩᑦ 

ᐃᓕᓐᓂᐊᕈᑎᒥᒃ ᑕᐃᒪ ᐱᑕᖃᓚᐅᕐᒪᑦ ᐃᓐᑲᒻ 

ᑖᒃᓯᔅᓕᕆᓂᕐᒥᒃ ᑖᒃᑯᓇᓐᖓᑦ ᐃᓕᓴᑎᑕᐅᓪᓗᑎᒃ ᐃᓛᒃ 

ᐃᓕᓐᓂᐊᖅᑎᑕᐅᓪᓗᑎᒃ ᑲᓇᑕᐅᑉ ᐃᓐᑲᒻ 

ᑖᒃᓯᔅᓕᕆᔨᒃᑯᖏᓐᓂᑦ ᕖᕝᕗᐊᕆ 2018-ᖑᑎᓪᓗᒍ 

ᐊᒻᒪ ᒪᐃ 2018-ᖑᑎᓪᓗᒍ ᒫᓐᓇᓵᖅ. ᑕᐃᒪ ᑖᒃᑯᐊ 

ᑲᑎᖦᖢᑎᒃ 26-ᖑᓕᕐᒪᑕ ᐃᑲᔪᕈᓐᓇᖅᑐᐃᑦ ᐃᓐᑲᒻ 

ᑖᒃᓯᔅᓕᕆᓂᕐᒧᑦ ᐊᒻᒪᓗ ᑖᒃᑯᐊ ᑲᑎᖦᖢᒋᑦ ᑕᐅᑐᒃᖢᒋᑦ 

16-ᖑᔪᐃᑦ ᐱᓕᕆᔨᕗᑦ ᒐᕙᒪᒃᑯᓐᓂ ᓄᓇᓕᖕᓂ. 

ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᓕᕆᔩᑦ. 

ᑕᐃᒪᓐᖓᑦ ᒪᐃᖑᑎᓪᓗᒍ ᑕᒫᓂ 

ᐅᓪᓗᖅᓯᐅᑎᒋᓵᓚᐅᖅᑕᑦᑎᓐᓂ, 2018-ᒥ ᑕᒪᓐᓇ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᓐᑲᒻ ᑖᒃᓯᔅᓕᕆᓂᕐᒧᑦ 

ᐱᓕᕆᓚᐅᖅᑐᑦ 435-ᖑᔪᓂᒃ ᑕᒫᓂ 2017 ᐃᓐᑲᒻ 

ᑖᒃᓯᔅᓕᕆᓂᕐᒧᑦ ᑐᕌᖓᔪᒥᒃ ᐊᒻᒪᓗ ᓯᕗᓂᐊᕐᔪᐊᓂ 

ᑖᒃᑯᐊ 307-ᖑᓚᐅᕐᒪᑕ ᐃᑲᔪᖅᑕᐅᔪᕕᓃᑦ ᐃᓐᑲᒻ 

ᑖᒃᓯᔅᓕᕆᓂᕐᒧᑦ. 
 

ᐅᖃᖅᑎᑦᑎᔩ, ᑕᐃᒪᐃᓛᒃ ᐊᒥᓲᕙᓪᓕᐊᓕᖅᑎᓪᓗᒋᑦ 

ᑕᒪᒃᑯᐊ ᐃᓐᑲᒻ ᑖᒃᓯᔅᓕᕆᓂᕐᒧᑦ ᐱᓕᕆᔪᓐᓇᖅᑐᐃᑦ 

ᓄᓇᓕᑦᑎᓐᓂ, ᑕᐃᒪ ᒫᓐᓇᒧᑦ ᑎᑭᖦᖢᒍᑦ ᑕᒫᓂ 

2017-ᒥ ᑖᒃᑯᐊ ᓄᓇᕗᒻᒥᐅᑕᐃᑦ ᐃᒻᒪᖄ ᑖᔅᓱᒥᖓ 

ᐊᑐᖅᓯᒪᓂᐊᓕᖅᑐᐃᑦ ᑕᒫᓂ ᐅᑎᕐᕕᐅᓗᑎᒡᓗ $1 

ᒥᓕᐊᓐᑲᓴᒻᒪᕆᖕᒥᒃ ᑖᒃᑯᐊ ᐅᑎᕐᕕᐅᓂᐊᕐᓂᕐᒧᑦ ᓲᕐᓗ 

ᑐᕌᖓᔪᐃᑦ ᐃᓐᑲᒻ ᑖᒃᓯᔅᓕᕆᓂᕐᒧᑦ  

ᐃᑲᔪᖅᑕᐅᖃᑦᑕᖅᑎᓪᓗᒋᑦ. 
 

ᑕᒪᓐᓇᐃᓛᒃ ᐅᒃᐱᕆᑦᑎᐊᕋᒃᑯ ᑲᔪᓯᑦᓯᐊᕐᓂᐊᖅᑐᖅ. 

ᑖᒃᑯᐊ ᐃᑲᔪᖃᑎᒌᑦᑎᐊᕐᓂᐊᖅᓯᒪᒐᑦᑕᐃᓛᒃ  

ᐃᑲᔪᖃᑎᒌᑦᑎᐊᖅᓯᒪᖃᑦᑕᖅᖢᑕᓗ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᓄᓇᓕᖕᓄᑦ ᑕᒪᓐᓇ 

ᐊᑑᑎᖃᑦᓯᐊᕐᒪᑦ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᓇᑕᒥ 

ᐃᓐᑲᒻ ᑖᒃᓯᔅᓕᕆᔨᐅᔪᐃᑦ ᐊᒻᒪᓗ ᑖᒃᑯᐊ 

ᐱᔨᑦᓯᕋᖅᑎᐅᔪᐃᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᐃᑦ ᐃᑲᔪᖅᑎᖃᖅᑎᓪᓗᒋᑦ 

ᑖᒃᑯᐊ ᐱᓕᕆᔨᑦᑎᓐᓂ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐱᓕᕆᔨᐅᓂᕋᖅᑕᑦᑎᓐᓂᒃ ᐃᑲᔪᕋᓱᐊᒻᒪᕆᒃᑎᓪᓗᒋᑦ 

ᓄᓇᕗᒻᒥᐅᑕᐅᖃᑎᑦᑎᓐᓂᒃ ᑕᒪᓐᓇ ᐃᓐᑲᒻ 

ᑖᒃᓯᔅᓕᕆᓂᖅ ᐱᔾᔪᑎᒋᓪᓗᒍ. ᓇᓗᓇᓐᖏᑦᑐᖅ 

ᑕᒪᓐᓇ ᐃᑲᔫᑎᖃᑦᑎᐊᖅᑐᖅ ᓄᓇᓕᖕᓄᑦ ᐊᒻᒪᓗ 

ᖁᔭᓐᓇᒦᒃᑲᓐᓂᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 045 - 5(2): 

ᑎᒍᔭᐅᓯᒪᔪᓃᑦᑐᑦ ᓄᓇᓕᓐᓂ 

ᐊᖅᑯᓯᐅᕐᓂᕐᒧᑦ ᐱᓕᕆᔾᔪᑎᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᑖᒃᑯᐊ 

ᐅᖃᐅᑎᒋᓪᓗᒋᑦ ᑖᓐᓇ ᐱᒋᐊᖅᑎᑕᐅᒃᑲᓐᓂᕐᓂᖓ 

ᐱᒻᒪᕆᐅᔪᒥᒃ ᑎᒍᔭᐅᓯᒪᔪᓕᕆᓂᕐᒧᑦ. ᑖᓐᓇ 

ᑲᔪᓯᑦᑎᐊᖅᓯᒪᖕᒪᑦ ᐃᑲᔪᖅᖢᓂ ᐱᕋᔭᒃᓯᒪᔪᓂᒃ 

ᐋᖅᑭᒋᐊᖅᑕᐅᓪᓗᓂ ᐊᒻᒪᓗ ᐱᕕᖃᖅᑎᑕᖅ 

ᓄᓇᓕᖕᓄᑦ ᑐᓂᓯᒃᑲᓐᓂᕈᓐᓇᖁᓪᓗᒋᑦ.  

 

ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕝᕕᖓ 

ᑎᒍᔭᐅᓯᒪᔪᓕᕆᕕᖏᑦ ᑖᓐᓇ 

ᐊᖏᖃᑎᒌᒍᑎᖃᓚᐅᕐᒪᑦ ᓄᓇᓕᐸᐅᔭᕐᒥ 

ᓄᓇᕗᒻᒥᓗ ᒥᕐᖑᐃᓯᕐᕕᓕᕆᔨᒃᑯᑦ ᑖᒃᑯᐊ 

ᓇᐅᑦᑎᖅᓱᖅᑕᐅᓪᓗᑎᑦ ᑎᒍᔭᐅᓯᒪᔪᑦ ᕿᑭᖅᑖᓗᖕᒥ 

ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᖕᒥ ᑖᒃᑯᐊ 

ᐱᔨᑦᑎᕋᖁᓪᓗᒋᑦ ᑕᕝᕙᓂ ᓄᓇᓕᖏᓐᓂ. 

ᑖᒃᑯᐊ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑭᓕᖅᓱᖅᑕᐅᓇᑎᒃ ᐱᓕᕆᕕᐅᖃᑕᑦ ᐊᒻᒪᓗ 

ᑎᒍᔭᐅᓯᒪᔪᓂᑦ ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ 

ᓄᓇᓕᖕᓄᑦ ᐱᔨᑦᑎᕋᕐᓗᑎᑦ. 

 

ᐊᕐᕌᓂ ᐃᖃᓗᖕᒥᐅᑦ ᑲᖏᖅᖠᓂᕐᒥᐅᓪᓗ 

ᑕᑯᖃᑦᑕᓚᐅᖅᑐᒃᓴᐅᕗᑦ ᑖᒃᑯᓂᖓ ᐊᖑᑎᓂᑦ 

ᐱᓕᕆᔪᓂᑦ ᑖᒃᑯᐊ ᐃᑲᔪᕈᑎᖃᖅᖢᑎᒃ ᓄᓇᓕᖕᓄᑦ. 

ᑕᒫᓂ ᐊᕐᕌᒎᓂᐊᖅᑐᒥᒃ ᑎᒍᔭᐅᓯᒪᔪᑦ  

ᐱᑕᖃᖅᑎᑦᑎᓂᐊᖅᐳᑦ ᐊᔾᔨᒌᓐᖏᑦᑐᓂᒃ 

ᐱᔨᑦᑎᕋᕐᓂᕐᒥᒃ ᐃᖃᓗᖕᓂ ᓄᓇᓕᐸᐅᔭᕐᒧᑦ ᑖᒃᑯᐊ 

ᐃᑲᔪᖅᖢᑎᒃ ᐋᖅᑭᒃᓱᐃᓂᕐᒧᓪᓗ ᐊᖅᑯᑎᓂᒃ, 

ᐱᓱᒡᕕᓂᒡᓗ ᐊᐳᑕᐃᔭᐃᓂᕐᒧᑦ, ᓴᓃᔭᐃᓂᕐᒧᓪᓗ, 

ᓱᓪᓗᓕᖕᓄᓪᓗ ᐃᓯᕐᕕᐅᔪᓂᒃ ᑲᖏᖅᖠᓂᕐᒥ. 

ᑎᒍᔭᐅᓯᒪᔪᑦ ᑕᕝᕙᓂ ᐱᓕᕆᐊᖑᔪᒥᒃ 

ᒥᐊᓂᖅᓯᕆᓂᐊᕐᒥᖕᒪᑕ ᒥᕐᖑᐃᖅᓯᕐᕕᓕᕆᔨᓂᒃ 

ᐱᖁᑎᕐᔪᐊᓂᒃ ᐊᔪᕆᖅᓱᖅᑕᐅᓗᑎᒃ 

ᑎᒍᔭᐅᓯᒪᔪᓕᕆᔨᓂᒃ. 

 

ᐅᖃᖅᑏ, ᖁᔭᒋᔪᒪᕙᕋ ᓄᓇᓕᐸᐅᔭᐃᑦ ᐃᖃᓗᖕᓂ, 

ᓄᓇᕗᒻᒥᓗ ᒥᕐᖑᐃᓯᕐᕖᑦ ᑖᔅᓱᒥᖓ 

ᑲᔪᓯᑎᑦᑎᑦᑎᓪᓗᒋᑦ ᑖᒃᑯᐊᓗ ᐊᑭᓕᖅᓱᖅᑕᐅᓇᑎᒃ 

ᑎᒍᔭᐅᓯᒪᔪᑦ ᐃᓅᓯᑦᑎᐊᕆᒃᓯᕚᓪᓕᕋᓱᒃᑎᓪᓗᒋᑦ 

ᓄᓇᓕᖕᓂ.  

 

ᑖᒃᑯᐊ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᓄᑦ 

ᐱᓕᕆᐊᑦ ᐊᔾᔨᖏᓪᓗ ᐱᒋᐊᖅᑎᑕᐅᓯᒪᔪᑦ 

ᐊᔭᐅᖅᑐᕈᑕᐅᖕᒪᑕ ᓄᓇᕗᒻᒥ ᑎᒍᔭᐅᓯᒪᔪᓂᒃ 

ᑲᓱᒃᑎᒃᑲᓐᓂᖁᓪᓗᒋᑦ ᐅᑎᕐᓗᑎᒡᓗ ᐃᑲᔪᕐᓗᑎᒡᓗ 

ᐃᓅᖃᑕᐅᓕᒃᑲᓐᓂᕈᓐᓇᖁᓪᓗᒋᑦ 

ᑎᒍᔭᐅᓯᒪᔭᕇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᑉ ᐅᖃᐅᓯᖓ 046 - 5(2): 

ᑐᓵᑦᑎᐊᖏᑦᑐᖃᓐᓂᖏᓄᑦ ᐃᓕᓐᓂᐊᖅᑏᑦ 

ᖃᐅᔨᓴᖅᑕᐅᓂᖏᑦ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐊᑎᖏᖅᖢᓯ.  

 

ᐅᓪᓗᒥ ᐅᖃᖅᑏ, ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒍ 

ᐱᒻᒪᕆᐅᓂᖓ ᑐᓵᓂᖅ ᓯᐅᑎᓕᕆᓂᕐᒧᑦ ᐊᒻᒪᓗ 

ᑖᒃᑯᐊ ᐃᑲᔪᖅᓱᖅᑕᐅᓂᖏᑦ ᐃᓄᐃᑦ ᓱᕈᓯᕐᓂᒃ.  

 

ᑕᐃᒪ ᒥᒃᓴᐅᓴᒃᑕᐅᓯᒪᖕᒪᑦ ᑐᓵᑦᑎᐊᓐᖏᓐᓂᖅ 

ᑕᐃᒪᓐᓇ ᑲᓇᑕᐅᑉ ᐅᑭᐅᖅᑕᖅᑐᐊᓂ 40 ᐳᓴᓐᑎᒥᒃ  

ᐳᖅᑐᓂᖅᓴᐅᖕᒪᑦ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

500 

ᖃᓪᓗᓈᑦ ᓄᓇᖓᓐᓂᓂᑦ. ᑕᐃᒪᐃᒻᒪᑦ 

ᖁᕕᐊᓱᒃᐳᖓ ᐅᖃᕈᓐᓇᕋᒪ ᐊᒃᑐᐸ 2017-ᖑᑎ 

ᐋᓐᓂᐊᖃᕐᓇᓐᖏᑦᑐᓕᕆᔨᑦ ᐱᓕᕆᖃᑎᖃᖅᖢᑎᒃ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᓚᐅᕐᒪᑕ ᑐᓵᔪᓐᓃᖅᐸᓪᓕᐊᓂᕐᒧᑦ 

ᖃᐅᔨᓴᕐᓂᖅ ᑐᑭᓯᑦᑎᐊᕈᓐᓇᖁᓪᓗᒋᑦ ᑖᓐᓇ 

ᑐᓵᑦᑎᐊᖏᓐᓂᕐᒧᑦ ᓄᓇᕗᒻᒥ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᔭᖏᑦ ᑕᕝᕘᓇ 

ᖃᐅᔨᓴᕐᓂᕐᒧᑦ ᐸᕐᓇᐅᓯᐅᕐᓂᕐᒥᒃ ᐱᐅᓯᕚᓪᓕᖁᓪᓗᒍ 

ᑐᓵᑦᑎᐊᖅᑐᓕᕆᓂᖅ ᑕᒪᓐᓇᓗ 

ᐃᑲᔪᖅᓱᐃᕙᓪᓕᐊᓂᖓ. 

 

ᑕᒪᓐᓇ ᑐᓵᑦᑎᐊᕈᓐᓃᕐᓂᖅ ᐊᒃᑐᖅᓯᓯᒪᔪᒻᒪᕆᐅᖕᒪᑦ 

ᑖᒃᑯᐊ ᐱᕈᖅᐸᓪᓕᐊᓂᖓᓄᑦ ᐊᑐᖅᐸᓪᓕᐊᔪᓂᒃ 

ᑖᒃᑯᐊ ᖃᐅᔨᓴᕐᓃᑦ ᓱᕈᓰᑦ ᒪᒃᑯᒃᑎᓪᓗᒋᑦ 

ᐋᖅᑭᒍᑕᐅᔪᓐᓇᕐᒪᑦ ᑐᓵᔪᓐᓃᖅᑎᑦᑎᓂᕐᒥᒃ.  

 

ᐅᓪᓗᒥᒧᑦ 200-ᖑᓗᐊᖅᑐᑦ ᕿᑭᖅᑖᓗᖕᒥ 

ᖃᐅᔨᓴᖅᑕᐅᓯᒪᕗᑦ ᑕᕝᕙᓂ ᐱᓕᕆᐊᒥ. 

ᓄᓇᓕᖕᓄᑦ ᐳᓚᕋᓐᓂᖅ ᑭᕙᓪᓕᕐᒥ, ᕿᑎᕐᒥᐅᓂᓗ 

ᐋᖅᑭᒃᑕᐅᓯᒪᔪᖅ 600 ᖃᐅᔨᓴᖅᑕᐅᓂᐊᖅᑐᑦ 

ᐸᕐᓇᒃᑕᐅᓯᒪᔪᑦ ᒥᑭᑦᑑᑕᐅᓂᖅᓴᓄᑦ 

ᐃᓕᓐᓂᐊᕐᕕᖕᓂ ᐱᔭᕇᖅᑕᐅᓂᐊᖅᖢᓂ ᓄᓇᓕᖕᓂ 

ᒪᕐᕉᖕᓂᒃ ᑕᕝᕙᓂ ᐊᕕᒃᑐᖅᓯᒪᔪᓂ. ᑖᒃᑯᐊ 

ᓂᕈᐊᖅᑕᐅᓯᒪᔪᑦ ᓄᓇᓖᑦ: ᒥᑦᑎᒪᑕᓕᒃ, ᐃᒡᓗᓕᒃ, 

ᐊᕐᕕᐊᑦ, ᑎᑭᕋᕐᔪᐊᖅ, ᐃᖃᓗᒃᑑᑦᑎᐊᖅ ᐊᒻᒪᓗ 

ᖁᕐᓗᖅᑑᖅ. 

 

ᐅᖃᖅᑏ, ᑖᓐᓇ ᐱᓕᕆᐊᖑᔪᖅ ᐱᒻᒪᕆᐅᖕᒪᑦ 

ᐱᒋᐊᕈᑎᒋᓗᒍ, ᑕᒪᒃᑯᐊ ᑐᓵᔪᓐᓃᖅᐸᓪᓕᐊᓂᐅᑉ 

ᐳᖅᑐᓂᖓᓗ ᒥᒃᖠᒋᐊᕐᓗᒍ ᓄᓇᕘᒥ ᐊᒻᒪᓗ 

ᕿᑐᓐᖓᕗᑦ ᑐᓵᓂᕐᒧᑦ ᐱᔨᑦᑎᖅᑕᐅᓂᖏᓐᓄᑦ 

ᐃᓅᓕᓴᖅᑕᐅᓂᖏᓐᓄᓪᓗ ᐱᔭᕇᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 047 - 5(2): ᐃᓄᒃᑐᑦ 

ᐋᖅᑭᐅᒪᓕᖅᑐᑦ ᐃᓕᓐᓂᐊᕈᑕᐅᓕᖅᑐᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ,  

ᓄᓇᕘᒻᒥᐅᓪᓗ.  

 

ᐅᖃᖅᑏ, ᐱᓕᕆᕝᕕᕗᑦ ᓴᖅᑮᓚᐅᕐᒪᑕ ᐃᓄᒃᑐᑦ 

ᑎᑎᖅᑭᕆᓂᕐᒥᒃ. ᐃᓗᐃᑦᑑᓕᖓᔪᒥᒃ 

ᐋᖅᑭᐅᒪᑦᓯᐊᖅᑐᒥᒃ ᐅᖃᓕᒫᕈᓐᓇᓂᕐᒧᑦ ᐱᓕᕆᐊᑦᓴᒥᒃ. 

ᐃᓚᓕᐅᔾᔨᓯᒪᔪᖅ ᑖᓐᓇ ᐃᓚᒋᔭᐅᔪᓂᒃ ᐋᖅᑭᐅᒪᔪᓂᒃ 

ᐅᖃᓕᒫᕈᓐᓇᕐᓂᕐᒧᑦ, ᓲᕐᓗ ᐅᖃᓕᒫᕐᓂᖅ, ᑎᑎᕋᕐᓂᖅ, 

ᐅᖃᐅᓯᓂᓪᓗ ᖃᐅᔨᓴᕐᓂᖅ 

ᐅᖃᓕᒫᕈᓐᓇᖅᓯᑦᑎᐊᖁᓪᓗᒋᑦ ᓄᓇᕗᒻᒥ 

ᐃᓕᓐᓂᐊᖅᑎᖁᑎᕗᑦ. 

 

ᐅᖃᖅᑏ, ᐱᓕᕆᕝᕕᑉᐳᑦ ᖃᐅᔨᒪᔪᑦ 

ᐱᓕᕆᐊᑦᓴᖃᕆᐊᖃᕐᓂᖏᓐᓂᒃ ᐃᓄᒃᑐᑦ ᐱᔾᔪᑎᒋᓗᒍ, 

ᐱᒋᐊᓚᐅᖅᑐᒍᑦ ᐅᖃᓕᒫᖃᑎᒋᓐᓂᕐᒥᒃ, 

ᐅᖃᓕᒫᕆᐅᑦᓴᕐᓂᖅ, ᐊᑐᖅᓱᒋᑦ 

ᐃᓄᒋᐊᓗᐊᓐᖏᑦᑐᓄᑦ ᒪᓕᒐᑦᓴᓂᒃ. ᐅᖃᓕᒫᒐᐃᑦ 

ᖁᓕᕇᓕᖅᓯᒪᔪᑦ ᖁᓛᓄᐊᖅᐸᓪᓕᐊᓪᓗᑎᓪᓗ 

ᐊᔪᕐᓇᖅᓯᕙᓪᓕᐊᓪᓗᑎᒃ. ᐃᓕᓐᓂᐊᖅᑏᑦ 

ᓈᒻᒪᒋᓛᕆᔭᖏᓐᓄᑦ ᖁᑦᑎᓐᓂᖓᓅᖅᑕᐅᓲᖑᕗᑦ 

ᐃᓕᑦᓯᕙᓪᓕᐊᓕᕌᖓᒥᓪᓗ ᑎᑎᖅᑲᓂᒃ 

ᐅᖃᓕᒫᕆᐅᓕᖅᑐᑎᓪᓗ ᖁᕝᕙᓯᖕᓂᖅᓴᒧᐊᓲᑦ 

ᑭᖑᓪᓕᕐᒥ. 

 

ᐅᖃᖅᑏ, ᐅᓇ ᐱᓕᕆᐊᑦᓴᖅ ᐃᓚᓕᐅᔾᔨᓯᒪᒻᒥᔪᖅ 

ᑎᑎᕋᕐᓂᕐᒥᒃ ᐃᑲᔫᑕᐅᓂᐊᖅᑐᓂᒃ ᐃᓕᓐᓂᐊᖅᑎᓂᒃ 

ᐃᓕᑦᓯᕙᓪᓕᐊᓗᑎᒃ ᑎᑎᖅᑲᓕᐅᕆᓂᕐᒧᑦ 

ᖃᓄᐃᓕᖓᐅᖅᑐᐃᑦ ᒫᓂ. ᐊᒻᒪᓗᑦᑕᐅᖅ ᐅᖃᖅᑏ, 

ᐱᓕᕆᕝᕕᑉᐳᑦ ᓴᖅᑭᑦᓯᓚᐅᕐᒥᔪᑦ ᐅᖃᓕᒫᕆᐅᖅᓴᓂᕐᒧᑦ 

ᐱᓕᕆᐊᑦᓴᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ 

ᐃᓕᓐᓂᐊᖅᑎᓂᒃ ᑖᒃᑯᓂᖓ ᓂᐱᓂᒃ ᑐᑭᖏᓐᓂᓪᓗ 

ᐃᓄᒃᑑᖓᔪᑦ. 

ᑖᒃᑯᐊᓕᒫᖅ ᐊᑑᑎᖃᖅᑐᑦ ᐃᑲᔪᖅᑐᐃᓪᓗᑎᒃ 

ᐃᓕᓐᓂᐊᖅᑎᓂᒃ ᐊᔪᕈᓐᓃᖅᐸᓪᓕᐊᓗᑎᒃ 

ᐅᖃᓕᒫᕈᓐᓇᑦᓯᐊᕐᓂᐊᕐᓗᑎᓪᓗ ᑎᑎᕋᕈᓐᓇᕐᓗᑎᓪᓗ 

ᐃᓄᒃᑐᑦ. 
 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᐅᖃᕈᓐᓇᕋᒪ 

ᓴᖅᑭᑦᓯᓯᒪᓕᕋᑦᑕ 450 ᐅᖓᑖᓂ ᓄᑖᓂᒃ ᐃᓄᒃᑐᑦ 

ᐅᖃᓕᒫᒐᓂᒃ ᐃᓚᒋᔭᐅᓪᓗᑎᒃ ᐆᒧᖓ ᐱᓕᕆᐊᑦᓴᒧᑦ. 

ᐃᑲᔪᖅᓯᒪᓪᓗᐊᕆᓪᓗᑎᒃᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 

ᐊᕙᑎᓕᕆᔨᒃᑯᓪᓗ. ᐃᓚᐅᓪᓗᑎᒃ ᐅᖃᓕᒫᒐᓄᑦ 

ᓴᖅᑭᑦᑎᓚᐅᖅᑐᒍᑦ ᐃᓕᓴᐃᔨᓄᑦ ᐊᑐᒐᑦᓴᓂᒃ, 

ᑕᕐᕆᔭᒐᑦᓴᓂᒃ, ᓴᓂᕋᕐᒥᐅᑕᓂᒃ, ᐅᕝᕙᓗ 

ᐊᑭᓐᓇᕐᒥᐅᑕᓂᒃ ᐅᖃᓕᒫᕐᕕᓐᓂᒃ, ᐊᓯᖏᓐᓂᓪᓗ 

ᐃᓕᓐᓂᐊᕐᕕᓐᓂ ᐱᖁᑎᐊᓕᐅᕈᑎᑦᓴᓂᒃ. 

 

ᐅᖃᖅᑎᑦᓯᔩ, ᐱᒃᑯᒍᓱᑦᑐᒍᑦ ᐅᖃᐅᔾᔨᔭᕆᐊᑦᓴᖅ 

ᐱᐊᓂᓚᐅᕋᑦᑎᒍ ᑖᓐᓇ ᐃᓄᐃᓐᓇᖅᑑᖓᔪᑦ 

ᐅᖃᓕᒫᒐᐃᑦ ᖁᓕᕇᓕᖅᓯᒪᔪᑦ 1-ᒥᑦ 8-ᒧᑦ  

ᐃᓚᖃᖅᓱᑎᒃ ᐃᓕᓴᐃᔨᓄᑦ ᐊᑐᒐᑦᓴᓂᒃ ᑕᒪᐃᓐᓂᑦ 

150 ᐅᖓᑖᓄᑦ ᐅᖃᓕᒫᒐᓕᐅᖅᓯᒪᓕᖅᑐᑦ 

ᐃᓄᐃᓐᓇᖅᑐᑦ ᐃᑲᔪᖅᑐᐃᓪᓗᑎᒃ 

ᐅᖃᓕᒫᕈᓐᓇᑦᓯᐊᕐᓂᕐᒥᒃ.  

 

ᑕᒪᐃᓐᓂᒃ ᐅᖃᖅᑎᑦᓯᔩ ᐃᓛᒃ ᖃᐅᔨᒪᔪᒍᑦ 

ᐱᒻᒪᕆᐅᓂᖏᓐᓂᒃ ᐃᓕᓐᓂᐊᖅᑎᖁᑎᕗᑦ 

ᐅᖃᓕᒫᕈᓐᓇᕐᓗᑎᒃ, ᑎᑎᕋᕈᓐᓇᕐᓗᑎᓪᓗ 

ᑲᔪᓯᑦᓯᐊᕈᓐᓇᖁᓪᓗᒋᑦ ᒫᓐᓇ ᓯᕗᓂᖏᓐᓂᓪᓗ. 

ᖃᐅᔨᒪᒻᒥᔪᒍᑦᑕᐅᖅ ᐱᔭᕆᐊᖃᓪᓚᕆᒃᑲᑦᑕ 

ᐃᓕᓐᓂᐊᖅᑏᑦ ᐃᒻᒥᓂᒃ ᑕᑯᔪᓐᓇᕐᓗᑎᒃ 

ᐊᑐᖅᑕᐅᔪᓐᓇᕐᓂᖏᓐᓂᒃ ᐊᑐᖅᐸᑕᑦᑎᓐᓂᒃ 

ᐃᓕᓐᓂᐊᕐᕕᖁᑎᑦᑎᓐᓂ. ᐃᓄᑦᑐᑦ ᑎᑎᖅᑭᕆᓂᖅ 

ᐊᑐᐃᓐᓇᐅᑎᑦᑎᕗᖅ ᐃᓕᓐᓂᐊᖅᑎᖁᑎᑦᑎᓐᓂᑦ 

ᓴᖅᑭᑦᑏᓐᓇᖅᐸᓪᓕᐊᓂᐊᖅᓱᑕᓗ 

ᐃᓕᓐᓂᐊᕈᑎᑦᓴᓂᒃ ᐃᑲᔫᑎᐅᔪᓄᑦ ᐃᓕᓐᓂᐊᖅᑏᑦ, 

ᐃᓕᓴᐃᔩᓪᓗ ᐅᖃᓕᒫᑦᓯᐊᕈᓐᓇᕐᓂᐊᕐᒪᑕ 

ᑐᕌᖅᐸᓪᓕᐊᖏᓐᓇᖅᑕᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑐ, ᒥᔅᑐ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 048 - 5(2): 

ᓄᓇᓕᐸᐃᔭᐃᑦ ᓯᓚᑐᓂᖏᓐᓂᒃ 

ᐱᒃᑲᐅᒐᓲᑎᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓛᒃᑯᑦ ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᔫᓂ 1, 2018-ᖑᑎᓪᓗᒍ 

ᑲᓇᑕᒥ ᐊᖓᔪᖅᑳᕐᔪᐊᖅ ᔭᔅᑎᓐ ᑐᓴᖅᑎᑦᑎᓚᐅᕐᒪᑦ 

ᑖᒃᑯᐊ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑖᒃᑯᐊ 

ᐳᖅᑐᓛᖑᖃᑕᐅᖕᒪᑕ ᑕᒫᓂ ᑭᒡᒐᖅᑐᐃᔪᓂᒃ. 

 

ᑖᓐᓇ ᐱᔨᑦᑎᕋᕐᓂᖅ ᐱᖁᑎᕐᔪᐊᓄᑦ ᑲᓇᑕᒥ 

ᑐᕌᖓᔪᓄᑦ ᒪᑐᐃᖓᔪᖅ ᒫᓐᓇ ᓄᓇᓕᖕᓄᑦ, 

ᓄᓇᓕᖕᓂᓗ ᐊᒻᒪᓗ ᐊᕕᒃᑐᖅᓯᒪᔪᓂᒡᓗ 

ᓄᓇᖃᖅᑳᖅᓯᒪᔪᓂ ᑲᓇᑕᒥ. ᑖᓐᓇ ᐊᑭᑦᑐᕋᐅᑎ 

ᓄᑖᖑᖕᒪᑦ. ᑖᓐᓇ ᐊᔭᐅᖅᑐᕈᑕᐅᖃᑦᑕᖅᑐᖅ 

ᓄᓇᓕᖕᓂ ᓄᑖᓂᒃ ᐋᖅᑭᒍᑎᖃᐅᓲᑦ. 

 

ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᑦ ᑲᑐᔾᔨᓪᓗᑎᒃ 

ᑐᒃᓯᕋᐅᑎᓄᑦ ᑲᑐᔾᔨᖃᑎᒌᒃᑯᖏᑦ ᐃᓵᒃᓯᒪᒋᑦ 

ᐃᓅᓯᕐᒥ-ᒃᑯᓐᓂᑦ, ᑖᒃᑯᐊᓗ ᖃᐅᔨᒋᐊᖅᑏᑦ 

ᐋᓐᓂᐊᖃᕐᓇᓐᖏᑦᑐᓄᑦ ᖃᐅᔨᓴᕐᓂᕐᒥᑦ. ᑖᓐᓇ 

ᑐᒃᓯᕋᐅᑦ ᑕᐃᔭᐅᖕᒪᑦ ᑖᓐᓇ ᖃᕋᓴᐅᔭᖁᑎᒃᑯᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑖᓐᓇ ᑐᕌᒐᖃᕐᒪᑦ 

ᐃᖅᑲᓇᐃᔭᐅᑎᓂᒃ ᑖᓐᓇ ᐃᒻᒥᓃᖃᑦᑕᕐᓂᖅ 

ᒥᒃᖠᒋᐊᖁᓪᓗᒍ ᓄᓇᕗᒻᒥ. ᑖᒃᑯᐊ 

ᓴᐃᒻᒪᖅᑎᑕᐅᓯᒪᔪᑦ ᖃᕆᑕᐅᔭᒃᑯᓪᓗ 

ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ.  

 

ᑖᒃᑯᐊ ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᑦ 

ᐱᑖᕋᓱᖕᒪᑕ ᑖᒃᑯᐊ $10 ᒥᓕᐊᓄᑦ ᑎᑭᓪᓗᒍ. 

ᑖᒃᑯᐊ ᓵᓚᒃᓴᖃᑕᐅᔪᑦ $250,000ᓂᒃ 

ᑐᓂᓯᓂᐊᖅᐳᑦ ᐱᖁᑎᕐᔪᐊᖃᖅᑐᓕᕆᔨᒃᑯᓐᓂ 

ᑲᓇᑕᒥ ᑕᒃᑯᓄᖓ ᑭᖑᓪᓕᖅᐹᒥᒃ ᑐᒃᓯᕋᐅᑎ 

ᓵᓚᒃᓴᖅᑐᖅ ᐅᐱᕐᖔᖅ 2019-ᒥᑦ ᐅᖃᐅᓯᐅᓛᖅᑐᒻ.  

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 

ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᑦ 

ᐱᓕᕆᓯᒪᔭᖏᓐᓂᒃ ᐊᒻᒪᓗ ᓂᕆᐅᑦᑎᐊᖅᐳᖓ 

ᑐᓴᒃᑲᓐᓂᕈᒪᓪᓗᖓ ᐊᑭᑦᑐᕋᐅᑎᒥᓂᕐᒥᒃ ᐊᒻᒪᓗ 

ᐱᑦᑎᐊᖁᒐᓗᐊᖅᐸᒃᑲ ᑖᒃᑯᐊ ᐊᓯᔾᔩᓇᓱᒃᑎᓪᓗᒋᑦ 

ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 5(2): 

ᐃᓕᓴᕆᔭᐅᓂᖓ ᓯᑏᐸᓐ ᑭᐅᕼᐊᓐ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᓪᓗ ᐅᓪᓛᒃᑰᖅᖢᒋᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐃᓕᓴᖅᓯᔪᒪᓪᓗᖓ, 

ᖁᔭᓐᓇᒦᕈᒪᓪᓗᒍᓗ ᓯᑏᕕ ᑯᐊᕆᓐ. ᑖᓐᓇ 

ᓴᓂᑭᓗᐊᕐᒥᑦ ᐊᐅᓪᓚᕐᓂᐊᓕᕐᒪᑦ ᐊᓯᐊᓂᒃ 

ᐃᖅᑲᓇᐃᔮᖅᑖᕋᒥ.  

 

ᓯᑏᕙᓐ ᐊᑎᖓ ᖃᐅᔨᒪᔭᐅᔪᒃᓴᐅᕗᖅ ᑕᕝᕙᓂ 

ᓇᖏᖅᓯᔾᔪᑎᒋᖃᑦᑕᕋᒃᑯ ᐊᒻᒪᓗ 

ᖁᕕᐊᓲᑎᒋᖃᑦᑕᖅᖢᒍ ᓴᓂᑭᓗᐊᕐᒥ ᑖᒃᑯᐊ 

ᐱᓐᖑᐊᖅᑏᑦ ᖃᐅᔨᒪᔭᐅᑦᑎᐊᕐᒪᑕ.  

 

ᓯᑏᕙᓐ ᑖᓐᓇ ᐃᑲᔪᖅᑎᒋᔭᐅᖃᑦᑕᓪᓚᕆᒃᑐᖅ 

ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᖅᖢᓂ ᓴᓂᑭᓗᐊᑉ 

ᒪᒃᑯᒃᑐᖁᑎᖏᓐᓂᒃ ᑲᓇᑕᒥ ᐱᓐᖑᐊᖅᑎᓪᓗᒋᑦ. 

ᑖᓐᓇ ᐊᐅᓪᓚᕋᓗᐊᕋᒥᒃ ᐊᓯᖏᓐᓂᒃ 

ᐃᑲᔪᐃᓐᓇᕐᓂᐊᖅᑐᖅ ᐱᓐᖑᐊᖅᑎᐅᔪᓂᒃ.  

 

ᐅᖃᖅᑏ, ᐱᕐᔪᐊᖑᒻᒥᔪᖅ ᒥᔅᑕ ᑭᐅᕙᓐ ᐊᑯᓂᐊᓗᒃ 

ᐃᓕᓴᐃᔨᐅᓯᒪᓕᖅᑐᖅ ᓴᓂᑭᓗᐊᕐᒥ ᐊᒻᒪᓗ 

ᐃᑲᔪᖅᓯᒪᓪᓗᓂ, ᐃᑲᔪᖅᓱᐃᓯᒪᓪᓗᓂᓗ ᒪᒃᑯᒃᑐᓂᒃ 

ᐃᓕᓐᓂᐊᖅᑎᓪᓗᒋᑦ. 

 

ᐅᖃᖅᑏ, ᑖᓐᓇ ᓯᑏᕙᓐ ᑭᐅᕙᓐ ᐊᐅᓪᓚᓕᖅᑎᓪᓗᒍ 

ᒪᒥᐊᓇᖅᑐᖅ. ᑭᓯᐊᓂ ᐊᒃᓱᐊᓗᒃ 

ᐃᑲᔫᑎᒋᔭᐅᒃᑲᓐᓂᕐᓂᐊᖅᑐᖅ ᓵᔅᒃ ᕼᐊᕐᕗᒥ 

ᓄᓇᑦᓯᐊᕐᒥ. ᐊᑏ, ᑕᐃᑲᓂ ᖁᔭᓐᓇᒦᒃᑲᓐᓂᖅᐸᕋ 

ᐃᑲᔪᖅᓯᒪᓪᓚᕆᖕᒪᑦ ᓴᓂᑭᓗᐊᕐᒥᐅᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 5(2): 

ᐅᐱᒋᔭᐅᓂᖓ ᔫᓐ ᐅᑲᓕᖅ ᑭᓕᓐᒐᓐᐴᒡ 

(ᖃᒥᓐᖑᐊᖅ) 

ᖃᒥᓐᖑᐊᖅ: ᖁᐊᓇ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖄᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖁᕐᓗᖅᑐᕐᒥᐅᑦ, ᓄᓇᕗᒻᒥᐅᓪᓗ. 

 

ᐅᓪᓗᒥ ᓇᖏᖅᓯᕗᖓ ᐃᓱᒪᒋᔪᒪᓪᓗᒍ ᔫᓐ ᐅᑲᓕᖅ 

ᑭᓕᐊᓐᑲᓐᕘᒃ. ᐅᓪᓗᑐᐃᓐᓇᐅᓚᐅᖅᑐᒥ ᑖᓐᓇ 

ᐃᓐᓇᖅ ᐊᓈᓇᑦᓯᐊᕆᓚᐅᖅᓯᒪᔭᕋ 

ᐊᓈᓇᑦᓯᐊᕆᓚᐅᖅᓯᒪᔭᕐᒪ ᓇᓕ ᑲᓐᓄᕙᒃ-ᕼᐃᖅᑯᑉ 

ᐱᖃᓐᓇᕆᓂᖅᐹᕆᓚᐅᖅᑕᖓ, ᔫᓐ ᐅᑲᓕᖅ 

ᑭᓕᐊᓐᑲᓐᕘᒃ 104-ᓂᒃ ᐅᑭᐅᖅᑖᓚᐅᕐᒪᑦ 

ᐅᓪᓗᑐᐃᓐᓇᐅᓚᐅᖅᑐᒥ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᖁᔭᒋᑦᑎᐊᖅᐸᒃᑲ ᐅᖅᓱᖅᑑᕐᒥᐅᑦ ᑖᓐᓇ 

ᓇᓪᓕᐅᑎᑎᓪᓗᒍ ᐊᒻᒪᓗ ᐅᖃᖅᑏ, ᐃᓐᓇᖅᐳᑦ 

ᐃᖅᑲᐅᒪᔭᕆᐊᖃᖅᐸᕗᑦ ᐊᒻᒪᓗ ᒐᕙᒪᒃᑯᑦ 

ᐊᔭᐅᖅᑐᕆᐊᖃᖅᐸᕗᑦ ᐃᓐᓇᕐᓄᑦ ᐸᖅᑭᕕᖕᒥ 

ᐱᑕᖃᓕᖁᓪᓗᒍ ᖁᕐᓗᖅᑐᒥ. 

 

ᐅᑲᓕᖅ ᑖᓐᓇ ᖁᕐᓗᖅᑐᕐᒥᐅᑕᕕᓂᖅ ᑕᐃᑲᓂ 

ᖁᕐᓗᖅᑐᖅ ᑭᒡᒐᖅᑐᖅᑕᓐᓂ. ᐊᒻᒪᓗ 104-ᓂᒃ 

ᐊᕐᕌᒍᖃᓕᖅᑎᓪᓗᒍ ᐊᒃᓱᐊᓗᒃ ᐃᓱᒪᓇᖅᑐᖅ ᔫᓐ 

ᐅᖃᓕᖅ ᑭᓕᐊᓐᑲᓐᕘᒃ ᐃᓚᒥᓃᑦᑐᓐᓇᕐᓂᕈᓂ 

ᐊᖏᕐᕋᕆᓚᐅᖅᓯᒪᔭᒥᓂᒃ ᖁᕐᓗᖅᑐᒥ. ᖁᐊᓇ, 

ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 5(2): 

ᐱᒃᑯᒍᓲᑎᑦ ᐃᖅᑲᓇᐃᔭᕐᓂᕐᒥᒃ 

ᓄᖅᑲᕐᓂᐅᔪᒥᒃ (ᒥᑭᓐᖑᐊᖅ) 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

ᐅᖃᖅᑎᑦᓯᔩ ᐅᓪᓗᒥ ᓂᑯᕕᔾᔪᑎᖃᖅᐳᖓ 

ᖁᕕᐊᕼᐅᒃᑐᖓ ᐃᓕᓐᓂᐊᖅᑎᑦᓯᔨᒋᕙᓚᐅᒃᑲᒃᑲᒃ 

ᖃᒪᓂ’ᑐᐊᕐᒥ ᓵᓕ ᓯ’ᑏᓈᖅ ᐊᒻᒪᓗ ᕕᓂ ᑖᐸᑕᐃ. 

ᒥᕐᖑᐃᕐᕼᐃᕐᓂᐊᓕᖅᑎᓪᓗᒋᑦ 

ᓄᖅᑲᖏ’ᒫᕐᓂᐊᓕᖅᑎᓪᓗᒋᑦ 

ᐃᓕᓐᓂᐊᖅᑎᑦᓯᔨᐅᓂᕐᒥᒃ. 
 

ᐅᖃᖅᑎᑦᓯᔩ, ᑖᒃᑯᐊᒃ ᒪᓪᕉᒃ ᐃᓕᓐᓂᐊᖅᑎᑦᓯᔩᒃ 

ᐃᓕᑦᓯᕚᓪᓕᕐᕕᒋᓚᐅᖅᕼᐅᒪᑉᓗᒋᒃ ᐊᒻᒪᓗ 

ᐊᒥᕼᐅᓂᒃ ᖃᒪᓂ’ᑐᐊᕐᒥᐅᑕᐅᔪᓂᒃ 

ᐃᑲᔪᖅᕼᐃᒪᖕᒪᑎᒃ ᐊᓪᕌᒍᓂᒃ ᖄᖏᖅᑐᓂᒃ. 

ᐃᑲᔪᖅᕼᐃᒪᓪᓚᕆᖕᒪᑎᒃ ᐃᓅᕼᐃᖏᓐᓂᒃ ᐊᒻᒪᓗ 

ᑐᑭᕼᐃᐅᒪᕚᓪᓕᖅᖢᑎᒃ ᐅᕙᖓ ᐊᒡᓛᑦ 

ᐃᓕᓐᓂᐊᖅᐸᓚᐅᕋᒪ 

ᐃᓕᓐᓂᐊᖅᑎᑦᓯᔨᒋᕙᓚᐅᖅᑐᒋᓪᓗ. ᐃᓅᕼᐃᒻᓂᒃ 

ᐊᒡᓚᓐᖑᐃ’ᓗᐊᖅᑐᖅᑑᖕᒪᑕ.  
 

ᐅᖃᖅᑎᑦᓯᔩ, ᐅᒡᒍᐊᕋᓗᐊᖅᐳᖓ, ᐃᒃᐸᒃᕼᐋᓂ 

ᖁᕕᐊᕼᐅᖃᑎᒋᔭᐅᑎᓪᓗᒋᑦ ᐅᓐᓄᖓᓂ ᔫᓂ 5 

ᑕᐃᑲᓂ ᖃᒪᓂ’ᑐᐊᕐᒥ ᕋᐃᑦᓱᓪ ᐊᕐᓇᒻᒪᒃᑎᐅᑉ 

ᐃᓕᓐᓂᐊᕐᕕᐊᓂ. 

ᖁᕕᐊᕼᐅᖃᑎᒋᔭᐅᓚᐅᖅᑎᓪᓗᒋᒃ 

ᐃᓕᓐᓂᐊᖅᑎᑦᑎᔨᐅᓂᕐᒥᒃ 

ᓄᖅᑲᖓᓂᐊᓕᖅᑎᓪᓗᒋᒃ, ᖁᕕᐊᕼᐅᖃᑎᒋᕙᒃᑲ, 

ᖁᕕᐊᕼᐅᑦᓯᐊᕐᓂᐊᖅᐴᓪᓗ. 
 

ᐅᖃᖅᑎᑦᓯᔩ, ᐅᖃᕈᓐᓇᖅᐳᖓ ᑖᒃᑯᐊ ᒪᓪᕉᒃ 

ᐃᓕᓐᓂᐊᖅᑎᑦᓯᔨᐅᓚᐅᖅᑑᒃ ᑭᖑᕝᕕᖅᑕᐅᓂᖅ 

ᐊᒃᓱᕈᕐᓇᕐᓂᐊᕐᒪᑦ ᓇᓗᓇᓐᖏᑦᑐᖅ. 

ᒪ’ᓈᓪᓚᕆᒃᖢᒋᒃ ᐊᒻᒪᓗ ᓇᓗᓇᓐᖏᑦᑐᖅ 

ᖃᒪᓂ’ᑐᐊᕐᒥᐅᑕᐃᑦ ᒪ’ᓈᕐᒪᑕ. ᐊᓪᕌᒍᓂᒃ 

ᐊᒥᕼᐅᓂᒃ ᐃᓕᓐᓂᐊᖅᑎᑦᓯᔨᐅᓚᐅᕐᒪᑎᒃ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 5(2): 

ᕼᐃᓈᓂ ᑎᑎᖅᑐᒐᐃᑦ ᐃᓚᐅᔪᑦ 

ᓄᓇᖃᖅᑳᖅᓯᒪᔪᑦ ᐊᓐᓄᕌᖏᑦ 

ᑕᑯᓐᓇᕋᓐᓈᖅᑎᑕᐅᓂᖏᓐᓄᑦ ᐱᓇᓱᐊᕈᓯᕐᒥᒃ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ, ᓯᕗᓕᖅᑎ, ᒥᓂᔅᑕᐃᑦ. 

ᑕᓪᕆᔭᐅᑎᒃᑯᓪᓗ ᑕᐅᑐᒃᑐᑦ ᐊᕐᕕᐊᒥᐅᑦ 

ᑎᑭᕋᕐᔪᐊᕐᒥᐅᑦ.  

 

ᐅᐱᒋᔭᖃᖅᖢᖓ ᐅᖃᖅᑎᑦᓯᔩ ᓂᑯᕕᑦᑐᖓ ᐅᑉᓗᒥ 

ᐱᓕᕆᕝᕕᓕᒃ ᓇᖕᒥᓂᖅ ᐱᓕᕆᕝᕕᓖᑦ ᑖᒃᑯᐊ 

ᕼᐃᓈᓂ ᑎᓴᐃᓐ ᐊᑎᖃᖅᑐᑦ ᑕᐅᕗᖓ ᑐᕌᓐᑐᒧᑦ 

ᑲᑎᒪᒋᐊᖅᑐᖃᑕᐅᓚᐅᕐᒪᑕ ᐃᓛᒃ, 

ᑕᐅᑐᑦᑎᑦᓯᒋᐊᖅᑐᓚᐅ’ᒪᑕ ᐊᑎᖃᖅᑐᒧᑦ 

ᓄᓇᖃᖅᑳᖅᓯᒪᔪᑦ ᐊᓐᓄᕌᖏᑦ ᐱᓇᓱᐊᕈᓯᖓ 

ᑐᕌᓐᑐᒥ. ᓄᓇᖃᖅᑳᖅᓯᒪᔪᑦ ᐊᓐᓄᕌᓕᐅᕈᕼᐃᖏᑦ 

ᑕᑯᒃᕼᐊᐅᑎ’ᖢᒋᑦ.  

 

ᑕᐃᒪ ᐱᓇᕼᐅᐊᕈᕼᐃᐅᑉ ᓄᓐᖑᐊᓂ. 

ᑕᐅᕙᓂᕼᐃᐅᖅᐸᓗᓚᐅᕐᒪᑦ ᓄᒃᔅ ᓕᓐᑎᐅᓪ.  

ᖁᕕᐊᒋᔭᐅᖅᐸᓗᓚᐅᖅᖢᑎᒡᓗ ᑖᒃᑯᐊ 

ᐊᓐᓄᕌᓕᐊᖏᑦ ᕼᐃᓈᓂ ᑎᓴᐃᓐ. ᑕᒪᒃᑯᓂᖓ 

ᒪᒃᑯᒃᑐᖅᕼᐃᐅᑕᐅᔪᓂᒃ ᐊᓐᓄᕌᓕᐅᕼᐅᐊᕐ’ᒪᑕ 

ᑕᕝᕙᓂ ᐃᒡᓘᑉ ᐃᓗᐊᓂ ᐊᑐᕐᓂᖅ 

ᐊᔪᕋᓗᐊᖅᖢᑎᒍᑦ ᐊᓐᓄᕌᑦᓯᐊᔫ’ᒪᑕ. ᑖᒃᑯᐊᓗ 

ᓇᖕᒥᓂᖅ ᐱᓕᕆᕝᕕᖃᖃᑕᐅᔫᒃ ᖃᒪᓂ’ᑐᐊᕐᒥᐅᑖᒃ 

ᐹᓚ ᐃᑰᑕᖅ ᕋᒻᐴᑦ... 

 

ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 

 

... ᐊᒻᒪ ᐃᐊᒪ ᑯᕉᒍᕐ. ᑖᒃᑯᐊ ᐱᖓᕼᐆᑉᓗᑎᒃ 

ᓇᖕᒥᓂᖅ ᐱᓕᕆᕝᕕᖃᕐᒪᑕ ᐅᐱᒋᕙᒃᑲ.  

 

ᐊᔭᐅᖅᑐᒃᑲᓐᓂᕈᐊᖅᖢᒋᓪᓗ ᐊ’ᓐᓄᕌᑦᓯᐊᓂᒃ 

ᕼᐊᓇ’ᕼᐅᖕᒪᑕ ᐃᓄᐃᑦ ᐃᓕᖅᑯᕼᐃᐊᒎᖅᕼᐃᒪᔪᑦ 

ᐃᓛᒃ, ᖃᓄᖅ, ᐃᓄᐃᑦ ᑎᑎᖅᑐᒐᕐᓂᑯᕋᓗᐃ’ᓂᒃ 

ᐊᒻᒪ ᐃᓕᖅᑯᕼᐃᖏᓐᓂᒃ ᐊᑐᖅᖢᑎᒃ 

ᒪᒃᑯᒃᑐᖅᕼᐃᐅᑎᓐᖑᑎᖅᕼᐃᒻᒫᖅᖢᓂᒋᑦ 

ᒪᐃᑦᓯᐊᑐ’ᔫᖕᒪᑕ. 

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᖅᐳᑦ 

ᖃᕆᑕᐅᔭᒃᑯᑦ ᑎᑭᕼᐊᐃ’ᓂᐊᕐ’ᒪᑕ ᑖᒃᑯᐊ 

ᑐᕌᕐᕕᖃᖅᖢᓂ hinaani.ca ᑎᑎᕋᖅᕼᐃᐅᒃ... 

>>ᐃᓪᓚᖅᑐᑦ 

 

...ᑎᑭᕼᐊᐃᕝᕕᒋᓂᐊᕋᑉᕼᐃᐅᒃ ᐊᒻᒪ ᑖᒃᑯᐊ 

ᓄᓇᓕᖕᒥ’ᓂᒃ ᐃᑲᔪᖅᑐᐃᑦᓯᐊ’ᕼᐅᑎᒃ 

ᐱᓕᕆᓂᖃᕐ’ᒫᕼᐅᕐᒪᑕ ᓄᓇᓕᐅᑉ ᐃᓗᐊᓂ 

ᑮᓇᐅᔭᓕᐅᕐᓂᓗᒃᑐᕋᓗᖕᓂ ᐃᑲᔪᖅᑕ’ᒫᕼᐅᖅᖢᑎᓪᓗ 

ᐊᑭᓗᕐᓂᖅᐹ’ᒥᐊᒥᒡᓗ ᐊ’ᓄᕌᒃᕼᐊᒥᒃ ᓂᐅᕕᖅᑕᕋᑎᒃ 

ᑲᒻᐸᓂᓂᒃ ᐱᓕᕆᑦᓯᐊᑐᕐᔪᐊᓂᕐᒃ ᖃᓄᖅ.  

 

ᐃᓄᒃᑐᑦ ᖃᐅᔨᒪᓐᖏᓇᑉᑯ. (ᑐᓵᔨᑎᒍᑦ) ᑖᒃᑯᐊ 

ᐊᒃᓱᕈᑦᓯᐊᖅᖢᑎᒃ ᓇᒻᒥᓂᖁᑎᒥᓂᒃ 

ᒪᑭᒪᑎᑦᑎᐊᕋᓱᖃᑦᑕᖅᑐᑦ ᐊᒻᒪᓗ ᑲᓇᑕᒥᐅᓄᑦ 

ᐊᑐᐃᓐᓇᕈᐃᑎᑦᑎᖃᑦᑕᖅᑐᓄᑦ ᐃᑲᔪᖃᑦᑕᖅᑐᓄᑦ. 

ᐊᑏ, ᑮᓇᐅᔭᓕᐅᑦᑎᐊᕆᔅᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 5(2): 

ᐱᒃᑯᒋᔭᐅᓂᖏᑦ ᓄᓇᕗᒥ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕈᑎᒥᒃ 

ᐃᓱᓕᒃᓯᔪᐃᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ 

ᐅᑉᓛᒃᑰᖅᐸᒋᑦ ᕼᐃᕗᓕᐅᖅᑎᒃᑯᑉᓗ ᒐᕙᒪᒋᔭᐃᓪᓗ, 

ᒪᓕᒐᓕᐅᖅᑎᐅᖃᑎᒃᑲ ᑰᒑᕐᔪᖕᒥᐅᑕᑦ 

ᑕᓗᕐᔪᐊᕐᒥᐅᑕᐃᓪᓗ ᓄᓇᕗᒻᒥᐅᑦ. 

 

ᕼᐃᕗᓪᓕᖅᐹᒥᒃ ᐅᖃᖅᑎᑦᓯᔩ ᐃᑉᐸᒃᕼᐊᖅ 

ᑕᒫᓃᑦᑐᓐᓇᓐᖏᓐᓇᒪ ᐅᓇ ᑎᒍᐊᕋ ᓇᓪᓕᐅᑎ’ᒪᑦ 

ᐃᑉᐸᒃᕼᐊᖅ. ᓇᓪᓕᐅᓂᖅᕼᐃᐅᖅᐸᕋ ᒧᕌᓐᑕ ᕉᔅ 

ᕿᓐᖑᖅ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ  

ᖁᕕᐊᕼᐆᑎᖃᕋᒪ ᓇᑦᓯᓕᒃ ᐃᓕᓐᓂᐊᑎᑦᑎᔨᒃᓴᐃᑦ 

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ 

ᐊᓂᒍᐃᓯᒪᖕᒪᑎᒃ ᐃᑉᐸᒃᕼᐊᖅ, ᐅᕐᓂᐅᑎᒐᒪ.  

 

ᐅᖃᖅᑎᑦᓯᔩ, ᑖᑉᑯᐊ ᑕᓗᕐᔪᐊᕐᒥᐅᑦ ᖁᕕᐊᕼᐅᒃᑯᑦ 

ᑕᐃᑲᓂ ᖁᕕᐊᕼᐆᑎᖃᕈᑎᖃᖅᑯᑦ 

ᐱᑦᑯᕼᐃᖃᖅᕼᐅᑎᒃ ᕼᐅᓚ’ᓗᑎᒃ ᐃᓅᑉ 

ᐱᐅᕼᐃᐊᓂᒃ ᐃᖏᐅᖅᑐᖃᖅᖢᓂ ᐱᕐᓇᑎ 

ᐃᖏᐅᖅᕼᐅᓂ, ᑖᓐᓇᓗ ᑕᐃᕕᑎ ᓇᓄᕐᔪᖅ 

ᕿᓚᐅᒻᒧᑦ ᒧᒥᖅᖢᓂ. 

 

ᑖᒃᑯᐊ ᐱᐊᓂ’ᒪᑕ ᑕᐃᑲᓂ ᕿᐊᓪᕚᖅᑐᖃᖅᑰᔨᔪᖅ 

ᕼᐅᑦᑐ’ᕐᓄᐊᕐᓂᒃ ᑕᐅᒃᑯᐊ ᑐᕼᐊᕐᓂᖅᑐᑦ. 

ᐱᐊᓂᒻᒪᑕ ᑖᒃᑯᐊ ᐅᖃᒪᔭᖅᑐᖅᕼᐃᒪᔪᑦ 

ᐅᖁᒪᑉᑲᔭᐅᕗᑦ ᒪᐃᔭᖓᑦ ᑕᓗᕐᔪᐊᕐᒥᐅᑕᑦ 

ᐅᕙᖓᓪᓗ ᖁᖑᒃᑭᐅᕈᔪᓐᓇᖅᖢᖓ ᖁᔭᓐᓇᒦᖅᐸᒃᑲ 

ᑕᓗᕐᔪᐊᕐᒥᐅᑕᑦ. 

 

ᑖᒃᑯᐊᓪᓗᑦᑕᐅᖅ ᕼᐃᓚᑦᑐᖅᕼᐊᕐᕕᖕᒦᓐᖔᖅᑐᑦ 

ᑕᒫᓐᖔᖅᑐᑦ ᑕᖅᐱᑯᓐᖓᐅᔪᑦ 

ᐅᖃᒪᔪᖕᓇᖅᑎᑕᐅᓪᓗᑎᒃ. ᐅᖃᖅᑎᑦᓯᔩ ᑕᐅᓪᑯᐊ 

ᕼᐃᓚᑦᑐᖅᕼᐊᕐᕖᑦ ᐊᐅᓚᑦᓯᔩᑦ ᖁᔭᓐᓇᒦᖅᐸᒃᑲ 

ᑕᑉᐸᐅᓐᖓᐅᒃᑲᕈᔪᖕᓇᖅᑎᑕᐅᒐᒪ ᑕᓪᕙᓂ 

ᑕᓗᕐᔪᐊᕐᒥᐅᑦ ᐃᓕᓐᓂᐊᖅᑎᑦᓯᔨᒃᕼᐊᐃᑕ 

ᐊᓂᒍᐃᕕᐊᓂ ᐃᓚᐅᑉᑲᔭᐅᔪᓐᓇᖅᑎᑕᐅᓪᓗᖓ. 

ᑖᑉᑯᐊ ᐊᓂᒍᔪᓐᓄᐃᑦ ᐃᓕᓐᓂᐊᖅᑎᑦᓯᔨᒃᓴᒧᑦ: 

 

 ᔪᓛᓐ ᐊᐅᐸᓗᒃ,  

 ᐳᕇᓐ ᕘᔅᕘᑦ,  

 ᑲᐃᓯ ᕼᐊᐅᕗᓪ,  

 ᑯᕆᔅᑎᓐ ᐃᑦᑐᓗᒃ, ᐊᒻᒪᓗ 

 ᓕᐊᓂ ᐸᓂᖓᔭᖅ.  

 

ᐅᖃᖅᑎᑦᓯᔩ, ᑖᒃᑯᐊ ᖁᕕᐊᕼᐅᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐅᓂᒐᐃᓂᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 5(2): 

ᐸᓐᓂᖅᑑᒥᐅᑦ ᐱᖃᑕᐅᔪᑦ 

ᐊᔪᓐᖏᓐᓂᖃᖃᑦᑕᐅᑎᔪᓂ (ᓇᑲᓱᒃ) 

 

ᓇᑲᓱᒃ: ᐅᓪᓛᒃᑯᑦ. ᐅᓪᓛᒃᑰᖅᑲᒃᑲ ᓄᓇᖅᑲᑎᒃᑲ 

ᐸᓐᓂᖅᑑᒥᐅᑦ, ᑲᑎᒪᔨᐅᖃᑎᒃᑲᓗ. ᐅᐱᒍᓱᒍᒪᓪᓗᖓ 

ᓇᖏᖅᓯᕗᖓ ᐅᑭᐅᖅ ᑕᒫᓂ ᑲᑎᒪᓂᖃᖅᑎᓪᓗᑕ 

ᐅᑭᐅᒃᑯᑦ ᒪᓕᒐᓕᐅᖅᑏᑦ ᑲᑎᒪᓪᓗᑎᑦ, 

ᐱᖓᓲᔪᖅᑑᓚᐅᖅᓯᒪᒻᒪᑕ ᐸᓐᓂᖅᑑᒦᓐᖔᖅᑐᐃᑦ 

ᐊᔪᓐᖏᑦᑐᑦ ᓄᓇᕗᑦ ᐊᑭᑦᑐᕋᐅᑎᑎᓪᓗᒋᑦ  

ᐃᓕᓐᓂᐊᖅᑏᑦ ᑕᒫᓂ ᓵᓚᖃᕐᓂᑭᓴᐅᑎᓪᓗᑎᖅᑲᐃ.  

 

ᐃᓚᖓ ᑕᐃᓐᓇ ᐸᖕᓂᖅᑑᒻᒥᐅᑕᑯᓗᒃ ᐅᐱᒋᔪᒪᓪᓗᒍ 

ᑕᓃᔅ ᓇᐅᔪᖅ, ᐃᐊᑦᒪᓐᑕᓐᒧᑦ ᒫᓐᓇ ᑲᓇᑕᒥᐅᑦ 

ᐊᔪᓐᖏᓐᓂᑭᓴᐅᑎᒋᐊᖃᑕᐅᑎᓯᒻᒪᒻᒪᑦ 

ᐃᖅᑲᓇᐃᔮᕐᒥ ᑕᑯᒃᓴᐅᑎᑦᑎᓂᕐᒧᑦ 

ᐆᑦᑐᕋᓱᐊᖃᑕᐅᓪᓗᓂ. ᑕᐅᓇᓂ ᐃᓚᒋᔭᐅᑎᓪᓗᒍ 

ᓴᖅᑭᔮᖅᑎᑦᑎᓂᐊᓚᐅᒥᒻᒪᑦ ᒥᖅᓱᓪᓗᓂ 

ᐳᐋᓗᓕᐅᖅᓯᓐᓈᖅ ᕿᓰᓐᓂᒃ ᐊᓯᖏᓐᓄᑦ 

ᐆᒃᑐᖅᑕᐅᒐᓱᐊᕈᓐᓇᖁᓪᓗᒍ ᖃᓄᖅ 

ᐳᐊᓗᓕᐅᓲᖑᒻᒪᖔᑕ. 

 

ᑖᓐᓇ ᐅᐱᒋᔪᒪᓪᓗᒍ ᐸᖕᓂᖅᑑᒥᓗ ᖁᑦᑎᓂᖅᐹᒥ 

ᐃᓕᓐᓂᐊᕐᖓᑦ ᐃᓕᓐᓂᐊᖅᑏᑦ ᑲᑎᒪᔨᖏᓐᓄᑦ 

ᐊᖓᔪᖅᑳᕆᓗᐅᓪᓗᓂ ᐊᒻᒪᓗ ᐸᖕᓂᖅᑑᒻᒥ 

ᓄᐊᑦᑎᖃᑕᐅᕙᒃᑭᓪᓗᓂ ᐃᒥᒐᐅᑎᒥᓂᓐᓂᑦ 

ᐊᑐᓕᖅᑭᑦᑕᐅᒐᒃᓴᓄᑦ ᑕᐃᓐᓇ 

ᐱᓕᕆᔪᕕᔾᔪᐋᑯᓘᖃᑦᑕᕐᖓᑦ ᐅᐱᒋᔪᒪᓪᓗᒍ ᑕᕝᕙᓂ 

ᑲᑎᒪᔨᐅᖃᑎᓐᓄᑦ ᐅᐱᒋᔭᐅᖃᓯᐅᔾᔭᐅᖁᒋᕙᕋ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 5(2): 

ᑲᔾᔮᓐᓇᖅᓯᓕᕐᒪᑦ ᐊᐅᓪᓚᖃᑦᑕᖅᑐᑦ 

ᐅᔾᔨᖅᓱᓪᓕᑦ (ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓛᒃᑯᑦ 

ᒥᓂᔅᑕᐅᔪᑦ, ᒪᓕᒐᓕᐅᖅᑎᐅᖃᑎᒃᑲ ᓄᓇᖅᑲᑎᒃᑲᓗ. 

 

ᐅᓪᓛᖑᔪᖅ ᓂᑯᕕᔾᔪᑎᖃᖅᐳᖓᓕ ᐃᒪᓐᓇ 

ᐅᖃᕈᒪᑐᐃᓐᓇᖅᖢᖓ, ᑲᔾᔮᕐᓇᖅᓯᖕᒪ ᑕᐃᒪ 

ᐊᐅᓚᖃᑦᑕᕐᓂᖅ ᓄᓇᕘᒥᐅᓄᑦ ᓄᓇᖅᑲᑎᓐᓄᑦ 

ᐅᖃᖅᐳᖓ, ᐊᑏᑦ ᐅᔾᔨᖅᓱᒋᐊᒃᑲᓐᓂᕐᓂᐊᖅᐳᓯ 

ᓇᐅᒃᑯᑐᐃᓐᓇᖅ ᐊᔪᕐᓇᖅᓯᖃᑦᑕᕐᒪᑦ 

ᓯᑕᓚᐅᖅᐸᒃᖢᑕ, ᐃᒻᒪᓚᐅᖅᐸᒃᖢᑕ 

ᐱᖃᑦᑕᕐᓂᐊᓕᕐᒥᒐᑦᑕ. ᐅᖃᖅᑎᑦᑎᔩ, ᐃᒪᓐᓇᓗ 

ᐅᔾᔨᕈᓱᒋᐊᖁᔨᕗᖓ ᐊᐅᓪᓚᕐᓂᐊᕈᔅᓯ 

ᓄᓇᖅᑲᑎᔅᓯᓐᓂᒃ ᐃᓚᔅᓯᓐᓄᑦ ᐅᖃᕐᓂᐊᖅᐳᓯ  

ᒪᐅᓐᖓᐅᕗᖓ, ᐅᑎᕐᓂᐊᖅᐳᖓ ᐃᒻᒪᖄ 6 

ᐃᑲᕐᕋᑦ. ᑕᐃᒪᓐᓇ ᑕᕝᕙ ᐱᖏᓐᓇᖅᑕᐃᓕᒪᓂᕐᒥᑦ 

ᐅᖃᓪᓚᒍᒪᕋᑖᕋᒪ ᐅᓪᓛᖑᔪᖅ.  

 

ᑕᐃᒪ ᑲᔾᔮᕐᓇᖃᑦᑕᓕᕋᓗᐊᖅᑎᓪᓗᒍ ᐃᓛᓐᓂᒃᑯᑦ 

ᑕᐃᒪ ᓂᓐᖓᖕᓇᖃᑦᑕᕐᓂᐊᖅᑐᒃᓴᐅᖕᒥᖕᒪᑦ. 

ᐊᐃᑦᑖᓕ ᑕᐃᒪ ᐊᐅᓪᓚᖅᑲᐅᖏᒃᑯᒪ 

ᐃᒪᓐᓇᐃᓕᖓᖃᑦᑕᕐᓂᐊᖅᑐᒃᓴᐅᖕᒥᖕᒪᑕ. 

ᐊᐅᓪᓚᕐᓂᐊᕈᔅᓯ SPOT-ᓂᒃ ᓇᓗᓇᐃᖅᓯᑦᑎᐊᕐᓗᓯ, 

ᐳᐊᕐᕆᓯᒡᒋᕐᓗᓯ, ᐊᓕᖅᓯᒡᒋᒃᑲᓐᓂᕐᓗᓯ, 

ᐱᖃᑦᑕᕐᓂᐊᖅᐳᓯ ᐱᖏᖕᓇᖅᑕᐃᓕᒪᒋᐊᕐᓗᓯ. 

ᐅᓪᓛᖑᔪᕐᓕ ᑕᐃᒪᓐᓇ ᐅᔾᔨᖅᓱᒋᐊᖁᔨᓪᓗᖓ 

ᓂᑯᕕᔾᔪᑎᖃᖅᐳᖓ ᑲᔾᔮᕐᓇᖃᑦᑕᓕᕐᒪᑦ. 

ᐊᖏᕐᕋᖅᓯᓕᖅᑎᑦᑎᔪᒃᓴᐅᕗᖓ.  

 

>>ᐸᑦᑕᑐᖅᑐᑦ 

 

ᑕᐃᒪᓐᓇ ᐅᖃᕈᒪᕋᑖᕋᒪ ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᐱᕕᖃᖅᑎᓵᕋᔅᓯᓐᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 5(2): 

ᐃᒃᐱᐊᕐᔪᒻᒥᐅᑦ ᐱᖃᑕᐅᔪᑦ ᖃᒧᒥᒃ 

ᐃᕐᖑᓯᖅᑖᕋᓱᐊᖅᑐᓂ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐱᒋᐊᓚᐅᖏᓐᓂᓐᓂᑦ ᓴᑭᐊᕋ 

ᑎᐅᕆ ᐊᒻᒪᓗ ᐋᓇ ᐃᑉᐸᔅᓴᖅ 

ᐸᓂᒃᑖᖅᑐᑯᓘᓚᐅᒻᒪᑕ ᐅᐱᒋᑦᑎᐊᖅᐸᒃᑲ, ᐊᒻᒪᓗ 

ᐸᓂᑯᓗᒐ ᓇᓪᓕᐅᑎᓚᐅᕐᒥᒻᒪᑦ (ᑐᓵᔨᑎᒍᑦ) 

ᓇᓪᓕᐅᓂᖅᓯᐅᑦᑎᐊᖁᕙᕋ ᑭᖑᕙᕋᓗᐊᕐᒪᖓ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᑕᖅᑭᐅᓚᐅᖅᑐᒥ ᑖᒃᑯᐊ ᐃᒃᐱᐊᔾᔪᒻᒥᐅᑦ 

ᕼᐋᑭᖅᑎᖏᑦ ᐊᕐᕌᒍᑕᒫᑦ ᖃᒧᑎᒻᒧᑦ. . .  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  

 

. . . ᐃᕐᖑᓯᖅᑖᕋᓱᒋᐊᖃᑦᑕᕐᒪᑕ, ᑕᐃᑲᓂ 

ᑲᔾᔮᕐᓇᖅᑐᐊᓗᒻᒥ ᒥᑦᑎᒪᑕᓕᖕᒥ 

ᐱᓐᖑᐊᕆᐊᖅᑐᓚᐅᕐᒪᑕ ᑖᔅᓱᒥᖓ ᐃᕐᖑᓯᕐᒥ 

ᐱᓯᒪᐃᓐᓇᕈᒪᓪᓗᑎᒃ. ᑖᒃᑯᐊ ᒪᕐᕉᒃ 

ᒥᑦᑎᒪᑕᓕᒻᒦᓐᖔᖅᑐᑦ, ᒪᕐᕉᒃ ᐃᒡᓗᓕᒻᒥᓐᖔᖅᑑᒃ 

ᐊᒻᒪᓗ ᓴᓂᕋᔭᒻᒦᓐᖔᖅᑐᖃᖅᓱᑎᒃ. ᑖᒃᑯᐊ 

ᐱᓐᖑᐊᖃᑎᒌᑦᑎᐊᖅᓱᑎᒃ ᐊᓕᐊᓂᐊᖅᑐᐊᓗᒻᒥᒃ 

ᐱᓐᖑᐊᖅᓱᑎᒃ ᐊᒻᒪᓗ ᑐᖓᓱᒃᑎᑕᐅᑦᑎᐊᖅᓱᑎᒃ 

ᑖᒃᑯᐊ ᓄᓇᓖᓪᓗ ᑲᑎᔅᓱᑎᒃ ᑕᕝᕙᓂ ᐅᐱᓐᖔᒥ 

ᐱᒋᐊᕈᑎᖃᑦᑎᐊᖅᓱᑎᒃ ᐊᓕᐊᓇᐃᒍᓱᓚᐅᖅᐳᑦ. 

 

ᐅᖃᖅᑎᑦᑎᔩ, ᐅᐱᒍᓱᑦᑎᐊᖅᐳᖓ ᐅᖃᕈᓇᖅᓱᖓ  

ᑖᒃᑯᐊ ᐃᒃᐱᐊᔾᔪᒻᒥᐅᑦ ᕼᐋᑭᖅᑎᖏᑦ ᖃᒧᑎᒃ 

ᐃᕐᖑᓯᖓᓂ ᐱᒃᑲᓐᓂᓚᐅᕐᒪᑕ ᐊᕐᕌᒍ 

ᒪᕈᐃᖅᓱᒻᒪᕆᓕᖅᑐᒃ ᑕᕝᕙᓂ ᒪᕐᕈᒋᓕᖅᑕᖓᓂᒃ. 

ᑖᒃᑯᐊᑦ ᐅᐱᒋᔪᒪᓪᓗᒋᑦ ᐊᑎᖏᑦ ᐅᖃᕐᓂᐊᕋᒃᑭᑦ: 

 

 ᑖᒻ ᓇᕿᑕᕐᕕᒃ, 

 ᒨᓴᔅ ᑭᒍᑦᑕᖅ, 

 ᑎᐅᕈᓪ ᓖᕙᐃ, 

 ᑰᕆ ᐅᓛᔪᒃ, 

 ᑖᓐ ᑕᖅᑐ, 

 ᓯᑏᕙᓐ ᑕᖅᑐ, 

 ᔭᕗᕆ ᐄᑦᓱᒃ, 

 ᐊᐃᑐᕆᔭᓐ ᐊᕐᓇᐅᔪᒪᔪᖅ, 

 ᔭᔅᑎᓐ ᒪᒃᐸ, 

 ᕆᒃ ᐆᔪᑯᓗᒃ, ᐅᒻᒪᓗ 

 ᑖᒃᑯᐊᒡᓗ ᕕᓕᒃᑯᒐᓚᐃᑦ, ᕋᔅ, ᐆᕙᓐ, ᓚᐃᓄᓪ 

ᐊᒻᒪᓗ ᑰᑎᔅ. 

 

ᐅᖃᖅᑎᑦᑎᔩ, ᐅᓇ ᐅᖃᐅᓯᒋᒋᐊᑦᑎᐊᕈᒪᓪᓗᒍ 

ᑕᐅᓯ ᐃᓄᒍᖅ ᐅᖃᓚᐅᒻᒪᑦ ᐊᑖᑕᓐᓂᒡᒎᖅ 

ᐊᑎᖃᒻᒪᑦ. ᑕᐃᑲᓂ ᐅᓂᒃᑳᓚᐅᒻᒪᑦ ᒪᕐᕉᓐᓂᒃ 

ᑭᒡᒐᖅᑐᖅᑕᓐᓃᕕᑦ ᓄᓇᓕᓐᓂ 

ᐱᓐᖑᐊᖅᑐᖃᕐᓗᐊᖅᑎᓪᓗᒍ ᐃᒃᐱᐊᕐᔪᒻᒥᐅᑕᕐᓂᒃ  

ᑕᑎᖃᓚᐅᕋᕕᑦ ᑖᔅᓱᒧᖓ ᑕᐃᒪᓐᓇ ᐅᓂᒃᑳᖅᓱᓂ. 

 

ᐃᑉᐱᐊᕐᔪᒦᓐᖔᕋᑕᓚᐅᕋᒪ ᑖᓐᓇ ᑖᓯ ᑐᓂᓯᓚᐅᕐᒪᑦ 

ᑖᔅᓱᒥᖓ ᒎᓗᑖᕆᔭᖓᓂᑦ ᐃᓕᓐᓄᑦ 

ᑐᓂᔭᐅᖁᓪᓗᓂᐅᒃ ᐊᓪᓚᕕᓐᓃᕕᑦ 

ᓴᖅᑭᔮᖅᑎᖁᓪᓗᓂᐅᒃ ᐃᕝᕕᑦ ᐊᑖᑕᖓᓂᑦ 

ᐊᑎᖃᕐᓂᖓᓄᑦ. ᑕᐃᒪᓐᓇ ᐅᖃᖁᔨᓚᐅᕐᒪᑦ. 

 

ᐊᒻᒪᓗ ᐊᕐᕌᒎᓂᐊᖅᑐᖅ ᑕᕝᕙᓂ ᖃᒧᑎᒃ 

ᐃᕐᖑᓯᖅᑖᕋᓱᓕᕐᒥᑉᐸᑕ ᓂᕆᐅᑦᑎᐊᖅᐳᖓ 

ᐱᖓᔪᖓᓐᓂ ᓵᓚᒃᓴᓛᕐᓂᖓᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒡᓗ ᐃᓛᒃ ᑖᓯ 

ᐊᑖᑕᓐᓂᒃ ᐊᑎᖃᕐᒪᑦ. ᖁᔭᓐᓇᒦᒃ, ᐊᑖᑖᒃ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓚᐅᖅᑕ. 4. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 5.  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᖁᐊᓴ. 

 

ᐃᓚᖓᑦ ᒪᓕᒐᓕᐅᖅᑎ: ᒥᔅᑕ ᑯᓱᒐᖅ.  

 

ᐅᖃᖅᑎ: ᒥᔅᑕ ᑯᓱᒐᖅ, ᒪᒥᐊᓇᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᒥᔅᑐ ᖁᐊᓴ ᑯᓱᒐᖅ.  

ᓈᒻᒪᑎᐊᖅᐳᖅ ᐅᖃᑦᓯᐊᖅᐳᑎᑦ ᐅᖃᖅᑎᑦᑎᔩ, 

ᖁᔭᓐᓇᒦᒃ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐃᓕᓴᖅᓯᒍᒪᔪᖓ 

ᒪᕐᕉᓐᓂᒃ ᐃᖅᑲᓇᐃᔭᒃᑲᕕᔾᔪᐊᕌᓘᓐᓂᒃ. 

ᐅᕙᒍᑑᖏᑦᑑᒐᓗᐊᕐᖏᓛᒃ ᐅᕙᒎᓐᖏᑦᑑᒐᓗᐊᖅ.  

 

>>ᐃᒡᓚᖅᑐᑦ 

 

ᐃᓕᓴᕆᔪᒪᔭᕋ ᒥᔅᑕ ᕗᕋᐃᐊᓐ 

ᕙᓚᒥᖕ, ᐊᖓᔪᖅᑳᖑᔪᖅ ᓄᓇᕗᒻᒥ ᕼᐋᒻᓚᐃᑦ  

ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖑᔪᖅ, 

ᐊᐅᓚᑦᑎᔨᐅᔪᖅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐊᒻᒪ ᒥᔅᑕ ᑑᓂ ᕘᑦ, ᑐᖏᓕᕆᔭᐅᒻᒥᔪᖅᑕᐅᖅ 

ᑖᔅᓱᒪ ᑐᖏᓕᖓ ᓴᓂᓕᖓᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦᑎᒃ. ᐃᓐᓇᕈᕐᔫᒥᒍᒪ 

ᐃᖅᑲᐅᒪᑦᑎᐊᕈᓐᓇᖅᓯᓛᖅᑐᒃᓴᐅᒐᓗᐊᖅᐳᖓ 

ᐊᑎᖅᓯᓐᓂᒃ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

>>ᐃᒡᓚᖅᑐᑦ 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒫᒃ ᐅᖃᑦᑎᐊᖅᐳᑎᑦ.  

 

ᑕᐃᒪᓐᓇᑦᑕᐅᖅ ᐃᓕᑕᕆᔪᒪᔭᒃᑲ ᐅᖃᖅᑎᑦᑎᔩ, 

ᑖᒃᑯᐊ ᑕᒫᓂ ᐃᑦᓯᕚᖃᑎᒋᔭᕗᑦ ᑕᒫᓂ ᐅᓪᓛᖑᔪᖅ. 

ᑖᓐᓇ ᐃᓕᑕᕆᔭᐅᖅᑲᐅᔫᒐᓗᐊᖅ ᕗᕋᐃᔭᓐ ᕙᓚᒥᖕ, 

ᑖᓐᓇ ᐊᑯᓂᐊᓗᒃ ᖃᐅᔨᒪᓕᕐᒥᒐᒃᑯ ᐊᒻᒪ ᑕᐃᔅᓱᒪᓂ 

2005-ᒥ, 2011-12-ᒧᑦ ᑕᐃᑯᖓ ᑎᑭᖅᑰᖅᖢᒍ 

ᒪᐃᔭᐅᑎᓪᓗᖓ ᑎᑎᕋᖅᑎᒋᕙᓚᐅᖅᓯᒪᖕᒥᒐᒃᑯ 

ᐃᒡᓗᓕᖕᒥ. ᓴᓇᖃᑎᒋᑦᑎᐊᖅᐸᓚᐅᖅᓯᒪᔭᕋ ᐊᒻᒪ 

ᓯᕗᓂᐊᓂ ᓴᓂᑭᓗᐊᕐᒥ ᑕᐃᒪᓐᓇᑦᑕᐅᖅ 

ᑎᑎᕋᖅᑎᐅᕙᓚᐅᖅᓯᒪᓪᓗᓂ. ᐊᑯᓂᒻᒪᕆᐊᓗᒃ 

ᑖᓐᓇ ᕼᐋᒻᓚᒃᑯᓐᓄᑦ ᑎᑎᕋᖅᑎᐅᖃᑦᑕᖅᓯᒪᓕᕐᑦᒪ 

ᐅᐱᒋᑦᑎᐊᖅᑕᕋ ᓄᖅᑲᓚᐅᖅᓯᒪᓐᖏᒻᒪᑦ, 

ᓴᐱᓚᐅᖅᓯᒪᓐᖏᖦᓗᓂᓗ 

ᐊᒃᓱᕈᕐᓇᖅᑐᒃᑰᖅᐸᒃᑲᓗᐊᖅᖢᓂ. ᑭᓯᐊᓂ 

ᓴᐱᓕᓚᐅᖅᓯᒪᓐᖏᒻᒪᑦ ᐅᐱᒋᑦᑎᐊᖅᑕᕋ. 

 

ᑖᓐᓇ ᐅᓂᒃᑳᑦᑎᐊᖅᑰᖅᑲᐅᔭᖓ ᖁᐊᓴᐅᖃᑎᒪ. 

ᑖᒃᑯᐊ ᓄᓇᕗᒻᒥ ᓄᓇᓕᖕᓂ ᑲᑐᔾᔨᖃᑎᒌᖑᔪᓂ 

ᑎᑎᕋᖅᑎᓪᓚᕆᐅᖕᒪᑦ ᒫᓐᓇ. ᐊᒻᒪ ᑖᓐᓇ 

ᐃᒃᓯᕚᖃᑎᒋᔭᖓ 

ᑑᓂ ᕘᑦ ᐃᓕᑕᕆᔪᒪᖕᒥᔭᕋ. ᑖᒃᑯᐊ 

ᐱᓕᕆᑦᑎᐊᖅᑐᐊᓘᖕᒪᑕ ᐅᐱᒋᑦᑎᐊᖅᐸᒃᑲ  

ᓄᓇᓕᓕᒫᕗᑦ ᑖᒃᑯᓇᓐᖓᑦ ᐃᑲᔪᖅᑕᐅᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᐅᑉ ᐃᓗᐊᓄ 

ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 113 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᒃᓴᖅ ᑐᓚᑦᑕᕐᕕᒃᓴᕐᓗ (ᐋᖁᐊᖅ) 

 

ᐋᖁᐊᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐅᑉᓛᒃᑰᐸᒃᑲ 

ᑲᑎᒪᔨᐅᖃᑎᒃᑲᑦ ᐅᖅᕼᐅᖅᑑᒥᐅᑕᓪᓗ ᑕᐅᑐᑦᑐᑦ, 

ᐋᑉᐸᒐᓗ ᑕᐅᑐᓐᓂᖅᐸᑦ, ᐅᓪᓛᒃᑰᖅᐸᒋᑦ. 

 

ᐅᑉᓛᒃ ᐊᐱᖅᑯᑎᒋᓂᐊᖅᑕᕋ ᖁᕐᓗᖅᑐᕐᔫᕐᒧᑦ 

ᒥᒃᕼᐋᓄᑦ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᓂᐊᖅᑐᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ. ᑖᒃᑯᐊ 

ᐱᔾᔪᑎᖃᖅᑐᑦ ᖁᕐᓗᖅᑐᐊᕐᔪᒻᒥ 

ᐊᖅᑯᑎᓕᐊᖑᒐᓱᑦᑐᒥ ᑐᓚᑦᑕᕐᕕᓕᐊᖑᒐᓱᑦᑐᒥᓪᓗ, 

ᖁᕐᓗᖅᑐᐊᕐᔪᒻᒥ.  

 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᑎᐅᖃᑎᒐ 

ᖁᕐᓗᖅᑑᕐᒥᐅᑕᖅ ᐊᐱᖅᑯᑎᖃᓚᐅᕐᖓᑦ ᒐᕙᒪᒃᑯᑦ 

ᓯᓚᑖᓂ ᑮᓇᐅᔭᖃᖅᑎᑕᐅᓂᐊᓐᓂᕆᔭᒥᓂᖓᓂᑦ 

ᐊᒻᒪᓗᑦᑕᐅᖅ ᓇᓗᓇᐃᖅᑕᐅᓯᒪᔪᒥᓂᕐᓂᒃ ᒐᕙᒪᒃᑯᑦ 

ᑐᒃᓯᕋᐅᑎᓕᐊᒥᓂᕆᔭᖓᓂ ᐊᒻᒪᓗ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖓᑕ ᑐᒃᓯᕋᐅᑎ 

ᑐᓂᒋᐊᓐᖓᓚᐅᖅᓯᒪᔭᒥᓂᖓᓂ ᒐᕙᒪᑐᖃᒃᑯᓐᓄᑦ 

ᓄᕙᒻᐸ 2017-ᖑᑎᓪᓗᒍ, 

ᐃᓱᒪᔅᓴᖅᓯᐅᕈᑎᒋᔭᐅᖃᑕᐅᓂᐊᕐᖓᑦ ᑲᓇᑕᒥ 

ᑕᐅᖅᓯᕋᐅᑎᖃᓐᓂᕐᒧᑦ ᑮᓇᐅᔭᖏᓐᓂᒃ.  

 

ᐅᖃᖅᑏ, ᐊᖓᔪᖅᑳᖓ ᕿᑎᒻᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓᑕ 

ᐅᖃᕐᓂᕋᖅᑕᐅᓯᒪᒻᒪᑦ ᓯᐱᓰᒃᑯᑦ 

ᐱᕙᓪᓕᐊᔪᓕᕆᖏᓐᓄᑦ ᐅᖃᖅᑐᓂᒎ ᐅᖃᓕᒫᓪᓗᖓ  

ᐱᒻᒪᕆᐊᓘᒻᒪᑦ ᖃᐅᔨᒪᒋᐊᔅᓴᖅ ᓄᓇᕘᑉ 

ᒐᕙᒪᒃᑯᖏᑕ ᐃᑲᔪᖅᓰᖃᑕᐅᓂᖓ ᖁᕐᓗᖅᑐᐊᕐᔪᒻᒥ 

ᐊᖅᑯᑎᔅᓴᖓᓄᑦ ᑐᓚᑦᑕᕕᔅᓴᖓᓄᓪᓗ 

ᓴᖅᑭᔮᑲᐃᓐᓇᖏᓐᓇᖅᑎᑕᐅᓯᒪᒻᒪᑦ. ᒐᕙᒪᒃᑰᑦ 

ᓇᓗᖅᑯᑎᖏᑦᑎᐊᖁᓪᓗᒋᑦ ᒐᕙᓚᒃᑯᑦ ᓯᓚᑖᓂ 

ᑮᓇᐅᔭᖅᑖᒃᑲᓐᓂᕈᓐᓇᓐᓂᐊᕐᖓᑕᒎᖅ. 

ᑐᑭᓯᔭᐅᓯᒪᐃᓐᓇᖅᐸᓚᐅᖅᑐᖅ 

ᐊᖏᖅᑕᐅᒍᓐᓇᖏᓐᓂᖏᒃᑯᑖ ᒐᕙᒪᒃᑯᑦ ᓯᓚᑖᓂ 

ᑮᓇᐅᔭᓂᒃ ᐱᒍᓐᓇᓂᖏᒃᑯᑦᑕ ᓄᓇᕘᑉ ᒐᕙᒪᒃᑯᖏᑦ 

ᐃᑲᔪᖅᓰᖏᑦᓯᒪᑦᑕᐅᑎᒋᔪᒥᓃᑦ, ᑮᓇᐅᔭᖅᑎᒍᑦ. 

ᓄᓇᕘᑉ ᒐᕙᒪᒃᑯᖏᑦ 

ᕿᒪᐃᑐᐃᓐᓇᕈᓐᓇᕋᓱᐊᕐᓂᕐᖓᑕ 

ᓱᔭᐅᖏᑦᑎᐊᕐᓗᑎᒃ. 

 

ᐅᖃᖅᑏ, ᐊᐱᖅᑯᑎᒐ ᓯᕗᓪᓕᖅᐹᖅ ᒥᓂᔅᑕᒧᑦ, 

ᓄᓇᕘᑉ ᒐᕙᒪᒃᑯᖏᑦ ᐊᖏᖃᑎᖃᖅᑲᑦ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑕ ᐅᖃᐅᓯᒥᓂᖏᓐᓂᑦ 

ᑕᖅᑲᒃᑯᓄᖓ ᐊᑐᐃᓐᓇᐅᑎᑕᐅᓇᓱᓐᓂᐊᕐᓗᑎᒃ 

ᐃᓚᒋᔭᐅᔾᔪᑎᑖᕝᕕᔅᓴᐅᓗᑎᒃ. ᑖᓐᓇ 

ᑕᐃᒪᐃᓕᖓᒻᒪᖔᖅ ᐅᖃᖅᑕᐅᒍᓐᓇᖅᑲ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᐅᕙᑦᑎᓐᓃᓐᖔᖅᑐᒥᒃ 

ᐅᓂᒃᑳᕈᓐᓇᕋᐃᒐᑦᑕ ᑖᓐᓇ ᐱᓕᕆᓂᖅ ᓴᖅᑭᑕᐅᒻᒪᑦ 

ᑮᓇᐅᔭᓐᓄᑦ ᑐᒃᓯᕋᐅᑎᒋᔭᐅᓂᐊᓕᕐᓗᓂ ᓄᓇᕘᑉ 

ᒐᕙᒪᒃᑯᖏᑕ ᐃᓕᓂᐊᖅᑖ $138 

ᒥᓕᐊᐅᒐᔭᓚᐅᖅᑐᖅ. 

 

ᑐᓂᓪᓚᕆᓐᓂᐊᕐᓂᕋᕋᔭᓚᐅᕋᑦᑎᒍ 

ᐊᑭᓕᔅᓴᑦᑖᕆᒍᓐᓇᑕᑦᑎᓐᓄᑦ ᐃᓚᓕᐅᑎᔭᐅᓗᓂ, 

ᑕᐃᒫᒃ ᐊᑯᓂ ᐊᑐᖅᑐᐊᑯᑖᓲᖑᒐᑦᑕ 

ᑮᓇᐅᔭᓕᕆᔾᔪᑎᓂᒃ ᐋᖅᑭᔅᓯᒪᓗᒋᑦ, ᐊᑭᓕᒫᖓ 

ᐊᑯᓂ ᐊᑐᕐᓂᐊᖅᑕᕗᑦ ᐃᓚᓕᐅᑎᔭᐅᖏᓐᓇᓲᖑᒻᒪᑦ 

ᓄᓇᕘᑉ ᐊᑐᕈᓐᓇᖅᑕᖏᓄᑦ ᑮᓇᐅᔭᓂᒃ 

ᐊᑐᖅᑐᐊᕈᓐᓇᖅᑕᖏᓐᓄᑦ. ᑖᓐᓇ $550 

ᒥᓕᐊᕌᓪᓗᓂ ᐊᑭᖓ ᐊᑭᓕᖅᑕᕗᑦ $138 ᒥᓕᐊᓐ 

ᐊᑭᓕᒃᓴᑦᑎᓐᓄᑦ ᐃᓚᓕᐅᑎᒋᐊᖃᕐᓂᐊᓚᐅᖅᓯᒪᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑲᑎᒪᖃᑎᖃᓐᓂᔪᑉᐸᑕ ᑐᑭᓯᓯᒪᒐᔭᓚᐅᖅᑑᒐᓗᐊᑦ 

ᕿᒪᕉᑎᑐᐃᓐᓇᕈᓐᓇᕐᓂᐊᕐᓂᕐᖓᑕᒎᖅ 

ᓱᔭᐅᓐᖏᑦᑎᐊᓪᓗᑎᒃ. 

 

ᑕᕝᕙᓂ ᐅᐱᓐᖔᖅ ᑲᑎᒪᓂᖃᖅᑎᓪᓗᑕ 

ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᑭᐅᖃᑦᑕᓚᐅᕐᖓᑦ ᐱᔾᔪᑎᖃᖅᑐᓂ 

ᒫᓂᑐᕝᕙᒥ ᑭᕙᓪᓕᒻᒧᑦ ᐅᑭᐅᒃᑯᑦ 

ᐊᖅᑯᑎᐅᖁᔭᐅᔪᒥᒃ. ᒥᓂᔅᑕ ᐅᖃᔪᒻᒪᑦ 

ᐅᖃᓕᒫᕐᓗᖓ. ᓄᖅᑲᖓᔾᔪᑎᔅᓴᖅᑕᖃᖏᑦᑐᖅ 

ᑐᒃᓯᕋᐅᑎᓕᐅᒃᑲᓐᓂᕈᑎᔅᓴᖃᖏᑦᑐᒍᑦ. 

ᐃᒪᐃᓕᖓᓐᖏᒻᒪᑦ, “ᐊᑕᐅᓯᐊᓪᓗᓂ ᐆᒃᑐᕈᕕᑦ 

ᐱᓐᖏᒃᑯᕕᐅᒃ ᑕᐃᒪᓕ ᐊᔪᓕᖅᑯᖅ. 

ᑕᐃᒪᐃᓕᖓᓐᖏᒻᒪᑦ, ᑕᐃᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖏᑦ ᑐᒃᓯᕋᐅᑎᓕᐅᕈᓐᓇᖅᑐᑦ 

ᑐᒃᓯᕋᐅᑎᓕᐅᖅᑭᑦᑖᓪᓗᑎᒃ ᑮᓇᐅᔭᐃᑦ ᑖᒃᑯᐊ 

ᓴᖅᑭᖁᓕᒋᑦ.” 

 

ᐅᖃᖅᑏ, ᐃᑲᔪᖅᓯᕋᒃᑭᑦ ᓴᓂᓪᓕᒃᑲ ᑭᕙᓪᓕᐅᕐᒥᐅᑦ 

ᓄᓇᕘᒥᐅᓕᒫᓂᑦᑕᐅᖅ ᐃᑲᔪᖅᓰᒋᐊᖃᕋᑦᑕ. 

ᒐᕙᒪᒃᑯᑦ ᐅᖃᖅᓯᒪᒻᒪᑕ ᐃᓄᐃᑦ 

ᑎᒥᖁᑎᓕᒫᖏᓂᒡᒎᖅ ᐱᓕᕆᖃᑎᖃᕐᓂᐊᕐᖓᑕ 

ᓄᓇᕘᑦ ᐱᐅᓯᕚᓪᓕᖁᓪᓗᒍ... 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᖏᖃᑎᒋᕙᒋᑦ. 

 

ᐋᖁᐊᖅ (ᑐᓵᔨᑎᒍᑦ): ... ᐱᒻᒪᕆᐊᓘᔪᖅ 

ᓄᓇᑦᑎᓐᓂ.  ᐃᑲᔪᖅᓯᖅᑕᐅᒐᐃᒐᑦᑕ 

ᖁᔭᓕᓲᖑᒻᒥᔪᒍᑦ ᒪᓕᒐᓕᐅᖅᑎᐅᖃᑎᑦᑎᓐᓂ. 

 

ᐅᖃᖅᑏ, ᐊᐱᖅᑯᑎᒪ ᐊᐃᑉᐹ ᐅᓇᐅᕗᖅ ᒥᓂᔅᑕᒧᑦ: 

ᐃᓱᒪᒃᓴᖅᓯᐅᕈᓐᓇᖅᑳ ᑐᔅᓯᕋᐅᑎᓕᐅᒃᑲᓐᓂᕐᓂᕐᒥᒃ 

ᑕᐃᔅᓱᒧᖓ ᖁᕐᓗᖅᑐᐊᕐᔪᕐᒧᑦ ᒍᕋᐃᔅ ᕙᐃ 

ᐊᖅᑯᑎᔅᓴᖓᓄᑦ ᑐᓚᑦᑕᕕᔅᓴᖓᓄᓪᓗ 

ᒐᕙᒪᑐᒃᑯᓐᓄᑦ? ᐄ, ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐊᓪᓛᑦ 

ᑖᓐᓇ ᑐᔅᓯᕋᐅᑎᓕᐊᒃᑲᓐᓂᕐᓂᖅ 

ᑐᔅᓯᕋᐅᑎᓕᐅᕈᑕᐅᒃᑲᓂᕐᓂᕋᓗᐊᖅᑲᑦ ᐊᑭᓕᒃᓴᓄᑦ 

ᐃᓚᓕᐅᑎᒋᐊᖃᕋᔭᕐᒥᔪᖅ ᐊᖏᖅᑕᐅᓐᓂᕈᑦᑕ. 

ᐊᑭᓕᔅᓴᖅᑖᕆᔪᓐᓇᖅᑕᑦᑎᓐᓂᒃ 

ᐃᓂᖃᒃᑲᓐᓂᕈᓐᓃᕐᖓᑦ $138 ᒥᓕᐊᓂᒃ 

ᐃᓚᒍᓐᓇᐃᓕᒐᑦᑎᒍᑦ.  

 

ᓯᕗᓂᑐᖃᑦᑎᓐᓄᑦ ᐊᑐᖅᑐᐊᖅᑐᖃᕐᓂᐊᕐᑲᓪᓘᓐᓃᑦ 

ᑮᓇᐅᔭᓂᒃ ᐊᑐᖅᑐᖃᕐᓂᐊᖅᑲᑦ. ᒫᓐᓇ 

ᐊᑐᐃᓐᓇᕆᓐᖏᑕᑦᑎᓐᓂ, ᐊᑭᓕᒃᓴᑦᑎᓐᓄᑦ 

ᐃᓚᓕᐅᑎᓂᐅᓴᑐᐃᓐᓇᕐᖓᑕ 

ᐊᑭᓕᔅᓴᔅᓵᕆᒍᓐᓇᖅᑕᕗᑦ ᐃᓱᓕᑉᐸᑕ 

ᓴᖅᑭᕆᐊᖃᓪᓚᕆᑦᑐᐊᓗᐃᑦ 

ᓴᓇᒍᓐᓇᐃᓕᒐᔭᖅᑕᕗᑦ. 

ᐃᓕᓴᕕᒻᒥ ᐃᑭᑦᑐᖃᖅᑐᐊᓘᓐᓂᖅᑲᑦ 

ᓴᓇᔾᔪᑎᔅᓴᖃᕋᔭᓐᖏᑦᑐᑦ 

ᑮᓇᐅᔭᖅᓯᐊᕈᑎᒐᓱᒋᐊᖃᕋᔭᖅᑕᕗᑦ. 

ᐋᓐᓂᐊᕕᓕᐅᕆᐊᖃᕐᓂᕈᑦᑕ 

ᐃᓕᓴᕕᓕᐅᕆᐊᖃᕐᓂᕈᑦᑕᓘᓐᓃᑦ 

ᑕᒪᒃᑯᐊᓕᒫᕌᓗᐃᑦ ᐊᑦᑐᐃᖃᑦᑕᕐᖓᑕ ᒐᕙᒪᒃᑯᑦ 

ᐊᑐᖅᑐᐊᕈᓐᓇᖅᑕᖏᓐᓂᑦ ᑮᓇᐅᔭᓂᒃ 

ᐃᓱᓕᕝᕕᖓᓂᒃ. ᑕᒪᓐᓇᐃᓛᒃ 

ᑐᓴᕈᒪᔭᔅᓴᕆᓐᖏᑕᕋᓗᐊᖓ ᒪᓕᒐᓕᐅᖅᑎᐅᖃᑎᒪ, 

ᑐᓐᓂᕆᔭᐅᓚᐅᖅᓯᒪᒻᒪᑦ ᓯᕗᓂᐊᒍᑦ 

ᑐᓐᓂᕆᔭᐅᒃᑲᓐᓂᖅᑐᒥᓂᐅᑉᐸᓪᓘᓐᓃᑦ ᓄᓇᕗᑦ 

ᒐᕙᒪᒃᑯᖏᑦ ᐊᑐᖅᑐᐊᕈᓐᓇᖅᑕᖏᑕ ᐃᓱᓕᕝᕕᖓᓂ 

ᐊᑦᑐᐃᓂᐅᓴᑐᐃᓐᓇᕋᔭᕐᖓᑦ.  

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑐᔅᓯᕋᐅᑎᓕᐅᒃᑲᓐᓂᕈᒪᑉᐸᑕ ᑕᖅᑳᓐᖓᑦ 

ᐃᓚᒋᔭᐅᔪᓐᓇᕐᓗᑎᒃ ᑮᓇᐅᔭᓐᖑᕈᓐᓇᖅᑐᓂᑦ 

ᐃᓚᒋᔭᐅᔾᔪᑎᑖᕐᓂᑎᒍᑦ ᑕᐃᒫᒃ 

ᑐᔅᓯᕋᐅᑎᓕᐅᕈᓐᓇᑎᐊᖅᑐᑦ. ᕗᔅᑦ ᐃᐊᒃᑯᑦᑕᐅᖅ 

ᑕᐃᒫᔅᓴᐃᓐᓴᖅ ᑐᔅᓯᕋᐅᑎᓕᐅᖃᑦᑕᔪᒻᒪᑕ ᐅᕙᓂ 

ᐅᓯᖏᓐᓄᑦ ᐱᖅᑯᕕᑖᕐᓂᐊᕐᓗᑎᑦ ᐃᖃᓗᓐᓂ, 

ᑕᐃᒫᔅᓴᐃᓐᓇᖅᑕᐅᖅ ᕿᑎᕐᒥᐅᑦ ᐃᑲᔪᖅᑎᖏᑦ 

ᐱᓕᕆᖃᑎᖏᑦ ᑐᔅᓯᕋᖃᑎᒋᒃᑲᓐᓂᕈᓐᓇᕐᖓᒋᑦ, 

ᑐᔅᓯᕋᒃᑲᓐᓂᖁᔭᕋᓗᐊᒃᑲᑦᑕᐅᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕆᐊᒃᓴᖅ ᓇᓗᓕᒻᒪᕆᒃᐳᖓ.  

 

ᐅᖃᖅᑏ, ᓱᖅᑯᐃᖅᓯᓯᒪᔪᖓ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᖃᓗᖕᓄᐊᕈᒪᑦᑎᐊᖅᑐᑦ 

ᑎᑭᑦᑐᒪᓪᓗᑎᒃ ᐅᖃᓚᐅᖅᓯᒪᔪᑦ 

ᑲᑎᒪᖃᑎᖃᑎᖃᕐᓂᐊᕐᒪᑕ ᒥᓂᔅᑕᒥᒃ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᖅᓯᒍᓐᓇᕐᓂᐊᕐᒪᑕ 

ᐅᓂᒃᑳᕐᓗᑎᓪᓗ ᖃᓄᖅ ᒐᕙᒪᒃᑯᑦ ᓯᓚᑖᓂᒃ 

ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 

ᐊᑭᓕᒃᓴᓂᔾᔮᓐᖏᒻᒪᑕ. ᑕᒪᐅᓐᖓᕈᒪᓚᐅᖅᑐᑦ 

ᒐᕙᒪᒃᑯᓐᓄᑦ ᐅᖃᓪᓚᖃᑎᖃᕆᐊᖅᑐᕐᓗᑎᒃ. ᑭᓯᐊᓂ 

ᑕᐃᒪᓐᓇᐃᑦᑐᖃᓚᐅᖅᓯᒪᓐᖏᑦᑐᖅ. 

 

ᐅᖃᖅᑏ, ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ: ᐅᓇ ᓇᖕᒥᓂᖅ 

ᑲᑎᒪᖃᑎᖃᕈᓐᓇᖅᐹᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑕᒪᑐᒥᖓ 

ᐅᖃᐅᓯᖃᕆᐊᖅᑐᕐᓗᓂ? ᐄᓘᓐᓃᑦ, ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᒃᑲᓐᓂᑐᐃᓐᓇᕐᓗᖓ 

ᐃᑲᔪᖅᑐᐃᑦᑎᐊᖅᑐᒍᑦ ᑕᒪᒃᑯᓂᖓ ᐱᔾᔪᑎᖏᓐᓂᒃ 

ᑐᒃᓯᕋᐅᑎᓕᐊᕆᔭᐅᔪᑦ ᐊᒃᓱᐊᓗᒃ ᐱᐅᒋᓪᓗᑎᒍᑦ 

ᐃᑲᔪᕈᒪᔭᕗᑦ ᑭᓯᐊᓂ ᐃᓚᒋᒐᑦᑎᒍᑦ. ᑖᓐᓇ 

ᑎᓕᔭᐅᓯᒪᔾᔪᑎᒋᔭᑦᑎᓐᓂ ᓯᕗᓪᓕᐅᔾᔭᐅᓯᒪᔪᖅ 

ᒐᕙᒪᒃᑯᑦ ᐊᓯᔾᔨᑲᐅᑎᒋᓚᐅᖅᓯᒪᖕᒪᑦ 

ᓯᕗᓪᓕᐅᔾᔭᐅᔪᑦ ᐋᖅᑭᒃᓱᖅᑕᐅᓂᐊᓕᕐᒪᑕ 

ᒐᕙᒪᐅᓂᐊᖅᑐᓄᑦ. ᑲᑎᒪᖃᑎᒋᔪᓐᓇᖅᑕᕋᓗᐊᒃᑲ, 

ᑭᓯᐊᓂ ᐃᓱᒪᓕᐅᕈᑎᒋᓚᐅᖅᑕᕗᑦ ᑖᓐᓇ, ᑖᓐᓇ 

ᐱᓕᕆᐊᒃᓴᖅ ᒐᕙᒪᒃᑯᑦ ᑖᒃᑯᓂᖓ ᐃᓛᒃ 

ᐃᓚᒋᔭᐅᓗᑎᑦ ᐊᑭᓕᖅᓱᐃᒋᐊᖃᓕᕋᔭᕋᑦᑕ 

ᐊᑭᓕᒃᓴᑦᑎᓐᓂᒃ.  

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖅᑐᐃᓂᖅᐸᑕ ᓂᐅᕐᕈᑎᖃᖃᑦᑕᕐᓗᑎᑦ 

ᓇᓪᓕᐅᒃᑯᒫᓂᒃ ᑮᓇᐅᔭᓐᖑᕈᓐᓇᖅᑐᓂᒃ ᑕᒪᒃᑯᓂᖓ 

ᐊᑭᓕᒃᓴᖅᑖᕈᑎᑦᑎᓐᓄᑦ ᐊᑦᑐᐃᔪᓐᓇᕋᔭᓐᖏᑦᑐᖅ. 

ᐃᑲᔪᖅᑐᑦᑎᐊᖅᑕᕘᒐᓗᐊᖅ ᑕᕝᕗᖓ 

ᖁᕐᓗᖅᑐᐊᕐᔪᖕᒧᑦ ᐊᖅᑯᓯᐅᕈᒪᓂᕆᔭᖏᑦ. 

ᐃᑲᔪᖅᑐᐃᑦᑎᐊᖅᑐᒍᑦ ᐱᔾᔪᑎᐊᓂ ᐊᒻᒪ 

ᓱᓕᑦᑎᐊᖅᑐᒥᒃ ᓯᕗᒧᐊᑦᑎᐊᖁᓪᓗᒋᑦ 

ᓇᓂᓯᔪᓐᓇᕐᓂᐊᕐᒪᑕ ᖃᓄᖅ ᐱᓕᕆᐊᒃᓴᕆᔭᖓ 

ᑖᓐᓇ ᐃᖅᑲᓇᐃᖅᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 114 - 5(2): ᖁᓄᔪᓐᓂᐊᕈᑕᐅᓯᒪᔪᑦ 

ᓈᓴᐅᑎᖏᑦ ᓄᓇᕘᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑏ. ᐊᐱᖅᕼᐅᕈᐊᖅLᒍ 

ᐃᖅᑲᖅᑐᐃᔪᓕᕆᔨᒃᑯᓐᓂᑦ ᒥᓂᔅᑕ, ᓂᑯᕕᒃᑐᖓ.  

 

ᒪᓕᒐᓕᐅᖅᑎᐅᓪᓗᑕ ᖁᕕᐊᓇᖅᑐᐃᓇᕐᓂᒃ 

ᐅᖃᐅᕼᐃᖃᕐᓂᖅ ᐊᔪᕋᑉᑕ, ᐃᓛᒃ ᐅᖃᖅᑎᑦᑎᔩ. 

ᐅᖁᒪᐃᑦᑐᓂᒃᑕᐅᖅ ᐅᖃᐅᕼᐃᖃᑦᑕᕆᐊᖃᕋᑉᑕ.  

 

ᑕᒪᓐᓇ (ᑐᓵᔨᑎᒍᑦ) ᖁᓄᔪᕐᓂᐊᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑉ ᐃᓗᐊᓂ 

ᐱᑕᖃᓗᐊᑦᓯᐊᒥᐊᕐᒪᑦ ᖃᐅᔨᒪᓗᒃᑖᕋᑉᑕ. ᐳᑭᖅᑕᓖᑦ 

ᑲᑎᖃᑎᒋᓚᐅᕋᑦᑎᒍ ᒥᓂᔅᑕ ᒪ`ᓈᖅᐸᕋ. 

ᑐᕼᐊᖅᑎᑕᐅᓚᐅᕋᑦᑕ ᓄᓇᕗᑦ ᐃᓗᐊᓂ ᑕᒪᓐᓇ 

ᖁᓄᔪᓐᓂᐊᕐᓂᖅ 155 ᐳᓴᒥᒃ ᑲᓇᑕᓗᒃᑖᒥ ᑲᓇᑕᒥ 

ᑕᐃᒪᐃᖃᑦᑕᓲᖑᔪᒥᒃ ᖁᑦᑎᓂᖅᕼᐊᐅᒻᒪᑦ. ᑕᒪᓐᓇ 

ᐱᓕᕆᐊᕆᒋᐊᖃᓪᓚᕆᒃᑲᓗᐊᕋᑉᑎᒍ ᒐᕙᒪᐅᓪᓗᑕ.  

 

ᒥᓂᔅᑕ ᐊᐱᖅᕼᐅᕈᐊᖅᑐᒍ ᐅᑭᐅᖑᔪᒥ ᑕᕝᕙᓂ 

ᑮᓇᐅᔭᓕᕆᓐᓇᑉ ᐊᕐᕌᒍᖓᓂ ᐊᒻᒪ ᐅᑭᐅᓂᒃ 

ᖃᐃᔪᓂᒃ ᖃᓄᖅ ᐊᔾᔨᒌᓐᖏᑐᒃᑯᑦ ᖃᓄᖅ 

ᐱᓕᕆᕝᕕᒋᔭᖓ ᖃᓄᖅ ᐱᓕᕆᓂᖃᕐᓂᐊᖅᐸ 

ᑕᒪᑐᒪᑉ ᒥᒃᕼᐋᓄᑦ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐱᓕᕆᕕᖓ ᒪᓕᒐᓕᕆᔨᒃᑯᑦ ᑖᒃᑯᐊ 

ᐱᓕᕆᐊᒃᓴᒥᑦ ᑕᐃᔭᐅᔪᑦ ᑕᐃᒃᑯᓄᖓ 

ᐱᓂᕐᓗᒃᑕᐅᔪᓂᑦ ᐸᖅᑭᖠᓂᕐᒧᑦ ᐱᓕᕆᐊᖃᕐᒪᑕ, 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓪᓗᓂ ᓄᓇᕗᑦ 

ᒐᕙᒪᒃᑯᖏᑕ ᐊᐅᓚᖦᖢᓂᐅᒃ.  

 

ᒪᓕᒐᓕᕆᔨᒃᑯᑦ ᐱᓕᕆᕕᖓ ᑖᒃᑯᓂᖓ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ  

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᑕᐃᒃᑯᐊ 

ᐱᓂᕐᓗᒃᑕᐅᓂᑯᕕᓃᑦ ᓄᓇᕗᒻᒥ ᐱᕋᔭᒃᑕᐅᓂᑯᕕᓃᑦ 

ᐃᑲᔪᖅᑕᐅᓂᖅᓴᐅᖁᓪᓗᒋᑦ. ᒫᓐᓇ ᒪᓕᒐᓕᕆᔨᒃᑯᑦ 

ᐱᓕᕆᕕᖓ ᐃᖅᑲᓇᐃᔭᓕᖅᑐᑦ 

ᐃᒡᓗᒃᓴᖅᓯᐅᓕᕐᒥᑦᔪᑦ ᑕᐃᒃᑯᓄᖓ 

ᐱᕋᔭᒃᑕᐅᓂᑯᓄᑦ, ᐃᓂᒃᓴᖃᕈᓐᓇᕐᓂᐊᕐᒪᑕ 

ᐱᓂᕐᓗᒃᑕᐅᓂᑯ ᓄᐊᒃᑎᓂᖏᓐᓂᑦ 

ᖃᓄᐃᓕᐅᖅᑕᐅᔪᕕᓂᐅᒻᒪᖔᑕ ᖃᐅᔨᓴᐃᔪᑎᓂᒃ.  

 

ᐸᓖᓯᒃᑯᑦᑕᐅᖅ ᐱᓕᕆᕕᓪᓗ ᐃᓕᓐᓂᐊᕐᕕᖕᓄᑦ 

ᐳᓛᕆᐊᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐱᒋᐊᖅᑎᑦᑎᓗᑎᒃ ᐱᖃᓯᐅᔾᔨᓯᒪᓪᓗᑎᓪᓗ 

ᓄᓕᐊᕐᓂᒃᑯᑦ ᐱᓂᕐᓗᐃᖃᑦᑕᓂᕐᒥᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ ᒪ’ᓇᑐᒍᓗ ᒥᓂᔅᑕ. 

(ᑐᓵᔨᑎᒍᑦ) ᐊᑖᒍᑦ ᐃᓚᒌᑦ 

ᐱᑦᑎᐊᖃᑦᑕᐅᑎᓐᖏᓂᕐᒧᑦ ᓄᖅᑲᑎᑦᑎᓂᕐᒧᑦ 

ᐱᖁᔭᕐᔪᐊᖓ ᓴᖅᑭᑎᑦᑎᔭᕆᐊᖃᕐᒪᑕᒎᖅ ᑕᖅᑲᒃᑯᐊ 

ᐅᔾᔨᕈᓱᓕᖅᑎᑕᐅᓗᑎ. ᖃᓄᐃᓕᐅᓕᖅᐸᓪᓕ 

ᐅᔾᔨᕈᓱᓕᖅᑎᑦᑎᓇᖢᒃᑐᑎᑦ ᓄᓇᕗᒻᒥ? 

ᐱᔾᔪᑎᒋᓪᓗᒍ ᓱᕈᓰᑦ ᓄᓕᐊᕐᓂᒃᑯᑦ 

ᐱᓂᕐᓗᒃᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ 

ᒪᓕᒐᓕᐅᖅᑎᐅᖃᑕᐅᔪᖅ ᓇᓕᐊᒡᓘᓐᓃᑦ ᓄᓇᓕᖕᓂ 

ᓄᓇᖃᖅᑐᖅ ᑲᑐᔾᔨᖃᑎᒌᖑᔪᓪᓘᓐᓃᑦ 

ᐊᑐᐃᓐᓇᐅᑎᑦᑎᔪᒪᓐᓂᖅᐸᑕ ᐱᔨᔅᓯᕈᑎᓂᑦ 

ᑕᐃᒃᑯᓂᖓ ᐱᕋᔭᒃᑕᐅᓂᑯᓂᒃ ᑕᖅᑲᒃᑯᓄᖓᓗ 

ᐃᓕᓐᓂᐊᖅᑎᑦᑎᓂᕐᒧᑦ, ᒪᓕᒐᓕᕆᔨᒃᑯᑦ 

ᐱᓕᕆᕕᖓᓄᑦ ᑮᓇᐅᔭᖅᑐᕈᑎᒃᓴᓂᒃ 

ᑐᒃᓯᕋᐅᑎᓕᐅᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᕝᕙᓂ ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᓂ ᐸᕐᓇᐅᒐᓕᐊᕆᓯᒪᔭᖓᓂᑦ 

ᖃᑉᓗᓈᑐᑦ ᐅᖃᖅᕼᐃᒪᖕᒪᑦ ᖃᑉᓗᓈᑑᕐᓗᖓ 

ᑭᕼᐃᐊᓂᐅᓂᐊᓕᕐᒥᒻᒪᑦ.  

(ᑐᓵᔨᑎᒍᑦ) ᐃᓚᖓ ᑐᕌᒐᒃᓴᖏᑦ ᐃᖅᑲᖅᑐᐃᔨᕋᓛᑦ 

ᓄᓇᓕᓐᓂ ᐊᑖᓃᑦᑐᑦ ᐱᓕᕆᕕᔅᓯ ᓇᓛᒎᖅᑐᒃᑯᑦ 

ᓴᖅᑭᑎᑦᑎᔭᕆᐊᖃᕐᒪᑕ ᐱᓕᕆᖃᑎᒌᑦᑎᐊᕐᓗᑎᑦ 

ᑖᓐᓇ ᐱᕋᔭᓚᐅᖅᑐᑦ ᐱᕋᔭᒃᑕᐅᓚᐅᖅᑐᒥ 

ᓄᓇᓕᓪᓗ.  

 

ᖃᓄᖅ ᑖᓐᓇ ᓇᓗᓇᐃᕈᓐᓇᖅᐸᐅᒃ ᑕᐃᒃᑯᐊ 

ᖁᓄᔪᓐᓂᐊᕐᓂᑯᑦ ᓄᓇᓕᖕᓄᑦ ᐅᑎᓕᖅᐸᑦ 

ᖃᓂᒋᔭᑯᓗᒋᖃᑦᑕᕐᓗᓂᐅᒃ, 

ᑕᑯᖃᑦᑕᕐᓂᐊᕐᓗᓂᐅᓪᓗ ᑕᐃᓐᓇ 

ᐱᓂᕐᓗᒃᑕᐅᔪᕕᓂᖅ? ᓇᓛᒎᓐᖏᑦᑐᖅ 

ᐊᒃᑐᖅᑕᐅᓂᒃᑯᐃᑦ ᑕᑯᖃᑦᑕᓕᕈᓂᒋᑦ, ᖃᓄᕐᓕ 

ᓇᓛᒎᖅᑐᒃᑯᑦ ᐱᓕᕆᖃᑎᒌᖕᓂᖅ ᑕᐅᑦᑐᖃᕋᔭᖅᐸ 

ᑕᐃᓐᓇ ᖁᓄᔪᕐᓂᐊᕐᓂᒃᑯᑦ ᓄᓇᓕᖕᓄᑦ 

ᐅᑎᖅᑎᑕᐅᒃᐸᑦ, ᓇᓛᒎᖅᑐᒃᑯᑦ 

ᐅᑎᖅᑎᑕᐅᒐᓱᐊᖅᑎᓪᓗᒍ ᓄᓇᓕᑉᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᒪᐃᑦ 

ᐊᐱᖅᓱᕋᕕᑦ. ᑕᐃᒪᓐᓇᐃᑦᑑᑎᒋᔪᓂᒃ ᑐᓴᒐᒃᓴᓂᒃ 

ᐱᓯᒪᓐᖏᑦᑐᖓ ᑭᓯᐊᓂ ᒪᓕᒐᓕᐅᖅᑎᓄᑦ 

ᑐᓂᔪᓐᓇᖅᑕᕋ ᓴᖅᑭᑦᑐᓐᓇᖅᑕᒃᑲ ᖃᓄᖅ 

ᒪᓕᒐᓕᕆᔨᒃᑯᑦ ᐱᓕᕆᐊᖃᓲᖑᖕᒪᖔᑕ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 115 - 5(2): ᐋᓐᓂᐊᓯᐅᖅᑎᑦ 

ᐃᖅᑲᓇᐃᔮᖏᑦ ᐸᓐᓂᖅᑑᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓂᐊᖅᑕᕋ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐃᑉᐸᔅᓴᖅ ᐅᖃᐅᓯᕆᓚᐅᖅᑕᖓᓂᒃ 

ᐅᑎᑲᐃᓐᓇᕈᒪᒐᒪ. ᐊᐱᕆᓚᐅᕋᒃᑯ 

ᐸᓐᓂᖅᑑᒥ ᖃᑦᑎᓂᒃ 

ᐋᓐᓂᐊᓯᐅᖅᑎᖃᕆᐊᖃᓲᖑᒻᒪᖔᖅ. ᑭᐅᓚᐅᕐᖔᖓ 

ᐄᐳᕈᓪ 30 ᐱᒋᐊᖅᓯᒪᓕᖅᑎᓪᓗᒍ, 14-

ᖑᓯᒪᔪᐃᒡᒎᖅ ᐋᓐᓂᐊᓯᐅᖅᑏᑦ ᐸᓐᓂᖅᑑᒥ. 

ᐅᓇ ᑐᑭᓯᑦᑎᐊᒍᒪᕋᒃᑯ ᖃᑦᑎᓪᓚᕆᖕᓂᒃ 

ᐃᖅᑲᓇᐃᔭᖅᑎᕆᐊᖃᖅᑲ ᐸᓐᓂᖅᑑᒥ? 

ᐃᖅᑲᓇᐃᔮᖃᐃᓐᓇᕐᓂᐊᖅᑐᑦ, 

ᐃᖅᑲᓇᐃᔮᖃᐃᓐᓇᖅᑐᑦ ᐋᓐᓂᐊᓯᐅᖅᑏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐸᖕᓂᖅᑑᑉ, ᒪᓕᒃᖢᒋᑦ 

ᑐᓴᒐᒃᓴᖁᑎᒃᑲ, ᑲᑎᖦᖢᒋᑦ 14-ᖑᔭᕆᐊᓖᑦ 

ᐊᕐᕌᒍᒧᑦ ᒫᓐᓇ ᐃᖅᑲᓇᐃᔭᐃᓐᓇᖅᑐᑦ 7-ᖑᖦᖤᖅᐳᑦ 

ᐊᒻᒪ 6 ᐃᖅᑲᓇᐃᔭᓚᐅᑲᑦᑎᑕᐅᐱᓪᓚᒃᓯᒪᔪᑦ 

ᐃᓱᓕᕝᕕᒃᓴᖃᖅᖢᑎᒃ. ᐃᓚᓐᖓᖅᖢᒍ ᐊᑕᐅᓯᕐᒥᒃ. 

ᑲᑎᑕᐃᓐᓇᕆᓪᓗᒋᑦ ᐊᕐᕌᒍᒧᑦ ᐃᖅᑲᓇᐃᔭᕋᔭᖅᑐᑦ 

14-ᖑᒐᔭᖅᑐᑦ ᐸᖕᓂᖅᑑᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᖃᐅᔨᒋᐊᖅᑕᐅᒃᑲᓐᓂᖁᑦᑕᕋᓗᐊᒃᑯ 14-ᓂᑦ 

ᐋᓐᓂᐊᓯᐅᖅᑎᓂᑦ ᖃᐅᔨᓚᐅᖅᓯᒪᓐᖏᓐᓇᒪ. 7  

ᐃᖅᑲᓇᐃᔭᖅᑎᐅᖏᓐᓇᖅᑐᑦ 6 

ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ. ᐃᒃᑯᐊᖃᐃ 

ᓇᓪᓕᑭᑕᖅᑐᑎᑦ ᐱᔪᖅᑲᐃ? 

 

ᐃᓱᒪᓕᕆᔩᑦ ᐃᓛᒃᑰᕆᓪᓗᑎᒃ. ᑭᐅᓚᐅᕐᖓᑦ 5-ᓂᑦ 

ᐃᓱᒪᓕᕆᔨᖃᑦᑕᖅᑯᑦ ᐱᖓᓱᓂᑦ 

ᐱᕙᓪᓕᐊᓂᐅᓴᑦᑕᕆᕗᑦ ᑲᑎᑦᑐᒋᑦ 8-ᕈᓛᕐᖓᑕᒎᖅ. 

ᑖᓐᓇ ᓱᓕᔫᔮᖅᑑᑎᒋᓐᖏᓐᓇᒃᑯ ᑕᐃᒫᒃ ᐊᒥᓱᓂᑦ 

ᖃᐅᔨᓚᐅᖅᓯᒪᓐᖏᓐᓇᒪ ᐸᖕᓂᖅᑑᒥ 

ᐋᓐᓂᐊᓯᐅᖅᑎᑭᔅᓱᖃᑦᑕᑎᓪᓗᒍ ᐊᒻᒪᓗ 

ᑕᐃᒫᔅᓴᐃᓐᓇᖅ ᒪᑐᓚᐅᖃᑦᑕᐸᒻᒥᒻᒪᑦ 

ᐋᓐᓂᐊᓯᐅᖅᑏᑦ ᐊᒥᒐᕐᓂᖏᓐᓄᑦ.  

 

ᑖᓐᓇ ᖃᐅᔨᒋᐊᖅᑕᐅᒃᑲᓐᓂᖁᑦᑕᕋᓗᐊᕋᒃᑯ 

ᖃᐅᔨᒪᔪᒍᑦ ᐃᓱᒪᓕᕆᔩᑦ ᑕᐃᒫᒃ ᐊᒥᓲᓐᓂᖅᑲᑕ 

ᑕᑯᔭᐅᖃᑦᑕᕆᐊᓖᑦ 

ᑲᔪᓯᓂᖃᑦᑎᐊᕐᓂᖅᓴᐅᖃᑦᑕᕋᔭᖅᑑᔮᕐᖓᑕ 

ᐃᓱᒫᓘᑏᑦ ᖃᓄᐃᖃᑦᑕᖅᑐᐃᓪᓗ. 

ᐃᒻᒥᓃᖅᑕᐃᓕᒪᓂᕐᒧᓪᓗ ᑖᓐᓇ 

ᐊᔅᓱᕉᑎᒋᖃᑦᑕᕋᑦᑎᒍ ᓄᓇᓕᓐᓂᑦ.  

 

ᑲᔪᓯᓂᖃᑦᑎᐊᓂᖅᓴᐅᔮᖅᓯᒪᒐᔭᕐᖓᑦ ᑕᐃᒫᒃ 

ᑕᓪᓕᒪᓂᒃ ᐃᓱᒪᓕᕆᔨᑕᖃᖅᑲᑦ. ᐊᒻᒪᓗ 

ᐋᓐᓂᐊᓯᐅᖅᑏᑦ 14-ᖑᓐᓂᖅᑲᑕ ᑕᑯᔭᐅᖃᑦᑕᖅᑐᐃᑦ 

ᐃᓂᒃᓴᓕᐅᕐᓂᒃᑯᑦ ᑕᑯᔭᐅᓐᖐᓐᓇᖃᑦᑕᖅᑐᐃᑦ 

ᐊᒥᓲᖃᑦᑕᕐᖓᑕ. ᑖᓐᓇᓕ ᖃᐅᔨᓯᒪᔭᕋ ᐸᓐᓂᖅᑑᒥ. 

ᑕᐃᒪᐃᓕᖓᓪᓚᕆᑉᐸᖃᐃ ᑖᓐᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓕᖓᒋᐊᓖᑦ. 

ᑕᐃᒪᐃᓕᖓᔪᒡᒎᖅ. ᑖᒃᑯᐊ ᐅᖃᓕᒫᖅᑕᓐᓂᑦ 

ᐸᓐᓂᖅᑑᑉ ᐋᓐᓂᐊᓯᐅᖅᑎᖏᑦ ᑕᓪᓕᒪᐅᑦᑕᖅᑯᑦ 

ᐃᓚᒋᐊᓛᖅᑐᑎᑦ ᑕᐃᒪᐃᒻᒪᑦ ᑲᑎᑦᑐᒋᑦ 8. ᑕᐃᒃᑯᐊ 

ᐱᖓᓱᑦ ᓱᓕᖃᐃ ᓴᖅᑭᑕᐅᓚᐅᓐᖏᒻᒪᑕ ᑭᓯᐊᓂ 

ᓴᖅᑭᑕᐅᓛᕐᖓᑕ. ᐊᒻᒪᓗ ᐃᓛᒃ ᐃᓱᒪᓕᕆᓂᕐᒧᓪᓕ 

ᑖᒃᑯᐊ. ᐊᒻᒪᓗ ᐋᓐᓂᐊᓯᐅᖅᑎᖏᑦ 14-

ᖑᒋᐊᓕᐅᒐᓗᐊᑦ. 7 

ᐃᖅᑲᓇᐃᔭᖅᑎᐅᖏᓐᓇᓂᐊᖅᑑᓪᓗᑎᑦ (ᑐᓵᔨᑎᒍᑦ) 

ᐊᒻᒪ ᐃᖅᑲᓇᐃᔭᓚᐅᑲᐱᓪᓚᑦᑐᑦ ᑕᐃᒃᑯᐊ 6-

ᖑᓪᓗᑎᑦ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᐃᓕᖓᔪᑦ.  

 

ᑕᐃᒫᒃ ᐋᖅᑭᓱᔅᓱᖅᓯᒪᒋᐊᓕᐅᒐᓗᐊᑦ. ᑭᓯᐊᓂ  

ᐃᓛᓐᓂᒃᑯᖅᑲᐃ ᖃᐅᔨᓇᖃᑦᑕᓐᖏᑦᑐᖅ ᐃᓚᖏᑦ 

ᐃᓛᒃ ᐃᖅᑲᓇᐃᔭᖅᑐᐃᓐᓇᐅᒍᓐᓇᓐᖏᒻᒪᑕ 

ᐊᑕᐅᑦᑎᒃᑯᑦ. ᐃᓚᖏᖅᑲᐃ ᕿᑲᖅᑎᓪᓗᒋᑦ 

ᐅᕝᕙᓘᓐᓃᑦ ᖃᓄᑭᐊᖅ. ᑕᐃᒫᒃ ᑭᐅᒍᓐᓇᕆᒃᑭᑦ. 

ᑭᓯᐊᓂ ᖃᐅᔨᒋᐊᒃᑲᓐᓂᕈᓐᓇᓛᖅᑐᖓ 

ᐅᑎᕐᕕᒋᒍᓐᓇᓛᕆᒃᑭᑦ. ᑖᒃᓱᒪᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᖃᐅᔨᒋᐊᖅᑕᐅᖁᒥᓇᖅᑐᖅ 

ᑲᔪᓯᓂᖃᑦᑎᐊᖅᓯᒪᒐᔭᓐᖑᐊᕐᖓᑦ 

ᑕᑯᔭᐅᖃᑦᑕᖅᑐᐃᑦ, ᑕᑯᔭᐅᖃᑦᑕᕆᐊᓖᑦ ᐊᒻᒪᓗ 

ᐃᓱᒪᒃᑯᑦ ᐊᔅᓱᕈᓗᐊᖃᑦᑕᖅᑐᐃᑦ 

ᑲᔪᓯᓂᖃᑦᑎᐊᕐᓂᖅᓴᐅᔮᕋᒐᔭᓐᖑᐊᕐᖓᑦ ᑕᕝᕘᓇ.  

 

ᑕᐃᓐᓇᓗ ᐅᖃᐅᓯᕆᓚᐅᕐᒥᒻᒪᒍ ᐃᖅᑲᓇᐃᔮᖅ 

ᓴᖅᑭᓛᖅᑐᖅ ᓄᓇᓕᓐᓂ ᐃᓱᒪᓕᕆᔩᑦ 

ᓄᖅᑲᕈᓐᓇᐃᓕᓯᒪᔪᓂᑦ ᐱᓕᕆᐅᒐᔭᖅᑐᖅ. ᑕᐃᓐᓇ 

ᖃᐅᔨᒪᔭᕗᑦ ᓄᓇᓕᓐᓃᓐᖔᖅᓯᒪᓪᓗᓂ 

ᐱᐅᓪᓚᕆᒃᑲᔭᕐᖓᑦ ᑖᓐᓇ ᐅᖃᐅᓯᕆᓚᐅᕐᖓᒍᑦ 

ᖁᔭᒋᔭᕋ ᑕᕝᕘᓇ ᓄᓇᓕᓐᓄᑦ 

ᓴᖅᑭᖅᑕᐅᓛᕐᓂᐊᕐᓂᕋᖅᑐᓂᐅᒃ. 

ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᐅᓚᐅᕐᖓᑦ 

ᐃᑲᔪᖅᓱᖅᑐᓂᐅᒃ ᐃᓐᓇᕐᒥᒃ ᑕᒪᒃᑯᐊ 

ᐃᓄᓕᕆᓂᕐᒧᑦ ᐃᓐᓇᐃᑦ ᐱᔪᓐᓇᑦᑎᐊᕐᒥᒻᒪᑕ, 

ᐃᓐᓇᓪᓚᕇᑦ. ᑖᓐᓇ ᐃᓱᒪᒋᔭᐅᒃᑲᓐᓂᖁᒻᒥᔭᕋ 

ᓄᓇᓕᓐᓂᑦ ᐃᓐᓇᕐᓂᑦ ᑭᓐᖒᒪᑦᑎᖃᑦᑕᕋᑦᑕ 

ᐃᓄᓕᕆᒃᑲᓐᓂᕈᓐᓇᖅᑐᓂᒃ ᑖᓐᓇ 

ᐃᓱᒪᒋᔭᐅᒋᐊᒃᑲᓐᓂᖁᑐᐃᓐᓇᖅᑐᒍ 

ᐅᖃᐅᓯᕆᑐᐃᓐᓇᓕᖅᑲᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᓪᓚᕆᖕᒥᑦ 

ᑐᓴᖅᑰᔨᓐᖏᒃᑲᓗᐊᖅᑐᖓ ᑭᓯᐊᓂ 

ᐱᕕᖃᖅᑎᓐᓂᐊᖅᑕᕋ, ᒥᓂᔅᑐ ᐊᕐᓇᒃᑲᖅ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐄᓛᒃ, ᐃᓐᓇᖅᐳᑦ 

ᐃᓚᐅᓂᖅᓴᐅᒋᐊᓖᑦ ᐃᓚᐅᒃᑲᓐᓂᕈᓐᓇᖅᑲᑕ ᑖᓐᓇ 

ᐃᓚᐅᑎᑐᐃᓐᓇᕋᔭᕐᒥᔭᕋ. ᐄ, ᑖᒃᑯᐊ 

ᕿᒥᕐᕈᔭᐅᒍᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 116 - 5(2): ᐆᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓄᑦ ᑐᒃᓯᕋᐅᑎᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᕐᒥᕐᑦ ᑲᑎᒪᓂᑎᓪᓗᒋᑦ ᒪᓕᒐᓕᐅᕐᕕᖕᒥᑦ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᑖᒃᑯᐊᒎᖅ ᒐᕙᒪᒃᑯᑦ 

ᐋᖅᑮᓯᓯᒪᖕᒪᑕ ᑖᒃᑯᐊ ᐋᒃᑳᕈᒪᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ ᑖᒃᑯᐊ ᓄᓇᕗᓕᒫᒧᑦ 

ᐊᑭᓕᖅᓱᐃᓂᕐᒧᑦ ᐋᖅᑭᒃᓯᒪᔪᓂᑦ. ᐄ, ᑖᓐᓇ 

ᐊᖏᖅᑕᐅᓐᓂᖅᐸᑦ ᓄᓇᓖᑦ ᖃᔅᓯᑲᓪᓚᐃᑦ ᑰᒑᕐᔪᒃ, 

ᑕᓗᕐᔪᐊᕐᓗ ᐱᖃᓯᐅᑎᓪᓗᒋᑦ ᐊᖅᐸᕆᐊᕋᔭᓚᐅᕐᒪᑕ 

ᐊᑭᖏᑦ ᐃᑯᒻᒪᖅᑯᑎᓄᑦ. 

 

ᐅᖃᖅᑏ, ᒥᓂᔅᑕ ᐅᖃᐅᓯᖓ 

ᑐᓴᖅᑎᑦᑎᔾᔪᑕᐅᖁᓪᓗᒍ ᒐᕙᒪᒃᑯᒡᒎᖅ ᐋᒃᑳᓚᐅᕐᒪᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕌᖓᓂᒃ. ᑖᒃᑯᐊ 

ᓄᓇᕗᓕᒫᕐᒧᑦ ᐊᑭᓕᖅᓱᐃᓂᕐᒧᑦ ᐋᖅᑭᒃᓯᔪᑦ. 

ᐅᖃᑦᑎᐊᓚᐅᓐᖏᒻᒪᑦ ᑖᒃᑯᐊ ᐱᔾᔪᑎᖏᓐᓄᑦ 

ᑖᔅᓱᒧᖓ ᖃᓄᐃᒻᒪᑦ ᐋᒃᑳᕐᓂᕐᒪᖔᕐᒥᒃ.  

 

ᓯᕗᓪᓕᖅᐹᕐᓕ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐅᓇᐅᖕᒪᑦ, 

ᐅᓂᒃᑳᑦᑎᐊᕈᓐᓇᖅᐹ ᖃᓄᐃᒻᒪᑦ ᒐᕙᒪᒃᑯᑦ 

ᐋᒃᑳᓚᐅᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖏᓐᓂᒃ. ᑖᒃᑯᐊ ᓄᓇᕗᓕᒫᒧᑦ 

ᐊᖅᑭᒃᓯᒪᔪᑦ ᐊᑭᓕᖅᑐᐃᓂᕐᒧᑦ ᐃᑯᒻᒪᖅᑯᑎᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᓄᖓ ᐊᐱᖅᑯᑎᓐᓄᑦ 

ᖁᔭᓐᓇᒦᒃ. ᑕᐃᒪ ᒥᓂᔅᑕᐅᓪᓗᖓ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒐᕙᒪᒃᑯᑦ 

ᐊᖏᓚᐅᓐᖏᓐᓂᖏᑦ ᓄᓇᕗᓕᒫᒧᑦ ᑐᕌᖓᔪᓂᑦ 

ᐊᑭᓕᖅᓱᐃᔾᔪᑎᖃᕋᔭᓚᐅᕐᒪᑦ ᓄᓇᓖᑦ, ᓲᕐᓗ 

ᐃᖃᓗᐃᑦ ᐊᑭᓕᖅᓱᐃᖃᑦᑕᖅᑐᑦ ᐊᑦᑎᕐᓂᖅᓴᒥᒃ 

ᓲᕐᓗ ᑕᒪᒃᑯᓇᓐᖓ ᖁᑦᑎᖕᓂᖅᓴᓂᒃ 

ᐊᑭᓖᖃᑦᑕᖅᑐᓂᒃ. ᑖᒃᑯᐊ ᐅᓄᖅᓯᒋᐊᕋᔭᓚᐅᕐᒪᑕ 

ᓄᓇᓕᖏᓐᓂ, ᑖᓐᓇ ᐃᓱᒪᒋᓚᐅᕋᑦᑎᒍᓗ ᑖᓐᓇ 

ᓈᒻᒪᒃᑲᔭᕐᒪᖔᑦ ᓄᓇᓕᖕᓄᑦ ᐊᖏᔫᑕᐅᓂᖅᓴᓄᑦ 

ᑕᐃᒪᓐᓇ ᑕᕝᕙ ᑖᓐᓇ ᒐᕙᒪᒃᑯᑦ 

ᐊᖏᖅᓯᓚᐅᓐᖏᓚᑦ ᑖᔅᓱᒥᖓ ᓄᓇᕗᓕᒫᒧᑦ 

ᐋᖅᑭᒃᓯᒪᔪᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᓐᖑ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑦ ᐃᓚᒐᓗᐊᖓᓂᒃ. (ᑐᓵᔨᑎᒍᑦ) 

ᑕᕝᕙᓂ ᐅᖃᐅᓯᕐᓂ ᑕᓪᓕᕐᒥᐅᓚᐅᖅᑐᒥ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᒃᑯᐊᒎᖅ ᒐᕙᒪᒃᑯᑦ 

ᐋᖅᑭᒃᑕᖓᑦ ᐱᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᖏᓐᓂ ᐊᑭᓕᖅᓱᐃᓂᕐᒧᑦ ᐅᖃᓕᒫᕐᓗᒍ, 

“ᑖᒃᑯᐊ ᓈᒻᒪᑦᑎᐊᖅᑐᒥᒃ ᕿᒥᕐᕈᓂᕐᒥᒃ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᓂᕐᒧᑦ ᑲᑎᒪᔨᖏᑦ.”  

 

ᑖᒃᑯᐊ ᐅᓂᒃᑳᖓᑦ ᑕᖅᑲᒃᑯᓄᖓ 

ᐊᑐᐃᓐᓇᐅᑎᑕᐅᓯᒪᓕᖅᐳᖅ. ᑖᓐᓇᓗ ᐅᓂᒃᑳᖅ 

ᐅᖃᖅᓯᒪᔪᖅ, “ᐆᒻᒪᖅᑯᑎᑦ ᐊᑭᖏᓐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ ᐃᑲᔪᖅᑐᖅᐳᑦ 

ᐊᑐᓕᖁᔨᓪᓗᑎᒡᓗ ᐊᓯᓐᖑᖅᐸᓪᓕᐊᓂᐊᕐᓂᕐᒧᑦ 

ᐆᒻᒪᖅᑯᑎᑦ ᐊᑭᒋᔭᖏᑦ ᓄᓇᓕᓕᒫᓄᑦ 

ᑐᓐᖓᕕᖃᖅᖢᑎᒃ, ᓄᓇᕗᓕᒫᕐᒧᑦ ᐱᔨᑦᑎᕋᕐᓂᐅᑉ 

ᐊᑭᖏᓐᓂᒃ.” ᑖᓐᓇ ᑐᑭᖃᖅᐹ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᑦ ᐋᒃᑳᓚᐅᖅᐸᑦ ᐃᑯᒻᒪᖅᑯᑎᓄᑦ 

ᐊᑭᓕᖅᓱᐃᓂᕐᒧᑦ ᑲᑎᒪᔩᑦ ᐅᖃᐅᓯᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᒐᕙᒪᐅᓪᓗᑕ ᐊᖏᓚᐅᓐᖏᑦᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓄᑦ 

ᓄᓇᕗᓕᒫᕐᒧᑦ ᑐᕌᖓᔪᓂᑦ ᐊᑭᓕᖅᓱᐃᓂᕐᒥᒃ 

ᐆᒻᒪᖅᑯᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᓄᓇᓕᖓ ᑰᒑᕐᔪᒃ ᑖᒃᑯᐊ 

ᐳᖅᑐᓛᓂᒃ ᖁᑦᑎᓛᓂᒃ ᐊᑭᓕᖅᓱᐃᖕᒪᑕ 

ᒐᕙᒪᐅᓐᖏᑦᑐᓄᑦ ᐊᑭᓕᖅᓱᐃᔪᓄᑦ ᓄᓇᕗᒻᒥ. 

ᐅᖃᐅᓯᖏᓐᓂᒃ ᑕᓪᓕᕐᒥᐅᓚᐅᖅᑐᖅ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᑖᒃᑯᐊᒎᖅ ᒐᕙᒪᒃᑯᑦ 

ᐱᒋᐊᕐᓂᐊᕐᒪᑕ ᖃᐅᔨᓴᕐᓂᕐᒥᒃ ᖃᐅᔨᒋᐊᕐᓂᕐᒥᒃ 

ᐅᓪᓗᒥᐅᔪᖅ ᓄᓇᕗᒻᒥ ᐃᑲᔪᖅᓰᔾᔪᑎᓂᒃ 

ᐃᑯᒻᒪᖅᑯᑎᓄᑦ. ᑐᑭᓯᓇᖅᓯᑎᑦᑎᑦᑎᐊᕈᓐᓇᖅᐹ 

ᒥᓂᔅᑕ ᖃᖓᒃᑯᑦ ᑕᒪᓐᓇ ᕿᒥᕐᕈᓂᖅ 

ᐱᓂᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒐ ᓱᓕᔪᖅ 

ᒐᕙᒪᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ 

ᐊᐱᕆᓯᒪᔪᑦ ᑮᓇᐅᔭᓕᕆᔨᓂᑦ ᑖᒃᑯᓂᖓ 

ᐃᑲᔪᖅᑐᐃᔾᔪᑎᓂᒃ ᓄᑖᓂᒃ ᑭᓯᐊᓂ 

ᖃᖓᒃᑰᕐᓂᐊᕐᒪᖔᑦ ᐅᖃᖅᓯᒪᓚᐅᓐᖏᑦᑐᑦ. ᑖᒃᑯᐊ 

ᒪᓕᒐᓕᐅᖅᑏᑦ ᐅᖃᐅᑎᓯᒪᒐᒃᑭᑦ, ᑖᓐᓇ 6.6 

ᐳᓴᓐᑎ ᐅᓐᓂᖅᓯᒋᐊᕈᑕᐅᔪᖅ ᐊᕐᕌᒎᖕᓂᒃ ᒪᕐᕉᖕᓂᒃ 

ᐊᕕᒃᓯᒪᖕᒪᑦ ᒐᕙᒪᒃᑯᑦ ᐃᓱᒪᔫᒐᓗᐊᑦ ᓄᑖᒥᒃ 

ᐃᑲᔪᖅᑐᐃᔾᔪᑎᒥᒃ ᓴᖅᑭᑦᑎᒐᔭᕐᓂᐊᕐᓂᖓᓂᒃ 

ᐊᕐᕌᒎᖕᓄᒃ ᒪᕐᕉᓂᐊᖅᑑᖕᓄᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 117 - 5(2): ᐊᑭᓂᐅᓕᖅᑐᒧᑦ 

ᐃᓐᓄᒃᑕᐅᓯᒪᓐᖏᑦᑐᑦ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᖃᖅᑐᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑕᐃᒪ ᖃᐅᔨᒪᖕᒪᑦ ᒥᓂᔅᑕ ᑕᒪᓐᓇ 

ᐃᓐᓄᒃᑕᐅᓯᒪᓐᖏᑦᑐᑐᖃᐃᑦ ᒐᕙᒪᒃᑯᓐᓂ ᑖᓐᓇ 

ᐃᓱᒫᓘᑎᒋᒐᒃᑯ ᐊᑯᓂ. ᒐᕙᒪᒃᑯᑦ ᑖᓐᓇ 

ᓄᑖᖑᓂᖓ ᑕᖅᑭᓄᑦ ᐱᖓᓱᓄᑦ 

ᓇᓗᓇᐃᖅᓯᖕᒪᓪᓕ ᑲᑎᖦᖢᒋᒡᒎᖅ 33-ᖑᓚᐅᕐᒪᑕ 

ᐃᓐᓄᒃᓯᒪᓐᖏᑦᑐᑦ ᖃᒪᓂ’ᑐᐊᕐᒥ ᒫᑦᓯ 31, 2018. 

ᑐᑭᓯᐅᒪᓪᓗᒍᓗ ᐃᓕᓴᕆᓯᒪᓪᓗᒍᓗ ᑕᒪᓐᓇ 

ᑲᒪᒋᔭᕆᔭᐅᖕᒪᑦ ᐱᓕᕆᕝᕕᐅᔪᓂᒃ ᓇᖕᒥᓂᖅ ᑖᒃᑯᐊ 

ᐱᒋᐊᖅᑎᑦᑎᔪᑦ ᐃᖅᑲᓇᐃᔮᓄᑦ ᐊᑭᑦᑐᕋᐅᑎᑦᑎᓂᖅ 

ᑖᒃᑯᐊ ᐃᓐᓄᒃᑕᐅᓇᓱᒃᑎᓪᓗᒋᑦ ᐃᓐᓄᒃᓯᒪᓐᖏᑦᑐᑦ 

ᐃᖅᑲᓇᐃᔮᑦ. 

 

ᐅᖃᖅᑏ, ᑭᓯᐊᓂᓕ ᑐᑭᓯᐅᒪᖕᒥᒐᒪ 

ᐃᓕᓴᕆᓯᒪᓪᓗᒍᓗ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐱᔭᒃᓴᕆᖕᒪᒍ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᑲᑎᒪᔨᖏᑦᑕ ᓇᐅᑦᑎᖅᓱᖅᓯᕐᓂᕐᒥᒃ ᑖᒃᑯᐊ 

ᐃᓐᓄᒃᓯᒪᓐᖏᑦᑐᑐᖃᐃᑦ ᐱᓕᕆᕕᖕᒥᓂᒃ  

ᐊᖏᖅᑎᐅᓪᓗᑎᒃ 

ᑖᒃᑯᐊᓗ ᑮᓇᐅᔭᖃᖅᑎᑕᐅᔪᑦ ᐱᓕᕆᕝᕖᑦ ᐊᑐᓂ. 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑖᒃᑯᐊ 

ᐊᑯᓂᐅᑎᒋᔪᖅ ᐃᓃᑦ 

ᐃᓐᓄᒃᑕᐅᓯᒪᓐᖏᑦᑐᓐᓇᕐᒪᖔᑕ 

ᐲᖅᑕᐅᓚᐅᓐᖏᓐᓂᖏᓐᓂᒃ ᐱᓕᕆᕝᕕᒃᑯᑦ 

ᐊᖏᖅᑕᐅᓯᒪᓂᖏᓐᓂᒃ ᐋᖅᑭᒃᓱᖅᓯᒪᓂᖓᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓇᓗᓇᐃᖅᓯᒪᔪᖃᓪᓚᑦᑖᓐᖏᑦᑐᖅ 

ᖃᖓᒃᑰᓂᐊᕐᒪᖔᑦ ᑖᒃᑯᐊ ᐱᓕᕆᕝᕖᑦ 

ᑎᒥᖁᑎᐅᔪᓪᓘᓐᓃᑦ ᐲᖅᓯᔭᕆᐊᖃᕐᒪᖔᑕ 

ᐃᖅᑲᓇᐃᔮᑉ ᐃᓂᖏᓐᓂᒃ ᐃᓐᓄᒃᑕᐅᓯᒪᓐᖏᑉᐸᑦ 

ᐊᑯᓂᐅᔪᒥᒃ. ᐄ, ᑖᓐᓇᓗ ᑖᓐᓇ 

ᐃᓱᒫᓗᒋᔭᐅᓯᒪᓪᓗᓂ ᖃᓄᕐᓗ 

ᐋᖅᑭᒍᑕᐅᓂᐊᕐᒪᖔᑦ ᐱᓕᕆᕝᕕᖕᓂ ᖃᓄᖅ ᖃᔅᓯᑦ 

ᐃᓐᓄᒃᑕᐅᓯᒪᓐᖏᒻᒪᖔᑕ ᐊᕐᕌᒍᓂᒃ ᖃᔅᓯᓂᒃ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᓂᒃᑳᕆᐊᕐᔪᕋᑖᖅᑕᕐᓂ ᐊᐱᕆᓚᐅᕐᓇᖓ 

ᑕᐃᒪ ᐅᓪᓗᒥᐅᔪᖅ 33 ᐃᓐᓄᒃᓯᒪᖏᒻᒪᑕ 

ᖃᒪᓂ’ᑐᐊᕐᒥ. ᑖᒃᑯᐊ ᓄᓇᓕᖕᓂ 

ᐃᓐᓄᒃᑕᐅᓯᒪᖏᑦᑐᖅ ᐊᑦᑎᖕᓂᖅᓴᐅᒐᓗᐊᖅ 

ᓄᓇᕘᑉ ᒐᕙᒪᒃᑯᑦ ᐊᑐᖅᑕᖓᓂ. ᑖᒃᑯᐊ  

ᑮᓇᐅᔭᓕᕆᔨᒃᑯᑦ ᑲᒪᒋᔭᖃᕐᒪᑕ 

ᐃᖅᑲᓇᐃᔭᖅᑎᑖᕐᓂᕐᒥᒃ. ᑖᓐᓇ ᒥᓂᔅᑕ 

ᐅᓂᒃᑳᕈᓐᓇᖅᐹ ᑭᓱᓂᒃ ᑲᑦᑐᖅᑕᕈᑎᖃᕐᒪᖔᑕ 

ᑖᒃᑯᐊ ᓄᖅᑲᖓᔾᔪᑕᐅᔪᑦ ᑖᒃᑯᐊ ᐱᓕᕆᕝᕕᐅᑉ 

ᐊᑭᑦᑐᕋᐅᑎᓂᖅ ᐃᖅᑲᓇᐃᔮᓄᑦ ᑖᒃᑯᐊ 

ᐃᓄᒃᑕᐅᖁᓪᓗᒋᑦ ᐃᓐᓄᒃᓯᒪᖏᑦᑐᑦ ᖃᒪᓂ’ᑐᐊᕐᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ 

ᑲᑦᑐᖓᔾᔪᑎᑕᖃᓐᖏᑦᑐᖅ ᑖᒃᑯᐊ 

ᐊᑭᑦᑐᕋᐅᑎᔾᔪᑕᐅᔭᕆᐊᕐᓂᖏᓐᓄᑦ ᐃᓚᖏᑦ. 

ᐃᓚᖏᑦ ᑕᐃᒪ ᐊᑭᑦᑐᕋᐅᑎᓂᖃᕐᓃᑦ 

ᐅᑎᖅᑕᕋᐅᔭᑐᐃᓐᓇᖃᑦᑕᕐᒪᑕ ᑮᓇᐅᔭᓕᕆᔨᒃᑯᓐᓂ 

ᑖᒃᑯᐊ ᐱᓕᕆᕝᕖᑦ ᑎᒥᖁᑎᒋᔭᐅᔪᓪᓘᓐᓃᑦ 

ᐅᑎᖅᑕᕋᕐᕕᐅᖃᑦᑕᖅᑎᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᑦ 

ᓇᓕᖅᑲᖏᑦ ᑕᒪᒃᑯᓄᖓ 

ᐊᑭᑦᑐᕋᐅᑎᒍᑕᐅᖃᑦᑕᕐᓂᖏᑦ ᑕᐃᒪ 

ᐃᖅᑲᓇᐃᔭᖅᑎᒥᒃ ᐃᒡᓗᒥᑦ ᑐᒃᓯᕋᐅᑎᑕᖃᖅᐸᑦ 

ᑕᐃᒪ ᑕᒪᒃᑯᐊ ᐊᑐᐊᖅᑕᐅᔭᕆᐊᖃᖃᑦᑕᕐᒪᑕ. 

 

ᐊᑕᐅᓯᐅᓐᖏᑦᑐᒥᒃ 

ᐊᑐᖅᑕᐅᕙᓪᓕᐊᔪᖃᕆᐊᖃᖃᑦᑕᕐᒪᑦ ᐱᓕᕆᕕᐊᓂ. 

ᑖᓐᓇ ᑲᑦᑐᖓᔾᔪᑎᐅᓂᕋᕈᒪᓐᖏᑕᕋᓗᐊᕋ ᑭᓯᐊᓂ 

ᓇᓕᐋᖕᓄᕌᖅᐸᑦ ᐱᑕᖃᕆᐊᖃᖅᑐᖃᖅᐸᓪᓘᓐᓃᑦ 

ᐱᓕᕆᕝᕕᖕᓂ, ᐱᓕᕆᕝᕖᑦ ᑐᒃᓯᕋᐅᑎᖏᓐᓂᒃ 

ᑕᐃᓐᓇ ᐊᑐᖅᑕᐅᖃᑦᑕᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᐹᒥᒃ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᑖᔅᓱᒧᖓ 

ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᓐᓄᑦ 

ᓈᒻᒪᑦᑎᐊᖅᑐᖅ. 

 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ 

ᐱᓕᕆᖃᑎᖃᖅᓯᒪᖕᒪᑦ ᓄᓇᕘᒻᒥ 

ᐃᒡᓗᓕᕆᔨᔾᔪᐊᒃᑯᓐᓂ ᕿᒥᕐᕈᓪᓗᑎᒃ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

ᐊᑐᐊᒐᖓᓂᒃ. ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᖃᕇᖅᓯᒪᔪᑦ ᑕᐃᒫᒃ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐃᓄᖃᖏᔅᓲᔭᖃᑦᑕᖅᑐᑦ ᐊᑯᓂᑲᓪᓚᒃ. 

ᐃᓄᖃᓐᖏᖃᑦᑕᖅᑎᓪᓗᒋᑦ ᑖᒃᑯᐊ ᐃᓂᐅᔪᑦ 

ᐊᒃᑐᐊᔪᑦ ᑖᒃᑯᓄᖓ ᐃᒡᓗᓄᑦ 

ᐃᓄᖃᓐᖐᓐᓇᖃᑦᑕᕐᒪᑕ.  

 

ᐃᓱᒪᒃᓴᖅᓯᐅᕈᑕᐅᓂᕐᒧᑦ ᑖᒃᑯᐊ ᓄᒃᑎᖅᑕᐅᔭᕌᖓᑦ 

ᐃᒡᓗᐃᑦ ᐃᒡᓗᓕᕆᔨᐊᓛᖏᓐᓄᑦ 

ᐊᑐᖅᑐᐊᒐᒃᓴᐅᖁᓪᓗᒋᑦ.  

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐱᓕᕆᕝᕕᖓᑕ 

ᕿᒥᕐᕈᓂᖓ ᑖᔅᓱᒥᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᒡᓗᖃᖅᑎᑦᑎᓂᒻᒧᑦ 

ᐊᑐᐊᒐᖓᓂᒃ ᐋᖅᑭᒍᑕᐅᓂᐊᒻᒪᖓᑦ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᔅᓯᑲᓪᓚᖕᓂᒃ 

ᐊᐱᖅᑯᑎᓂᒃ ᑐᓴᕋᑖᕋᒪ ᐃᓚᖓᑦ ᑭᐅᓂᐊᕋᒃᑯ. 

ᑖᒃᑯᐊ ᐸᕐᓇᐅᑎᖏᑦ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᖁᔨᓯᒪᖕᒪᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ. 

ᑖᓐᓇ ᑕᕝᕙ ᐃᓚᒋᖕᒪᒍ ᕿᒥᕐᕈᓂᕆᔭᑦᑕ. 

ᕿᒥᕐᕈᔭᑦᑕ ᐃᑉᐸᒃᓴᖅ ᖃᖓᑭᐊᖅ ᐅᓪᓘᓚᐅᖅᑐᓂᒃ 

ᐅᖃᓚᐅᕋᒪ ᓂᕆᐅᒃᐳᖓ ᑖᔅᓱᒥᖓ ᐅᓂᒃᑳᖅ 

ᐱᔭᕇᖅᓯᒪᓂᐊᕐᓂᖓ ᖃᐃᑕᐅᓂᐊᖅᑎᓪᓗᒍ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᖁᓪᓗᒍ 

ᐅᑭᐊᒃᓵᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 118 - 5(2): ᓂᓪᓕᖅᑕᐃᓕᑎᑕᐅᔪᑦ 

ᐃᖅᑲᓇᐃᔭᖅᑏᑦ ᓄᓇᕗᑦ ᓯᓚᑦᑐᓴᕐᕕᒻᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᑎᕐᕕᒋᔪᒪᒐᒃᑯ ᐊᐱᖅᑯᑎᒋᓚᐅᖅᑕᒃᑲ ᓇᒡᒐᔾᔭᐅᒥ 

ᔫᓂ 4-ᖑᑎᓪᓗᒍ ᑖᔅᓱᒧᖓ ᓄᓇᕘᒻᒥ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑕᒧᑦ. ᑖᒃᑯᐊ ᐊᐱᖅᑯᑎᒃᑲ 

ᐱᔪᒻᒪᒋᑦ ᑖᒃᑯᐊ ᓄᖅᑲᖓᔾᔪᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᓄᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ.  

 

ᑕᐃᒪ ᑐᓴᖅᓯᒪᓕᕋᑦᑕ ᒪᓕᒐᓕᐅᖅᑎᓄᑦ  

ᒪᕐᕈᐃᓐᓇᐅᖏᑦᑑᖕᓄᒃ ᑖᒃᑯᐊ ᐃᓱᒫᓘᑎᖏᑦ 

ᓂᕈᐊᖅᑎᖏᒡᒎᖅ ᑖᒃᑯᐊ ᐃᖅᑲᓇᐃᔭᖅᑐᐃᓐᓇᐃᑦ 

ᐃᓕᓐᓂᐊᕐᕕᖏᓐᓂᒃ ᐅᖃᐅᓯᕆᔾᔮᓇᒋᑦ. 

ᓇᓕᐊᖑᖕᒪᖔᑕ ᓄᓇᓖᑦ ᐊᒻᒪᓗ 

ᑎᓕᐅᖅᑕᐅᓯᒪᖕᒪᑕᒎᖅ ᐅᖃᖃᑎᖃᖃᑦᑕᖁᔭᐅᓇᑎᒃ 

ᒪᓕᒐᓕᐅᖅᑎᒥᖕᓂᒃ ᐊᖏᖅᑕᐅᓚᐅᖏᓐᓂᖏᓐᓂᒃ 

ᑖᒃᑯᓄᖓᓗ ᖃᕆᓴᐅᔭᑎᒍᑦ 

ᑐᓴᖅᑎᑦᑎᖃᑦᑕᖁᔭᐅᓇᑎᒃ.  

 

ᐅᓄᖅᑐᑦ ᐃᖅᑲᓇᐃᔭᖅᑏᑦ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂ ᓄᓇᓕᖕᓂ ᑖᒃᑯᐊ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑕᐃᓕᑎᑕᐅᖕᒪᑕ. ᐊᐱᕆᒃᑲᓐᓂᕈᒪᕗᖓ 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐃᒪᓐᓇ 

ᐊᑐᐊᒐᓪᓚᑦᑖᖅᑕᖃᖏᒻᒪᑦ ᑎᓕᐅᕈᑎᓂᒡᓘᓐᓃᑦ 

ᐱᑕᖃᓚᐅᓐᖏᓛᖅ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 

ᐃᖅᑲᓇᐃᔭᖅᑐᑦ ᑖᒃᑯᐊᓗ ᓯᕗᓕᖅᑎᖏᑦ  

ᑐᓐᖓᓱᑦᑎᑦᑎᖃᑦᑕᖁᔭᐅᓐᖏᓪᓗᑎᒃ ᐅᕝᕙᓘᓐᓃᑦ 

ᐅᖃᖃᑎᖃᕈᓐᓇᓐᖏᑎᑕᐅᓪᓗᑎᒃ ᖃᕋᓴᐅᔭᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᓈᒻᒪᒃᑐᓂᒃ ᐊᑲᐅᔪᓂᒡᓗ ᑕᒫᓂ ᓄᓇᕗᓕᒫᒥ ᑖᒃᑯᐊ 

ᑲᔪᓯᔪᓐᓇᑦᑎᐊᖁᓪᓗᒋᑦ.  

 

ᖃᐅᔨᒪᓪᓚᑦᑖᓐᖏᑦᑐᖓ ᓇᑭᓐᖔᕐᒪᖔᑦ. 

ᐅᖃᖅᑕᐃᓕᑎᑦᑎᓂᖅ ᐅᕝᕙᓘᓐᓃᑦ ᑭᓱᓂᒃ 

ᐅᒃᐱᕈᓱᓕᖃᕈᑎᖃᓚᐅᖅᐸᑦ ᑖᒃᑯᐊ ᐃᖅᑲᓇᐃᔮᑦ, 

ᐃᖅᑲᓇᐃᔭᖅᑏᑦ ᑖᒃᑯᐊ 

ᐅᖃᖅᑕᐃᓕᑎᑕᐅᖕᒪᖔᑕᓘᓐᓃᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᐅᖃᕐᕕᒋᔪᓐᓇᖅᑕᕋᓕ ᐃᒪᓐᓇ:  

ᑖᓐᓇ ᓯᓚᑦᑐᖅᓴᕐᕕᒃ ᒫᓐᓇ 

ᐋᖅᑭᒃᓱᖅᑕᐅᒋᐊᒃᑲᓐᓂᕐᒪᑦ ᑕᐃᒪᓐᓇᖃᐃ 

ᑐᑭᓯᓂᕐᓗᒃᑕᐅᓯᒪᔪᖃᖅᑐᒃᓴᐅᕗᖅ 

ᐊᓯᔾᔨᖅᐸᓪᓕᐊᑎᓪᓗᒍ ᐱᓕᕆᔾᔪᓯᖓ ᓄᑖᓂᒃ 

ᐆᒃᑐᕋᕋᓱᖕᒪᑕ. ᑖᓐᓇ ᐊᔾᔨᒋᓐᖏᑕᖓᓂᒃ 

ᓴᖅᑭᔮᖅᑎᑕᐅᖅᑰᓕᕐᒪᑦ. ᐃᓚᓕᐅᔾᔨᓇᓱᖕᒪᑕ  

ᓄᑖᓂᒃ ᐱᓕᕆᔾᔪᓯᕐᓂᒃ ᐊᑐᐊᖅᑕᐅᔭᕆᐊᓕᖕᓂᓗ 

ᑖᒃᑯᐊ ᐃᓚᓕᐅᔾᔭᐅᕙᓪᓕᐊᖕᒪᑕ. 

ᑐᑭᓯᔭᐅᒐᒥ ᐃᒪᓐᓇ ᑕᒻᒪᖅᑐᒥᓂᐅᓐᖏᑦᑐᖅ 

ᑐᑭᓯᔭᐅᔭᕆᐊᖃᕐᒪᑦ ᑖᓐᓇ ᑕᑯᓇᒃᑲᓐᓂᕆᐊᖃᖅᑐᖅ. 

ᒪᑐᐃᖓᑦᑎᐊᖅᑐᒍᑦ ᐅᖃᐅᔾᔭᐅᒋᐊᒃᑲᓐᓂᕈᒪᒍᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐅᑯᐊ ᓂᓪᓕᐅᑎᒋᓚᐅᖅᑕᒃᑲ 

ᐅᖃᐅᓯᕆᒃᑲᓐᓂᑲᐃᓐᓇᕈᒪᓪᓗᒋᑦ. ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖅᑏᑦ ᖃᕆᓴᐅᔭᒃᑯᑦ 

ᑎᑎᖅᑲᖅᑖᓚᐅᖅᓯᒪᔪᑦ ᒪᑯᐊ ᒪᓕᒐᓕᐅᖅᑏᑦ 

ᐊᒻᒪᓗ ᐃᓛᒃ ᒪᓕᒐᓕᐅᖅᑏᑦ 

ᖃᐃᖁᔭᐅᖃᑦᑕᓐᖏᖁᓪᓗᒋᑦ ᖃᓄᐃᑦᑐᖃᓕᕌᖓᑦ. 

ᐊᒻᒪᓗ ᐊᖓᔪᖅᑳᒧᑦ ᑖᓐᓇ 

ᐊᑎᓕᐅᖅᑕᐅᓚᐅᖅᓯᒪᓪᓗᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᕆᓴᐅᔭᒃᑯᑦ 

ᑕᐃᒪᐃᑦᑐᓂᒃ ᑎᑎᖅᑲᖅᑖᓚᐅᕐᒪᖔᖏᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᒪᓐᓇ ᕿᒥᕐᕈᓇᒋᐊᖃᖅᑕᕋ 

ᑕᐃᒪᐃᑦᑐᓂᒃ ᖃᕆᓴᐅᔭᒃᑯᑦ ᑎᑎᖅᑲᓂᒃ 

ᑕᑯᓚᐅᖅᓯᒪᓐᖏᓐᓇᒪ. ᕿᒥᕐᕈᓇᓚᐅᕐᓗᒍ ᑖᓐᓇ 

ᒪᓕᒐᓕᐅᖅᑎᒧᑦ ᑭᐅᒃᑲᓐᓂᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᑦᑎᐊᖅᐳᖓ ᑖᓐᓇ ᕿᒥᕐᕈᓇᒃᑕᐅᖁᓪᓗᒍ 

ᒥᓂᔅᑕᕆᔭᐅᔪᒧᑦ. 

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᑮᓇᐅᔭᖅᑎᒍᑦ ᑖᒃᑯᐊ ᕿᓗᖅᑭᒃᑖᓗᐊᖃᑦᑕᕐᒪᑕ. 

ᐊᒻᒪᓗ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ 

ᒪᓕᒃᖢᒍ ᐅᖃᖅᓯᒪᔪᖅᑕᖃᕐᒪᑦ 

ᐱᔪᓐᓇᐅᑎᖃᖅᑎᑦᑎᓪᓗᑎᒃ ᐅᖃᖅᓯᒪᔪᓂᒃ. 

ᑮᓇᐅᔭᑦ ᐊᐅᓚᑕᐅᑦᑎᐊᕐᓗᑎᒃ ᑎᒥᐅᑉ ᐃᓗᐊᓂ 

ᐊᒻᒪᓗ ᑮᓇᐅᔭᖃᖅᑎᑕᐅᓗᑎᒃ 

ᐊᐅᓚᑦᑎᐊᕈᓐᓇᕐᓂᐊᕐᒪᑕ. ᓲᕐᓗ ᑕᐃᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔭᒃᓴᖅᑖᖅᑎᑕᐅᓯᒪᔪᑦ 

ᑎᑎᕋᕐᕕᖃᕐᓗᑎᒃ ᐱᔭᒃᓴᖅᑖᖅᑎᑕᐅᓯᒪᖕᒪᑕ 

ᐊᑎᓕᐅᕆᔪᓐᓇᖅᖢᑎᒡᓗ ᑮᓇᐅᔭᖅᑐᕈᑎᒃᓴᓂᒃ 

ᐊᐅᓚᑦᑎᐊᖁᓪᓗᒍ ᐱᓕᕆᕝᕕᐊ.  

 

ᑕᐃᒫᑐᐃᓐᓇᖅ ᐊᑕᐅᓯᐅᓐᖏᑦᑐᒧᑦ ᓄᓇᓕᖕᒧᑦ 

ᐃᓛᒃ ᐊᑕᐅᓯᐅᓐᖏᑦᑐᓄᑦ ᑦᓄᓇᓕᖕᓄᑦ ᑕᒪᓐᓇ 

ᐅᖃᐱᓘᑎᒋᔭᐅᖃᑦᑕᖅᓯᒪᓕᕐᒪᑦ ᑕᐃᒃᑯᐊ 

ᑮᓇᐅᔭᐃᑦ ᑮᓇᐅᔭᖅᑐᕈᑎᒃᓴᓂᒃ 

ᐊᑎᓕᐅᕆᔪᓐᓇᖅᑑᒐᓗᐊᑦ 

ᐊᑐᖃᑦᑕᖁᔭᐅᓐᖏᓕᖅᖢᒋᑦ ᓲᕐᓗᓗ ᒪᑯᓂᖓ 

ᐃᓕᓐᓂᐊᕐᕕᖕᓂ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ 

ᓂᐅᕕᕈᒪᒐᓗᐊᖅᑎᓪᓗᒋᑦ. ᑖᒃᑯᐊ ᑕᐃᒃᑯᐊ 

ᓯᓚᑦᑐᖅᓴᕐᕕᖕᒥ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 

ᑮᓇᐅᔭᓂᒃ ᐊᑐᕈᓐᓇᖅᑐᑦ ᑕᐃᒪᓐᓇᐅᕙ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᔅᑐ ᓚᐃᑦᓯᑑᓐ. 

(ᑐᓵᔨᑎᒍᑦ) ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᑎᒥᓐᖑᖅᑎᑕᐅᓯᒪᕗᑦ ᐊᑐᖅᖢᒋᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᒻᒪᓗ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᐱᖁᔭᕐᔪᐊᑦ ᐊᑐᕐᓗᑎᒍ ᐊᐅᓚᑦᑎᔭᕆᐊᖃᖅᑐᒍᑦ 

ᑎᒥᓐᖑᖅᑎᑕᐅᓯᒪᔪᓂᒃ, ᐊᒻᒪᓗ ᑕᐃᒃᑯᐊ 

ᐅᖃᓕᒫᓕᐊᕆᔭᐅᓯᒪᔪᑦ ᑮᓇᐅᔭᓕᕆᔪᑦ. ᑕᒪᒃᑯᐊ 

ᒪᓕᒐᐃᑦ ᑐᖏᓕᕇᒃᑐᖅᑕᐅᓯᒪᓂᖏᑦ 

ᒪᓕᖃᑦᑕᕆᐊᖃᖅᑐᑦ ᐊᒻᒪᓗ ᑳᓐᑐᕌᒃᑦᓯᓂᐊᕈᑦᑕ 

ᐊᐅᓚᔾᔪᑎᖏᓐᓂᒃ ᒪᓕᒋᐊᖃᖅᑐᒍᑦ. ᑕᐃᒃᑯᐊ 

ᐋᖅᑭᒃᓱᖅᑕᐅᖃᑦᑕᖅᑐᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᓄᑦ 

ᐃᖅᑲᓇᐃᔭᖃᑎᒋᖃᖅᑕᖅᖢᑎᒃᑯᓪᓗ. ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᑮᓇᐅᔭᖅᑐᕈᑎᒃᓴᓂᒃ 

ᐊᑐᕈᓐᓇᖅᑐᑦ ᑭᒡᓕᓕᐅᖅᑕᐅᓯᒪᔪᓂᒃ ᒪᓕᖁᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 119 - 5(2): ᐆᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓄᑦ ᑐᒃᓯᕋᐅᑎᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, ᕿᓐᖒᑉ ᐊᐱᖅᑯᑎᒋᖅᑲᐅᔮᑕ 

ᒥᒃᓵᓄᑦ ᐅᖃᒃᑲᓐᓂᕈᒪᒐᒪ, ᐱᔾᔪᑎᖃᖅᑲᐅᖕᒪᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖᓂᒃ.  

 

ᑭᐅᔾᔪᑎᐊᓂ ᐊᐱᖅᑯᑎᖏᓐᓄᑦ ᑕᐃᒃᑯᐊ 

ᐊᑭᑦᑐᕆᐊᕈᑎᒋᔭᐅᓂᐊᖅᑐᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔨᑎᒎᓚᐅᖅᑐᑦ 

ᐋᒃᑳᖅᑕᐅᓚᐅᖅᓯᒪᖕᒪᑕ ᐃᓚᐃᓐᓈᕆᔭᐅᓂᐊᕐᒪᑕᒎᖅ 

ᑕᒪᒃᑯᐊ ᐊᖏᓂᖅᓴᐃᑦ ᓄᓇᓖᑦ. ᐅᕙᒍᓪᓗ 

ᓄᓇᓕᐊᓛᖑᓂᖅᓴᐅᔪᓃᓐᖔᖅᑐᒍᑦ 

ᐊᒃᑐᖅᑕᐅᓂᐊᖅᖢᑎ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ 3.3 

ᐳᓴᓐ ᐃᓚᐃᓐᓈᕆᕙ? ᑖᒃᑯᐊ 3.3 ᐳᓴᓐ 

ᐊᑐᖅᑕᐅᓂᐊᖅᑎᓪᓗᒍ ᐃᓘᓐᓇᖏᓐᓄᑦ 

ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᑦ, 7.6 ᐳᓴᓐ 

ᐊᑭᑦᑐᕆᐊᖅᑎᑦᑎᔪᒪᓚᐅᖅᓯᒪᒐᓗᐊᕐᒪᑕ ᐊᒻᒪᓗ 

ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑲᑎᒪᔨᖏᑦ 

ᕿᒥᕐᕈᓇᓚᐅᖅᖢᒋᑦ ᖃᐅᒻᒪᖅᑯᑏᑦ ᐊᑭᖏᑕ 

ᕿᒥᕐᕈᔩᑦ 6.6 ᐳᓴᒥᒃ ᐊᖏᖅᓯᓚᐅᖅᓯᒪᔪᑦ ᐊᒻᒪᓗ 

3.6 ᐳᓴᒥᒃ ᐊᑭᑦᑐᕆᐊᖃᖅᑕᕐᓂᐊᖅᖢᑎᒃ 

ᐊᕐᕌᒎᖕᓄᒃ ᒪᕐᕉᖕᓄᒃ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᐊᑭᓕᖅᓱᐊᖏᑦ ᑕᒪᒃᑯᐊ 

ᐊᖑᒻᒪᑎᔭᐅᓂᐊᖏᒻᒪᑕ. ᒐᕙᒪᒃᑯᓐᓂᑦ 

ᑮᓇᐅᔭᖅᑖᖅᑎᑕᐅᖃᑦᑕᖏᒻᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᕋᑖᖏᓐᓇᒪ 

ᐊᐱᕆᒃᑲᓐᓂᓚᐅᕐᓚᒍ. (ᑐᓵᔨᑎᒍᑦ) ᐅᖃᖅᑏ, ᑖᓐᓇ 

ᒥᔅᑕ ᖃᐃᕐᓂᖅ ᐊᐱᖅᑯᑎᒋᖅᑲᐅᔮ ᐅᐃᒍᓗᒍ, 

ᐃᓚᐃᓐᓈᕆᓂᐊᓕᓐᖏᓚᒎᑦ ᓄᓇᓖᑦ ᐊᖏᓂᖅᓴᐃᑦ 

ᓄᓇᓕᐊᓛᓪᓗ ᐊᑭᑦᑐᕆᐊᕐᓂᐊᖅᖢᑎᒃ, ᐃᓚᖏᓪᓗ  

ᐊᑭᓪᓕᒋᐊᖅᖢᑎᒃ.  

ᐅᖃᖅᑏ, ᓴᓪᓖᑦ ᓄᓇᖁᑎᒐ ᐊᑭᑦᑐᕆᐊᕐᓂᐊᖅᑐᑦ 

$2.95 ᐃᑲᕐᕋᑕᒫᑦ, ᓇᐅᔮᓪᓗ $2.63-ᖑᓂᐊᖅᖢᑎᒃ 

ᐃᑲᕐᕋᑕᒫᑦ, ᐃᖃᓗᐃᑦ $1.81 ᐊᑭᑦᑐᕆᐊᕐᓂᐊᖅᑐᖅ 

ᐃᑲᕐᕋᑕᒫᑦ. ᐃᓚᐃᓐᓈᕆᓕᓐᖏᒃᑲᓗᐊᖅᑭᑖ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅᑐᖅ ᐃᓚᖏᑦ 

ᓄᓇᓖᑦ ᐊᒃᑐᖅᑕᐅᓂᐊᕐᒪᑕ, ᐃᓚᖏᓪᓗ 

ᐊᒃᑐᖅᑕᐅᔮᓐᖏᖦᖢᑎᒃ. ᐊᔾᔨᒌᓐᖏᑦᑑᖕᒪᑕᐃᒃᑯᐊ 

ᐊᑭᑦᑐᕆᐊᕐᓂᐅᓂᐊᖅᑐᑦ ᓄᓇᓕᖕᓂ. ᑭᓯᐊᓂ 

ᓄᓇᕘᓕᒫᒧᑦ ᐊᑐᕐᓂᐊᖅᑐᑦ, ᐃᓛᒃ ᒐᕙᒪᒃᑯᑦ 

ᑎᓕᓯᓚᐅᖅᓯᒪᖕᒪᑕ ᖁᓪᓕᒃᑯᓐᓂᑦ 

ᑮᓇᐅᔭᓕᕆᔨᒃᑯᓐᓂᑦ ᓲᕐᓗ ᓄᓇᓖᑦ ᑕᒪᒃᑯᐊ 

ᐊᕐᕌᒎᒃ ᒪᕐᕉᖕᓄᒃ ᑖᒃᑯᐊ ᐊᑭᑭᓪᓕᒋᐊᕈᑏᑦ 

ᐊᑭᑦᑐᕆᐊᕋᓗᐊᕐᒪᑕ ᐃᑲᔫᓯᐊᑦ ᐊᑭᑭᓪᓕᒋᐊᕈᑎᓂᑦ 

ᐱᖃᑦᑕᖁᓪᓗᒋᑦ. ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐅᖃᖅᑏ, ᖁᓚᓕᖅᐳᖓᓕ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 120 - 5(2): ᑲᓇᑕᒥ 

ᑖᒃᓯᔭᐃᔭᖅᑎᒃᑯᑦ ᖃᐅᔨᓴᐃᓂᕆᕙᒃᑕᖏᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓇ ᐊᐱᖅᑯᑎᒋᔪᒪᔭᕋ ᒐᕙᒪᓕᕆᔨᒃᑯᑦ 

ᒥᓂᔅᑕᕆᔭᖓᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᐅᓪᓗᒥ 

ᐅᖃᐅᓯᖃᖅᑲᐅᖕᒪᑦ ᐊᑭᓕᒃᓴᖅ ᐃᓛᒃ 

ᐊᑭᓕᖅᓱᖅᑕᐅᓐᖏᑦᑐᑦ ᑕᐃᒃᑯᐊ ᑖᒃᓰᔭᐃᓂᕐᒧᑦ 

ᐅᑎᕐᕕᐅᖃᑦᑕᕐᓂᐊᕐᓂᖏᑦ.  

 

ᐅᖃᖅᑏ, ᐊᑕᐅᓯᐅᓐᖏᑦᑐᒥᒃ ᑕᐃᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᔪᑦ 

ᐱᕙᓪᓕᐊᔪᒃᑰᖅᑎᑕᐅᖃᑦᑕᓚᐅᖅᓯᒪᖕᒪᑕ 

ᑕᒻᒪᖅᓯᒪᔪᖅᓯᐅᖅᑕᐅᓪᓗᑎᒃ ᑕᐃᒃᑯᐊ ᑖᒃᓰᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᖅᑲᓇᐃᔭᖃᑦᑕᖅᑐᑦ 

ᐃᓐᑲᒻ ᑖᒃᓯᔅᓂᒃ ᐅᑎᕐᕕᐅᖃᑦᑕᕐᒪᑕ. ᑕᐃᒪ 

ᑕᒻᒪᖅᓯᒪᔪᖅᓯᐅᖅᑕᐅᒍᑎᑦ 

ᖃᐅᔨᓴᖅᑕᐅᒃᑲᓐᓂᕈᑎᒡᓘᓐᓃᑦ ᓇᒧᑦ ᑐᕌᕋᔭᖅᐹᑦ 

ᐃᑲᔪᖅᑕᐅᔪᒪᒍᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᐅᓚᑦᑎᔨᒃᑯᓐᓄᑦ 

ᒐᕙᒪᓕᕆᔨᒃᑯᓐᓄᓪᓗ, ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑐᑭᓯᑦᑎᐊᓐᖏᓐᓇᒃᑯ ᐊᐱᕆᔭᖓ. 

ᐃᒻᒪᖄ ᖃᓄᐃᒃᓴᓐᖏᒃᑯᕕᑦ ᐅᖃᖅᑎᑦᑎᔩ, 

ᐊᐱᕆᒃᑲᓐᓂᕈᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᐱᖅᑯᑏᑦ  

ᑐᑭᓯᓇᖅᓯᑎᓚᐅᕈᒃ. 

 

ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ, ᑕᐃᒃᑯᐊ ᑖᒃᓯᔅᓂᒃ 

ᐅᑎᕐᕕᐅᖃᑦᑕᖅᑐᑦ ᖃᐅᔨᓴᖅᑕᐅᒃᑲᓐᓂᕐᓂᕈᑎᑦ 

ᐃᓐᑲᒻ ᑖᒃᓯᔅᓕᕆᔨᒃᑯᓐᓄᑦ ᓇᒧᓐᖓᕋᔭᖅᐸᑦ 

ᐃᑲᔪᖅᑕᐅᔪᒪᒍᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪ ᖁᔭᓐᓇᒦᒃ  

ᑐᑭᓯᓇᖅᓯᑎᒃᑲᓐᓂᕋᖕᓂ. ᒥᓂᔅᑐ ᖁᐊᓴ. 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᓐᓇ 

ᑐᑭᓯᒻᒪᕆᐊᐃᓐᓄᓐᖏᒃᑲᓗᐊᖅᖢᒍ 

ᑭᐅᓇᓱᖕᓂᐊᖅᐸᕋ. ᑕᐃᒪᐃᓛᒃ ᑖᒃᑯᐊ ᐃᓐᑲᒻ 

ᑖᒃᓯᔅᓕᕆᔩᑦ ᓲᖃᐃᒻᒪᑦ ᑕᐃᒪᓐᓇ ᐊᐱᕆᓲᖑᖕᒪᑕ. 

ᐃᓛᓐᓂᒃ ᖃᐅᔨᓴᒃᑲᓐᓂᕆᐊᖃᓲᖑᖕᒪᑕ. 

ᐊᐱᕆᖅᑰᕐᒪᑦ.  

 

ᑕᐃᒪᓐᓇᐃᑎᓪᓗᒍ ᑖᒃᑯᓄᖓ ᐃᑲᔪᖅᑎᐅᕙᑦᑐᓄᑦ 

ᑖᒃᑯᐊ, ᐅᖃᖅᑲᐅᒐᒪ ᑕᐃᒪ, ᐊᑭᓕᖅᑕᐅᓐᖏᖦᖢᑎᒃ 

ᑖᒃᑯᐊ ᐃᑲᔪᖅᑎᐅᓇᓱᖃᑦᑕᕐᒪᑕ ᐃᓐᑲᒻ ᑖᒃᓯᔅᓕᕆᔩᑦ 

ᐃᓐᑲᒻ ᑖᒃᓯᔅᓕᕆᑎᓪᓗᒋᑦ ᑕᒪᒃᑯᐊ ᐃᓄᐃᑦ 

ᐃᑲᔪᖅᑕᐅᔪᒪᔪᐃᑦ. ᑖᒃᑯᓄᖓ 

ᐊᐱᕆᒃᑲᓐᓂᖃᑦᑕᕈᓐᓇᕐᓂᐊᕐᒥᔪᐃᓪᓕ ᓲᕐᓗ 

ᐃᑲᔪᖅᑕᐅᒃᑲᓐᓂᖅ ᓲᕐᓗ ᐅᑎᕐᕕᐅᓐᓂᕈᓂ 

ᑖᒃᑯᓇᓐᖓᑦ. ᑖᒃᑯᓄᖓᑦᓴᐃᓐᓇᖅ 

ᐊᐱᕆᔪᓐᓇᖃᑦᑕᕐᓂᐊᕐᒥᔪᐃᑦ ᑕᐃᒪᓐᓇᒃᓴᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒃᑯᐊ ᐊᑭᓕᖅᓱᖅᑕᐅᓐᖏᑦᑐᑦ 

ᑐᓴᖅᑎᑕᐅᓐᓂᖅᐳᒡᒎᖅ ᑐᓴᖅᑎᑕᐅᓐᓂᖅᐳᑦᑐᖅ.  

 

ᐅᖃᖅᑲᐅᒐᒪ ᐅᐊᑦᑎᐊᖅ 

ᐱᕙᓪᓕᐊᔪᒃᑰᖅᑎᑕᐅᑲᑕᒃᓯᒪᖕᒪᑕ ᒪᑯᐊ ᑕᒪᒃᑯᐊ 

ᐊᒻᒪᓗ ᐃᓐᑲᒻ ᑖᒃᓯᔅᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᒥᔅᑕ ᑎᕘᑦᓴᐊᐃ ᐄᐳᕈᓪᒥ ᐃᖃᓗᖕᓃᓚᐅᖅᓯᒪᖕᒪᑦ 

ᖃᐅᔨᓴᖅᑕᐅᒃᑲᓐᓂᖃᑦᑕᕐᓂᖅ ᑕᒪᓐᓇ 

ᐅᖃᐅᓯᕆᔭᐅᓪᓗᓂ ᓂᓪᓕᐅᑎᖏᔭᐅᒐᔪᖕᓂᖓ  

ᐱᔾᔪᑎᒋᓪᓗᒍ. ᐱᓗᐊᕐᓗᒋᑦ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᒐᔪᒃᑐᕐᔪᐊᒻᒪᕆᐊᓘᖕᒪᑕ 

ᐅᑭᐅᖅᑕᖅᑐᒥᐅᑦ ᑲᓇᑕᓕᒫᒥ. ᑲᓇᑕᒥᐅᑕᐃᑦ 

ᐃᓘᓐᓇᖏᑦ ᑕᑯᓐᓇᖅᖢᒋᑦ. 

 

ᑕᒪᓐᓇᖃᐃ ᐅᖃᐅᓯᕆᔭᐅᓯᒪᕗᖅ 

ᐅᓄᓗᐊᖅᑐᐊᓘᖃᑦᑕᕐᒪᑕ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᑦᓱᒧᖓᒻᒪᕆᒃ ᑖᓐᓇ ᒥᓂᔅᑕ ᒐᕙᒪᑐᖃᒃᑯᓐᓂ 

ᒥᓂᔅᑕᐅᔪᖅ ᐅᖃᓪᓚᖃᑎᒋᓚᐅᖅᓯᒪᓐᖏᑕᕋᓗᐊᕋ 

ᑭᓯᐊᓂ ᑕᐃᔅᓱᒪᓂ ᐱᕙᓪᓕᐊᔪᒃᑯᑦ 

ᑐᓵᓚᐅᖅᓯᒪᒐᑦᑕ ᑕᐃᒪ ᑕᒪᒃᑯᐊ 

ᖃᐅᔨᓴᖅᑕᐅᓗᐊᕐᓂᖅᓴᐅᖅᑰᔨᖃᑦᑕᕐᓂᖏᓐᓂᑦ 

ᓄᓇᕗᒻᒥᐅᑕᐃᑦ ᐊᒻᒪᓗ ᑕᒪᓐᓇ 

ᓄᖅᑲᕐᔫᒥᓯᒪᓂᖓᓂᒃ ᑐᓴᐅᒪᓕᓚᐅᖅᖢᑕ 

ᐱᕙᓪᓕᐊᔪᒃᑯᑦ. ᑕᐃᒪᓐᓇᐃᓕᖓᖕᒪᑦ.  

 

ᑖᓐᓇᓖᓛᒃ ᑮᓇᐅᔭᓕᕆᓂᕐᒧᑦ ᒥᓂᔅᑕᒋᔭᐅᕗᑦ ᑕᐃᒪ 

ᑕᒪᑐᒥᖓ ᐅᖃᓪᓚᖃᑎᖃᖃᑦᑕᖅᓯᒪᖕᒪᓪᓗ ᐊᒻᒪᓗ 

ᑖᔅᓱᒪᑉ ᑲᒪᒋᓂᖅᓴᕆᓪᓗᓂᒋᑦ. ᑭᓯᐊᓂ 

ᖁᕕᐊᓇᓚᐅᖅᑐᖅ ᑐᓴᖅᑎᓪᓗᑕ ᑖᒃᑯᐊ 

ᓄᓇᕗᒻᒥᐅᑕᐃᑦ ᐃᒃᐱᒋᔭᐅᓂᖅᓴᐅᓕᕐᓂᖏᓐᓂᒃ 

ᑖᒃᑯᓇᓐᖓᑦ ᐃᓐᑲᒻ ᑖᒃᓯᔅᓕᕆᔨᒃᑯᓐᓂ 

ᖃᐅᔨᓴᕐᓂᕐᒧᑦ ᒥᒃᓵᓄᑦ 

ᒥᑭᓪᓕᒋᐊᓪᓚᕆᖕᓂᕋᖅᑕᐅᑎᓪᓗᒋᑦ ᑕᕝᕘᓇ 

ᑐᓴᐅᒪᓇᑦᑎᐊᓚᐅᖅᑐᖅ ᑕᒫᓂ ᓄᓇᕗᒻᒥᐅᑕᐅᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᒥᓂᔅᑕ ᒐᕙᒪᓕᕆᔨᒃᑯᓐᓂᑦ 

ᐱᔭᒃᓴᖅᑖᖅᑎᑕᐅᓯᒪᔪᖅ ᖁᓕᐅᕗᑦ ᑕᐃᒃᑯᐊ 

ᑲᓇᑕᒥ ᐃᓐᑲᒻ ᑖᒃᓯ-ᓕᕆᔨᒃᑯᑦ 

ᐱᓕᕆᐊᕆᓂᐊᕐᓂᕋᖅᓯᒪᔭᖏᑦ, ᑐᒡᓕᐊ ᓲᕐᓗ 

ᒥᓂᔅᑕ ᐅᖃᖅᑲᐅᖕᒪᑦ ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ 

ᑕᒪᒃᑯᐊ ᐊᑭᓕᖅᓱᖅᑕᐅᓐᖏᖦᖢᑎᒃ ᐊᒻᒪᓗ ᐃᓐᑲᒻ 

ᑖᒃᓯᖏ ᐅᑎᖅᑎᑕᐅᖃᑦᑕᕐᓂᖏᑦ. 9-ᖑᒃᑲᓐᓂᖅᐳᑦ 

ᑕᐃᒃᑯᐊ ᐱᓕᕆᐊᒃᓴᖏᑦ ᐊᒻᒪ ᒥᓂᔅᑕ ᐅᖃᖅᖢᓂ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᒡᒎᖅ ᑲᓇᑕᐅᖅ 

ᒐᕙᒪᒃᑯᖏᓐᓂᑦ. ᑭᓱᒃᑲᓐᓂᕐᓂᒃ ᐅᖃᐅᓯᖃᓚᐅᖅᐱᓯ 

ᑕᒪᓐᓇᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᕝᕙᓂ ᐅᖃᖅᓯᒪᑎᓪᓗᖓ ᑖᒃᑯᐊ 

ᐅᖃᓪᓚᖃᑎᒋᕙᓪᓕᐊᓕᕋᑦᑎᒍᑦ. ᒫᓐᓇ ᓱᓕ ᑕᒪᓐᓇ 

ᑲᔪᓯᖕᒪᑦ. ᐅᖃᐅᑎᐊᐃᓐᓄᒍᓐᓇᓐᖏᑕᕋᓗᐊᕋ 

ᓱᓇᓪᓚᕆᐅᓂᐊᕐᒪᖔᑕ ᑭᓯᐊᓂ ᑖᒃᑯᐊ 

ᐅᖃᓪᓚᖃᑎᒋᔭᕗᑦ ᒫᓐᓇᐅᔪᖅ, ᑖᒃᑯᐊ 

ᓱᓇᒃᑲᓐᓂᕐᓂᒃ. ᑕᐃᓐᓇ ᐃᒻᒪᖄ 

ᐅᖃᐅᓯᕆᖅᑲᐅᖕᒪᖓ, ᑕᒪᓐᓇᑦᑕᐅᖅ 

ᐃᓚᒋᔭᐅᓪᓚᕆᖕᓂᐊᕐᓂᖓᓂᒃ 

ᓇᓗᓇᐃᔭᑦᑎᐊᒃᑲᓐᓂᕈᓐᓇᕐᒪᑦ. ᑕᒪᔾᔭ 

ᐊᔾᔨᒌᓐᖏᑦᑐᑦ ᐅᖃᐅᓯᕆᓂᐊᕐᒥᔭᕗᑦ. 

ᐅᖄᓐᓄᒍᓐᓇᓐᖏᒃᑲᓗᐊᖅᑐᖓ ᑭᓱᒻᒪᕆᐅᖕᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄ-ᑎᑭᕌᕐᔪᐊᒧᓪᓗ, 

ᒥᔅᑐ ᒪᐃᓐ.  

 

ᐊᐱᖅᑯᑦ 121 - 5(2): 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖏᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ ᐃᓕᑕᕆᒃᑲᓐᓂᕋᖕ̀ᒪ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕈᐊᖅᖢᒍ 

ᓂᑯᕕᒃᑐᖓ, ᐅᖃᖅᑎᑦᓯᔩ.  

 

ᐱᓕᕆᔨᖃᑦᑎᐊᖏᓐᓂᖅ ᖃᐅᔨᒪᓪᓗᑦᑖᕋᑦᑕ 

ᒐᕙᒪᒃᑯᓐᓄᑦ ᑐᓗᖅᑕᕈᑕᐅᖃᑦᑖᕐᓂᐊᕐᒪᑦ 

ᐅᖃᐅᕼᐃᖃᓕᕌᖓᑉᑕ ᐋᓐᓂᐊᖅᑕᐃᓕᑎᑦᑎᓂᐅᑉ  

ᒥᒃᕼᐋᓄᑦ. ᑕᐃᒪᒎᖅ ᐱᓕᕆᖃᑦᓯᐊᖏᑦᑐᑦ ᑕᒪᒃᑯᐊ 

ᐊᕕᒃᑐᖅᕼᐃᒪᔪᑦ, ᑕᕝᕙᑦᑕᐅᖅ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ ᐃᓗᐊᓂ ᑕᐃᒪᒎᖅ 

ᐱᓕᕆᖃᑦᑎᐊᓐᖏᑦᑐᑦ. ᑕᐃᒪ ᑕᒪᓐᓇ 

ᐃᖅᑲᓇᐃᔭᖅᑐᓕᕆᓂᖅ ᐱᓕᕆᔨᑖᕐᓂᓗᖕᓂᖅ ᐊᒻᒪ 

ᐱᓕᕆᔨᖃᖃᑦᑕᕆᐊᖃᕐᓂᖅ ᐱᓕᕆᐊᖑᓂᖓ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓄᑦ 

ᐃᓗᐊᓅᖅᑎᑕᐅᓚᐅᖅᕼᐃᒪᖕᒪᑦ. ᑕᐃᒪ ᓇᖕᒥᓂᖅ 

ᐊᕕᒃᑐᖅᕼᐃᒪᔫᒍᓐᓃᓚᐅᕐᒪᑦ 

ᐃᖅᑲᓇᐃᔭᖅᑐᓕᕆᓂᖅ, ᑮᓇᐅᔭᓕᕆᔨᒃᑯᑦ 

ᐃᓗᐊᓂᕼᐃᐅᓕᖅᑎᓪᓗᒍ. 

 

ᐊᐱᕆᕼᐋᖅᖢᒍ ᒥᓂᔅᑕ ᒫᓐᓇ. 

ᑕᒪᓐᓇ ᐃᖏᕐᕋᓂᖃᑦᓯᐊᓂᖅᕼᐅᓕᖅᐸ 

ᐱᓕᕆᔨᑖᓕᕆᓂᖅ ᐊᒻᒪ ᐱᓕᕆᔨᓂᑦ ᑲᒪᑦᓯᐊᕐᓂᖅ? 

ᑮᓇᐅᔭᓕᕆᔨᒃᑯᑦ ᐃᓗᐊᓂᕼᐃᐅᓕᖅᑎᓪᓗᒍ ᒫᓐᓇ 

ᐃᖏᕐᕋᓂᖃᑦᓯᐊᓂᖅᕼᐅᓕᖅᐹ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅᑕ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᑕᒪᒃᑯᐊ 

ᐱᓕᕆᔭᐅᖏᓐᓇᕐᒪᑕ  ᑕᒪᒃᑯᐊᓪᓗ 

ᓴᖅᑭᑕᐅᓚᐅᖅᓯᒪᒻᒪᑕ ᐊᒻᒪ ᐅᓂᒃᑳᖅᑕᐅᓯᒪᒻᒪᑦ 

ᐊᑯᓂᐊᓗᒃ ᐃᖅᑲᓇᐃᔭᖅᑎᑖᕋᓱᖃᑦᑕᕋᑦᑕ, ᖃᓄᖅ 

ᓱᒃᑲᑦᑎᒋᐊᕈᓐᓇᕋᑦᑎᒍᑭᐊᖅ ᐋᖅᑭᓱᖅᐸᓪᓕᐊᔭᕗᑦ 

ᑕᕝᕙᓂ ᑮᓇᐅᔭᓕᕆᔨᒃᑯᓃᑦᓱᑕ. ᑕᒪᒃᑯᐊ ᖃᓄᖅ 

ᐋᖅᑭᒋᐊᑲᓐᓂᕈᑎᕈᔪᖏᑦ ᑖᒃᑯᐊ ᐱᓕᕆᕝᕕᑦ 

ᐃᖅᑲᓇᐃᔭᕐᕖᓪᓗ ᐱᓕᕆᖃᑎᒋᔭᐃᓐᓇᕆᓪᓗᑎᒍ. 

ᑲᑎᒪᔨᕋᓛᖃᖃᑦᑕᒥᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑖᒃᑯᐊ ᐊᑐᖅᓱᑎᒍ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᐅᑎᓂᒃ ᐃᑲᔫᑎᓂᑦ 

ᐋᖅᑭᔅᓯᕙᓪᓕᐊᖏᓐᓇᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒥᓂᔅᑕ 

ᖁᔭᓐᓇᒦᒃ. ᑕᐃᒪᓕ ᐃᖅᑲᓇᐃᔭᖅᑎᓕᕆᓂᕐᒧᑦ 

ᐃᓱᒫᓗᓇᖅᑐᕕᔾᔪᐊᕌᓘᖃᑦᑕᕐᖓᓂᓛᒃ 

ᐃᖅᑲᓇᐃᔭᖅᑐᓕᕆᓂᖅ. ᐋᖅᑭᑦᑎᖅᓯᒪᕚ 

ᑮᓇᐅᔭᓕᕆᔨᒃᑯᓐᓂᑦ ᐊᑖᓃᑦᑕᕐᖓᑦ 

ᐃᖅᑲᓇᐃᔭᖅᑐᓕᕆᓂᖅ. ᐱᐅᓂᖅᓴᐅᓕᖅᑳ? 

ᐊᐅᓚᑦᑎᐊᓂᖅᓴᐅᓕᖅᑳ? 

ᐋᖅᑭᑎᑦᑎᐊᖅᓯᒪᓂᖅᓴᐅᓕᖅᑳ ᐃᒻᒥᒃᑰᖅᐸᔪᔪᓂᑦ 

ᐃᖅᑲᓇᐃᔭᖅᑎᓕᕆᔨᓂᑦ? ᓈᓴᐅᑎᓂᑦ 

ᕿᒥᕐᕈᐊᕋᔅᓴᖅᑕᓕᐊᓘᔪᔅᓴᐅᔫᒐᓗᐊᖅ. ᒫᓐᓇ 

ᐱᐅᓂᖅᐹᖑᓕᖅᑳ 

ᐃᖅᑲᓇᐃᔭᖅᑎᓕᕆᔾᔪᑎᐅᓂᐊᕐᓗᓂ? ᖁᔭᓐᓇᒦᖅ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅᑕ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᐅᓂᓖᓐᓇᐃᑦ ᑭᓱᓕᒫᑦ 

ᐱᐅᓂᖃᕐᖓᑕ ᐱᐅᓐᖏᓐᓂᖃᕆᓪᓗᑎᑦᑕᐅᖅ, 

ᓇᒥᑐᐃᓐᓇᖅ ᐊᐅᓚᑦᑎᓂᐅᔪᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓐᓄᑦ 

ᐊᐅᓚᑕᐅᑦᑕᐸᑉᐳᖅ ᐊᓯᑦᑎᓐᓄᑦ ᐊᒻᒪ ᐊᓯᖏᑦᑕᐅᖅ 

ᐃᓛᒃᑯᑦ ᐃᒻᒥᒃᑰᑦᑎᐊᒻᒪᕆᑦᑐᓂᒃ 

ᐃᖅᑲᓇᐃᔭᖅᑎᓕᕆᔨᖃᐅᕆᓪᓗᑎᒃ. ᐊᔾᔨᒌᓐᖏᑦᒪᑕ 

ᒪᓕᑦᑕᐅᔪᓐᓇᖅᑐᑦ, ᐅᖃᕋᓱᓪᓗᓂᓕ ᑕᐃᔅᓱᒪᓂ 

ᐱᐅᓂᖅᓴᐅᓐᓂᖅᑳ ᐅᕝᕙᓘᓐᓃᑦ ᒫᓐᓇ 

ᐱᐅᓂᖅᓴᐅᓕᕐᒪᑦ. ᓴᓂᓕᕇᑦᑎᒍᒪᓐᖏᓐᓇᒃᑭᑦ 

ᑖᒃᑯᐊ. ᒫᓐᓇ ᐊᐅᓚᑦᑎᒍᑎᒐᑦᑎᒎ ᑮᓇᐅᔭᓕᕆᔨᒃᑯᑦ 

ᐊᑖᓃᑦᑐᓂ.  

 

ᑖᓐᓇ ᐃᓕᓴᕆᓪᓗᒍᐃᓛᒃ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ ᑕᐃᒪᐃᑦᑐᓕᕆᔨᐅᒻᒪᑦ. 

ᑕᐃᒪᐃᑦᑐᓕᕆᔨᖃᕋᑦᑕᐃᓛᒃ ᒥᓂᔅᑕᐅᑉ 

ᑐᖏᓕᖓᓂᒃ, ᒥᓂᔅᑕᐅᑉ ᐃᑲᔪᖅᑎᖓᓂ. 

ᓱᒃᑲᓕᔾᔫᒥᑎᑦᑎᒐᓱᐊᖃᑦᑕᖅᑐᓂ ᐅᖃᐅᓯᖃᕐᓂᓪᓖ 

ᓇᓕᐊᒃ ᐱᐅᓂᖅᓴᐅᒻᒪᖔᑦ ᐆᒧᖓ ᒐᕙᒪᒨᑦ, ᓱᓕ 

ᑖᓐᓇ ᐅᖃᐅᓯᐅᖃᑦᑕᖅᑐᖅ ᓯᕗᓕᖅᑎᐅᖃᑎᓐᓄᑦ 

ᑲᑎᒪᔨᐅᖃᑎᓐᓄᑦ. ᓱᓕ 

ᕿᒥᕐᕈᐊᖏᓐᓇᖃᑦᑕᓂᐊᖅᑕᕗᑦ ᖃᓄᖅ ᑕᒪᓐᓇ 

ᐊᐅᓚᓂᖓᐃᓛᒃ ᕿᒥᕐᕈᐊᖏᓐᓇᓐᖑᓱᑦᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᖏᖃᑎᒌᓐᓂᐊᓕᖅᑭᓅᒃ 

ᐊᖏᖃᑎᒌᖏᓐᓂᕋᓪᓗᓅᒃ ᐱᒻᒪᕆᓪᓚᕆᐊᓘᒻᒪᓂᓛᒃ 

ᓴᓂᓕᕆᑦᑎᑦᑎᓂᖅ, ᒫᓐᓇ ᐊᐅᓚᑦᑎᒍᑎᐅᓕᖅᑐᒥ 

ᑕᐃᔅᓱᒪᓂᓗ ᐊᐅᓚᑦᑎᒍᑎᐅᕙᑦᑐᒥᓂᒻᒥᒃ. ᑖᓐᓇᓕ 

ᐊᐅᓚᑦᑎᐊᖏᓐᓂᓴᐅᑉᐸᑦ ᑕᐃᔅᓱᒪᓂ 

ᐊᐅᓚᓂᐅᕙᑦᑐᒥᓂᓐᓂᖅ, ᐅᑎᖔᕆᐊᖃᕿᑕᖃᐃ, 

ᐅᕝᕙᓘᓐᓃᑦ ᐋᖅᑭᒋᐊᑦᑕᐅᑦᑎᐊᒃᑲᓐᓂᕆᐊᖃᖅᑲ 

ᑮᓇᐅᔭᓕᕆᔨᒃᑯᓐᓃᓕᖅᑐᓪᓗᒍ.  

 

ᑖᓐᓇᓕ ᕿᒥᕐᕈᔭᐅᓂᖓ ᐱᓪᓗᒍ, ᒥᓂᔅᑕ 

ᐅᖃᖅᑲᐅᒻᒪᑦ ᕿᒥᕐᕈᔭᐅᖃᑦᑕᕐᖓᒡᒎᖅ. ᖃᖓ 

ᐱᔭᕇᕝᕕᔅᓴᖃᖅᑎᑉᐱᓯᐅᒃ ᐃᓱᒪᑖᓛᕐᓗᓯ ᑕᐃᒪ 

ᒫᓐᓇ ᐊᑐᓕᖅᑕᓯᓐᓂ ᐊᑐᐃᓐᓇᓐᓂᐊᓪᓗᓯ 

ᐅᕝᕙᓘᓐᓃᑦ ᐃᒻᒥᒃᑰᖅᑐᒥᒃ 

ᐃᖅᑲᓇᐃᔭᖅᑎᓕᕆᔨᑖᑦᑎᐊᒻᒪᕆᓛᕐᓗᓯ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓕᕆᔨᖃᓕᕐᓗᓯ 

ᒐᕙᒪᒃᑯᑦ ᐊᑖᓃᑦᑐᓂᒃ, 

ᑕᐃᒪᐃᓕᖓᒐᔪᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) 

ᐱᔭᕇᕝᕕᔅᓴᖃᑎᓐᖏᑕᒃᑲ ᑖᒃᑯᐊ. ᐱᔭᕆᐊᑐᒻᒪᓂᓛᒃ 

ᑐᑭᓯᔭᓐᓂᑦᑎᐊᕋᓂ ᐋᖅᑭᒋᐊᕆᔪᖃᓐᓂᐊᓐᓂᖅᑳᑦ 

ᒪᓕᒋᐊᖃᖅᑕᖃᒻᒥᒐᑦᑕ ᐱᕙᓪᓕᐊᔾᔪᑎᓂᒃ 

ᐋᖅᑭᑎᖅᓯᒪᔪᓂᑦ. ᐊᓯᔾᔩᕙᓪᓕᐊᓕᕈᑦᑕᓕ ᑕᐃᒪ 

ᐊᔾᔨᒌᖏᑦᑐᓂᒃ ᐅᓪᓗᖃᕐᓂᐊᕐᒥᒻᒪᑕ 

ᐱᔭᕇᕝᕕᔅᓴᖏᓪᓗ. ᑕᐃᒫᓪᓕ ᑕᕝᕙ 

ᕿᒥᕐᕈᕙᓪᓕᐊᖏᓐᓇᕐᓗᑎᒍ 

ᕿᒥᕈᐊᖅᐸᓪᓕᐊᖏᓐᓇᕐᓗᑎᒍ ᐃᖅᑲᓇᐃᔮᕋᓕ 

ᑕᕝᕙ ᖃᐅᔨᒪᒐᓱᑦᑎᐅᓂᐊᖅᑐᖓ ᑕᐃᒃᑯᐊ 

ᓱᒃᑲᐃᓕᑎᑦᑎᕈᑎᐅᖃᑦᑕᖅᑐᐃᑦ ᐋᖅᑭᒋᐊᕋᓱᓪᓗᒋᑦ. 

ᑕᐃᒪᐃᓕᐅᕋᓱᑉᐸᒃᑲᓗᐊᖅᑐᖓ, 

ᐊᖓᔪᖅᑲᐅᑎᖁᑎᒃᑲᓗ ᐃᑲᔪᖅᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 122 - 5(2): ᒥᕝᕕᐅᑉ 

ᑕᑭᓪᓕᒋᐊᖅᑕᐅᓂᖓ ᓇᐅᔮᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᒃᑲᓐᓂᕐᓂᐊᖅᑲᐅᒐᓗᐊᖅᓱᒍ ᑖᓐᓇ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᑭᓯᐊᓂ 

ᓴᐱᓕᖅᑲᐅᒐᒃᑯ, ᐅᕗᖓ ᐃᖏᕐᕋᔪᓕᕆᔨᒃᑯᓐᓄᑦ 

ᓵᖔᕈᒪᓕᕐᒥᔪᖓ, ᐅᖃᖅᑏ. 

 

ᑕᐃᒪ ᑐᓴᕐᓂᖅᑐᒥᒃ ᑐᓴᓚᐅᖅᓯᒪᒐᑦᑕ ᑕᐃᒃᑯᐊ 

ᓇᐅᔮᕐᒥᐅᑕᐃᑦ ᐅᑕᖅᑭᕕᖕᒥ ᐱᓛᖅᑐᐊᐃᓐᓅᓕᕐᒪᑕ, 

ᖁᔭᓕᔭᕗᑦ, ᐱᓕᕆᑦᑎᐊᖃᑦᑕᒻᒪᑕ  

ᐱᓕᕆᕐᔪᐊᖃᑦᑕᕐᒪᑕ ᑖᒃᑯᐊ ᒐᕙᒪᒃᑯᑦ 

ᒐᕙᒪᑐᖃᒃᑯᓐᓂ ᑐᒃᓯᕌᖅᖢᑎᒃ ᑮᓇᐅᔭᒃᓴᒥᒃ. 

ᑕᐃᒪᑦᑕᐅᖅ ᕿᓄᐊᕇᓐᓇᕐᒪᔾᔪᒃᑕᐅᖅ ᑖᓐᓇ 

ᒥᑦᑕᕐᕕᖓ ᓇᐃᓗᐊᖅᑐᑯᓘᖕᒪᑦ 

ᑕᑭᒃᖠᒋᐊᖅᑕᐅᕌᕐᔪᒃᐸᑦ. ᐅᖃᖅᑏ,  

ᐊᖏᔪᒃᑲᓐᓂᕐᒥᒃ ᐅᓯᑲᖅᑕᕈᓐᓇᖅᓯᒐᔭᕋᓗᐊᕐᒪᒡᒎᖅ 

ᖃᖓᑕᔫᖅ ᑕᐃᓐᓇ ᑳᓪᒻ ᐃᐅᕐ, ᑕᐃᑯᖓ 

ᑎᑭᑦᑕᖅᑐᐃᑦ. ᑐᓴᐅᒪᒐᓚᓕᓐᖏᓚᖃᐃ ᑖᓐᓇ 

ᒥᓂᔅᑕ ᑖᔅᓱᒪ ᒥᒃᓵᓄᑦ 

ᐊᐱᖅᑯᑕᐅᖏᓐᓇᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖ: ᒪ’ᓇ ᐅᖃᖅᑏ. ᐄ, ᑖᒻᓇ 

ᐊᐱᖅᑯᑕᐅᑦᑕᔪᖕᒪᑦ, ᒪ’ᓇ ᐊᐱᖅᕼᐅᓕᕐᒥᒐᕕᑦ. 

ᑖᓐᓇ ᑕᒃᖠᒋᐊᕐᓂᖅ ᓇᐅᔮᑉ ᒥᑦᑕᕐᕕᐊᓂ 

ᕿᒥᕐᕈᐊᖅᑕᐅᔪᖅ, ᕼᐆᖅ ᐊᔪᕋᔭᕐᒪᖔᑦ ᕼᐅᓇ 

ᐊᔪᕈᑕᐅᒐᔭᕐᒪᖔᑦ ᒫᓐᓇ ᕿᓂᖅᑕᐅᔪᑦ, 

ᐊᔪᕈᑎᖃᓐᖏᓕᖅᐸᑦ ᑕᐃᒪ 

ᑕᑯᓇᖅᑕᐅᒋᐊᒃᑲᓂᕐᓗᓂ ᑖᓐᓇ ᑕᒃᖠᒋᐊᕐᓂᖓ 

ᖃᑲᒍ ᐱᔫᓪᓗᐊᕋᔭᕐᒪᖔᖅ. ᒫᓐᓇ ᐅᖃᓐᖏᑦᑐᖓ 

ᐱᓂᐊᖅ, ᑭᕼᐃᐊᓂ ᒫᓐᓇ ᖃᐅᔨᕼᐊᖅᑐᒍᑦ ᕼᐆᖅ 

ᑕᒃᖠᒋᐊᕐᓂᖅ ᐊᔪᕋᔭᕐᒪᖔᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ. ᖃᖓᓕᑭᐊᖅ ᑐᓴᐅᒪᑎᑕᐅᓕᕋᔭᖅᐱᑕ 

ᑕᒪᔅᓱᒪ ᒥᒃᓵᓄᑦ ᑕᒃᖠᒋᐊᕈᑎᒋᓂᐊᖅᑕᖓᓄᑦ? 

ᒐᕙᒪᑐᖃᒃᑯᑦ ᐊᑭᓕᖅᑐᐃᒐᔭᖅᐹᑦ ᐅᕝᕙᓘᓐᓃᑦ 

ᒐᕙᒪᒃᑯᑦ ᑖᒃᑯᐊ ᑖᒃᓱᒥᖓ ᐊᑭᓖᒍᓐᓇᖅᐹᑦ, 

ᖃᓄᑭᐊᖅ ᐊᑭᑐᑎᒋᓇᔭᖅᐸ, ᐅᖃᖅᑏ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᒫᓐᓇ 

ᖃᑦᑎᖃᕋᔭᕐᒪᖔᓪᓘᓐᓃᑦ ᖃᐅᔨᒪᓐᖏᑦᑐᒍᑦ ᑖᓐᓇ 

ᕼᐃᕗᓪᓕᖅᐹᒥᒃ ᖃᐅᔨᕼᐊᕐᓂᐊᕋᑦᑕ ᕼᐆᖅ 

ᑕᒃᖠᒋᐊᕐᓂᖅ ᐊᔪᕋᔭᕐᒪᖔᑦ. ᑕᐃᑉᕼᐅᒪᓂ  

ᒥᑦᑕᕐᕕᓕᐅᖅᑎᓪᓗᒋᑦ ᑖᓐᓇ ᓇᐃᑦᑐᓐᓈᕈᓚᐅᕐᒪᑦ, 

ᐱᔾᔪᑎᖃᓚᐅᕐᒪᑦ 

ᑕᒃᖠᒋᐊᒃᑲᓐᓂᓕᓚᐅᕐᒪᖔᑕ ᑕᐃᒃᑯᐊ 

ᕼᐊᓇᔭᐅᒋᐊᕐᒪᑦ, ᑖᓐᓇ ᐱᑎᑕᐅᓚᐅᖅᑐᖅ 

ᑕᐃᑲᓃᒻᒪᖔᑦ ᕼᐅᓕ ᖃᐅᔨᕼᐊᕐᓂᐊᖅᑐᒍᑦ. 

 

ᐊᒻᒪᓗ ᑖᒃᑯᐊ ᒥᑦᑕᕐᕖᑦ ᐋᖅᑭᒋᐊᕐᖓᑕ 

ᒐᕙᒪᑐᖃᒃᑯᓐᓂᑦ ᑐᒃᕼᐃᕋᕈᑦᑐᒍᑦ. ᑭᕼᐃᐊᓂᑦᑕᐅᖅ 

ᐃᓛᓐᓂᒃᑯᑦ ᑮᓇᐅᔭᖁᑎᑉᑎᒻᓂᑦ 

ᐊᑐᕐᒫᖅᑕᕋᓗᐊᖅᖢᑕ ᑖᓐᓇ ᓇᐅᒃᑯᓪᓗᐊᖅ ᖃᓄᖅ 

ᐱᓂᐊᕐᒪᖔᑦ ᕼᐅᓕ ᒫᓐᓇᒧᑦ ᖃᐅᔨᕼᐊᕐᓂᒦᑦᑐᖅ. 

ᑖᓐᓇ ᑐᓗᕈᑎᖃᓐᖏᓂᖅᐸᑦ ᑕᒃᖠᒋᐊᕐᓂᖅ 

ᐊᔪᕐᒪᖔᑦ ᑕᐃᒪ ᐊᓯᐊ ᐊᒻᒪᓗ ᓇᑭᑦ ᑮᓇᐅᔭᕐᒥᑦ 

ᐱᒐᔭᕐᒪᖔᑦᑕ ᑐᑭᕼᐃᓕᕋᔭᖅᑐᒍᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ. ᑕᐃᒪᖃᐃ ᑐᓴᐅᒪᓕᕐᓂᖅᐸᑦ ᑖᓐᓇ ᒥᓂᔅᑕ 

ᐱᓕᕆᕝᕕᖓ ᑐᓴᖅᑎᑕᐅᑲᐅᑎᒋᓇᔭᖅᐱᑕᖃᐃ 

ᑖᒃᑯᐊ ᓇᐅᔮᕐᒥᐅᑕᐃᓪᓗ ᐊᒻᒪᓗ ᐅᕙᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄᓛᒃ, 

ᖃᐅᔨᒪᓕᕈᒪ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᕼᐊᖅᑎᒐᔭᖅᑕᕋ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃᖅ. ᒪᓕᒐᓕᐅᖅᑏᑦ,  

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ ᑕᐃᒪᐃᒻᒪᓪᓗ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ ᒫᓐᓇ. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑭᐅᔾᔪᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑭᐅᔾᔪᑏᑦ  

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᖅᑐᓄᑦ 

ᐱᖁᔭᓕᕆᓂᕐᒧᑦ ᑕᑯᓇᒃᑎᓄᑦ. ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 002 - 5(2): ᒪᓕᒐᒃᓴᖅ 

3, ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ (ᒪᐃᓐ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 003 - 5(2): ᒪᓕᒐᒃᓴᖅ 

6, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᓄᑦ ᒪᓕᒐᖅ ᐊᓯᖏᓪᓗ 

ᒪᓕᒐᐃᑦ ᐱᔾᔪᑎᓖᑦ ᐃᖅᑲᖅᑐᐃᔨᓂᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᓂᒃᑳᕈᒪᔪᖓ ᒪᓕᒐᒃᓴᖅ 3, ᓱᐴᖅᑐᒐᕐᓄᑦ 

ᐱᖁᔭᔅᓴᖅ. ᒪᓕᒐᒃᓴᖅ 6, ᑖᓐᓇ ᐊᓯᔾᔩᒍᑕᐅᔪᖅ 

ᐃᖅᑲᖅᑐᐃᔪᓕᕆᓂᕐᒧᑦ ᒪᓕᒐᖓᓂᒃ, ᐊᓯᖏᓐᓂᓪᓗ 

ᒪᓕᒐᕐᓂᑦ ᐱᔾᔪᑎᓕᓐᓂᑦ ᐃᖅᑲᖅᑐᐃᔪᓂᑦ. 

ᕿᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ, ᑖᒃᑯᐊᓗ ᒪᓕᒐᒃᓴᐃᑦ 

ᐃᓱᒪᔅᓴᖅᓯᐅᕈᑎᔅᓴᐅᓕᖅᑐᑦ ᑲᑎᒪᑐᐃᓐᓇᓂᕐᒥᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔭᒃᓴᖅ ᓇᐃᓴᐅᑎᓕᒃ 3 

ᐊᒻᒪᓗ 6 ᐃᓕᔭᐅᓂᐊᖅᑐᑦ ᑲᑎᒪᔾᔪᑎᒃᓴᓄᑦ ᔫᓂ 

11-ᒥ.  

 

ᑲᑎᒪᔨᕋᓛ, ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ, ᐊᓯᖏᓐᓂᓪᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑏᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ 

ᓇᐃᓴᐅᑎᖏᑦ 4, 5, ᐊᒻᒪᓗ 7, 

ᐃᒃᓯᕙᐅᑕᖅᕆᔭᐅᓂᐊᖅᑐᖅ ᒥᔅᑐ ᐋᖁᐊᖅ. 

 

ᐊᒻᒪᓗ ᐱᖁᔨᕗᖔᕈᒻᒧᑦ ᓇᐃᓴᐅᑎᓕᖕᒧᑦ 4 - 5(2) 

ᐱᔪᓐᓇᖅᓯᑎᑕᐅᓂᕋ ᒪᓕᒡᓗᒍ, ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᑐᓯ ᑲᑎᒪᔪᒪᓂᓕᒫᔅᓯᓐᓂ ᓄᖅᑲᕈᒪᓕᕈᔅᓯ 

ᑭᓯᐊᓂ ᓄᖅᑲᕈᓐᓇᕐᓂᐊᖅᑐᓯ. 

 

ᑭᓯᐊᓂ ᒫᓐᓇ ᐊᐱᕆᔪᖓ ᓂᕆᓐᓇᖅ ᐃᓱᒪᒋᓪᓗᒍ, 

ᓂᕆᓐᓇᐅᓂᖓᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

ᐊᒻᒪᓗ ᐅᑎᕐᓂᐊᕐᒥᔪᒍᑦ 1:30-ᒥᒃ ᐅᓐᓄᓴᒃ.  

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᖅ 11:46ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑕᓚᕖᓴᒃᑰᖅᑐᑦ ᑐᓐᖓᓱᒋᑦᓯ ᑲᑎᒪᕐᔪᐊᖅᑐᓄᑦ. 

ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᐃᑦ 4, 5 

ᐊᒻᒪᓗ 7. ᖃᓄᐃᓕᐅᕈᒪᕙ ᑲᑎᒪᔨᕋᓛᑦ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᓐᓄᓴᒃᑯᓪᓗ ᑲᑎᒪᔩᑦ. ᐃᒃᓯᕙᐅᑖᖅ 

ᑲᑎᒪᒃᔪᑎᖃᕈᒪᔪᒍᑦ ᒪᓕᒐᒃᓴᖅ 4 ᕿᒥᕐᕈᓇᓪᓗᑎᒍ 

ᐊᑐᕈᒫᖅᑕᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᐸᑕ 

ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᖅᑕᖏᓐᓂ 

ᕿᒥᕐᕈᓇᓐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᓯᕗᓪᓕᖅᐹᒥ ᒪᓕᒐᒃᓴᖅ 4-ᒥ ᑲᒪᓂᐊᕋᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᐱᕆᔪᒪᓪᓗᒍ ᒥᓂᔅᑕ ᔪᐊᓇᓯ, ᐃᖅᑲᓇᐃᔭᖅᑎᓐᓂ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐸᑦ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐃᓯᖅᑎᑕᐅᔪᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ.  

 

ᐊᑎᓕᐅᖅᓯᒪᓂᐊᕐᒪᑦ ᒥᓂᔅᑕ ᔪᐊᓇᓯ, ᑭᒃᑰᒻᒪᖔᑎ 

ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, 

ᓄᓇᕗᒻᒥᐅᓪᓗ ᓈᓚᒃᑐᑦ, ᑕᑯᓐᓇᖅᑐᓪᓗ.  

 

ᐃᒃᓯᕙᐅᑖᖅ, ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ ᐳᔾᔫᑦ 

ᑯᓱᒐᖅ, (ᑐᓵᔨᑎᒍᑦ) ᑕᓕᖅᐱᓐᓄᑦ 

ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᖅ ᒥᔅ ᒫᕗᕐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒋᑦᑎ 

ᑲᑎᒪᒃᔪᐊᖅᑐᓄᑦ ᐃᖅᑲᓇᐃᔭᖅᑎᑎᓪᓗ. ᐊᑏ 

ᒪᑐᐃᕈᑎᑎᑦ ᐅᖃᐅᓯᕆᓚᐅᕐᒥᒃᑭ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐅᓪᓗᒃᑯᑦ ᐃᒃᓯᕙᐅᑖᖅ 

ᒪᓕᒐᓕᐅᑏᓪᓗ. ᓇᑯᕐᒦᕈᒪᕗᖓ ᐱᕕᖃᖅᑎᑕᐅᒐᒪ 

ᐅᖃᐅᓯᕆᒋᐊᖅᑐᕈᓐᓇᕋᒃᑭᑦ 2018-19-ᒥᑦ 

ᑮᓇᐅᔭᐃᑦ ᐊᑐᖅᑐᑦᓴᑦ ᐱᓕᕆᐊᖑᓂᐊᖅᑐᓄᓪᓗ 

ᐸᕐᓇᐅᑏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᑖᓂ  

ᒐᕙᒪᐅᓕᖅᑎᓪᓗᑕ.  

 

ᑖᓐᓇ ᓄᑖᒥ ᑐᕌᒐᒃᑎᓐᓂ ᐊᑎᖃᖅᑐᖅ ‘ᑐᕌᖅᑕᕗᑦ’ 

ᓇᓗᓇᐃᖅᓯᓚᐅᕋᑦᑕ ᐃᓕᓐᓂᐊᖅᑐᓕᕆᓂᕐᒧᑦ 

ᒐᕙᒪᒃᑯᑦ ᓯᕗᓪᓕᖅᐹᖏᓐᓂᒃ ᑕᓪᓕᒪᓂᑦ 

ᓯᕗᓪᓕᐅᑎᔭᐅᒍᒪᓪᓗᓂ. ᓯᕗᒧᐊᒃᐸᓪᓕᐊᔪᑎᕗᑦ 

ᒪᓕᓪᓗᒍ ᐊᑐᐃᓐᓇᐅᑎᑦᓯᒍᒪᔪᒍᑦ ᐃᓕᓐᓂᐊᓂᕐᒥᑦ 

ᐱᓕᒻᒪᒃᓴᕈᑎᔅᓴᓂᓪᓗ ᐅᐸᓗᖓᐃᔭᕐᓗᒋᑦ 

ᕿᑐᕐᖓᕗᑦ, ᒪᒃᑯᒃᑐᖁᑎᕗᑦ, ᐃᓐᓇᕗᓪᓗ 

ᐊᑲᐅᓈᖅᑐᓂᒃ ᐃᑲᔫᑎᖃᕈᓐᓇᖅᓯᖁᓪᓗᒋᑦ 

ᐃᓅᓯᖃᑎᒌᓄᑦ, ᐊᑑᑎᖃᑦᑎᐊᖅᑐᓂᓪᓗ 

ᐃᖅᑲᓇᐃᔮᖅᑖᕈᓐᓇᖅᓯᖁᓪᓗᒋᑦ.  

 

ᐃᑦᓯᕙᐅᑖᖅ, ᑐᕌᒐᖃᖅᑐᒍᑦ ᐱᕙᓪᓕᐊᑎᑦᑎᓂᕐᒥᑦ 

ᓇᖕᒥᓂᖅ ᒪᑭᑕᔪᓐᓇᖅᓯᑎᑦᓯᓂᕐᒥᑦ 

ᐃᓕᓐᓂᐊᖅᑐᓕᕆᓂᕐᓗ ᐱᔾᔪᑎᑦᓴᑑᕗᖅ ᑖᓐᓇ 

ᑐᕌᒐᕗᑦ ᓴᖅᑮᒍᓐᓇᖅᓯᖁᓪᓗᒍ. ᐊᒃᓱᕉᑎᖃᖅᑐᒍᑦ 

ᐱᓕᕆᐊᖃᕐᓂᕐᒥᒃ ᐊᑐᐃᓐᓇᐅᑎᑦᑎᓂᕐᒧᑦ 

ᐃᓕᓐᓂᐊᖅᑎᓄᑦ ᓄᓇᓕᓕᒫᓂᑦ ᐊᔾᔨᒌᓂᑦ 

ᐱᐅᓂᖅᐹᓂ ᐃᓕᓐᓂᐊᕈᑎᑦᓴᓂᑦ, 

ᐱᓕᒻᒪᒃᓴᒍᑎᑦᓴᓂᓪᓗ ᑎᑭᐅᑎᕙᓪᓕᐊᒍᓐᓇᖅᓯᑯᓗᒋ 

ᐃᖅᑲᓇᐃᔮᖅᑖᕆᒍᒪᔭᖏᓐᓄᑦ ᑐᕌᒐᖏᓐᓄᑦ.  

 

ᐃᑦᓯᕙᐅᑖᖅ, ᐊᐅᓚᑦᓯᒍᓐᓇᖁᓪᓗᑕ 

ᓱᕐᕋᒃᑕᐅᓗᓐᖏᑦᑐᓂᑦ ᐱᐅᔪᓂᒃ 

ᐃᓕᓐᓂᐊᖅᑎᑦᓯᒍᑎᓂᒃ ᓄᓇᕗᒻᒥᐅᓄᑦ, 

ᑐᒃᓯᕋᖅᑐᒍᑦ ᑲᑎᓕᒫᖅᑐᒋᑦ ᑮᓇᐅᔭᐃᑦ ᐊᑐᖅᑐᑦᓴᑦ 

$6.546 ᒥᓕᐊᓂᒃ ᑮᓇᐅᔭᓂᑦ 2018-19 

ᐊᕐᕌᒍᖓᓂ. ᖁᕕᐊᑦᑐᖓ ᐱᕕᖃᖅᑎᑕᐅᒍᓐᓇᕋᒪ 

ᐱᓗᐊᓐᖑᐊᖅᑐᓂ ᓇᓗᓇᐃᔭᕐᓗᖓ ᑐᑦᓯᕋᖅᑕᑎᓐᓂ 

ᓄᑖᓂᑦ ᑮᓇᐅᔭᓂᑦ.  

 

ᐃᒃᓯᕙᐅᑖᖅ, ᐸᕐᓇᑦᑐᒍ $1.977 ᒥᓕᐊᓂᒃ 

ᐊᒥᓱᓐᖑᕆᐊᖅᑕᐅᖁᓪᓗᒋᑦ ᐃᑲᔫᑎᑦᓴᐅᓗᑎ 

ᑭᓇᐅᔭᖃᖅᑎᑦᓯᖃᑦᑕᓂᕐᒧᑦ ᓇᓗᓇᐃᖅᓯᖃᑦᑕᓂᕐᒧᑦ 

ᐃᓕᓐᓂᐊᖅᑎᑦᓯᔨᓂᒃ ᓄᓇᓕᓐᓂ ᓄᓇᓕᓐᓂᓗ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᐊᐅᓚᔾᔪᑎᓄᑦ 

ᒪᑭᒪᐃᓐᓇᕈᑎᓄᓪᓗ ᑮᓇᐅᔭᖃᖅᑎᑦᓯᒍᑎᓄᑦ 

ᓯᕗᕐᖓᒍᑦ ᑮᓇᐅᖅᑖᖃᑦᑕᓚᐅᖅᑐᑦ ᐱᓕᕆᕝᕕᑦᑕ 

ᐃᓗᐊᓂ ᐊᑐᖅᑐᑦᓴᖏᓐᓂᒃ. 

ᐊᒥᓱᓐᖑᕆᐊᖅᑕᐅᓗᑎᒃ 

ᑮᓇᐅᔭᖃᖅᑎᑦᓯᖃᑦᑕᕐᓂᕗᑦ ᐃᓕᓐᓂᐊᖅᑎᑦᓯᔨᓄᑦ 

ᑮᓇᐅᔭᖃᖅᑎᑦᓯᓂᕐᒧᓪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐃᑲᔪᖅᓱᐃᕗᒍᑦ ᐊᖏᕈᑎᒋᓯᒪᔭᑦᑎᓐᓂ 

ᓇᓗᓇᖅᓯᓯᒪᒋᐊᖃᕐᓂᕐᒧᑦ ᖃᑦᓯᐅᓂᖏᑦ 

ᐃᓕᓐᓂᐊᖅᑎᑦᓯᔩᑦ ᐃᖅᑲᓇᐃᔮᒃᓴᐃᑦ ᓄᓇᕗᒻᒥ 

ᐱᓕᐅᑎᒍᑕᐅᒍᓐᓇᖁᓪᓗᒋᑦ ᐅᕝᕙᓘᓐᓃᑦ  

ᐱᐅᓂᖅᓴᒻᒪᕆᐊᓗᒻᒥᒃ ᐊᓯᖏᓐᓂᒃ ᑲᓇᑕᒥ 

ᐊᕕᑦᑐᖅᓯᒪᓂᖏᓐᓂ. 

 

ᐃᑦᓯᕙᐅᑖᖅ, ᐊᑐᖅᑐᒃᓴᓕᐅᕐᒥᔪᒍᑦ  $351,000-ᓂᑦ 

ᓄᑖᓂᑦ ᑕᓪᓕᒪᓄᑦ ᐃᖅᑲᓇᐃᔮᓄᑦ ᖄᒪᕐᔪᐊᖅ  

ᐃᓕᓐᓂᐊᕐᕕᐊᓗᒃᑖᖅᑲᐅᖅ ᐃᒡᓗᓕᖕᒧᑦ. ᑖᒃᑯᐊ 

ᐃᖅᑲᓇᐃᔮᑦ ᐃᓚᒋᓕᐅᑎᓯᒪᔪᑦ ᐃᓕᓐᓂᐊᕐᕕᒻᒥ 

ᐊᓪᓚᑦᑎᒥᒃ, ᒪᕐᕉᒃ ᓴᓗᒻᒪᖅᓴᐃᔩᒃ, 

ᐃᓕᓐᓂᐊᕐᕕᒻᒥ ᐃᓅᓯᓕᔨ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᓄᓪᓗ ᐃᑲᔪᖅᑎᒧᑦ.  

 

ᑭᖑᓪᓕᕐᒥ ᑮᓇᐅᔭᐃᑦ $3,866,000 ᑐᑦᓯᕋᖅᑐᒍᑦ 

ᐊᖏᖅᑕᐅᖃᑖᓚᐅᖅᑐᓂᑦ ᓄᓇᕗᒻᒥ 

ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑕ ᐊᖏᕈᑎᖓᑦ 

ᒫᑦᓯ 2018-ᖑᑎᓪᓗᒍ. ᑖᓐᓇ ᓄᑖᖅ 

ᐊᖏᖃᑎᒌᒍᑎᒃ ᑐᓐᖓᕕᓕᐅᕈᑕᐅᓂᐊᖅᑐᖅ 

ᑲᔪᓯᒍᑎᖃᕐᓗᑕ ᐱᓕᕆᖃᑎᒌᑦᓯᐊᕐᓂᕐᒥᒃ 

ᐊᖏᖃᑎᒌᒃᓯᒪᔪᓄᑦ. ᐱᓗᐊᓐᖑᖅᑎᑦᓯᒍᑕᐅᒻᒥᔪᖅ 

ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᒃ 

ᐃᓕᓐᓂᐊᖅᑎᑦᓯᔨᐅᓂᕐᒧᑦ 

ᓴᖅᑭᔮᖅᑎᑕᐅᒋᐊᖃᕐᓂᖏᓐᓂᓪᓗ 

ᐃᑲᔪᖅᓱᖅᑕᐅᒋᐊᖃᕐᓂᖏᓐᓂᓪᓗ ᐃᓄᐃᑦ 

ᐅᖃᐅᓯᖏᑦ. ᐱᒻᒪᕆᐊᓘᓂᖏᓐᓂᓪᓗ 

ᐱᓕᕆᖃᑎᒌᒋᐊᖃᕐᓂᕐᒧᑦ ᐃᓕᓐᓂᐊᖅᑏᑦ 

ᑲᔪᓯᑦᓯᐊᕈᓐᓇᖃᑦᑕᖁᓪᓗᒋᑦ 

ᖃᓄᐃᓐᖏᑦᓯᐊᖃᑦᑕᖁᓪᓗᒋᓪᓗ ᐊᑕᖏᖅᑐᑕ 

ᓯᕗᓪᓕᐅᑎᒍᒪᒐᑦᑎᒍᑦ. 

 

ᐃᑦᓯᕙᐅᑖᖅ, ᑭᖑᓪᓕᖅᐹᒥᒃ ᓄᓇᕗᒻᒥᐅᑦ 

ᐃᓕᓐᓂᐊᖅᑎᓂᑦ ᐃᓕᑉᐸᓪᓕᐊᖁᔨᔪᑦ 

ᐊᑑᑎᖃᖁᔨᓪᓗᑎᓪᓗ ᐃᓕᓐᓂᐊᖅᑐᓕᕆᓂᒃᑯᑦ 

ᑎᒥᒥᒍᑦ ᐃᓅᖃᑎᒌᓐᓂᒃᑯᑦ ᐃᑉᐱᓐᓂᐊᓂᒃᑯᑦ 

ᐅᑉᐱᕐᓂᒃᑯᓪᓗ ᑲᔪᓯᑦᓯᐊᖁᔨᓪᓗᑕ ᐃᓕᓐᓂᐊᕐᕕᒻᒥ. 

ᖃᐅᔨᒪᔪᒍᑦ ᐃᓕᓐᓂᐊᖅᑏᑦ ᑭᓯᐊᓂ 

ᐃᓕᑉᐸᓪᓕᐊᑦᓯᐊᓲᖑᒻᒪᑕ ᐊᑦᑕᓇᖏᑦᑐᒦᓱᕆᓗᑎᒃ 

ᐃᓕᓐᓂᐊᖅᑎᑦᓯᔨᖏᓪᓗ ᐊᑦᑕᓇᖏᑦᑐᓂᒃ 

ᐊᕙᑎᖃᑦᓯᐊᕈᒪᓪᓗᑎᒃ. ᓄᑖᑦ ᑮᓇᐅᔭᑦ $352,000 

ᓴᓂᕐᕙᖅᑕᐅᔪᑦ ᐱᓕᕆᕕᑦᑎᓐᓂ 

ᐊᑐᐃᓐᓇᐅᒐᔭᕐᓗᑎᒃ ᑐᐊᕕᕐᓇᖅᑐᓄᑦ ᑲᒪᒋᐊᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᑭᖑᓂᐊᒍᓪᓗ 

ᖁᐊᖅᓵᕐᓇᖅᑐᖃᓚᐅᖅᑎᓪᓗᒍ ᐃᑲᔫᑎᒃᓴᓄᑦ 

ᐃᓕᓐᓂᐊᕐᕕᒻᒥ. ᐃᓕᓐᓂᐊᕐᕕᓕᓐᓄᑦ 

ᓄᓇᖅᑲᑎᒌᓄᓪᓗ 

ᓴᐱᓕᖅᑕᐃᓕᒍᓐᓇᖅᓯᕚᓪᓕᕈᑕᐅᓂᐊᖅᑐᑦ ᑕᒪᒃᑯᐊ. 

 

ᐃᑦᓯᕙᐊᑖᖅ, ᓱᓕᔪᖅᓴᖅᑐᖓ ᐃᓕᓐᓂᐊᖅᑏᑦ 

ᑲᔪᓯᑦᓯᐊᕈᑎᖃᕈᓐᓇᕐᒪᑕ ᐃᓚᒌᑦ ᓄᓇᖅᑲᑎᒌᑦ 

ᒐᕙᒪᒃᑯᓪᓗ ᐱᓕᕆᖃᑎᒌᑦᑎᓪᓗᒋᑦ 

ᓴᓐᖏᓕᖅᐹᓪᓕᖅᑎᑕᐅᓗᓂ ᐃᓕᓐᓂᐊᖅᑐᓕᕆᓂᖅ. 

ᐊᑦᑐᐃᓂᖃᕈᓐᓇᕐᓂᕐᒥᒃ ᐅᓪᓗᒥ  

ᐱᓕᕆᐊᕆᒐᑦᑕ ᑲᔪᖏᖅᓴᐃᒍᑎᐅᒍᓐᓇᖅᑐᑦ 

ᐃᓅᓯᓕᒫᒥᓐᓂ ᐃᓕᑉᐸᓪᓕᐊᖏᓐᓇᕈᒪᓂᕐᒧᑦ. 

ᓂᕆᐅᑦᓯᐊᖅᑐᖓ ᐱᓕᕆᖃᑎᒌᒍᓐᓇᕐᓂᐊᕋᒃᑭᑦ 

ᑲᑎᒪᔨᕋᓛᑦ ᒪᓕᒐᓕᐅᖅᑎᐅᖃᑎᒃᑲᓗ 

ᐊᑐᐃᓐᓇᐅᑎᑦᓯᓂᕐᒧᑦ ᓄᓇᕗᒻᒥᐅᓄᑦ ᐱᐅᓂᖅᐹᒥᒃ 

ᐱᕕᒃᓴᖃᖅᑎᑦᓯᒍᓐᓇᕐᓗᑕ ᓯᕗᓂᒃᓴᑦᑎᓐᓄᑦ. 

ᐃᑦᓯᕙᐅᑖᖅ, ᖁᕕᐊᑦᑐᖓ ᑭᐅᖃᑦᑕᕐᓂᐊᕋᒪ  

ᐊᐱᖅᑯᑎᐅᓂᐊᖅᑐᓂᒃ ᑲᑎᒪᔨᕋᓛᓃᖔᖅᑐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖅᖓᑦ ᐅᖃᐅᓯᒃᓴᖃᖅᐹ?. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓪᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒃᓯᕙᐅᑕᖅᐅᓪᓗᖓ ᑲᑎᒪᔨᕋᓛᖑᔪᓄᑦ ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ, ᖁᕕᐊᓱᑦᑐᖓ 

ᐅᖃᐅᓯᖃᕈᓐᓇᕆᐊᒃᓴᖅ ᒪᑐᐃᖅᓯᔾᔪᑎᓂᒃ 

ᐃᓱᒪᒃᓴᖅᓯᐅᕈᑎᖃᕆᐊᓕᖅᑎᓪᓗᑕ ᑐᒃᓯᕌᖑᔪᓂᒃ 

2018-19 ᑮᓇᐅᔭᖅᑐᕈᑎᒃᓴᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 2018-19 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ 

ᑮᓇᐅᔭᖅᑐᕈᑎᒃᓴᖏᑦ ᐅᖓᑖᓂᑦᑎᐊᖑᒻᒪᑕ $213 

ᒥᓕᐊᓂᒃ, ᐊᒻᒪᓗ ᑖᓐᓇ ᐊᖏᓂᖅᓴᐅᓪᓗᓂ $6 

ᒥᓕᐊᓂᒃ ᐊᑐᖅᑕᐅᓚᐅᖅᑐᓂᑦ 2017-18-ᒥ. 

ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᓄᑖᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪ ᐊᒃᑐᐃᓂᖃᕐᓂᐊᖅᑐᑦ 

ᐊᑭᓕᖅᓱᖅᑕᐅᔾᔪᑎᖏᓐᓂᒃ ᐃᖅᑲᓇᐃᔮᑦ 

ᑮᓇᐅᔾᔭᒃᓵᖏᓐᓄᑦ ᐃᑲᔫᓯᐊᖏᓐᓄᓪᓗ. ᑲᑎᒪᔩᑦ 

ᐃᑲᔪᖅᑐᐃᒃᑲᓐᓂᖅᑐᑦ ᐃᓘᓐᓇᖏᓐᓂᒃ 

ᐱᒋᐊᖅᑕᐅᓯᒪᔪᓂᒃ ᐃᓄᖅᓯᒋᐊᖅᑕᐅᖁᓪᓗᒋᑦ 

ᐃᖅᑲᓇᐃᔭᖅᑏᑦ ᐃᓄᐃᑦ ᐃᓕᓴᐃᔨᐅᔪᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 

ᐅᓄᖅᓯᒋᐊᖅᑎᑦᑎᓯᒪᔪᑦ ᑮᓇᐅᔭᓂᒃ ᐃᓘᓐᓇᖏᓐᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐊᕐᕌᒍ ᐊᓂᒍᖅᑐᖅ 

ᐱᓕᕆᓪᓗᒍ. ᑲᑎᒪᔩᑦ ᐃᓕᓴᖅᓯᔪᑦ 

ᐃᑲᔪᖅᑐᐃᓪᓗᑎᒡᓗ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓘᓐᓇᖏᑦ ᐃᓚᐅᑎᑕᐅᖁᓪᓗᒋᑦ ᑕᐃᒃᑯᐊᓗ ᓲᕐᓗ 

ᐱᑐᐃᓐᓇᐅᓐᖏᑦᑐᒃᑯᑦ ᑕᐃᒃᑯᐊ ᑐᓵᔾᔪᑏᓪᓗ 

ᐃᓕᔭᐅᖃᑦᑕᕐᓗᑎᑦ ᐊᒻᒪ ᖃᐅᔨᓴᐃᔾᔪᑎᖃᕐᓗᑎᑦ 

ᐃᓱᒪᓕᕆᔨᖃᕐᓗᑎᑦ ᐊᒻᒪ ᑎᒥᖏᑦ ᖃᓄᐃᒻᒪᖔᑕ 

ᖃᐅᔨᓴᐃᓗᑎᑦ. ᓇᓗᓇᐃᖅᓯᓯᒪᓗᐊᓐᖏᑦᑐᖅ 

ᖃᓄᖅ ᐱᓕᕆᕕᐅᔪᖅ ᖃᓄᖅ 

ᐱᔨᔅᓯᕈᑎᖃᕐᓂᐊᕐᒪᑕ ᐊᑐᐃᓐᓇᐅᑎᑕᐅᓂᐊᕐᒪᖔᑕ 

ᓄᓇᓕᖕᓂ. ᓄᓇᕗᒻᒥᐅᑦ ᐅᓄᖅᑐᐊᓗᐃᑦ 

ᐃᓕᓐᓂᐊᖅᑐᑦ ᐃᑲᔪᖅᑕᐅᒃᑲᓐᓂᕆᐊᖃᕋᓗᐊᕐᒪᑕ. 

ᑲᑎᒪᔨᕋᓛᑦ ᐱᓕᕆᕕᖕᒥ ᑎᓕᐅᕆᕗᑦ ᐊᒻᒪ 

ᐊᐅᓚᔾᔭᑦᑕᐅᓯᒪᔪᑦ ᐱᓕᕆᖃᑎᖃᖁᓪᓗᒋᑦ 

ᓄᓇᕗᒻᒥ ᓯᓚᑦᑐᓴᕐᕕᖕᒥ. ᖄᖅᑲᓐᓂᐊᒍᑦ 

ᐱᓕᓕᒻᒪᒃᓴᐃᓂᐊᕐᒪᑕ ᐃᑲᔪᖅᑎᐅᔪᓐᓇᕐᓂᐊᖅᑐᓂᒃ 

ᐃᓕᓐᓂᐊᖅᑎᓂᒃ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

526 

ᓄᓇᕗᑦ ᐃᓗᐊᓂ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕈᓐᓇᖅᑐᑦ ᐃᓕᓴᐃᔨᑭᒃᓴᕐᓂᑯᒧᑦ ᑖᓐᓇ ᑕᕝᕙ 

ᐃᓱᒫᓘᑎᒋᖕᒥᔭᕗᑦ ᑲᑎᒪᔨᕋᓛᑦ ᐅᔾᔨᕈᓱᑦᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦᑕ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓ 

ᐊᔾᔨᒌᓐᖏᑦᑐᓂᒃ ᐃᑲᔪᖅᑐᐃᔾᔪᑎᐅᔪᖅ 

ᑲᔪᖏᖅᓴᐅᑕᐅᓗᑎᒡᓗ ᐃᓄᖕᓂᒃ ᖄᒃᑲᓐᓂᐊᒍᑦ 

ᐃᓕᓐᓂᐊᒃᑲᓐᓂᖁᓪᓗᒋᑦ ᐃᓕᓴᐃᔨᕈᕆᐅᖅᓴᓂᕐᒧᑦ. 

ᖄᒃᑲᓐᓂᐊᖑᓪᓗ, ᓄᓇᕗᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑎᑦᑎᔾᔪᑎᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᖕᒥ 

ᐱᒻᒪᕆᐊᓗᖕᒥᒃ ᐱᓕᒻᒪᒃᓴᐃᔾᔪᑎᖃᖃᑦᑕᕐᒪᑕ 

ᐃᓕᓴᐃᔨᒃᓴᐅᓂᐊᖅᑐᓄᑦ. ᑲᑎᒪᔩᑦ 

ᐃᑲᔪᖅᑐᐃᑦᑎᐊᖅᑐᑦ ᐱᓕᕆᕕᖕᒧᑦ 

ᐱᓕᕆᔾᔪᑎᒋᔭᖓᓂᒃ ᑲᔪᖏᖅᓴᐃᔾᔪᑎᖃᖅᑎᓪᓗᒋᑦ 

ᐃᓕᓴᐃᔨᒃᓴᓂᑦ ᐃᖅᑲᓇᐃᔭᖁᔨᓪᓗᑎᑦ ᓄᓇᕗᑦ 

ᓄᓇᓕᖏᓐᓂ ᐊᒻᒪ ᕿᓚᓈᖅᑐᑦ 

ᑐᓴᖅᑎᑕᐅᓛᕐᓂᐊᕐᓂᖏᓐᓂᑦ ᓯᕗᓂᒃᓴᑦᑎᓐᓂ. 

ᓯᓚᑦᑐᓴᕐᕕᖏᓐᓂ ᓄᓇᓕᐅᔪᑦ ᐃᓐᓇᐃᑦ 

ᐃᓕᓴᐃᕕᖏᓐᓂ 

ᐃᓕᓐᓂᐊᖃᖅᑕᐅᖃᑦᑕᕐᓂᐊᖅᑐᓂᑦ. ᑲᑎᒪᔩᑦ 

ᑎᓕᐅᕆᕗᑦ ᒥᓂᔅᑕᓂᒃ 

ᐃᓕᓐᓂᐊᖅᑎᑦᑎᒃᑲᓐᓂᖁᓪᓗᒋᑦ 

ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒋᓪᓗ ᓄᓇᕗᑦ 

ᐃᓕᓐᓂᐊᕐᕕᖏᑕ ᐃᓗᐊᓂ ᐊᔾᔨᒌᓐᖏᑦᑐᓂᑦ. 

ᑲᑎᒪᔨᕋᓛᖑᔪᑦ ᐃᓱᒫᓘᑎᒥᖕᓂᒃ ᓴᖅᑭᑦᑎᓯᒪᓕᖅᑐᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑕᖏᑦᑕ 

ᐊᑐᖅᑕᐅᖃᑦᑕᕐᓂᖓᓂᒃ ᐊᒻᒪᓗ ᐊᑐᖃᑦᑕᕐᒪᑕ 

ᐃᓕᓴᐃᔩᑦ ᐃᓕᓐᓂᐊᖅᑏᑦ ᐅᓄᕐᓂᖏᑦ 

ᒪᓕᒃᑕᐅᓪᓗᑎᒃ ᐃᓕᓴᐃᔨᑖᕈᑎᐅᖃᑦᑕᕐᒪᑕ ᐊᑐᓂ 

ᐃᓕᓐᓂᐊᕐᕕᐅᔪᓂᒃ. ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ 

ᑐᓴᖅᑎᑕᐅᔾᔭᕆᐊᒃᓴᖅ ᐋᖅᑭᒋᐊᖅᑕᐅᔪᓂᑦ ᑕᒪᑐᒪᑉ 

ᒥᒃᓵᓄᑦ.  

 

ᒥᓂᔅᑕᑉ ᓵᖓᓄᐊᖅᑎᓪᓗᒋᑦ ᑲᑎᒪᔨᕋᓛᑦ 

ᕿᒥᕐᕈᓇᒃᑕᐅᑎᓪᓗᒍ ᑖᒃᑯᐊ ᐊᑐᖅᑕᐅᔪᒫᖅᑐᑦ 

ᐊᐅᓚᔾᔪᑎᓄᑦ 2018-19 ᐊᕐᕌᒍᐊᓂ. ᑲᑎᒪᔩᑦ  

ᖁᔭᓕᑦᑎᐊᓚᐅᖅᑐᑦ ᑐᓴᒐᒃᓴᓂᒃ ᑐᓂᔭᐅᒪᐅᕐᒪᑕ 

ᐱᓕᕆᕕᐅᑉ ᓴᓇᓇᓱᖕᓂᐊᖅᑕᖏᓐᓂᒃ ᐃᓄᐃᑦ 

ᐅᖃᐅᓯᓕᕆᓂᕐᒧᑦ ᐃᓕᕆᔾᔪᑎᒃᓴᖏᓐᓂᑦ. ᑭᓯᐊᓂ 

ᐃᓱᓘᑏᑦ ᓴᖅᑭᑕᐅᖃᑦᑕᓚᐅᖅᑑᒐᓗᐊᑦ 

ᐊᔾᔨᒌᓐᖏᑦᑐᓄᑦ ᐅᖃᐅᓯᖃᕐᓂᖏᓐᓂᑦ. ᑭᓯᐊᓂ 

ᑲᑎᒪᔩᑦ ᐃᓕᓴᖅᓯᔪᑦ ᐊᔾᔨᒌᓕᖅᑎᑕᐅᓯᒪᓗᑎᒃ 

ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑕᐅᓂᐊᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᑖᓐᓇ ᐊᐅᓚᓂᖃᕐᓗᓂ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐱᓕᕆᕕᖕᒥᒃ 

ᐊᔭᐅᖅᑐᐃᑦᑎᐊᒃᑲᓐᓂᖁᓪᓗᒋᑦ ᐊᑐᖁᓪᓗᒋᑦ 

ᓴᓇᖁᓪᓗᒋᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ. 

ᓄᓇᕗᒻᒥ ᓄᓇᕗᒦᓐᖔᖅᑐᓂᑦ ᓄᓇᕗᒻᒧᑦ 

ᐅᖃᐅᓯᖃᖅᑐᓂᒃ ᐊᔾᔨᒌᓐᖏᑦᑐᓂᑦ 

ᐃᓕᓐᓂᐊᕈᑎᓕᒫᓐᓂ. 

 

ᑲᑎᒪᔨᕋᓛᑦ ᒥᓂᔅᑕᖓᓐᓂᒃ ᐅᔾᔨᕈᓱᑉᐳᑦ ᒥᓂᔅᑕᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓚᐅᕐᒪᑦ ᓄᑖᒥᒎᖅ 

ᐋᖅᑭᒋᐊᕈᑎᐅᓂᐊᖅᑐᒥᒃ ᒪᓕᒐᕐᒥᒃ 

ᐃᓕᓐᓂᐊᕐᓂᓕᕆᓂᕐᒧᑦ ᓴᖅᑭᑦᑎᓂᐊᕐᒪᑦ 

ᒪᓕᒐᓕᐅᕐᕕᖕᒥ. ᑲᑎᒪᔩᑦ ᑕᒪᑐᒥᖓ 

ᕿᒥᕐᕈᓇᒍᒪᑦᑎᐊᖅᑐᑦ 

ᐋᖅᑭᒋᐊᕈᑎᒃᓴᕆᓂᐊᖅᑕᖓᓂᒃ ᑐᒃᓯᕋᐅᑕᐅᔪᓂᑦ 

ᑖᓐᓇ ᐱᐅᓯᒋᐊᕈᓐᓇᖃᑦᑕᕐᓂᐊᕐᒪᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᓂᐅᔪᖅ. 

 

ᐃᒃᓯᕙᐅᑖᖅ, ᑖᒃᑯᓂᖓ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔩᑦ ᓄᓇᓕᖕᓂ ᐊᒃᓱᐊᓗᒃ ᐱᖕᒪᕆᐅᖕᒪᑕ 

ᐊᑑᑎᖃᖅᖢᑎᒡᓗ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒧᑦ. ᑲᑎᒪᔩᑦ ᖁᔭᓕᑦᑎᐊᖅᑐᑦ 

ᐱᓕᕆᕕᒃ ᑮᓇᐅᔭᓂᒃ ᐊᑐᒃᑲᓐᓂᖅᓯᒪᓕᕐᒪᑦ 

ᐱᓕᒻᒪᒃᓴᐅᑕᐅᓂᐊᖅᑐᓂᒃ 

ᐃᑲᔪᖅᓯᔾᔪᑕᐅᓂᐊᖅᑐᓂᒡᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᑕᖃᖅᑎᑦᑎᓐᖏᒻᒪᑕ ᐱᓕᕆᐊᓂᑦ 

ᐃᑲᔪᖅᑐᐃᔾᔪᑕᐅᓂᐊᖅᑐᓄᑦ ᐃᓐᓇᐃᑦ ᑖᒃᑯᓄᖓ 

ᐃᓕᓐᓂᐊᒃᑲᓐᓂᕈᒪᔪᓂᒃ. ᓲᕐᓗ ᑖᒃᑯᐊ 

ᐃᓕᓐᓂᐊᕐᕕᐊᓗᖕᒥ ᐸᐃᑉᐹᖅᑖᕈᑎᖏᑦ ᑖᒃᑯᐊ 

ᐊᖅᑯᑎᐅᔪᑦ ᐃᓐᓇᕐᓄᑦ 

ᐃᓕᓐᓂᐊᒃᑲᓐᓂᕈᓐᓇᕐᓂᖏᓐᓄᑦ ᐱᒋᐊᖅᑎᓂᑦ. 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᑦᑎᐊᖅᐳᑦ 

ᐱᒋᐊᖅᑎᑕᐅᔪᓂᑦ ᐊᔭᐅᖅᑐᐃᓪᓗᑎᓪᓗ ᑖᒃᑯᓂᖓ  

ᐃᑲᔪᕈᓐᓇᖁᓪᓗᒋᑦ ᐃᓐᓇᐃᑦ ᓄᓇᕗᒻᒥᐅᑦ ᑖᒃᑯᐊ 

ᐃᓕᓐᓕᓂᐊᒃᑲᓐᓂᕈᒪᓂᖏᑦ ᐃᖅᑲᓇᐃᔮᒥᓄᓪᓗ 

ᖁᕝᕙᕆᐊᒃᑲᓐᓂᕈᒪᓂᖏᑦ.  

 

ᑖᒃᑯᐊ ᑕᑯᓐᓈᖅᑐᒋᑦ ᐃᓕᓐᓂᐊᖅᑐᓕᕆᓂᖅ ᑖᒃᑯᐊ  

ᑲᑎᒪᔨᕋᓛᓂᑦ ᐃᓚᒋᔭᐅᔪᑦ ᐃᓱᒫᓘᑎᖃᓚᐅᕐᒪᑕ 

ᖃᔅᓯᑲᓪᓚᓐᓂᒃ ᑖᒃᑯᐊ ᐃᓕᓐᓂᐊᓕᒻᒪᒃᓴᔪᓂᒃ 

ᓄᓇᕗᒻᒥ ᓄᓇᓕᖏᓐᓂ ᐱᖃᓯᐅᑎᓪᓗᒍ ᑖᓐᓇ 

ᐸᐃᕆᕕᖃᕐᓂᓗᐊᕐᓂᖓ. ᐱᓕᒻᒪᒃᓴᐃᓂᖅ ᐊᒻᒪᓗ 

ᑮᓇᐅᔭᐃᑦ ᐊᑐᐃᓐᓇᐅᖃᑦᑕᓗᐊᕐᓂᖏᓐᓄᑦ 

ᐸᐃᕆᕕᖕᓄᑦ. ᑖᒃᑯᐊ ᑮᓇᐅᔾᔭᒃᓵᓄᑦ 

ᐱᓕᒻᒪᒃᓴᐃᓂᕐᒧᓪᓗ ᐊᑐᐃᓐᓇᐅᔪᑦ 

ᐃᓕᓐᓂᐊᓕᒻᒪᒃᓯᑎᑦᑎᔪᑦ ᐊᒻᒪᓗ  



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᐅᑎᒃᓴᖏᑦ ᑖᒃᑯᓄᖓ 

ᐃᓕᓐᓂᐊᓕᒻᒪᒃᓴᔪᓄᑦ ᐱᓕᕆᐊᖑᔪᓄᑦ. 

ᐅᔾᔨᕆᔭᐅᓯᒪᖕᒪᑦ ᑖᒃᑯᐊ ᐸᕐᓇᒃᑕᐅᓯᒪᔪᑦ 

ᕿᒥᕐᕈᓂᕐᒧᑦ ᐊᓯᔾᔨᒐᓗᒻᒪᑦ ᐃᓇᖐᓗᓂᓘᓐᓃᑦ 

ᐸᐃᕆᕖᑦ ᐱᖁᔭᖏᓐᓄᑦ. ᑖᓐᓇ 

ᓯᕗᓪᓕᐅᔾᔭᐅᓯᒪᖅᑰᔨᓐᖏᒻᒪᑦ ᒐᕙᒪᒃᑯᑦ 

ᑎᑎᕋᖅᓯᒪᔭᓂ. ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᑖᓐᓇ ᐃᓱᒪᒃᓴᖅᓯᐅᕈᑎᖃᖁᓪᓗᒍ 

ᓴᖅᑭᑕᐅᓂᖓᓂᒃ ᐅᓪᓗᓕᒫᖅ ᒥᑭᓛᓄᑦ 

ᐃᓕᓐᓂᐊᖅᑎᓯᒪ ᐊᒻᒪᓗ ᓂᕆᐅᑦᑎᐊᖅᐳᑦ 

ᒪᓕᒐᓕᐅᖅᑎ.  

 

ᐃᒃᓯᕙᐅᑖᖅ, ᐃᓱᓕᑉᐳᑦ ᒪᑐᐃᖅᓯᔾᔪᑦ ᑖᒃᑯᐊ 

ᑲᑎᒪᔩᑦ ᐊᐱᖅᑯᑎᖃᕐᓂᐊᖅᑐᒃᓴᐅᕗᑦ 

ᐅᖃᐅᓯᒃᓴᓂᓘᓐᓃᑦ ᑲᔪᓯᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. 

ᐅᖃᓕᒫᑦᑎᐊᖅᐳᑎᑦ. ᐅᖃᐅᓯᒃᓴᑐᐃᓐᓇᐃᑦ 

ᑲᑎᒪᔨᓂ. ᐱᑕᖃᓐᖏᑉᐸᑦ, ᐱᒋᐊᕐᓂᐊᖅᐳᒍᑦ 

ᒪᑉᐱᒐᖅ G-4, ᐃᓕᓐᓂᐊᖅᑐᓕᕆᔨᒃᑯᑦ 

ᐊᖓᔪᖅᑲᐅᑎᒃᑯᕕᒃ ᑲᑎᓪᓗᒋᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᓂᕈᐊᖅᑕᐅᔭᕆᐊᓖᑦ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐊᐱᖅᑯᑎᓐᓄᑦ ᓯᕗᓪᓕᖅ, 

ᐅᑎᕐᕕᒋᓗᒋᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ. 

ᐊᕐᕌᓂᓕᓴᐃᑦ 2016-17 ᑖᒃᑯᐊ ᑭᖑᓪᓕᖅᐹᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓐᖏᑕᖃᖅᓯᒪᒻᒪᑕ $5-

ᒥᓕᐊᓐᑲᓴᓐᓂᑦ, ᐃᓱᒪᑐᐃᓐᓇᖅᑐᖓ ᒥᓂᔅᑕ 

ᒥᒃᓴᐅᔾᔨᒍᓐᓇᖅᐳᖃᐃ ᒫᓐᓇ 

ᖃᓄᐃᓕᖓᓕᕐᓂᖏᓐᓂᑦ ᑖᒃᑯᐊ ᐱᓕᕆᕝᕖᑦ? 

ᑖᔅᓱᒧᖓ 2017-18 ᐊᕐᕌᒍᐊᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᒫᓐᓇ 

ᓇᓚᐅᑦᑖᒐᓚᒃᑐᒍ ᐃᒻᒪᖄ ᑕᒫᓂ $1.5 

ᒥᓕᐊᖑᒐᔭᒋᐊᖓᓂᑦ, ᐊᐱᖅᑯᑎᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑭᐅᔾᔪᑎᖓᓄᑦ. ᑲᔪᓯᒋᐊᕐᓂᐊᖅᐳᖓ 

ᑖᒃᑯᐊ ᑮᓇᐅᔭᐃᑦ ᒥᔅᓵᓄᑦ ᑖᒃᑯᐊ ᐊᖓᔪᖅᑲᐅᑏᑦ 

ᑕᑯᓪᓗᒋ, ᐊᑐᓪᓚᑦᑖᖅᓯᒪᔭᖏᑦ 2016-17, $5.8 

ᒥᓕᐊᓂᒃ ᐊᑐᖅᑐᒥᓂᐅᑉᐸᑕ, ᑮᓇᐅᔾᔭᒃᓵᓄᑦ 

ᐃᑲᔫᑎᓄᓪᓗ. ᑖᒃᑯᐊ ᐊᑐᓗᐊᖅᓯᒪᑦ $3.6 

ᒥᓕᐊᐸᓗᐃᑦ ᑖᒃᑯᐊ ᑕᑯᓐᓈᖅᑐᒋᑦ ᐊᕐᕌᒍᒥ 

ᑮᓇᐅᔭᑦ. ᖃᐅᔨᒃᑲᕈᓐᓇᖅᐱᑎᒎᑦ ᖃᓄᖅ ᑖᒃᑯᐊ 

ᐊᑐᓗᐊᓕᖅᑐᕕᓂᐅᒻᒪᖔᑕ. 2017-18 

ᑕᐃᒪᐃᒃᑲᓐᓂᓚᐅᕆᕚᑦ? ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᑮᓇᐅᔾᔭᒃᓵᑦ ᓇᓕᒨᑎᓂᐊᕐᒪᖔᑕ 2018-19-ᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᑎᑎᕋᖅᑕᐅᓪᓚᑦᑖᖅᓯᒪᔪᑦ ᑕᒪᒃᑯᐊ ᖃᓂᒪᔪᓄᑦ 

ᕿᑲᕈᑏᓐ ᐊᔾᔨᐅᖏᑦᑐᒃᑯᓪᓗ ᕿᑲᖏᑦᑐᓄᑦ ᑭᓯᐊᓂ 

ᓂᕆᐅᓐᖏᑦᑐᒍᑦ ᑕᐃᒪᐃᒃᑲᓐᓂᓐᓂᐊᒻᒪᖔᑦ 

ᓯᕗᒧᐊᒃᐸᓪᓕᐊᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᔾᔪᑎᖓᓄᑦ. ᑖᓐᓇᓗ ᑭᖑᓪᓕᖅ 

ᑖᒃᑯᐊ ᓂᐅᕕᖅᑕᐅᖃᑦᑕᖅᑐᑦ ᐱᔨᑦᑎᓐᓃᑦ 

$129,000-ᓂᒃ ᑐᒃᓯᕋᕐᒪᑦ ᑖᒃᑯᐊ ᐊᕐᕌᒍᓂ 

ᐊᑐᖅᓯᒪᔪᑦ $248,000 2016-17-ᒧᑦ, ᐊᒻᒪᓗ 

$300,000-ᖑᓚᐅᖅᑐᖅ ᓯᕗᓂᐊᓂ. $129,000 

ᓈᒻᒪᖕᓂᐊᕋᓗᐊᖅᐹ 2018-19-ᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᐃᓱᒪᔪᒍᑦ 

ᓈᒻᒪᖕᓂᐊᖅᑐᕆᓪᓗᑎᒍ ᑖᒃᑯᐊ 

ᐱᔭᕆᐊᖃᖅᑕᑦᑎᓐᓄᑦ ᐊᕐᕌᒎᓂᐊᖅᑐᒧᑦ. ᑕᐃᒪᓐᓇ 

ᓴᓂᕝᕙᒃᑕᐅᓯᒪᓚᐅᒻᒪᑕ ᑖᒃᑯᐊ ᑐᕌᕋᓱᓐᓂᐊᖅᐸᕗᑦ 

ᑮᓇᐅᔭᖅᑐᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᐅᕕᖅᑕᐅᖃᑦᑕᖅᑐᓄᑦ ᐱᔨᑦᑎᓐᓃᑦ 

ᐊᕐᕌᒎᓐᓂᒃ ᒪᕐᕉᓐᓂᒃ $275,000-ᖑᖃᑦᑕᓚᐅᒻᒪᑕ. 

ᑖᒃᑯᐊ ᐊᒡᒍᖅᑐᖅᓯᒪᓂᖏᑦ ᓂᐅᕕᖃᑦᑕᕐᓂᖏᑦ 

ᐱᔨᑦᑎᕋᕝᕕᓐᓂᒃ ᐊᓯᔾᔨᖅᐹ 2018-19 

ᐊᔾᔨᒋᔾᔮᖏᒻᒪᒌᑦ ᑕᐃᒃᑯᑐᓇᖅ ᐊᕐᕌᒍᓚᐅᖅᑐᑎᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯ): ᐄ, 

ᐊᐱᕆᓂᐊᕋᒃᑯᑦ ᐊᖓᔪᖅᑲᐅᑎᒃᑯᕕᒻᒧᑦ 

ᐊᐅᓚᑦᑎᔨᖓᑦ, ᑖᔅᓱᒧᖓ 

ᓇᓗᓇᐃᖅᓯᒋᐊᓐᓂᐊᖅᐳᖅ ᐊᐱᖅᑯᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᕕᑦ. 

 

ᒪᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑎᑎᕋᖅᓯᒪᓂᖓ ᓯᕗᓂᑦᑎᓐᓂ ᑖᒃᑯᐊ 

ᑐᓴᐅᒪᔾᔪᑎᓕᕆᔨᒃᑯᖏᓐᓂᒃ ᐊᑐᖅᑕᐅᖃᑦᑕᖅᑐᑦ 

ᑖᒃᑯᐊ ᐃᓕᓐᓂᐊᖅᑎᑦᑎᔩᑦ ᐱᕙᓪᓕᐊᓂᖏᓄᑦ 

ᐊᑖᓃᖓᓕᒻᒪᑦ, ᑖᓐᓇ ᓄᒃᑎᕋᑦᑎᒍᑦ 

ᓈᒻᒪᖕᓂᐊᖅᑐᒃᓴᐅᔪᖅ ᑐᓴᐅᒪᔾᔪᑎᓕᕆᔨᒃᑯᓐ 

ᑮᓇᐅᔭᖅᑐᕈᑎᒃᓴᖏᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᑭᐅᔾᔪᑎᖓᓄᑦ. ᑖᓐᓇ ᑭᖑᓪᓕᖅᐹᖅ 

ᑮᓇᐅᔭᑦ ᒥᒃᓵᓄᑦ. ᖃᓄᐃᒻᒪᑦ ᐊᓯᖏᓐᓂᒃ  

ᑮᓇᐅᔭᖅᑐᕈᑎᒃᓴᓂᒃ ᖃᓄᐃᒻᒪᑦ 

ᓴᓂᕝᕙᐃᒃᑲᓐᓂᖅᓯᒪᓐᖏᓚᓯ, ᑕᐃᒫᒃ 

ᐊᑐᖅᑕᐅᒐᔪᒻᒪᑦ ᒐᕙᒪᒃᑯᑦ ᐊᓯᖏᑎᒍᑦ 

ᓲᕐᓗ ᖃᕋᓴᐅᔭᓐᓄᑦ ᐊᒻᒪᓗ ᐊᐅᓚᔾᔪᑎᖏᓐᓄᑦ, 

ᑖᒃᑯᐊ ᐱᑐᖃᕈᖅᓴᕋᐃᒻᒪᑕ 

ᐃᓇᖏᑦᑕᐅᔭᕆᐊᖃᒐᔪᒃᖢᑎᒡᓗ ᖃᓄᐃᒻᒪᒃᑭᐊᖅ 

ᓂᕆᐅᒋᔭᖃᓐᖏᓚᖅ ᑖᒃᑯᓄᖓ 2018-19-ᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᐊᐱᖅᑯᑎᖓᓄᑦ. 

ᑖᒃᑯᐊ ᓄᒃᑎᖅᑎᖅᓯᒪᒐᑦᑎᒍᑦ ᐊᓯᖏᓐᓄᑦ 

ᐊᒡᒍᖅᑐᖅᓯᒪᓂᑦᑎᓐᓄᑦ. ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᓂᐅᕕᖃᑦᑕᕐᒪᑕ ᖃᕆᓴᐅᔭᓕᒫᓂᒃ, ᑖᓐᓇ 

ᑭᐅᔾᔪᑎᒋᖅᑰᖅᑐᖅ ᐊᐱᖅᑯᑎᒋᔭᕐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᔪᖓ ᐃᒪᓐᓇ ᐊᑯᓐᓂᖓᓃᑦᑐᒥᒃ ᑖᒃᑯᓄᖓ 

ᓂᐅᕕᖅᑐᑑᖃᑦᑕᖅᑐᓄᑦ ᖃᕆᓴᐅᔭᓂᒃ 

ᐊᐅᓚᔾᔪᑎᖏᓐᓂᒡᓗ. ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑏᑦ ᐊᑐᖃᑦᑕᕐᒪᑕ ᑕᐃᒪ 

ᑕᒪᒃᑯᐊ ᑮᓇᐅᔭᖅᑐᕈᑎᖏᑦ ᑎᑎᕋᖅᑕᐅᓂᖏᑎᒍᑦ 

ᓈᒻᒪᓐᓂᖅᓴᐅᖅᑰᒻᒪᑦ ᑖᒃᑯᐊ ᐃᒪᓐᓇ ᑕᕝᕙᓂ 

ᐊᑐᖅᑕᐅᕝᕕᒋᖃᑦᑕᖅᑕᖏᓃᖃᑦᑕᖅᐸᑦ 

ᐊᑲᐅᓂᖅᓴᖅ ᓲᓪᓗ ᐊᖑᔪᖅᑲᐅᑎᒃᑯᕕᓐᓂ 

ᐊᓯᖏᓄᓪᓗ ᐊᒡᒍᖅᑐᖅᓯᒪᓂᖏᓐᓄᑦ. ᑖᓐᓇ 

ᑭᓱᒥᓂᒃ ᐱᔾᔪᑎᖃᖅᐸ ᑕᕝᕙᓂ ᑮᓇᐅᔭᓕᕆᔨᒃᑯᑦ 

ᐊᑖᓃᖔᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐱᕕᖃᖅᑎᒍᓐᓇᕈᕕᐅᒃ, 

ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑏᑦ ᑐᑭᒧᐊᑦᑎᑦᑎᔨᖓ, 

ᑭᐅᒋᐊᖁᒐᓗᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᕕᑦ. 

 

ᒪᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓯᒪᒐᑦᑎᒍᑦ ᑕᒪᒃᑯᐊ 

ᖃᕋᓴᐅᔭᐃᑦ ᐊᕐᕌᒍᑕᒫᖅ ᓂᐅᕕᖅᑕᐅᖃᑦᑕᒻᒪᑕ 

ᐊᐅᓚᑦᑕᓐᓂᓐᓂᖅᓴᐅᒻᒪᑦ ᐊᑕᐅᓯᒻᒦᑎᓪᓗᒋᑦ ᑕᐃᒫᒃ 

ᑮᓇᐅᔭᓕᕆᔨᒃᑯᓐᓂᑦ ᓴᓂᕐᕙᐃᓯᒪᕙᑦᑐᑦ 

ᖃᕋᓴᐅᔭᖅᑖᕈᑎᔅᓴᑦ, ᒪᑯᐊᓗ ᑎᑎᕋᕐᕕᒻᒧᑦ 

ᓱᓇᒃᑯᑖᖏᑦ. ᓂᐅᕕᑐᐃᓐᓇᖃᑦᑕᖅᑐᒍ 

ᐱᔭᕆᐊᖃᓕᕌᖓ ᑖᒃᑯᐊ ᐊᖓᔪᖅᑲᐅᑎᒃᑯᕖᑦ ᑕᐃᒪ 

ᐊᕐᕌᒍᓕᒫᖅ ᒪᕐᕈᐃᓈᓐᓂ ᐃᓄᖃᕐᒪᑦ ᑖᓐᓇ, ᑕᐃᒪ 

ᑕᑯᔪᒪᓐᖏᓇᑦᑎᒍ ᑮᓇᐅᔭᓂᑦ ᓴᓂᕐᕙᐃᓗᑕ 

ᐊᑐᓐᖏᑐᐃᓐᓇᕐᒥᓗᑕ ᐊᑕᐅᑦᑎᒃᑯ 

ᐊᐅᓚᑦᑎᐊᕈᓐᓇᓂᖅᓴᕆᓂᐊᕋᑦᑎᒍ ᑕᒪᒃᑯᐊ 

ᑮᓇᐅᔭᖅᑐᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᖓᓄᑦ. 

ᐊᐱᖅᑯᑎᒃᑲᓐᓂᕋ ᒥᓂᔅᑕᐃᑦ 

ᐅᖃᐅᓯᕆᖅᑲᐅᔭᖏᓐᓂᒃ ᐅᓪᓛᖅ, ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᐊ 

ᐃᓕᓐᓂᐊᖅᑎᓄᑦ ᑐᓵᖅᑎᐊᕐᓂᖏᓐᓄᑦ 

ᖃᐅᔨᓴᖃᑦᑕᕐᓃᑦ. ᖃᓄᖅ ᐊᕐᕌᒍᖃᖃᑦᑕᖅᐸᑦ 

ᑖᒃᑯᐊ ᑐᓵᓂᖏᑦ ᖃᐅᔨᓴᖅᑕᐅᔪᑦ ᑐᕋᖓᕙᑦ? 

ᖃᑦᓯᓂᒃ ᑕᒫᓂ ᒥᑭᑦᑑᑕᐅᓛᖏᓐᓂ ᖁᑦᑎᓐᓂᓕᓐᓄ 

6-9, ᖃᓄᑭᐊᖅ ᓱᕈᓰᑦ ᑖᒃᑯᐊ ᐊᕐᕌᒍ ᖃᑦᑎᐅᕙ 

ᖃᐅᔨᓴᖅᑕᐅᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᑕᖅᑭᑲᐃᓐᓇᕈᓐᓇᖅᐸᑦ.  

 

ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᕿᒥᕐᕈᓗᐊᖃᑦᑕᖅᑐᑦ ᒪᑯᐊ ᒥᑭᔫᑎᐅᓛᑦ ᐊᕐᕌᒍᖏᑦ 

0-5, (ᑐᓵᔨᑎᒍᑦ) ᑲᒪᒋᔭᖃᖃᑦᑕᖅᑐᒍ ᑖᒃᑯᐊ 

ᐃᓕᓐᓂᐊᕐᓕᒫᓂ ᒥᑭᓛᓂ ᖁᑦᑎᓛᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓂᓐᓄᑦ, ᑖᒃᑯᐊ ᐃᓕᓐᓂᐊᓚᐅᖅᑐᑎᒃ 

ᓄᖅᑲᖓᖃᑦᑕᖅᑐᓄᑦ. ᑖᒃᑯᐊ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒪᑕ ᐱᓕᕆᕝᕕᒃ ᓇᖕᒥᓂᕉᖅ 

ᐊᑐᐊᒐᓕᐅᖅᓯᒪᒐᔅᓯ ᐃᓕᓐᓂᐊᕆᐊᕈᒪᔪᓄᑦ, 

ᐃᓄᐃᑦ ᐃᓚᐅᒃᑲᓐᓂᖁᓪᓗᒋᑦ ᑕᕝᕙᓂ 

ᐃᓕᓐᓂᐊᓂᕐᒧᑦ. ᑖᓐᓇ ᖁᕕᐊᒋᔪᒪᓪᓗᓯ ᑖᒃᑯᐊ 

ᐱᓕᕆᕝᕖᑦ ᑕᐃᒪᓐᓇᑦᑕᐅᖅ 

ᐃᔾᔪᐊᖅᓯᔭᕆᐊᓕᐅᒐᓗᐊᑦ.  

 

ᑕᐃᒪᓕ ᑎᑎᖅᑲᑎᒍᑦ ᐊᐱᖅᑯᑎᓄᑦ ᑖᒃᑯᐊ 

ᐃᓕᓐᓂᐊᕆᐊᖅᖢᑎᑦ ᓄᖅᑲᖓᖃᑦᑕᖅᑐᓂ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ 

ᐅᓄᕐᓂᖅᐹᓂᒃ ᐃᓕᓐᓂᐊᕆᐊᖅᓯᒪᔪᓂᑦ 

ᕿᑲᖅᑐᖃᓚᐅᕐᒥᒻᒪᑦ ᒫᑦᓯ 31, 2018ᒧᑦ ᑎᑭᒃᖢᒍ, 

ᑭᓯᐊᓂ ᑖᒃᑯᐊ ᓯᕗᓪᓕᖅᐹᖑᓚᐅᖅᑐᑦ ᕿᑲᖅᓯᓂᖅ. 

ᑭᓯᐊᓂ 7-ᒋᔭᐅᒐᔅᓯ ᐃᓄᐃᑦ ᐃᓚᐅᓂᖏᓐᓄᑦ 

ᑖᒃᑯᐊ ᐃᓕᓐᓂᐊᓚᐅᖅᖢᑎᒃ ᓄᖅᑲᖓᖃᑦᑕᖅᑐᓄᑦ, 

ᒪᕐᕉᒃ ᑕᕝᕙᓐᖓ 12-ᓂᑦ, 16 ᐳᓴᓘᓐᓃᑦ. 

ᖃᓄᐃᓕᐅᓪᓚᑦᑖᖃᑦᑕᖃᔅᓯ ᑖᒃᑯᐊ 

ᐱᔪᒥᓇᕐᓂᖅᓴᐅᖁᓪᓗᒍ ᐃᓄᖕᓂᑦ 

ᐊᑐᖅᑕᐅᔪᒪᒋᐊᖓ ᐊᑐᐊᒐᖅᓯ ᐃᓕᓐᓂᐊᕆᐊᕐᓗᓂ 

ᕿᑲᕈᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐱᕕᖃᖅᑏᓐᓇᕈᒪᓯᒪᒐᓗᐊᖅᑕᕗᑦ ᖃᓄᑐᐃᓐᓇᖅ 

ᐃᖅᑲᓇᐃᔮᒥᓐᓂ ᖁᕝᕙᓯᓐᓂᖅᓴᒨᕈᒪᑐᐊᖅᐸᑕ. 

ᒐᕙᒪᓕᕆᔨᒃᑯᑦ ᐊᑐᐃᓐᓇᐅᑎᑦᑎᕙᒻᒪᑕᑦᑕᐅᖅ 

ᖃᓄᐃᑦᑐᑐᐃᓐᓇᕐᓂᑦ ᓯᕗᒧᐊᒍᑎᑦᓴᓂᑦ 

ᐃᖅᑲᓇᐃᔭᖅᑎᓄᑦ ᓇᓪᓕᐊᓐᓄᑐᐃᓐᓇᖅ 

ᐊᓯᐊᓄᓘᓐᓃᑦ ᐃᖅᑲᓇᐃᔭᑲᐃᓐᓇᕈᒪᑐᐊᖅᐸᑕ  

ᐊᑐᐃᓐᓇᖃᖅᑎᑦᑎᒐᓱᐊᖃᑦᑕᕋᓗᐊᖅᑐᒍ.  

 

ᑭᓯᐊᓂ ᖁᕕᐊᒋᓗᐊᖅᑕᕋ ᑖᓐᓇ 

ᓯᕗᒧᐊᒃᐹᓪᓕᕈᑎᑦᓴᑦ ᓴᖅᑭᖅᓯᒪᒐᑦᑎᒍ ᑕᕝᕙᓂ 

ᐸᕐᓇᐅᑎᑦᑎᓐᓂ, ᑖᓐᓇ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᓂᐊᖅᑐᖅ ᖁᓕᓄᑦ ᐃᖅᑲᓇᐃᔭᖅᑎᒋᔭᑦᑎᓐᓂ 

ᓄᓇᕗᓕᒫᒥ ᑖᓐᓇ ᑐᕌᖓᔪᖅ. ᑭᓯᐊᓂ 

ᒪᑐᐃᖓᔪᒍᑦᑕᐅᖅ ᐊᒥᓲᓂᖅᓴᐅᑉᐸᑕ ᖁᓖᑦ 

ᐅᖓᑖᓄᑦ ᐱᒍᒪᔪᑕᖃᑐᐊᖅᐸᑕ ᓱᓕ 

ᐃᑲᔪᖅᓱᕋᓱᐊᕐᓂᐊᖅᑕᕗᑦ ᑲᔪᖏᖅᓴᑐᐃᓐᓇᖅᑕᕗᑦ. 

ᑭᐅᑦᑎᐊᕐᓂᕈᒃᑯ ᐃᑦᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᐅᓇ 

ᐊᐱᖅᑯᑎᒋᒃᑲᓐᓂᕐᓂᐊᕐᒥᔭᕋ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᖅ 159 ᐃᓕᓐᓂᐊᖅᑐᕕᓂᐅᒻᒪᑕ 

ᐅᖃᐅᓯᓕᕆᓂᐅᑉ ᒥᒃᓵᓄᑦ ᐊᒻᒪᓗ ᐱᓕᕆᕝᕕᒃ 

ᓇᓗᓇᐃᖅᓯᔪᓐᓇᖅᐹ ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᓇᓐᖓ 159-ᖏᓐᓂᑦ ᐃᖅᑲᓇᐃᔭᖅᑎᖏᑦ 

ᐃᓚᐅᓚᐅᕐᒪᖔᑦ. 2018-19-ᒥ ᐅᖃᐅᓯᓕᕆᓂᐅᑉ 

ᒥᒃᓵᓄᑦ ᖃᔅᓯᐅᓚᐅᕐᒪᖔᑦ 

ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᑦ? ᓱᒃᑲᔾᔫᒥᔪᓂᑦ 

ᑐᓵᔨᓂᑦ ᐊᑐᖃᑦᑕᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᓴᐅᑎᓪᓚᕆᖓᓂ 

ᐱᓯᒪᓐᖏᒃᑲᓗᐊᖅᑐᖓ, ᑕᐃᒃᑯᐊ 159-

ᖑᒐᓗᐊᖅᑎᓪᓗᒋᑦ, ᐃᓕᓐᓂᐊᖅᑐᓕᕆᔩᑦ, ᐃᓄᐃᑦ 

ᐃᖅᑲᓇᐃᔭᖅᑏᑦ ᖃᑦᑎᐅᓪᓚᕆᒻᒪᖔᑕ 

ᐅᖃᕈᓐᓇᓐᖏᒃᑲᓗᐊᖅᑐᖓ ᑭᓯᐊᓂ 

ᐊᒥᓲᓂᖅᓴᐅᖃᑦᑕᖅᑐᐃᑦ ᐃᓕᓐᓂᐊᕐᕕᒻᒥᑦ 

ᐃᖅᑲᓇᐃᔭᖅᑏᑦ. ᓲᕐᓗ ᐃᓕᓴᕕᒻᒥ 

ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ, ᑕᒪᒃᑯᓇᓐᖓ 

ᑭᓯᐊᓂᑦᑕᐅᖅ ᐱᕕᖃᕐᓇᓗᐊᖃᑦᑕᓐᖏᑦᑐᖃᐃ 

ᑕᒪᒃᑯᓄᖓ ᐃᖅᑲᓇᐃᔭᖃᑦᑕᖅᑐᑦ  

ᐃᓕᓐᓂᐊᕐᕕᓐᓂᑦ. ᐅᐱᓐᓇᕋᓗᐊᕋᓂ ᐅᓪᓗᒃᑯᑦ  

ᐃᓕᓐᓂᐊᕐᕕᒻᒦᒋᐊᖃᕋᒥᒃ, ᓲᕐᓗ ᐅᖃᐅᓯᓕᕆᔨᒃᑯᑦ 

ᐃᓄᑦᑑᕐᓂᕐᒧᑦ ᐃᓕᓴᕋᓱᐊᕈᓐᓇᕈᒪᓐᓂᕈᑎᒃ 

ᐊᔪᕐᓇᖅᓯᖃᑦᑕᕐᒥᔪᖅ ᐃᓚᖓᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᓐᓇ ᑭᐅᒐᒥ. ᒥᓂᔅᑕ ᖃᐅᔨᒪᕚ ᖃᔅᓯᑦ 

ᐃᓕᓐᓂᐊᖅᑐᓕᕆᔩᑦ, ᐃᖅᑲᓇᐃᔭᖅᑏᑦ ᐃᓄᑦᑎᑐᑦ 

ᐅᖃᓪᓚᒍᓐᓇᕐᒪᖔᖏᑦ, ᖃᔅᓯᓪᓗ ᐃᓕᓴᐃᔩᑦ 

ᐃᓕᓴᐃᔪᓐᓇᖅᐸᑦ, ᐅᖃᓪᓚᒍᓐᓇᖅᐸᑕᓗ 

ᐃᓄᑦᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐅᖃᓪᓚᑦᑖᕈᓐᓇᖏᒃᑲᓗᐊᕐᒥᔭᒃᑲᑦᑕᐅᖅ ᑖᒃᑯᐊ 

ᓈᓴᐅᑎᖏᖅᑲᐃ ᓈᓴᕆᐊᒃᑲᓐᓂᕈᓐᓇᖅᑕᕗᑦ ᑭᓯᐊᓂ 

ᐅᑯᐊᖃᐃ ᐅᑕᖅᑭᒍᓐᓇᖅᐸᖃᐃ ᐅᑎᕐᕕᒋᓂᐊᕋᒃᑯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᐅᑉ ᒥᒃᓵᓄᑦ ᐃᓕᓐᓂᐊᕐᓂᖅ ᐅᑎᕐᕕᒋᓗᒍ. 

ᐃᓕᓴᐃᔩᑦ ᐅᖃᐅᓯᓕᕆᓂᐅᑉ ᒥᒃᓵᓄᑦ 

ᐃᓕᓐᓂᐊᖃᑕᐅᔪᓐᓇᓐᖏᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᒪᕐᕈᐃᓐᓂᒃ 

ᐅᖃᐅᓰᓐᓂᒃ ᐊᑐᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕐᓂᕐᒥᑦ 

ᐃᓱᒪᒃᓴᖅᓯᐅᕈᑎᖃᖅᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓛᖃᐃ ᐊᔾᔨᒌᓐᖏᑦᑐᒃᑯᑦ 

ᑖᓐᓇ ᐋᖅᑭᒍᒪᒐᓗᐊᖅᑕᕗᑦ ᐃᖅᑲᓇᐃᔭᖅᑎᖁᑎᕗᑦ 

ᐃᓄᑦᑑᕈᓐᓇᖅᓯᒍᓐᓇᖁᓪᓗᒋᑦ, ᓲᕐᓗ 

ᐃᓄᑦᑑᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᑐᐃᓐᓇᕈᑦᑕ 

ᑭᓯᐊᓂᑦᑕᐅᖅ ᑕᒪᒃᑯᐊ ᐃᖅᑲᓇᐃᔭᖅᐸᒌᖅᑐᐃᑦ 

ᓄᓇᕗᒻᒥᑦ ᐃᓚᒋᔭᐅᖃᑕᐅᒐᓗᐊᕈᑎᒃ, 

ᐃᓚᒋᔭᐅᖃᑕᐅᓐᖏᒃᑲᓗᐊᕈᑎᒃ 

ᐃᓄᑦᑑᕈᓐᓇᖅᓯᒃᑲᓐᓂᖁᓪᓗᒋᑦ ᑖᒃᑯᐊ 

ᐱᓕᒻᒪᒃᓴᖅᑎᑕᐅᒍᓐᓇᕐᒥᔫᒐᓗᐊᑦ ᑖᒃᑯᐊ 

ᐊᔾᔨᒌᓐᖏᑦᑐᒃᑯᑦ 

ᐱᓕᕆᐊᕆᒐᓱᐊᕈᒪᐃᓐᓇᖅᓯᒪᔭᕗᑦ. ᑭᐅᑦᓯᐊᕐᓂᕈᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓕᕐᓗᖓ, ᐃᓕᓐᓂᐊᕐᓂᓕᕆᓂᐅᑉ 

ᐱᖁᔭᕐᔪᐊᖓᓄᑦ ᓅᓕᕐᓗᖓ. ᐄ, ᑐᑭᓯᓇᖅᑐᖅ 

ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖅᑐᑦ ᐃᓕᓴᖅᑏᑦ 

ᐊᑲᐅᓐᖏᓕᐅᕈᑎᕆᔭᐃᓐᓇᕋᑦᑎᒃᑯᑦ ᓄᓇᕘᓕᒫᒥ. 

ᐊᒻᒪᓗ ᐃᓕᓐᓂᐊᕐᓂᓕᕆᐅᑉ ᐃᓗᐊᒍᑦ ᑕᒪᒃᑯᐊ 

ᐅᐸᖃᑦᑕᓐᖏᑦᑐᑦ ᖃᓄᐃᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ, 

ᐊᐱᕆᒋᐊᓪᓚᒃᑲᓐᓂᕈᓐᓇᖅᑳ 

ᑭᐅᒋᐊᑦᓯᐊᕈᓐᓇᕐᓂᐊᕋᒃᑯ, ᒪᒥᐊᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᓱᖅᑯᐃᓇᖅᓯᒋᐊᓚᐅᕈᒃ ᐊᐱᖅᑯᑎᒋᔭᐃᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᒃᖢᒍ, ᐊᓯᕗᑦ ᒐᕙᒪᖃᕐᕖᑦ 

ᐅᐸᖃᑦᑕᓐᖏᓗᐊᖅᑐᓄᑦ ᒥᒃᓵᓅᖓᔪᓂᒃ 

ᐃᓕᓐᓂᐊᕐᓂᓕᕆᓂᐅᑉ ᒪᓕᒐᐅᑉ ᐃᓗᐊᓄᑦ 

ᐃᓕᓴᖃᓯᐅᔾᔨᓯᒪᒻᒪᑕ ᐊᒻᒪᓗ ᑕᐃᒃᑯᐊ 

ᐊᖓᔪᖅᑳᕆᔭᖏᑦ ᓵᑕᒃᓴᐅᓪᓗᑎᒃ. ᓄᓇᕗᖅᑲᐃ 

ᑕᐃᒪᐃᑦᑐᓂᒃ ᑕᐃᒪᐃᓕᖓᔪᓂᒃ ᐋᖅᑭᒃᓯᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᒫᓐᓇᒃᑯᑦ ᑖᓐᓇ 

ᕿᒥᕐᕈᓚᐅᖅᓯᒪᓐᖏᑕᕗᑦ ᐱᖁᔭᐅᔪᖅ 

ᐊᓂᒐᔭᕐᒪᖔᖅ, ᐃᓛᒃ ᑕᒪᒃᑯᐊ 

ᓄᓇᕗᑦ ᓯᓚᑖᓂ ᖃᓄᖅ ᐊᐅᓚᓂᖃᓲᖑᒻᒪᖔᑕ 

ᑕᒪᑦᓱᒨᓇ ᐅᐸᒍᑎᑦᓯᐊᖃᑦᑕᓐᖏᓐᓂᕆᔭᐅᔪᖅ 

ᐱᔾᔪᑎᒋᓗᒍ ᐃᓕᓐᓂᐊᖅᑎᖁᑎᒋᔭᐅᔪᓂᑦ 

ᐊᐅᓚᑦᓯᐊᕋᓗᐊᕐᒪᖔᖅ ᐊᐅᓚᑦᓯᐊᖏᒃᑲᓗᐊᕐᒪᖔᖅ 

ᕿᒥᕐᕈᒋᐊᒃᑲᓐᓂᕋᓱᐊᖃᑦᑕᕋᓗᐊᖅᑐᒍᑦ, ᑭᓯᐊᓂ 

ᑕᒪᒃᑯᐊ ᐊᖏᔪᖅᑳᕆᔭᐅᔪᑦ ᓲᕐᓗ 

ᐸᓯᔭᒃᓴᓕᐊᕆᔭᐅᓗᑎᓪᓘᓐᓃᑦ 

ᐱᒍᒪᓐᖏᒃᑲᓗᐊᖅᑐᑎᒍ, ᑭᓯᐊᓂ ᐃᓛᖃᐃ ᑖᓐᓇ 

ᒪᑐᐃᖓᑐᐃᓐᓇᖅᑐᒍᑦ ᖃᓄᖅ 

ᐃᖏᕐᕋᑦᓯᐊᒃᑲᓐᓂᕈᓐᓇᕐᒪᖔᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᖕᓂᐊᓕᕋᒪ. 2016-17 

ᓂᐅᕕᖅᐸᓪᓕᐊᓂᐅᑉ ᒥᒃᓵᓅᖓᔪᑦ ᐅᓂᒃᑳᑦ 

ᒪᑉᐱᖅᑐᒐᖅ 45-ᒦᑦᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᔨᑕᕐᒥᒃ ᐊᑐᖅᓯᒪᔪᑦ ᑐᑭᓯᓂᐊᕐᒪᑕ 

ᖃᓄᐃᓕᖓᒐᔭᕐᒪᖔᑦ ᑕᐃᒃᑯᐊ ᐱᒋᐊᓕᓵᖅᑐᑯᓗᐃᑦ 

ᐅᓪᓗᓕᒫᖅ ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑎᓪᓗᒋᑦ. 

ᖃᓄᐃᑦᑐᒃᑭᐊᑦ ᓴᖅᑭᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᑕᖅᑭᑐᐃᓐᓇᓚᐅᑲᒋᑦ. 

 

ᖁᔭᓐᓇᒦᒃ. ᑖᓐᓇ ᖃᐅᔨᒪᒐᑦᑕ 

ᑲᑎᒪᔨᕋᓛᖑᑲᐃᓐᓇᖅᑐᓂ ᕿᒥᕐᕈᔭᐅᓂᖃᓚᐅᕐᒪᑦ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ ᑭᖑᓪᓕᕐᒥ 

ᑎᓴᒪᖓᓂ ᒪᓕᒐᓕᐅᖅᑏᑦ ᐊᒻᒪᓗ ᑖᓐᓇ 

ᐊᑐᓕᖁᔨᔾᔪᑎᒋᔭᐅᖃᓯᐊᑎᓚᐅᖅᑐᖅ ᐃᓚᖓᑦ 

ᐅᓪᓗᓕᒫᖅ ᐃᓕᓐᓂᐊᕈᓐᓇᕐᒪᖔ ᑖᒃᑯᐊᓗ 

ᐊᖏᔪᖅᑳᕆᔭᐅᔪᑦ ᓲᕐᓗ ᐱᕕᒃᓴᖃᕈᓐᓇᖁᓪᓗᒋᑦ 

ᐃᖅᑲᓇᐃᔮᓄᑦ ᐊᒻᒪᑦᑕᐅᖅ ᐸᐃᕆᕖᑦ ᓲᕐᓗ 

ᒪᑐᐃᒃᑲᓐᓂᕈᑎᒋᒐᔭᕐᒪᒍ. ᑖᓐᓇ 

ᐱᔭᕇᖅᓯᒪᓕᕋᓗᐊᖅᑎᓪᓗᒍ 

ᒪᕐᕈᐃᓕᖓᖅᑲᖓᓚᐅᕐᒪᑦ ᖃᐅᔨᓴᕐᓂᐅᔪᖅ. 

ᒪᕐᕈᐃᓕᖓᓗᒍ ᐱᓕᕆᐊᖑᒻᒪᐅᓇ. 

ᐃᑲᔪᖅᑐᑦᓯᐊᖅᑕᕘᒐᓗᐊᖅ ᑖᓐᓇ 

ᑲᔪᓯᒐᓱᐊᕈᒪᓂᖃᖅᑎᓪᓗᒋᑦ ᐅᓪᓗᓕᒫᖅ ᒥᑭᔫᑎᓛᑦ  

ᐃᓕᓐᓂᐊᕈᓐᓇᖁᓗᒋᑦ.  

 

ᑕᒪᒃᑯᐊᓗ ᐃᓂᑦᓴᐊᕐᕕᒐᔭᖅᑕᖏᑦᑕᐅᖅ 

ᐃᓱᒪᒋᓗᒋᐅᒋᐊᖃᕋᔭᕐᒥᒻᒪᑦ ᓈᒻᒪᒋᐊᖃᕋᔭᕐᓗᑎᒃ 

ᑖᒃᑯᐊ ᐊᒥᓲᓂᖏᑦ ᒪᓕᓪᓗᒋᑦ. ᑕᒪᓐᓇ ᐃᓱᒪᒋᔭᕗᑦ 

ᑮᓇᐅᔭᓂᑦᑕᐅᖅ ᐊᑐᕆᐊᓪᓚᕆᐊᖃᕋᔭᕐᒥᒻᒪᑕ 

ᐃᖅᑲᓇᐃᔭᖅᑏᓪᓗ ᐃᓚᒋᐊᕐᓗᑎᓪᓗ ᑕᒪᒃᑯᐊᓗ 

ᐃᓕᓐᓂᐊᕈᑎᖏᑦ ᓈᒻᒪᒋᐊᖃᕆᓪᓗᑎᒃ. ᑕᒪᓐᓇ 

ᐊᑭᒋᒐᔭᖅᑕᖓᓂᒃ ᕿᒥᕐᕈᒐᓱᐊᓕᖅᑐᒍᑦ 

ᖃᔅᓯᑐᕋᔭᕐᒪᖔᖅ. ᐊᒻᒪᑦᑕᐅᖅ  

ᐃᓂᒃᓴᖏᑦ ᑕᐅᑐᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.   

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕙᑎᐸᓗᓐᓄᑦ ᐊᕐᕌᒍᓄᑦ ᑕᑯᓐᓇᕐᓗᒍ, ᐊᐃᑉᐸᕇᒃ 

ᑕᒪᒃᑮ ᑭᓯᐊᓂ ᐃᖅᑲᓇᐃᔭᕐᓗᑎᒃ ᑮᓇᐅᔭᖏᑦ 

ᓈᒻᒪᖃᑦᑕᓕᕐᒪᑕ, ᒪᑯᐊᓗ ᐸᐃᕆᕖᑦ ᐊᓯᖏᓪᓗ 

ᑮᓇᐅᔭᖅᑐᑎᓪᓗᒋᑦ. ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᓛᖅᐸᑦ ᖃᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᓇ 

ᑭᐅᖂᖅᑲᐅᔫᒐᓗᐊᖅ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᖃᕈᓐᓇᖏᒻᒪᕆᑦᑐᖓ ᖃᖓ ᓯᕗᓂᑦᑎᓐᓂ 

ᐋᖅᑭᒐᔭᕐᒪᖔᖅ ᑖᓐᓇ. ᑭᓯᐊᓂ 

ᑐᕌᖅᐸᓪᓕᐊᒐᓱᑦᑕᕗᑦ ᑕᐃᑯᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᐱᖅᑯᑎᒋᓂᐊᖅᑕᒃᑲ ᐅᑯᐊ ᑮᓇᐅᔭᑦ 

ᒥᒃᓵᓅᖓᔪᑦ, ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. 

ᓯᕗᓪᓕᕐᒥᖃᐃ, ᑭᓱᓂᒃ ᐱᔾᔪᑎᖃᖅᖢᑎᒃ ᒐᕙᒪᒃᑯᑦ 

ᓇᓗᓇᐃᖅᓯᖃᑦᑕᖅᐸᑦ ᖃᑦᓯᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᓂᐊᕐᒪᖔᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ, 

ᓇᓕᐊᑐᐃᓐᓇᕐᒥᑦ ᐊᕐᕌᒍᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᖏᖅᑐᒍ 

ᐋᖅᑭᒃᓯᒪᖃᑦᑕᖅᑐᑦ ᖃᑦᓯᓂᒃ 

ᐃᓕᓐᓂᐊᖅᑎᖃᕐᒪᖔᖏᑦ ᑲᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓕᓴᖅᑏᑦ ᐅᓄᕐᓂᖏᑦ ᒪᓕᒃᑯᑦᑎᒃᑯᑦ ᐊᕐᕌᒍᒥ 

ᐊᕐᕌᒍᑕᕌᖓᑦ ᐊᔾᔨᒌᓐᖐᓐᓇᐅᔭᕐᒪᒍ, ᐃᓚᖏᑦ 

ᓇᑲᑎᖅᑕᐅᖃᑦᑕᖅᐹᑦ ᐅᓄᓐᖏᓐᓂᖅᓴᐅᓕᕌᖓᑕ 

ᐃᓕᖅᓴᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐃᓚᖏᑦ ᑲᑎᒪᔩᑦ ᑮᓇᐅᔭᖁᑎᖏᑦ 

ᓇᑲᑕᐅᖃᑦᑕᖅᑐᑦ. ᑭᓯᐊᓂ ᑖᒃᑯᐊ 

ᐊᒡᒍᖅᑐᖅᓯᒪᓗᒋᑦ ᓈᓴᐅᑎᑦ ᓴᖅᑭᑐᓐᓇᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓂᐊᕋᒥᐅᒎᖅ ᐊᑏᑐᖅ ᐊᔾᔨᖏᓐᓂᒃ 

ᐱᔭᐅᓂᐊᖅᐳᒍᑦ ᓇᓕᐊ ᓄᓇᓕᒃ 

ᑭᐱᔭᐅᓐᓂᕐᒪᖔᖏᑦ. 

 

ᑲᔪᓯᓗᒍ, ᓄᓇᓖᑦ ᐃᓛᒃ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᕋᓛᖏᑦᑕ ᑮᓇᐅᔭᖁᑎᖏᑦ 

ᑭᐱᔭᐅᖃᑦᑕᑎᓪᓗᒋᑦ ᑕᐃᒪᑦᑕᐅᖅ ᐃᖅᑲᓇᐃᔭᖅᑏᑦ 

ᓇᑲᑎᖅᑕᐅᖃᑦᑕᕐᒥᖕᒪᑕ ᐃᓕᓴᖅᑏᑦ ᐅᓄᕐᓂᖏᑦ 

ᒪᓕᓪᓗᒋᑦ. ᑕᐃᒪ ᑕᐃᒪᐃᑦᑑᒻᒪᑦ, 

ᐃᖅᑲᓇᐃᔭᖅᑎᓂᑦᑕᐅᖅ ᐃᓚᓐᖔᑎᕐᕕᐅᓂᐊᕆᕙ 

ᑕᐃᒃᑯᐊᓴᐃᓐᓇᐃᑦ ᐅᖃᐅᓯᕆᔭᒃᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᕐᕌᓂ 

ᐊᑐᓚᐅᖅᑐᑦ ᑕᑯᓐᓇᕐᓗᒋᑦ ᐊᒻᒪᓗ ᐅᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ 3.5 ᐃᖅᑲᓇᐃᔭᖅᑏᑦ. ᐄ, 

ᐊᔾᔨᒌᖃᑦᑕᖏᒻᒪᑕᐃᒃᑯᐊ ᐊᕐᕌᒍᑕᒫᑦ ᐃᓕᓴᖅᑏᑦ 

ᐅᓄᕐᓂᖏᑦ, ᐊᑎᓕᐅᖅᓯᒪᔪᓂᓛᒃ. ᖁᕝᕙᕆᐊᖅᑐᑦ, 

ᐊᑦᑎᒃᓯᒋᐊᖅᑑᓕᖃᑦᑕᕐᒪᑕ ᑭᓯᐊᓂ ᑖᒃᑯᐊ 

ᓈᓴᐅᑎᖏᑦ ᐊᑐᖃᑦᑕᖅᑕᕗᑦ ᑮᓇᐅᔭᑦ 

ᐋᖅᑭᓱᓕᕌᖓᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒥᓂᔅᑕᖃᐃ ᑖᓐᓇ ᐅᑯᓂᖓ ᐱᓯᒪᓐᖏᑦᑑᒐᓗᐊᖅ 

ᑭᓯᐊᓂ ᓄᓇᓖᑦ ᐊᒡᒍᖅᑐᖅᓯᒪᓗᒋᑦ ᓇᓪᓕᐊ 

ᐃᖅᑲᓇᐃᔭᖅᑏᑦ ᐲᖅᑕᐅᓚᐅᕐᒪᖔᖅ ᓇᓕᐊᓪᓗ 

ᐃᓚᔭᐅᒻᒪᖔᖅ ᑖᒃᑯᐊ ᐋᖅᑭᒃᓯᒪᐅᑎᖏᑦ 

ᒪᓕᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖅᐳᖓ ᐊᒻᒪᓗ 

ᐅᖃᒋᐊᓪᓚᓪᓗᖓᖃᐃ ᑕᒪᔅᓱᒧᖓ ᐃᓕᓐᓂᐊᖅᑏᑦ 

ᐊᒥᓲᓂᖏᑦ ᒪᓕᓪᓗᒋᑦ ᐊᒥᓲᓂᖏᓐᓂᑦ 

ᐃᓕᓴᐃᔨᖃᕆᐊᖃᕐᓂᖅ ᐃᓛᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᓂᑦ 

ᐅᕝᕙᓘᓐᓃᑦ ᑕᐃᓐᓇ ᐃᓕᓐᓂᐊᖅᑏᑦ ᐊᒥᓲᓂᖏᑦ 

ᒪᓕᓪᓗᒋᑦ ᐊᒥᓲᓂᖏᓐᓂᑦ ᐃᓕᓴᐃᔨᖃᕆᐊᖃᕐᓂᖅ 

ᒪᓕᑦᓱᒍᑦᑕᐅᖅ ᓲᕐᓗ ᐃᖅᑲᓇᐃᔭᖅᑏᑦ ᐃᓂᖏᑦ 

ᑐᓂᔭᐅᖃᑦᑕᕐᒪᑕ. ᑭᓯᐊᓂ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓇᖕᒥᓂᖅᓱᖃ, ᓲᕐᓗ 

ᑐᑭᑖᖅᑎᑦᑎᔨᐅᖃᑦᑕᖅᑐᑦ ᖃᓄᐃᑦᑐᒥ 

ᐃᖅᑲᓇᐃᔭᖅᑎᐅᓂᐊᕐᒪᖔᖅ ᑖᓐᓇ ᑐᓂᔭᐅᔪᖅ. 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑖᓐᓇ ᐃᓕᓴᐃᔩᑦ ᐊᑕᐅᓯᖅ, ᖃᔅᓯᓂᒃ 

ᐃᓕᓴᖅᑎᖃᕐᒪᖔᖅ ᑖᓐᓇ ᑕᐃᓵᕐᒪᒍ ᐃᓕᓴᖅᑏᑦ, 

ᐃᓕᓴᖅᑐᑦ ᐊᑎᖁᑎᖏᓐᓂᑦ ᖃᐃᑦᑎᖦᖤᖅᐳᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᐅᖦᖤᖅᐳᑦ 

ᖃᓄᐃᓕᖓᓂᐊᕐᒪᖔᖅ, ᖃᔅᓯᓂᒃ 

ᑮᓇᐅᔭᖅᑖᓂᐊᕐᒪᖔᖅ, ᖃᔅᓯᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᒪᖔᖏᑦ.  

 

ᖃᓄᐃᓕᓇᔭᖅᐸᓕ ᑕᐃᒃᑯᐊ ᐃᓕᓴᖅᑏᑦ ᐊᑎᖏᑦ 

ᑐᓂᔭᐅᑉᐸᑕ? ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ  

ᐅᓄᓐᖏᓗᐊᕐᓂᕋᐃᑉᐸᑕ ᐅᕝᕙᓘᓐᓃᑦ  

ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐅᑎᖏᑦ 

ᐊᔾᔨᒋᓐᖏᑉᐸᖓ, ᓇᓕᐊ ᑕᐃᒪ ᖃᔅᓯᐅᓂᖏᓐᓂᑦ 

ᓱᓕᓂᕋᖅᑕᐅᒐᔭᖅᐸᖓ, ᐃᓕᓐᓂᐊᕐᕕᒃ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. 

ᑖᒃᑯᐊ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᒻᒦᖃᑦᑕᖅᑐᑦ 

(ᑐᓵᔨᑎᒍᑦ) ᐃᓕᓐᓂᐊᕐᕕᓂᑦ ᐱᓕᕆᖃᑎᖃᓲᖑᔪᒍᑦ 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᓄᓇᓕᓐᓂ ᑮᓇᐅᔭᖅᑖᕆᓂᐊᖅᑕᖏᓐᓂᑦ 

ᐊᓯᔾᔨᐸᓪᓕᐊᑎᓪᓗᒋᑦ ᖃᑦᑎᐅᓂᖏᑦ. ᐊᕐᕌᒍᑕᒫᑦ 

ᑕᒪᓐᓇ ᑲᒪᒋᖃᑦᑕᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐱᖃᑕᐅᓪᓗᑎᒃ, ᐃᓕᓴᕕᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᒋᐊᒐᓛᓪᓗᖓ. ᐃᑉᐸᔅᓴᖅ 

ᒪᓕᒐᓕᐅᕐᕕᒻᒥ ᒥᓂᔅᑕ ᐅᖃᐅᓯᖃᓚᐅᕐᖓᑦ 

ᐊᓯᔾᔩᓛᖅᐸᓚᐃᒻᒪᑕ, ᐋᖅᑭᒋᐊᕆᓛᖅᐸᓚᐃᒻᒪᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ. 

ᐱᕙᓪᓕᐊᒧᓂᑦᑕᐅᖅ ᐅᖃᓕᒫᓚᐅᕐᒥᒐᒪ 

ᐅᖃᖅᓯᒪᔪᓂᑦ ᓄᓇᓕᓐᓂᒎᖅ ᐳᓚᕋᓛᕐᖓᑕ 

ᐅᑭᐊᔅᓵᖅ, ᑖᒃᑯᓂᖓ ᐊᐱᖅᑯᑎᖃᕆᐊᖅᑐᕐᓗᑎ 

ᐊᓯᔾᔩᒐᓱᓐᓂᕐᒥᑦ ᐃᓕᓐᓂᐊᖅᑐᓪᓕᕆᓂᕐᒧᑦ ᒪᓕᒐᕐᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᓕᓕᒫᕌᓗᓐᓂ 

ᓄᓇᕗᒻᒥ ᐳᓛᕆᐊᓛᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐸᕐᓇᑦᑐᒍ ᖁᓖᓪᓗ 

ᒪᕐᕉᓪᓗ ᓄᓇᓕᓐᓅᕋᔭᕆᐊᖅ ᑖᒃᑯᐊ  

ᐳᓚᕋᖃᑦᑕᕐᓗᑎᑦ. ᑭᓯᐊᓂ 

ᓇᓗᓇᐃᖅᓯᓯᒪᓐᖏᑦᑐᒍᑦ ᓇᓪᓕᐊ ᑖᒃᑯᐊ 

ᓄᓇᓕᐅᒐᔭᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕᑕᐅᖅ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ 12-

ᑐᐃᓐᓇᕐᓂᑦ ᓄᓇᓕᓐᓄᑦ ᐳᓛᕆᐊᕈᒪᒻᒪᖔᑕ?  

ᓄᓇᓕᓕᒫᕌᓗᐃᑦ ᐃᓱᒪᒋᔭᖏᑦ 

ᐊᑑᑎᓖᓐᓈᓘᓱᒋᒐᒃᑭᓪᓕ, ᓱᒻᒪᑦ 12-ᑐᐃᓐᓇᕐᓂᑦ 

ᐳᓛᕆᐊᕐᓂᐅᓴᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐃ. 

 

ᐱᒋᐊᕐᓇᐊᕋᓗᐊᖅᑎᓪᓗᑕ ᐅᑭᐊᑦᓵᖑᔪᒥ ᑕᒪᒃᑯᐊ 

(ᑐᓵᔨᑎᒍᑦ) ᐅᑭᐊᔅᓵᖅ ᖃᐅᔨᒋᐊᕐᓂᑎᓐᓂ 

ᐱᒋᐊᓛᕋᑦᑕ ᓄᓇᓕᓐᓂ, ᐃᓛᒃ ᑲᒪᖃᑕᐅᓲᓂᑦ. 

ᐊᒻᒪ ᐃᓗᓕᖃᒃᑲᓂᕐᒥᒻᒪᑦ ᓄᓇᓕᓐᓂ ᐳᓚᕋᓐᓂᕐᒥ 

ᐱᕕᔅᓴᖓ ᑕᑯᓐᓈᖅᑐᒍ, ᑮᓇᐅᔭᓪᓗ ᖃᐃᑕᐅᓯᒪᔪᑦ 

ᑕᑯᓐᓈᖅᑐᒋᑦ ᐃᓱᓕᒃᕕᖃᕆᐊᖅᑎᑦᑎᒋᐊᖃᕋᑦᑕ 

12-ᓄᑦ ᓄᓇᓕᓐᓄ. ᑕᕝᕙᓴᐃᓐᓇᖅ ᑕᐃᒪᐃᓕᓗᖓ 

ᐅᖃᕈᓐᓇᕐᒥᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᓕᒫᑦᑎᐊᖏᑦ, ᐃᒃᓯᕙᐅᑕᖅᖏᓪᓗ 

ᐱᖃᑕᐅᓂᖃᕈᓐᓇᓛᖅᑐᐃᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅ ᐋᖅᑭᒋᐊᖅᑕᐅᒐᓱᓐᓂᖓ ᕿᒥᕐᕈᔭᐅᑎᓪᓗᒍ, 

ᐱᓕᕆᐊᖑᑎᓪᓗᒍ. ᑕᐃᑰᓇᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑭᒡᒐᑐᖅᑎᖏᑎᒍᑦ ᐱᖃᑕᐅᓛᕐᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ ᐱᕕᔅᓴᑭᓗᐊᕐᓂᑯᒧᑦ 

ᓄᓇᓕᓕᒫᕌᓗᐃᑦ ᐳᓛᕆᐊᕈᓐᓇᔮᓐᖏᒻᒪᒋᑦ, 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐱᒻᒪᕆᓪᓚᕆᐊᓘᒻᒪᑦ ᑕᐃᒪᓕ ᐱᒻᒪᕆᓪᓚᕆᐊᓘᕗᖅ 

ᓇᑭᓕᒫᓪᓚᕆᒃ ᑐᓴᕆᐊᕈᓐᓇᕈᔅᓯ. 

ᐱᕕᖃᖅᑎᓇᓱᐊᕈᔅᓯᖃᐃ ᐱᐅᓂᖅᓴᐅᒐᔭᖅᑐ 

ᓄᓇᓕᓕᒫᑦ ᐳᓛᕆᐊᖅᑕᐅᓕᕐᓗᑎᑦ. ᓈᒻᒪᓈᖅᑐᓂᑦ 

ᐊᓯᔾᔨᖅᑕᐅᒍᓐᓇᓛᕐᖓᑕ ᑭᒃᑯᓕᒫᓄᑦ 

ᓈᒻᒪᒋᔭᐅᓕᕐᓗᑎ, ᐊᓯᖏᓐᓄᑐᐃᓐᓇᐅᖏᑦᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓈᒻᒪᒃᓯᓂᐊᕐᒪᑦ 

ᐃᓘᓐᓇᖏᓐᓄᑦ, 12−ᕈᓗᑐᐃᓐᓇᐅᖏᑦᑐᓄᑦ 

ᓄᓇᓕᓐᓄᑦ ᐊᒻᒪᓗ ᑐᓴᒐᒃᓴᖃᕐᓗᓂ ᐊᓯᖏᓐᓂᒃ 

ᓄᓇᓕᓐᓃᑦᑐᓂᑦ. ᒥᓂᔅᑕ ᐊᖏᕈᓐᓇᖅᑳ 

ᐳᓛᕆᐊᕋᓱᒍᓐᓇᓂᐊᕐᓂᕋᕐᓗᓂ ᓄᓇᓕᓕᒫᑦᑎᐊᓄᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒍᓐᓇᖅᑕᓕᒫᑦᑎᓐᓂᑦ 

ᐱᒐᓱᓛᖅᑐᒍᑦ ᓄᓇᓖᑦ ᐃᓚᐅᒍᓐᓇᖅᑐᓕᒫᑦ 

ᐱᖃᑕᐅᑎᒐᓱᓛᖅᑲᕗᑦ ᕿᒥᕐᕈᔭᐅᓕᖅᑲᑦ, 

ᕿᒥᕐᕈᓕᖅᑎᓪᓗᑕᐃᓛᒃ. ᐃᓚᐅᒍᓐᓇᖅᑐᓕᒫᑦ, 

ᐱᖃᑕᐅᒍᓐᓇᖅᑐᓕᒫᑦᑎᐊᑦ ᓄᓇᕗᒻᒥᐅᑦ 

ᐱᖃᑕᐅᖁᒐᓗᐊᕋᑦᑎᒍᑦ, ᐊᖏᓪᓕᒋᐊᕈᓐᓇᕈᑦᑎᒍᓗ 

ᐊᓯᖏᑦ, ᐊᓯᐊᒍᑦ ᐱᓕᕆᐊᖃᕐᓂᕆᔭᕗᑦ 

ᑕᐃᒪᐃᓛᕐᒥᔪᒍᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

12 ᓄᓇᓖᑦ ᐳᓛᕆᐊᕈᒪᔭᖏᑦ ᐳᓛᕆᐊᓛᖅᑕᖏᑦ, 

ᒥᓂᔅᑕ ᐊᖏᕈᓐᓇᖅᑳ ᒥᑭᔫᑕᐅᓂᖅᓴᓂᑦ 

ᓄᓇᓕᓐᓂᑦ ᐳᓛᕆᐊᕐᔫᒥᒐᓱᐊᕐᓂᐊᕐᓂᕋᕐᓗᓂ? 

ᑕᒪᒃᑯᐊ ᐃᓄᒋᐊᑦᑑᑕᐅᓂᖅᓴᐃᑦ, 

ᐃᓅᓴᑦᑑᑕᐅᓂᖅᓴᐃᓪᓗ ᓄᓇᓖᑦ 

ᐊᔾᔨᒌᑦᑑᔮᓐᖏᒻᒪᑕ ᐃᓕᓐᓂᐊᖅᑐᓕᕆᓂᖏᑦ. 

ᑕᐃᒫᖅᑲᐃ ᑕᒪᒃᑮᒃ, ᑕᒪᒃᑯᐊᓗ ᒥᑭᔫᑕᐅᓂᖅᓴᐃᑦ 

ᓄᓇᓖᑦ ᐳᓛᕆᐊᕐᔫᒥᒍᔅᓯᐅᒃ, 

ᐳᓛᕆᐊᕐᔫᒥᒐᓱᐊᕈᓐᓇᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓱᒪᒋᔭᐅᓂᐊᕐᒥᔪᖅ 

ᓄᓇᓕᕋᓛᖑᓂᖅᓴᐃᑦ ᐅᐸᑦᑕᐅᒍᒪᖃᑦᑕᕐᒥᒻᒪᑕ 

ᐳᐃᒍᖅᑕᐅᔾᔮᓐᖏᒻᒥᔪᐃᑦᑕᐃᑦ ᑕᒪᒃᑯᐊ 

ᐃᓱᒪᔅᓴᖅᓯᐅᕈᑦᑕ ᓇᓪᓕᐊᓐᓂᑦ ᑖᒃᑯᐊ ᖁᓖᓪᓗ 

ᒪᕐᕉᓪᓗ ᓄᓇᓖᑦ ᓇᓕᐊᖑᓂᐊᕐᒪᖔᑕ 

ᓇᓗᓇᐃᔭᓕᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓃᑦᑐᒍᑦ ᒪᑉᐱᒐᖅ  

G-4. ᑭᖑᓪᓕᐅᓕᕐᒥᔪᖅ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᖅᑲᖅᓴᐅᑎᒋᓯᒪᔭᖏᓐᓂᑦ ᒐᕙᒪᒃᑯᑦ ᖃᓄᖅ 

ᐃᖏᕐᕋᓂᐊᕐᒪᖔᕐᒥᓐᓂᒃ, ᒪᑉᐱᒐᖅ 96 

ᐱᓕᕆᖃᑎᒌᓄᑦ ᐃᓕᖅᑯᓯᖃᑦᑎᐊᕐᓂᖅ. 

ᑐᑭᓯᑦᑎᐊᓐᖏᓐᓇᒃᑯ. (ᑐᓵᔨᑎᒍᑦ) ᐱᓕᕆᐊᒃᓴᓄᑦ 

ᐸᕐᓇᐅᑎᖓ 2018-2021-ᒧᑦ ᓇᓗᓇᐃᖅᓯᓯᒪᒻᒪᑦ 

ᐊᕐᕌᒍᒧᑦ 2018−19 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓄᑦ. ᐊᖏᓪᓕᒋᐊᕆᔭᔅᓴᐅᒻᒪᑕ ᑮᓇᐅᔭᖏᑦ 

ᐊᑎᖃᖅᑎᑕᐅᔪᒧᑦ ᑲᑐᔾᔨᖃᑎᒌᑦᑐᓕᕆᔨᖓᓄᑦ.  

ᑭᒃᑯᓄᑯᐊ, ᑭᓲᕙ ᑲᑐᔾᔨᖃᑎᒌᑦᑐᓕᕆᔩᑦ, 

ᓇᓗᓇᐃᕈᓐᓇᖅᑭᒌᑦ ᑭᓲᒻᒪᖔᑕ ᑭᓱᓕᕆᔨᐅᒻᒪᖔᑕ 

ᑲᑐᔾᔨᖃᑎᒌᑦᑐᓕᕆᔩᑦ ᖃᓄᕐᓗ ᐃᑲᔪᖅᓰᕙᒻᒪᖔᑕ 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᐃᓛᖃᐃ ᐊᕕᑦᑐᖅᓯᒪᒐᑦᑕ ᐊᔾᔨᒌᓐᖏᑦᑐᓄᑦ 

ᐊᕕᑦᑐᖅᓯᒪᔪᓄᑦ ᑖᓐᓇ ᐱᓕᕆᖃᑎᒌᑦᑐᓕᕆᔩᑦ, 

ᐱᓕᕆᖃᑎᒋᖃᑦᑕᖅᑕᑦᑎᓐᓄᑦ ᓲᕐᓗ 

ᑐᖅᑲᖅᑕᕐᕕᐅᖃᑦᑕᖅᑐᖅ ᓇᓕᐊᓐᓄᑐᐃᓐᓇᖅ 

ᑮᓇᐅᔭᐃᑦ ᐊᔾᔨᒌᓐᖏᑦᑑᒻᒪᑕ ᒐᕙᒪᐅ ᓯᓚᑖᓂ. 

ᓲᕐᓗ ᐆᑦᑑᑎᒋᓗᒋᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᓯᖏᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ 

ᑕᒪᒃᑯᐊᕈᔪᐃᑦ. ᑕᐃᑰᓇᖃᐃ ᑖᓐᓇ ᐊᕕᑦᑐᖅᓯᒪᔪᖅ 

ᐃᓚᒋᔭᐅᒻᒥᔪᖅ, ᓲᕐᓗ ᐃᓐᓇᕐᓂᑦ 

ᑲᑎᒪᔨᖁᑎᖃᐅᕐᒥᒐᑦᑕ ᐃᓕᓐᓂᐊᖅᑐᓕᕆᕕᐅᑉ 

ᐃᓗᐊᓂ ᐅᖃᐅᔾᔨᔨᐅᖃᑕᐅᖃᑦᑕᖅᑐᓂᑦ, 

ᑕᐃᓐᓇᑦᑕᐅᖅ ᑕᐃᑰᓇ ᐱᓕᕆᖃᑎᒌᑦᑐᓕᕆᔨᑎᒍᑦ 

ᐱᓕᕆᐊᕆᔭᐅᖃᑦᑕᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᕝᕙᓂ 2018-20-ᒧᑦ ᐃᖅᑲᖅᓴᐅᑎᒋᔭᐅᓯᒪᔪᖅ 

ᐃᖏᕐᕋᔾᔪᑎᒋᔭᐅᔪᒪᔪᖅ, ᑖᒃᓱᒧᖓ 

ᑐᕌᖅᑕᖃᕐᓂᐊᕐᒪᒡᒎᖅ ᖃᑕᕐᖑᑎᒌᑦ 

ᐱᓕᕆᖃᑎᒋᔭᐅᑦᑎᐊᕐᓗᑎᒃ ᖃᐅᔨᒋᐊᖅᑎᑦᑎᓂᕐᒧᑦ 

ᑲᔪᓯᑕᐅᓂᐊᕐᒪᑦ. ᖃᓄᐃᑦᑐᓂᒃ ᐱᓕᕆᐊᓂᑦ 

ᖃᑕᓐᖑᑎᒌᓄᑦ ᑐᕌᖅᑐᒥᑦ ᐱᓕᕆᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:  ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᒋᔭᖓᓄᑦ 

ᖁᔭᓐᓇᒦᕆᕙᕋ. ᑕᒪᒃᑯᐊ ᐊᖏᔪᖅᑳᕆᔭᐅᔪᑦ ᐊᒻᒪᓗ 

ᓄᓇᖅᑲᑎᒌᖑᔪᐃᑦ 

ᐃᓚᒋᔭᐅᖃᓯᐅᑎᓂᖅᓴᐅᖁᓇᕋᓗᐊᒻᒪᑕ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ. ᑕᒪᓐᓇ 

ᐃᓱᒪᒃᓴᖅᓯᐅᕋᓱᐊᕈᒪᔪᒍᑦ ᓲᕐᓗ ᑕᒪᒃᑯᐊ 

ᐃᓱᓕᑦᑎᖃᑦᑕᖅᑐᑦ ᖃᓄᖅ 

ᖁᕝᕙᕆᐊᖅᑕᐅᒍᓐᓇᒻᒪᖔᑦ, ᖃᓄᖅ 

ᐅᐸᒍᑎᑦᓯᐊᖃᑦᑕᖏᑦᑐᑦ ᑲᒪᒋᔭᐅᔪᓐᓇᖅᐸᑦ, 

ᐃᓕᓐᓂᐊᕝᕕᒻᒥᑑᖏᑦᑐᖅ ᐊᖓᔪᖅᑳᕆᔭᐅᔪᑦ 

ᐃᓚᐅᓗᑎᒃ ᓄᓇᖅᑲᑎᒌᑦ ᐃᓚᐅᓗᑎᒃ, 

ᓇᖕᒥᓂᖃᖅᑐᓪᓘᓐᓃᖃᐃ ᐃᓚᐅᓗᑎᒃ ᑕᒪᐃᓐᓂᒃ 

ᐱᔭᑦᓴᖃᖅᑐᐃᓐᓇᐅᖅᑰᕋᑦᑕ ᑕᒪᑦᓱᒧᖓ. 

 

ᓲᕐᓗ ᐃᓕᓐᓂᐊᕝᕕᒻᒧᑦ 

ᐅᐸᖃᑦᑕᖅᑐᖃᕈᓐᓃᓐᓂᖅᐸᑦ ᓇᓕᐊᒃᑭᐊ ᑭᓇ 

ᐱᒋᐊᓪᓗᓂ ᐊᖓᔪᖅᑳᖅ ᐃᓚᐅᖃᑕᐅᒋᐊᖃᕐᒥᒻᒪᑕ 

ᐊᒻᒪᑦᑕᐅᖅ ᐃᒻᒪᖄ ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑕᐅᖅ ᐊᔾᔨᒌᖏᑦᑐᓂᒃ ᑲᒪᖃᑦᑕᕐᒥᒻᒪᑕ, 

ᐊᑐᐊᒐᓕᐊᖃᑦᑕᕆᓪᓗᑎᒃ ᐃᓕᓐᓂᐊᕝᕕᒻᒧᑦ 

ᑐᓐᖓᔪᓂᒃ. ᐃᓱᒪᒃᓴᖅᓯᐅᖅᐸᓪᓕᐊᒍᒪᑐᐃᓐᓇᖅᑐᒍᑦ 

ᖃᓄᐃᑦᑐᓂᒃ ᐊᖓᔪᖅᑳᕆᔭᐅᔪᑦ ᐊᒻᒪᓗ 

ᓄᓇᓕᒻᒥᐅᑦ ᑕᒪᐃᓐᓂᒃ ᐃᓚᒋᔭᐅᔪᓐᓇᒻᒪᖔᑦ 

ᑕᕝᕙᓂ ᐃᓕᓐᓂᐊᕝᕕᐅᑉ ᐊᐅᓚᓂᕆᔭᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐃᓚᖓᑦᑕᐃᒪ ᐃᓱᒪᒋᓯᒪᔭᕋ 

ᐅᐸᑦᑎᐊᖃᑦᑕᖏᓐᓃᑦ ᐱᓪᓗᒋᓂᓛᒃ ᐃᓕᓴᕕᒻᒨᑦ, 

ᐋᑕᒻ ᐅᖃᐅᓯᕆᖅᑲᐅᒻᒥᒻᒪᒍ. 

 

ᐅᐸᖃᑦᑕᖏᓐᓂᒻᒧᑦ ᒪᓕᒐᖅᑕᖃᕆᐊᖓ ᓱᕈᓰᑦ 

ᐅᐸᖃᑦᑕᓐᖏᒐᐃᑉᐸᑕ ᐊᓈᓇᒃᑯᖏᑦ 

ᖃᓄᐃᓕᔭᐅᒍᓐᓇᓪᓗᑏᒃ ᐅᕝᕙᓘᓐᓃᑦ 

ᓱᒃᑯᐊᕿᓂᐊᖅᑕᖓ $10-ᒥᒃ ᐃᓚᖓᖅᑕᐅᓗᑎᒃ. 

ᑕᐃᒫᒃ ᐃᓱᒪᕙᓪᓕᐊᒋᐊᖃᓕᕋᑦᑕ, ᐊᒥᓱᐋᓗᐃᑦ 

ᓱᕈᓯᓛᑦ ᐋᓐᓂᖅᑕᐅᕙᓕᕐᖓᑕ ᑕᕝᕘᓇ ᐃᓚᒌᑦ 

ᑐᓴᐅᒪᑎᑕᐅᒐᓱᐊᕐᓂᖏᓄᑦ 

ᐃᓚᒋᔭᐅᔪᓐᓇᖅᐸᓪᓚᐃᒻᒪᑦ. ᐊᒥᓲᑦ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᑦ 

ᐃᓕᓐᓂᐊᕆᐊᖅᑎᑦᑎᕙᓐᖏᑦᑐᑦ ᕿᑐᓐᖓᒥᓂᒃ. 

ᒐᕙᒪᐅᓪᓗᑕ ᑕᒪᓐᓇ ᓂᖃᐃᑑᑎᑖᖑᕙᑦᑐᓂᒃ 

ᐃᑲᔫᓯᐊᖑᕙᑦᑐᓄᑦ ᐊᑦᑐᐊᓂᖃᕆᐊᖃᖅᐸᓪᓚᐃᔪᖅ  

ᐊᑑᑎᖃᖁᒍᑦᑎᒍ. ᑕᐃᒪᓕ ᐊᒃᑐᖅᑕᐅᖃᑦᑕᓂᐊᖃᑕ 

ᑮᓇᐅᔭᖅᑎᒍᑦ, 

ᐃᓕᓐᓂᐊᕆᐊᖅᑎᑦᑎᓪᓚᕆᑦᑐᐋᓘᖃᑦᑕᕋᔭᖅᐸᓪᓚᐃᒻ

ᒪᑕ. ᖃᐅᔨᒪᓐᖏᒃᑲᓗᐊᖅᑐᖓ ᑲᓇᑕᒥ 

ᓂᕈᐊᖅᑕᐅᓯᒪᕕᐅᔪᑦ ᑕᐃᒪᐃᓕᐅᓲᖑᒻᒪᖔᑕ, 

ᑭᓯᐊᓂᓕ ᓄᓇᕘᒥ ᐊᖓᔪᖅᑳᖏᑦ 

ᐅᐸᓐᖏᓗᐊᖃᑦᑕᖅᑲᑕ ᐊᓈᓈᒋᔭᐅᔪᐃᑦ 

ᐊᑖᑕᒋᔭᐅᔪᐃᑦ ᓵᓐᖓᔭᐅᓂᖃᕆᐊᖃᕐᒪᒻᒥᑕᑦᑕᐅᖅ.  

 

ᑭᖑᓪᓕᖅᐹᓪᓗ ᐊᐱᖅᑯᑎᒐ ᐃᒃᓯᕙᐅᑖᖅ, 

ᐅᖃᓕᒫᖅᑐᒋᑦ ᑎᑎᕋᕆᐊᓐᖓᐅᑎᖏᑦ 

ᐱᓕᕆᐊᔅᓴᓄᑦ ᐸᕐᓇᐅᑏᑦ 

ᓯᕗᓪᓕᐅᑎᑕᐅᓂᐊᖅᑐᕉᖅ 2017-18-ᒧᑦ 

ᐃᓐᓇᑐᖃᐃ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂᒃ 

ᐱᓕᕆᖃᑎᖃᓐᓂᐊᓐᓂᕋᔅᓯᒎᖅ ᓇᓗᓇᐃᕈᓐᓇᖅᑭᒋᑦ 

ᖃᓄᖅ ᑭᓱᓂ ᓴᖅᑭᖅᑐᖃᓐᓂᒻᒪᖔᑦ ᐃᓐᓇᑐᖃᐃᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᑲᑎᒪᖃᑕᐅᑎᓪᓗᒋᑦ? 

ᑕᐃᒃᑯᐊᓗ ᐃᓐᓇᑐᖃᓐᓂᓐᖔᖅᑐᐃᓐ 

ᐊᑐᖅᑕᐅᖃᑦᑕᓐᓂᐊᖅᑲᑦ ᐃᓕᓐᓂᐊᖅᑐᓕᕆᓂᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᑕᒪᒃᑯᐊ ᐃᓐᓇᓐᓂ 

ᑲᑎᒪᔨᖁᑎᖃᕋᑦᑕ ᐅᖃᐅᔾᔨᔨᒋᓪᓗᑎᒍᑦ 

ᐱᓗᐊᓐᖑᐊᖅᑐᒥ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᓐᓂᐊᖅᑐᐃᑦ ᐃᓕᓐᓂᐊᕝᕕᒻᒥ 

ᐃᓕᓐᓂᐊᕈᑎᒃᓴᑦ ᑕᒪᒃᑯᐊᓗ 

ᕿᒥᕐᕈᓇᑦᑕᐅᖏᓐᓇᓲᖑᒻᒪᑕ ᐃᓄᐃᑦ 

ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒃ 

ᐊᑐᐃᓐᓇᖃᖅᑎᑕᐅᑦᑎᐊᕋᓗᐊᒻᒪᖔᑦᑕ. ᑖᓐᓇ 

ᐱᔾᔪᑎᒋᓗᐊᖅᓱᒍ 2017-18-ᒥᓗ 

ᐊᑐᖅᑕᐅᓚᐅᖅᑐᖅ ᑐᕌᖓᓂᖃᓗᐊᖅᓱᓂ 

ᐃᓕᓐᓂᐊᖅᑕᐅᖃᑦᑕᖅᑐᐃᑦ ᒥᒃᓵᓄᑦ. ᑐᑭᓯᓇᓐᓂᕈᒪ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᒻᒥᔪᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒥᓂᔅᑖ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᑐᓐᖓᕼᐅᒋᑦᓯ.  

 

ᕼᐃᕗᓪᓕᖅᐹᖅ ᐊᐱᖅᑯᑎᒐ ᑖᑯᓇᓂ ᑎᑎᖅᑲᓂ 

ᐅᒃᑯᐃᕈᑎᓐᓂᑦ ᐱᖓᔪᒋᔮᓂ ᒪᑉᐱᐊᓂ, ᖁᓪᓕᖅᐹᖅ.  

ᑎᑎᕋᖅᓯᒪᖕᒪᑦ ᑮᓇᐅᔭᖅᑑᑎᕼᐃ 

ᐊᓪᓕᒋᐊᕐᓂᐊᖅᑐᕼᐅᒃ ᐃᓕᓐᓂᐊᖅᑎᑦᑎᔩᑦ 

ᐃᓂᒃᓴᖏᓐᓄᑦ, ᐊᒻᒪᓗ ᑮᓇᐅᔭᖅᑑᑎᔅᓴᖏᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᑲᔪᖅᑐᐃᑉᓗᕼᐃ.  

ᑖᒻᓇ ᕼᐃᕗᓪᓕᖅᐹᖅ ᐊᐱᖅᑯᑎᒐ, ᖃᒪᓂ’ᑐᐊᕐᒥ 

ᐃᓚᖏᑦ ᐃᓕᓐᓂᐊᕆᐊᖅᑕᖏᑦᑐᑦ ᐱᔾᔪᑕᐅᓪᓗᑎ 

ᐃᓕᓐᓂᐊᖅᑎᑦᓯᔩ ᐃᓂᖏᑦ ᐃᓂᒋᔭᐅᔪᑦ 

ᐊᕼᐃᐅᔨᓚᐅᕐᒪᑕ ᑕᒪᓐᓇᓕᑭᐊᖅ ᖃᓄᖅ 

ᐊᓪᓚᕈᖅᐹᓪᓕᕐᓂᐊᓕᖅᐸ? ᕼᐃᕗᓪᓕᖅᐹᖅ 

ᐊᐱᖅᑯᑎᒐ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᐊᐱᖅᑯᑎᒋᔭᖓᓄᑦ. ᑖᓐᓇ 

ᕿᒥᕐᕈᕙᓪᓕᐊᒐᓱᐊᖅᑕᕗᑦ ᑖᓐᓇ ᖃᓄᖅ ᑮᓇᐅᔭᐃᑦ 

ᐊᒻᒪᑦᑕᐅᖅ ᐃᓛᖃᐃ ᐃᖅᑲᓇᐃᔭᖅᑏᑦ ᑕᒪᒃᑯᐊ 

ᐊᕕᒃᑐᖅᑕᐅᖃᑦᑕᕐᒪᑕ ᐅᐸᒍᑎᖃᑦᑕᖅᑐᐃᑦ 

ᐃᓕᓐᓂᐊᕐᕕᒻᒧᑦ ᐅᓄᕐᓂᖏᑦ ᒪᓕᒃᓱᒋᑦ. ᑖᓐᓇ 

ᕿᒥᕐᕈᔭᐅᓯᒪᓂᐊᖅᑐᖅ ᐃᒻᒪᖄ ᐋᖅᑭᒋᐊᕈᑎᔅᓴᓂᒃ 

ᓴᖅᑭᑦᑐᖃᓛᖅᑐᔅᓴᐅᕗᖅ ᑖᓐᓇ ᐊᔾᔨᒌᓐᖏᑦᑐᓂᑦ 

ᐃᓱᒪᔅᓴᖅᓯᐅᕐᓂᐊᕋᑦᑕ ᓲᕐᓗ ᑕᒪᒃᑯᐊ 

ᐃᓕᓐᓂᐊᖅᑎᓕᕆᔨᐅᑉ ᐱᖁᔭᖏᑎᒍᑦ 

ᓇᓗᓇᐃᔭᖅᑕᐅᓯᒪᒻᒪᑕ ᐃᓚᖏᑦ ᐃᖅᑲᓇᐃᔭᖅᑏᑦ, 

ᓲᕐᓗ ᑕᕝᕙᓃᑦᑕᕆᐊᖃᐃᓐᓇᖅᑐᖅ ᐃᓕᓐᓂᐊᕐᕕᒻᒥ. 

ᑭᓯᐊᓂᑦᑕᐅᖅ ᐊᓯᖏᓐᓂᑦ 

ᐱᓕᕆᔨᖃᐅᕐᒥᒐᑦᑕᑦᑕᐅᖅ ᑕᐃᒃᑰᓇ. ᑕᐃᓐᓇ 

ᐅᖃᐅᓯᕆᔭᖓᖃᐃ ᑐᑭᓯᑦᑎᐊᕈᒃᑯ ᐃᓕᓐᓂᐊᖅᑏᑦ 

ᐊᒥᓲᓂᖏᑦ ᒪᓕᑦᑐᒋᑦ ᐃᓕᓴᐃᔨᖃᕆᐊᖃᕐᓂᖅ 

ᐊᒥᓱᓂᑦ ᓈᓴᐅᓯᕆᔾᔪᓯᖅ ᑕᐃᒃᑯᑎᒎᓇ 

ᓇᓗᓇᐃᖅᑕᐅᖃᑦᑕᖏᑦᑐᐃᑦ ᐃᖅᑲᓇᐃᔮᑦ 

ᐊᒡᒍᖅᑐᖅᑕᐅᖃᑦᑕᕐᓂᕆᔭᖏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. 

ᑖᓐᓇᑦᑕᐅᖅ ᐊᐱᖅᑯᑎᒋᓕᖅᐸᕋ ᖄᒃᑲᓐᓂᐊᒍᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐸᕐᓇᐃᕙᖕᒪᑕ ᑮᓇᐅᔭᖅᑑᑎᒃᓴᒥᓐᓂᒃ ᐊᓪᕌᒍᑕᒫᑦ 

ᖃᓄᖅ ᐃᓕᓐᓂᐊᕐᓂᖅ ᐱᕚᓪᓕᖅᑑᓪᓗᐊᕐ’ᒪᖔᖅ  

ᓄᓇᓕᒋᔭᕐᒥᓐᓂᒃ. ᑮᓇᐅᔭᖅᑑᑎᖏᑦ 

ᐊᓪᓕᒋᐊᖅᑑ’ᓪᓗᐊᕋᔭᖅᐸᑦ ᐅᕝᕙᓘᕝᕙ ᖃᓄᖅ 

ᑕᒪᓐᓇ ᐱᕚᓪᓕᕈᑕᐅᓂᐊᖅᐸ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ? ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐅᖃᐅᓯᕆᕋᑖᖅᑕᕋ ᕿᒥᕐᕈᕙᓪᓕᐊᔭᕗᑦ 

ᐃᓕᓐᓂᐊᖅᑏᑦ ᐊᒥᓲᓂᖏᑦ ᒪᓕᑦᑐᒋᑦ 

ᐃᓕᓴᐃᔨᖃᕆᐊᖃᕐᓂᖅ ᐊᒥᓱᓂᑦ ᓈᓴᐅᓯᕆᔾᔪᓯᖅ 

ᑐᕌᖓᓗᐊᖅᑐᖅ ᑭᓯᐊᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᑦ 

ᑮᓇᐅᔭᖅᑖᖅᑎᑕᐅᕙᒻᒥᔪᑦ ᐱᓕᕆᕕᒃᑯᑎᒍᑦ 

ᐊᖏᖃᑎᒌᒍᑎᓕᐅᖃᑦᑕᕋᑦᑕ ᑭᓯᐊᓂ ᑖᓐᓇᑦᑕᐅᖅ 

ᒪᓕᒻᒥᒪᑦᑕᐅᖅ ᐃᓕᓐᓂᐊᖅᑏᑦ ᐅᐸᒍᑎᖃᑦᑕᖅᑐᑦ 

ᐅᓄᕐᓂᖏᑦ ᒪᓕᑦᑐᒋ. ᐊᓯᔾᔨᖅᑕᖃᑦᑕᖅᑐ 

ᓇᓗᓇᓐᖏᑦᑐᖅ ᐊᕐᕌᒍᑕᒫᑦ. ᑕᐃᒪᐃᓐᓂᑯᖓᓄᑦ 

ᑖᓐᓇ ᐱᓕᕆᖃᑎᒋᒐᓱᐊᖏᓐᓇᖅᑕᕋᓗᐊᕗᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᑦᑕᐅᖅ 

ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑲᑐᔾᔨᖃᑎᒌᖏᑦᑕᐅᖅ ᑖᔅᓱᒥᖓ 

ᐅᖃᐅᓯᖃᖃᑦᑕᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. ᐅᑯᓇᓂ 

ᐸᕐᓇᐅᑎᒋᔭᑉᓯᖕᓂ ᒪᑉᐱᖓᓂ 96, ᖁᓪᓕᖅᐹᖓᓂ 

ᑖᓐᓇ ᐊᖓᔪᖅᑳᑯᕝᕕᐅ ᐱᓕᕆᐊᔅᓴᕋᐃᕼᐅᐊᒐᐃᑦ 

ᑖᒻᓇ ᑭᖑᓪᓕᖅᐹᖅ ᐅᖃᖅᓯᒪᒻᒪᑦ, ᑎᓕᐅᖅᑐᐃᓗᓯ 

ᐊᒻᒪ ᐊᑐᓕᖅᑎᑕᐅᑦᓯᐊᕆᐊᒃᑲᓂᕐᓗᒋᑦ ᑖᑉᑯᐊ 

ᐃᓄᐃᑦ ᐱᖅᑯᕼᐃᖏᑦ, ᐃᓕᖅᑯᕼᐃᖏᑦ 

ᐃᖏᓪᕋᔪᑎᓂᑦ ᐊᒻᒪᓗ ᐱᓕᕆᕝᕕᒋᔭᑉᓯᓐᓂ ᐊᒻᒪᓗ 

ᐱᓕᕆᖃᑎᖃᕐᓗᕼᐃ ᐊᕼᐃᖏᓐᓂᑦ ᑎᒥᐅᔪᓂᑦ. 

ᑖᑉᑯᐊ ᑐᑭᕼᐃᒃᑲᓐᓂᕆᐊᕈᐊᖅᒋᓇᖅᑐᖓᓕ 

ᐊᕼᐃᖏᑦ ᐱᓕᕆᕝᕕᐅᔪᐃᑦ ᐅᕝᕙᓘᓐᓂᑦ ᐊᕼᐃᖏᑦ 

ᑎᒥᐅᔪᐃᑦ ᐅᕝᕙᓘᓐᓃᑦ ᐊᕼᐃᖏᑦ ᑎᒥᐅᔪᐃᑦ 

ᑭᑑᓪᓚᕆᒻᒪᖔᑕ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᑦᑕᐅᖅ ᐊᐱᖅᑯᑎᒋᔭᖓᓄᑦ. 

ᐄ, ᑖᒃᑯᐊ ᑕᒪᐃᓐᓂ ᐃᓛᒃ ᐅᕙᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᔨᖁᑎᖃᕐᒥᒐᑦᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑕᐃᒪ ᒪᑉᐱᒐᖅ 

ᓈᓴᐅᑎᖓ 100-ᒨᕐᓂᖅᐸᑦ ᑕᐃᑲᓂ 

ᓇᓗᓇᐃᔭᖅᓯᒪᔪᑦ ᐃᖅᑲᓇᐃᔭᖅᑎᖁᑎᒋᔭᕗᑦ. 

 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᓕᕆᕝᕕᐅᔪᑦ ᒐᕙᒪᐅᑉ 

ᐃᓗᐊᓂ ᐃᓄᐃᑦ ᐅᑉᐱᕆᔭᖏᓐᓂᑦ, 

ᐱᒻᒪᕆᒋᔭᖏᓐᓂ ᐃᓄᐃᓪᓗ ᐅᖃᐅᓯᖏᓐᓂᑦ 

ᐊᒃᓱᕉᑎᖃᖃᑦᑕᖅᑐᐃᑦ ᑲᑐᔾᔨᖃᑎᒌᖃᑦᑕᕐᒪᑕ 

ᑕᒪᒃᑯᐊ ᒐᕙᒪᐅᑉ ᐊᐅᓚᓂᕆᔭᖏᑦ ᐊᑐᐊᒐᐃᓪᓗ, 

ᐱᓕᕆᐊᑦ. ᖃᓄᐃᑦᑐᑐᐃᓐᓇᖅ ᐱᔨᑦᓯᕈᑏᑦ 

ᓈᒪᑦᑎᐊᕋᓗᐊᕐᒪᖔᑕ ᐃᓄᐃᑦ ᐱᒍᒪᔭᖏᑦ 

ᒪᓕᓪᓗᒋᑦ. ᑖᒃᑯᐊ ᑕᐃᒪᐃᓐᓂᑯᖓᓄᑦ ᑖᓐᓇ 

ᑐᕌᒐᑦᑕ ᐃᓗᐊᓃᖃᑕᐅᔪᖅ. 

ᐊᔾᔨᒌᓐᖏᑦᑑᒻᒪᑕᑦᑕᐅᖅ ᐱᓕᕆᖃᑎᒋᖃᑦᑕᖅᑕᕗᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐆᑦᑑᑎᒋᓗᒋᑦᑕᐅᖅ, 

ᑕᒪᑦᓱᒪᓐᖓᑦᑕᐅᖅ ᓴᖅᑮᖁᔨᖃᑦᑕᑎᓪᓗᒋᑦ ᒐᕙᒪᐅᑉ 

ᐃᓗᐊᓂ ᑖᑦᓱᒪᓐᖓ ᐅᖃᐅᓯᖃᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ, 

ᒪ’ᓇᒫᖅᖢᒍ ᑭᐅᔾᔪᑎᒋᔮᓄᑦ. ᑕᐃᒪ ᐅᐊᑦᓯᐊᖅ 

ᐊᐱᕆᓚᐅᕋᒪ ᐊᒻᒪ ᑭᖑᓪᓕᕐᒥ ᐊᐱᕆᑉᓗᖓ ᑖᒃᑯᐊ 

ᑲᑎᒃᐸᓪᓕᐊᒪᓂᒃ ᐊᐱᖅᑯᑎᒋᔭᒃᑲ.  

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᕼᐊᒐᕋ ᐃᓄᐃᑦ 

ᐱᖅᑯᕼᐃᖏᓐᓂᑦ ᐅᖃᐅᕼᐃᖏᓐᓂᓪᓗ 

ᐆᒻᒪᑎᑦᑎᒋᐊᒃᑲᓂᕐᓂᖅ ᐃᓕᓐᓂᐊᕐᕕᒋᔭᑉᑎᒻᓂᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᐃᒪ 

ᑮᓇᐅᔭᖅᑑᑎᖏᑦ ᐊᒡᓕᒋᐊᖅᑑᓪᓗᐊᖅᐸ 

ᐆᑦᑑᑎᒋᓗᒍ ᑖᒻᓇ ᐆᒪᑎᓐᓂᐊᕈᑉᑎᒍ 

ᐅᖃᐅᕼᐃᖅᐳᑦ ᐊᒻᒪ ᐱᖅᑯᕼᐃᖅᐳᑦ, 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᒋᔭᑉᑎᒻᓂ 

ᑕᐃᒪ ᕿᓂᕆᐊᖃᕐᓂᐊᕐᒪᑕ ᑕᒪᑦᓱᒥᖓ  

ᑐᑭᓯᑎᑦᑎᕚᓪᓕᖅᑐᖅᕼᐊᓂᒃ. ᑕᓪᕘᓇ ᑕᐃᒪ 

ᐊᐱᖅᓱᕈᑎᒋᓗᐊᖅᐸᕋ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᑮᓇᐅᔭᖅᑑᑎᑦᓴᖏᑦ 

ᐊᒡᓕᒋᐊᖅᑑᓪᓗᐊᖅᐸᑦ ᑕᒪᑦᓱᒥᖓ 

ᐊᒃᓱᕉᑎᖃᕋᔭᖅᐸᑕ ᐆᑦᑑᑎᒋᓗᒍ ᖃᒪᓂ’ᑐᐊᕐᒥ? 

ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᒃᑯᑦ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑮᓇᐅᔭᖏᑦ 

ᐅᓄᕐᓂᖏᑦ ᐊᖏᓪᓕᒋᐊᕐᓂᐊᕐᒪᖔᑕ ᑕᐃᑦᓱᒧᖓ 

ᐅᐸᒍᑎᖃᑦᑕᖅᑐᐃᑦ ᐃᓕᓐᓂᐊᖅᑏᑦ ᐅᓄᕐᓂᖏᑦ, 

ᑭᓯᐊᓂ ᒫᓐᓇᒧᑦ ᒪᓕᖃᑦᑕᖅᑐᑦ. ᑖᓐᓇᓕ ᒫᓐᓇ 

ᑕᐃᒪᐃᓕᖓᒻᒪᑦ ᐋᖅᑭᑦᓯᒪᔪᖅ. ᐃᒻᒪᖄ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ 

ᑲᔪᓯᓯᒪᓕᕐᓂᖅᐸᑦ ᑕᒪᓐᓇ 

ᕿᒥᕐᕈᔭᐅᒃᑲᓐᓂᕈᒫᕐᓂᐊᖅᑰᖅᑐᖅ ᐱᔭᒃᓴᖏᑦ 

ᐊᖏᓪᓕᒋᐊᕐᓂᐊᖅᐸᑕ, ᑮᓇᐅᔭᑎᒍᓪᓘᓐᓃᑦ 

ᐃᖅᑲᓇᐃᔭᖅᑎᒃᑯᓘᓐᓃᑦ 

ᐃᑲᔪᖅᑐᖅᑕᐅᒋᐊᕆᐊᖃᕐᓂᖅᐸᑕ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᑕᒪᓐᓇ 

ᕿᒥᕐᕈᒐᔭᖅᑕᕗᑦ ᐱᖁᔭᖅ ᑲᔪᓯᓐᓂᖅᐸᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. ᐊᒻᒪᓗ 

ᑕᕝᕙᓂ ᐸᕐᓇᐅᑎᒋᔭᔅᓯᓐᓂ ᒪᑉᐸᖓᓂᑦ 97, ᑖᓐᓇ 

ᕼᐃᕗᓪᓕᐅᑎᕼᐃᒪᔭᖅᓯ 2017-18ᒥ ᑖᓐᓇ 

ᑐᒡᓕᕆᔮ, ᐱᔫᒥᕼᐋᕐᓗᕼᐃ ᐊᒻᒪ 

ᐃᑲᔪᖅᑐᐃᑲᓐᓂᕆᐊᕐᓗᕼᐃ ᐃᓐᓇᐃᑦ ᐃᓄᑐᖃᐃᑦ 

ᐃᓐᓇᕆᔭᖅᐳᑦ ᑲᑎᒪᔨᕋᓛᖏᓐᓂ 

ᐊᑐᖅᑕᐅᕚᓪᓕᖁᓪᓗᒋᑦ ᐃᓕᓐᓂᐊᕐᕕᓕᒫᕐᓂᑦ. 

ᑎᐊ’ᓇ ᑐᑭᕼᐃᔫᔮᕋᒃᑯ, ᑖᓐᓇ ᓄᓇ 

ᕘᓗᑦᑖᒧᑦ ᐃᓕᓐᓂᐊᕐᕕᓕᒫᓄᑦ ᑐᕌᖓ’ᒻᒪᖔᑦ? 

ᐆᑦᑑᑎᒋᓗᒍ ᖃᒪᓂ’ᑐᐊᕐᒥᑦ ᒪᓪᕉᒻᒪᓂᒃ 

ᐃᓕᓐᓂᐊᕐᕖᒃ ᕋᐃᑦᓱᓪ ᐊᕐᓇᒻᒪᕐᔫᑉ ᐃᓕᓐᓂᐊᕐᕕᐊ 

ᐊᒻᒪᓗ ᔫᓇ ᐊᒥ’ᓈ ᐃᓕᓐᓂᐊᕐᕕᐊ ᐊᒻᒪᓗ 

ᑖᓐᓇᐅᑎᓪᓗᒍ ᑭᓇ ᑕᒪᑦᓱᒥᖓ ᓄᓇᓕᒋᔭᑉᑎᓐᓂᑦ 

ᐊᔭᐅᖅᑐᐃᓪᓚᕆᓐᓂᐊᖅᐸ? ᐆᑦᑑᑎᒋᓗᒍ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔩᑦ ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᖏᑦ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᒃᑯᐊ ᐃᓐᓇᐃᑦ 

ᐅᖃᐅᔾᔨᒋᐊᖃᑦᑕᖅᑐᐃᑦ ᑲᑎᒪᔨᕋᓛᖏᑦ 

ᐱᓕᕆᕕᑦᑕ ᐃᓗᐊᓃᑦᑐᑦ. ᑖᒃᑯᐊᓕ 

ᑕᐅᑐᓗᐊᖅᑐᐃᑦ ᐅᕙᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᓕᒫᖓ ᑕᐅᑐᓪᓗᒍ ᖃᓄᖅ ᐃᓄᐃᑦ 

ᐃᓕᖅᑯᓯᖓᓂ, ᐅᖃᐅᓯᖏᓐᓂᑦ, ᐊᐅᓚᔾᔪᓯᖏᓐᓂᑦ 

ᐊᑐᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ 

ᐊᑐᓕᖁᔨᔾᔪᑎᓂᓪᓗ ᓴᖅᑮᖃᑦᑕᕆᓪᓗᑎᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑖᒃᑯᐊ 

ᓄᓇᓐᓃᖃᑦᑕᖅᑐᐃᑦ, ᐃᓛᒃ ᓄᓇᓕᓐᓃᑦᑐᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 

ᑖᒃᑯᐊ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᖃᑦᑕᓲᖑᒐᓗᐊᑦ. 

ᓲᕐᓗ ᐃᓐᓇᐃᑦ ᐃᓕᓐᓂᐊᕐᕕᖏᓐᓅᖃᑦᑕᓲᖑᒻᒪᑕ 

ᓇᓗᓇᓐᖏᒻᒪᑕ ᑕᐃᑰᓇ ᐃᑲᔪᖅᓱᖅᑕᐅᕙᑦᑑᒐᓗᐊᑦ 

ᐊᒻᒪᓗ ᑕᒪᒃᑯᐊ 

ᓇᓗᓇᐃᒃᑯᑕᖅᑖᖅᑎᑕᐅᖃᑦᑕᕐᒥᒻᒪᑕ ᐃᓐᓇᐃᑦ ᓲᕐᓗ 

ᐃᓕᓐᓂᐊᕐᕕᑦᑎᓐᓅᖃᑦᑕᖅᑐᐃᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᑲᑎᒪᔨᕋᓛᖏᑦ 

ᓄᓇᓕᓐᓃᑦᑐᑦ. ᐅᑯᐊᖑᑯᐊ ᐃᓐᓇᐅᔪᑦ 

ᓄᓇᓕᑦᑎᓐᓂᑦ ᓇᓗᓇᐃᒃᑯᑕᖅᑖᖁᔭᕗᑦ 

ᐃᒪᓐᓇᐃᓕᒍᓐᓇᖅᑐᒍᕆᓪᓗᑎᒃ 

ᐃᓕᓐᓂᐊᖅᑐᓕᕆᔩᑦ ᐊᖏᖅᓯᒪᑉᐸᑕ. 

ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᑐᑭᕼᐃᓐᓇᑦᑎᐊᖅᑐᖅ ᑖᓐᓇ ᐅᖃᐅᕼᐃᕆᔭᐃᑦ 

ᖃᒪᓂᑦᑐᐊᕐᒥᓗ ᐊᑐᖅᑕᐅᑦᑎᐊᕐᒪᑦ. ᖃᒪᓂ’ᑐᐊᕐᒥᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐅᖃᓗᖃᑎᖃᒃᑲᔪᒻᒪᑕ ᐊᒻᒪᓗ ᐃᑲᔪᖅᑎᑖᒻᒫᔪᓪᓗᑎᒃ 

ᕿᓚᐅᑎᒥᐅᑦ ᑲᑎᒪᔨᖏᑦ, ᐃᓐᓇᕆᔭᐅᔪᓄᑦ 

ᕿᓚᐅᑎᒥᐅᑦ ᑲᑎᒪᔨᖏᓐᓂᑦ 

ᐃᓕᓐᓂᐊᕐᕕᒻᒧᐊᖅᑕᔪᒻᒪᑕ. ᑖᓐᓇ ᐅᖃᐅᓯᔅᓴᒥᐊᖅ.  

 

ᑕᕝᕙᓂᔅᓴᐃᓐᓇᖅ ᕼᐅᓕ ᒪᑉᐱᖓᓂ 97, 

ᐸᕐᓇᐅᑎᒋᔭᑉᓯᓐᓂᑦ 2018-2019 ᑖᓐᓇ ᐊᓪᓕᖅᐹᑉ 

ᐊᑎᑦᑎᐊᖔᖓᓂᑦ ᐅᖃᖅᕼᐃᒪᒻᒪᑦ ᓈᒻᒪᑦᑐᒥᑦ 

ᐊᒻᒪᓗ ᐃᑲᔪᖅᓱᐃᑉᓗᕼᐃ ᓄᑕᖅᑭᕆᕝᕕᓐᓂᑦ 

ᓄᓇᓕᓕᒫᓂᑦ ᑕᒪᓐᓇ ᖃᓄᓪᓚᕆᒃ 

ᐱᓕᕆᐊᕆᓂᐊᕐᒪᖔᑉᓯᐅᒃ.  

 

ᐆᑦᑑᑎᒋᓗᒍ, ᖃᒪᓂ’ᑐᐊᕐᒥ ᐊᑕᐅᕼᐃᒐᔮᒥᑦ  

ᓄᑕᖅᑭᕝᕕᑦᑕᖃᕐᒪᑦ, ᑭᕼᐃᐊᓂ ᒐᕙᒪᓄᑦ 

ᐃᖅᑲᓇᐃᔭᖅᑎᐅᔪᓄᑦ ᑕᑕᑕᐅᖓᐃᓐᓇᖅᑕᕐᒪ. 

ᖃᒪᓂᑦᑐᐊᒥᑦᑕᐅᖅ ᐃᕼᐅᒪᒋᔭᐅᑦᑕᖅᕼᐃᒪᒐᓗᐊᕐᒪᑦ 

ᐅᐊᔭᖅᐸᒃᕼᐊᒥᑦ, ᐆᑦᑑᑎᒋᓗᒍ ᐃᖃᓗᓐᓂ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

539 

ᐃᓄᑦᑎᑐᐃᓐᓇᖅ ᐸᐃᕆᕝᕕᑦᑕᖃᕐᒪᑦ, ᑕᐃᓐᓇ  

ᑕᑯᕼᐅᐊᖅᕼᐃᒪᒐᓗᐊᕐᒪᑕ ᖃᒪᓂᑦᑐᐊᕐᒥᐅᑦ, 

ᖃᓄᕐᓕ ᑕᒪᓐᓇ ᐃᑲᔪᖅᓱᖅᑕᐅᒋᐊᒃᑲᓐᓂᕋᔭᕐᒪᖔᑦ 

ᑐᑭᕼᐃᕼᐅᐊᖅᑐᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ. 

ᑖᓐᓇ ᐸᐃᕆᕝᕖᑦ ᓇᓗᓇᓐᖏᒻᒪᑦ, ᐃᓚᖏᑦ ᓄᓇᓖᑦ 

ᐊᒥᒐᖅᓯᖃᑦᑕᖅᑐᑦ ᐅᕝᕙᓘᓐᓃᑦ ᐃᓂᑭᓪᓕᐅᖅᑐᑦ 

ᐸᐃᕆᕝᕕᓐᓄᑦ. ᑭᓯᐊᓂ ᑐᕌᖅᑕᕗᑦ ᐃᓗᐊᓂ, 

ᓇᓗᓇᐃᖅᓯᒪᒐᑦᑕ ᐊᑐᐃᓐᓇᐅᒍᓐᓇᓐᓂᖅᓴᐅᔪᓂᒃ 

ᐊᒻᒪᓗ ᐊᑭᑭᓐᓂᖅᓴᓂᒃ ᐅᕝᕙᓘᓐᓃᑦ 

ᐊᑭᑐᓗᐊᓐᖏᑦᑐᓂᒃ ᐸᐃᕆᔨᑦᓴᖅᓯᐅᕈᒪᒐᓗᐊᕋᑦᑕ.  

 

ᐱᓕᕆᕕᕗᑦ ᐃᑲᔪᖅᓱᓲᖑᒐᓗᐊ ᑮᓇᐅᔭᑎᒍᑦ 

ᐱᒋᐊᖅᐸᓪᓕᐊᒐᓱᐊᖅᑐᓂᒃ ᐸᐃᕆᕝᕕᐅᔪᓂᒃ ᐊᒻᒪᓗ 

ᖃᐅᔨᒪᓪᓗᑕ ᑕᒪᒃᑯᐊ ᐸᐃᕆᕖᑦ 

ᑲᑎᒪᔨᖃᐅᕆᐊᖃᖅᓱᑎᒃ ᓇᒻᒥᓂᒃ 

ᐊᐅᓚᔾᔪᑎᒋᓂᐊᖅᑕᖏᓐᓂᓪᓗ ᓇᓗᓇᐃᔭᖅᓯᒪᓗᑎᒃ 

ᓲᓪᓗ ᒪᓕᒐᕋᓛᒃᑯᑎᒍᑦ. ᑖᓐᓇ ᑭᓯᐊᓂ ᐃᓛᒃ, 

ᒪᑐᐃᖓᔪᒍᑦ ᓇᓕᐊᓐᓂᑐᐃᓐᓇᖅ ᓄᓇᓕᓐᓂ 

ᐸᐃᕆᕕᒃᑖᕈᒪᔪᑕᖃᖅᐸᓐ ᐱᓕᕆᕕᑦᑎᓐᓄᑦ 

ᖃᐅᔨᒃᑲᐅᑎᒋᓐᓇᖅᑐ 

ᐃᑲᔪᖅᓱᖅᑕᐅᕙᓪᓕᐊᒐᓱᐊᓪᓗᑎᒃ 

ᑐᑦᓯᕋᐅᑎᒋᒍᒪᔭᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ 

ᒪᓕᒐᓕᐅᖅᑎᐅᖃᑎᒋᔭᕋ ᓴᓂᑭᓗᐊᒻᒧᑦ 

ᐅᖃᓗᓚᐅᖅᑎᑉᓗᒍ, ᐃᕼᐅᒪᒃᕼᐊᖅᕼᐃᐅᕈᑎᒃᓴᒥᒃ 

ᐱᓕᕆᕝᕕᒋᔭᑉᓯᓐᓄᑦ. ᖃᒪᓂ’ᑐᐊᖅᑕᐅᖅ  

ᐃᓕᓐᓂᐊᖅᑎᑦᓯᔨᐅᔪᓂᒃ ᑕᒻᒪᐃᓚᐅᖅᑎᓪᓗᒋᑦ 

ᐅᕝᕙᓘᓐᓃᑦ ᐃᓚᓐᖓᕐᕕᐅᓚᐅᖅᑎᓪᓗᒋᑦ 

ᐃᕼᐅᒪᒃᕼᐊᖅᕼᐃᐅᕈᑎᒃᓴᒥᑦᑕᐅᖅ  

ᕼᐊᖅᑭᑦᑎᕈᐊᖅᖢᖓ 

ᐊᒃᑐᖅᑕᐅᖃᑕᐅᓯᒪᑎᓪᓗᑕ ᐊᒻᒪᓗ ᐊᑯᓪᓕᖅᐹᒻᒥ 

ᐃᓕᓐᓂᐊᕝᕕᒃᑖᖅᑐᒃᕼᐊᐅᓚᐅᖅᕼᐅᑕ 

ᐊᕼᐃᐅᔨᓚᐅᕆᑉᓗᑎᒍ ᐊᒻᒪᓗ ᑕᐃᑲᓐᖓᑦ ᕋᐃᑦᓱ 

ᐊᓐᓇᒪᒃᑭᐅᑉ ᐃᓕᓐᓂᐊᕕᐊᓂ ᐃᒃᐸᒃᕼᐋᓂ 

ᐅᖃᓗᓚᐅᕋᒪ ᒪᓕᒐᓕᐅᖅᑎᑐᐃᓐᓇᐅᑉ 

ᐅᖃᐅᕼᐃᒃᓴᖏᓐᓂᑦ ᖁᕕᐊᕼᐆᑎᖃᓐᓂᕋᖅᖢᖓ 

ᑕᐃᑲᓂ ᕋᐅᑦ ᐊᓐᓇᒪᑭᐅᑉ ᐃᓕᓐᓂᐊᕝᕕᐊᓂ ᒍᕋᐃᑦ 

5-ᒥ ᖁᑦᑎᓐᓂᓖᑦ ᓄᒃᑎᕆᐋᕈᒫᓕᒻᒪᑕ ᑕᐃᑯᖓ 

ᔫᓇ ᐊᒥᑦᓈ ᐃᓕᓐᓂᐊᕝᕕᐊᓄᑦ. ᑖᓐᓇ ᔫᓇ ᐊᒥᑦᓈ 

ᐃᓕᓐᓂᐊᕝᕕᐊ ᐃᓐᓄᒃᐹᓪᓕᓐᓂᐊᓕᒻᒪᑦ ᓄᑕᖅᑲᓂᒃ, 

ᓇᓗᓇᓐᖏᑦᓯᐊᖅᕼᐅᓂ.  

 

ᑖᑉᑯᐊᖑᑎᓪᓗᒋᑦ ᑕᐃᒪ ᓄᓇᓕᓐᓄᑦ 

ᐅᓐᓂᒍᑎᑦᑕᓐᓂᐊᓐᓂᕈᑉᓯ ᐊᒻᒪᓗ 

ᓄᓇᐃᓐᓇᒻᒥᐅᑕᑐᐊ’ᓈᖑᑎᓪᓗᑕ, 

ᑕᑯᒥᓇᓪᓚᕆᒻᒫᖅᕼᐅᓂ ᖃᒪᓂ’ᑐᐊᖅ 

ᑐᓐᖓᕼᐋᕆᒐᓗᐊᖅᐳᖓ ᐱᓕᕆᕝᕕᒃᑯᓐᓄᑦ 

ᐃᕼᐅᒪᒋᔭᐅᖁᑉᓗᒍ. ᒪ’ᓇᓪᓗᐊᕕᒃ ᐃᒃᓯᕙᐅᑖᖅ 

ᐅᖃᐅᕼᐃᒃᓴᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᐅᓯᐃᑐᐃᓐᓇᐅᕋᑖᒻᒪᑦ. ᐊᑎᖁᑎᒃᑲ ᒪᓕᓪᓗᒋᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕗᖓ ᒪᑐᐃᕈᑎᖏᓐᓂ ᐅᖃᐅᓯᖃᖅᑲᐅᒻᒪᑦ 

ᑖᒃᑯᐊ $6,500,000-ᓂᒃ ᓄᑖᓂᒃ ᑮᓇᐅᔭᓂᒃ 

ᐊᒻᒪᓗ ᓇᐅᒃᑯᑦ ᐊᑑᑎᒋᓂᐊᖅᑕᖏᓐᓂᒃ ᑕᒪᒃᑯᐊ 

ᐱᕈᖅᐸᓪᓕᐊᔪᒻᒪᕆᓐᓄᑦ ᑐᕌᖓᒻᒪᑕ. 

ᒪᓕᒐᓕᐅᖅᑎᐅᖃᑎᕗᑦ ᐅᖃᖅᑲᐅᒻᒪᑦ ᑖᒃᑯᐊ 

ᐊᑐᖏᑦᑐᖃᖅᑐᕕᓂᒻᒧᑦ ᖃᓄᑭᐊᖅ ᐅᒃᐱᕈᓱᒃᐸ 

ᒥᓂᔅᑕ ᑕᒪᒃᑯᐊ ᑮᓇᐅᔭᒃᑲᓐᓃᑦ 

ᐅᓄᓗᐊᖏᒃᑲᓗᐊᖅᖢᑎᒃ ᑕᑯᓪᓗᒋᑦ ᑲᑎᓐᓂᖏᑦ 

ᐊᑐᖅᑕᐅᓂᐊᒻᒪᖔᑕ 

ᐊᑐᖅᑕᐅᔪᐃᓐᓇᐅᔪᓐᓇᓐᓂᐊᒻᒪᖔᑕ, ᑖᓐᓇ 

ᐱᒋᐊᕈᑎᒋᓗᒍ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑕᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᐸᕐᓇᒃᑲᑦᑕ ᓯᕗᓂᒃᓴᑦᑎᓐᓄᑦ ᐋᖅᑭᒍᒪᔭᑦᑎᓐᓂᓗ 

ᐋᖅᑭᑦᓱᐃᒐᓱᐊᖅᓱᑕ. ᐃᓛᓐᓂᒃᑯ ᐸᕐᓇᑕᕗᑦ 

ᑲᔪᓯᑦᓯᐊᖃᑦᑕᕈᓐᓇᖏᒃᑲᓗᐊᖅᑎᓪᓗᒍ ᑭᓯᐊᓂ 

ᐸᕐᓇᑦᓯᒪᑦᓯᐊᖏᓐᓇᐅᔭᕋᓱᕋᓗᐊᖅᓱᑕ. ᑕᐃᒫᒃ 

ᑭᐅᒍᓐᓇᖅᑐᖓ ᐊᒻᒪᑦᑕᐅᖅ ᐃᓚᖓᒍᑦ. 

 

ᐅᓇᖃᐃ ᐅᖃᕐᓗᒍ, ᐃᖅᑲᓇᐃᔭᖅᑏᑦ ᐃᓚᖓᒍᑦ 

ᓄᖅᑲᖃᑦᑕᕐᒪᑕ ᐅᕝᕙᓘᓐᓃᑦ ᐊᓯᖓᓂᒃ 

ᐃᖅᑲᓇᐃᔮᖅᑖᕆᐊᖃᑦᑕᖅᑎᓪᓗᒋᑦ ᑖᓐᓇ 

ᐊᖏᓂᖅᐹᖑᖃᑕᐅᔪᖅ 

ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᕆᐊᖃᓲᖑᒻᒥᒐᑦᑕ 

ᐃᓕᓐᓂᐊᕝᕕᓐᓂ. ᑖᓐᓇ ᑭᓯᐊᓂ ᐸᕐᓈᕆᔭᕗᑦ 

ᑲᔪᓯᑦᓯᐊᖁᑐᐃᓐᓇᕋᓗᐊᒻᒥᔭᕗᑦ, ᑭᓯᐊᓂ ᐃᓚᖓᒍᑦ 

ᐸᓐᓇᒐᑦᓴᐅᖏᑦᑐᐃᑦ ᓴᖅᑭᓲᖑᒻᒥᒻᒪᑕ, 

ᑲᔪᓯᑎᒐᓱᐊᑐᐃᓐᓇᕆᐊᖃᕋᑦᑎᒍᑦ ᑖᒃᑯᐊ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑦᑐᖓ ᒥᓂᔅᑕ ᑖᔅᓱᒥᖓ. ᑖᒃᑯᐊ 

ᓂᕆᐅᓇᓐᖏᑦᑐᓂᒃ ᑐᑭᓕᐅᑎᒥᓇ ᑕᕝᕙᓂ ᒪᒃᐱᒐᖅ 

97-ᒥ ᐸᕐᓇᐅᑎᓄᑦ ᐅᖃᐅᓯᖃᕐᒪᑦ ᑕᒪᒃᑯᐊ 

ᖃᕋᓴᐅᔭᒃᑯᑦ ᐃᓕᓐᓂᐊᕈᑏᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄ ᑎᑎᕋᖅᑎᖏᓐᓄᓪᓗ ᑖᒃᑯᐊ 

ᐊᑐᐃᓐᓇᐅᔪᓐᓇᕐᓂᖏᑦ ᐃᒻᒥᒨᖓᔪᑦ 

ᑲᓐᖑᓇᖅᑐᓄᓪᓗ ᐊᑐᓕᖅᑎᑕᐅᑎᓪᓗᒍ 

ᐃᓕᓐᓂᐊᖅᑏᑦ ᑲᑎᒪᔨᖏᓐᓄᑦ. 

 

ᐅᖃᖅᓯᒪᖕᒪᑦ ᑖᒃᑯᐊ ᓂᕆᐅᒋᔭᐅᕗᕉᖅ ᑕᐃᒃᑯᐊ 

ᑖᒃᑯᐊ ᑮᓇᐅᔭᓕᕆᔾᔪᑏᑦ ᐱᒋᐊᖅᑎᑕᐅᓂᕐᒧᑦ ᒫᑦᓯ 

31, 2018-ᒥ ᐱᒋᐊᖅᑎᑕᐅᓂᖏᑦ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᑖᓐᓇ ᐱᒋᐊᖅᑐᕕᓂᐅᕐᒪᖔᖅ 

ᐅᖃᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᒃᓯᕙᐅᑖᖅ ᐊᒻᒪᓗ 

ᐊᐱᖅᑯᑎᖓᓄᑦ ᐄ ᐊᖏᕈᓐᓇᖅᑐᖓ ᑖᓐᓇ 

ᑲᔪᓯᓯᒪᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᑦ ᐃᓚᐅᓯᒪᕚᑦ 

ᐱᓕᒻᒪᒃᓴᓂᕐᒧᑦ ᑖᒃᑯᐊ ᐊᑐᐃᓐᓇᖃᕆᐊᖃᕐᓂᕐᒧᑦ 

ᑐᓴᐅᒪᔾᔪᑎᓂᒃ ᐱᖁᔭᖅᑎᒍᑦ ᑖᒃᑯᐊ 

ᐱᖁᔭᕐᓃᓐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᐃᓐᓂ ᑖᑦᓱᒪᖓ ᐃᓕᓐᓂᐊᕈᑎᒥᒃ 

ᐱᓕᒻᒪᓴᖅᑎᑕᐅᓯᒪᓐᖏᑦᑐᑦ ᑭᓯᐊᓂ 

ᖃᐅᔨᒋᐊᑦᓯᐊᕈᓐᓇᖅᑐᒍᑦ ᓇᓕᐊᓪᓚᑦᑖᑦ ᑖᑦᓱᒪᖓᑦ 

ᐊᑐᖅᓯᒪᓕᕐᒪᖔᖅ. ᑭᓯᐊᓂ ᐅᖃᕈᓐᓇᖅᑐᖓ 

ᑕᒪᐃᓐᓂ ᐊᑐᖅᓯᒪᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑎᑎᕋᖅᓯᒪᔭᖏᑦ ᐱᓐᖏᒃᑲᓗᐊᕈᒪ 

ᓱᖁᑕᐅᓗᐊᓐᖏᑦᑐᖅ ᓇᓕᐅᓐᓈᒃ ᒥᓂᔅᑕ ᐱᕕᖃᕐ 

ᖃᖓᒃᑰᓂᐊᕐᒪᖔᑕ ᖃᖓ 

ᐱᔭᕇᖅᓯᒪᔪᐃᓐᓇᐅᓕᕐᓂᐊᕐᒪᖔᑕ 

ᐱᓕᒻᒪᒃᓴᕐᓂᕐᒥᒃ? ᐱᒻᒪᕆᐅᒻᒪᑦ ᑕᐃᒪ ᑖᓐᓇ ᑖᒃᑯᐊ 

ᐊᑐᐃᓐᓇᖃᕐᓂᕐᒥᒃ ᑐᓴᐅᒪᔾᔪᑎᓂᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ 

ᑎᑎᕋᕐᕕᒻᒥ ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓯᒪᐅᓕᕐᒪᑕ 

ᐱᖁᔭᖅ. ᖃᖓᒃᑯᖅᑲᐃ 

ᐱᔭᕇᖅᓯᒪᔪᐃᓐᓇᐅᓕᕐᓂᐊᕐᒪᖔᑕ ᐅᖃᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᑦᑕᖅᑭᑲᐃᓐᓇᕈᓐᓄᒃ.  

 

ᖁᔭᓐᓇᒦᒃ. ᒫᓐᓇᐅᔪᖅ ᑕᒪᒃᑯᐊ ᐃᓚᖏᑦ ᓲᕐᓗ 

ᐃᓛᖃᐃ (ᑐᓵᔨᑎᒍᑦ) ᒫᓐᓇ ᐅᖃᕈᓐᓇᖅᑐᖓ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᑦ 

ᐊᑐᐃᓐᓇᖃᕈᓐᓇᑐᐃᓐᓇᐅᖁᓪᓗᒋᑦ ᑖᒃᑯᐊ ᑕᒪᒃᑯᐊ 

ᐃᖅᑲᓇᐃᔭᐅᑎᓄᑦ ᑖᓐᓇ ᖃᕋᓴᐅᔭᒃᑯᑦ 

ᐃᓗᐊᓃᓐᓂᖓᓄᑦ ᐃᓱᒪᔪᒍᑦ ᐸᕐᓇᒃᓯᒪᓇᓱᑦᑕᕗᑦ 

ᑕᒫᓂ ᐅᑭᐅᒃᓵᖅ ᐊᕕᒃᑐᖅᓯᒪᔪᑦ ᑕᐅᑐᓪᓗᒋᑦ 

ᐱᓕᒻᒪᒃᓴᐃᓂᖅ ᐱᔭᕇᖅᓯᒪᒐᔭᓐᖑᐊᖅᑐᖅ ᓯᑏᕝᕙ 

ᐊᒃᑑᕝᕙᒥ ᑖᒃᑯᓇᓂ ᑕᖅᑭᓂ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᑦ 

ᐱᓕᕆᓯᒪᓕᕐᓗᑎᑦ ᐱᓕᒻᒪᒃᓴᐅᑎᓂᒃ.  

 

ᐊᒻᒪᓗ, ᐅᖃᒃᑲᓐᓂᕈᒪᒋᓪᓗᖓ ᑖᒃᑯᐊ ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᓐᓇ 

ᐊᑐᐃᓐᓇᖃᕐᓂᖅ ᑐᓴᐅᒪᔾᔪᑎᓕᕆᔨᓄᑦ ᑖᓐᓇ 

ᐅᖃᖅᓯᒪᓐᖏᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨ. 

ᑖᒃᑯᓂᖓ ᐱᖁᔭᖅ ᐊᒃᑐᐃᓯᒪᓐᖏᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓇᓗᓕᐅᖅᑲᕈᔪᑦᑐᑦ. ᑕᕝᕙᓂ ᐅᖃᖅᓯᒪᒻᒪᑦ 

ᓯᕗᓪᓕᐅᑎᑕᖏᓐᓂ ᐱᓕᕆᕝᕕᐅᑉ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑲᑎᒪᔨᖏᑦ 

ᐃᓚᓕᐅᔾᔭᐅᓯᒪᓕᕐᒪᑕ ᑕᕝᕙᓂ ᑲᓐᖑᓇᖅᑐᓕᕆᒻᒪᑕ 

ᑕᒪᔾᔭᑐᐊᕐᓗ ᐱᖁᔭᖅ ᑕᕝᕙᓂᓗ ᐱᓕᒻᒪᒃᓴᐅᑎᓂᒃ 

ᑲᒪᒋᔭᕆᐊᖃᑐᑲᓐᓂᖏᓐᓂᖔᒎᖅ ᐱᓕᕆᔭᕆᐊᖃᕐ. 

ᑖᓐᓇ ᑐᑭᓯᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑕᕝᕙᓂ ᐱᖁᔭᐃᑦ ᐃᓗᐊᓃᖃᑕᐅᓱᒋᒐᒃᑯ. ᑖᓐᓇ 

ᑐᑭᓯᓇᖅᓯᑎᒋᐊᖅᑕᐅᐸᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᑐᑭᓯᓇᖅᓯᑎᓪᓗ. ᑕᐃᒪ 

ᐊᑐᓕᖅᑎᑕᐅᕙᓪᓕᐊᓂᖏᑕ ᑖᔅᓱᒪ ᒪᓕᒐᕋᓛᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᖃᑕᐅᓕᕐᓗᑎᑦ ᑖᓐᓇ ᖃᖓᒃᑰᕐᓂᐊᕐᓂᖓᓂ 

ᐱᓕᕆᐊᕆᓇᓱᑦᑕᕗᑦ. ᑕᐃᑲᓐᖓ ᐱᒋᐊᕋᓱᑦᑐᒍᑦ 

ᑭᐅᒍᒃᑯ ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ 

 

ᕼᐃᒃᔅ (ᑐᓵᔨᑎᒍᑦ): ᑭᐅᔭᐅᔪᖓ ᐄ, ᖁᔭᓐᓇᒦᒃ 

ᑭᔾᔪᑎᖓᓄᑦ. ᑖᒃᑯᐊ ᓯᕗᓪᓕᐅᑎᑕᖏᑦ ᒪᒥᐊᓇ 

ᐊᓃᑲᐃᓐᓇᖅᑲᐅᒐᒪ ᖃᓄᓪᓚᑦᑖᑎᐊᖅ 

ᐅᖃᐅᓯᐅᓐᓂᕋᓗᐊᖅᐸᑦ. 

 

ᑖᒃᑯᓇᓂ ᓯᕗᓪᓕᐅᑎᑕᖏᓐᓂᑦ ᒪᑉᐱᒐᖅ 97 ᑖᓐᓇ 

2018-19 ᑐᒡᓕᐊᓂ ᑖᒃᑯᐊ ᐸᕐᓇᑦᑕᐅᓯᒪᔪᓂᑦ 

ᐊᑭᑐᓗᐊᓐᖏᑦᑐᓂᑦ ᐸᐃᕆᕕᖃᕐᓂᖅ 

ᐊᑐᐃᓐᓇᐅᑎᓂᖅ. ᒥᓂᔅᑕᖃᐃ 

ᐅᖃᒃᑲᓐᓂᑲᐃᓐᓇᕈᓐᓇᖅᑕᖓ ᖃᓄᖅ ᑖᓐᓇ 

ᑐᑭᖃᕐᒪᖔᖅ ᖃᓄᕐᓗ ᐱᓕᕆᐊᖑᑎᒋᓯᒪᓕᖅᐸ? 

ᓇᐅᑦᑎᖅᓱᕐᓂᐅᖅᑰᔨᒻᒪᑦ ᐸᕐᓇᐅᑎᓂᑦ 

ᓴᖅᑮᓯᒪᓕᖅᐹᑦ ᑕᒪᑐᒪ ᖃᓄᖅᑑᖅᑕᐅᔾᔪᑎᖏᓐᓄᑦ 

ᑖᓐᓇᖃᐃ ᑖᓐᓇ ᓇᐃᓈᖅᓯᒪᔪᒥᖃᐃ ᐅᖃᕈᓐᓇᖅᐸ 

ᑕᒪᓐᓇ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᖃᒃᑲᓐᓂᕐᓗᖓᖃᐃ ᑕᒪᒃᑯᐊ ᓲᕐᓗ ᐸᐃᕆᕖᑦ 

ᐃᓚᖏᑦ ᐊᒥᒐᖅᓰᓐᓇᕐᓂᖅᓴᐅᖅᑰᔨᔪᑦ ᐊᒻᒪᑦᑕᐅ 

ᖃᐅᔨᒪᓪᓗᑕ ᐃᖅᑲᓇᐃᔭᕈᒪᖃᑦᑕᖅᑐᐃᑦ 

ᐊᖏᔪᖄᕆᔭᐅᔪᑦ ᑖᓐᓇ ᑭᐅᖅᑲᐅᒐᓗᐊᖅᓱᖓᑦᑕᐅ 

ᐃᓚᖓᒍᑦ ᑕᐃᒃᑯᐊ ᒥᑭᔫᑎᓛᑦ ᐅᓪᓗᓕᒪ 

ᐃᖅᑲᓇᐃᔭᕈᓐᓇᓂᐊᖅᐸᑕ ᑖᒃᑯᐊ ᐸᐃᕆᕖᑦ ᓲᕐᓗ 

ᒪᑐᐃᕐᓂᖅᓴᐅᒐᔭᕐᒥᒻᒪᑕ ᑭᓯᐊᓂᑦᑕᐅ ᑖᒃᑯᐊ.  

 

(ᑐᓵᔨᑎᒍᑦ) ᖄᒃᑲᓐᓂᐊᒍᑦ ᑕᒪᒃᑯᐊ 

ᐃᓕᓐᓂᐊᓕᒻᒪᒃᓴᔪᖅ ᐸᐃᕆᕕᓐᓂᓪᓗ 

ᐋᖅᑭᒃᓱᖅᓯᒪᓂᖓ ᑖᒃᑯᐊ ᐊᖏᖃᑎᒌᒍᑎᓗᐊᑦ 

ᑲᓇᑕᐅᑉ ᒐᕙᒪᒃᑯᖏᑕ ᓴᖅᑭᖅᑎᕙᓪᓕᐊᓇᓱᑦᑐᒍᑦ 

ᐱᒋᐊᕈᑎᑦᑎᐊᕙᐅᒐᔭᖅᑐᓂᑦ ᑕᒪᑐᒧᖓ ᑕᒪᑐᒥᖓ 

ᐅᖃᐅᓯᖃᖅᓯᒪᔪᓂᑦ ᓯᕗᓪᓕᐅᔾᔭᐅ ᑕᒪᓂ 

ᐊᕐᕌᒎᓂᐊᖅᑐᒥ ᐊᒻᒪᓗ ᐊᕐᕌᒍᒥ ᐊᒡᒋᖅᑐᒥ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᐃᖅᑲᐅᒪᑦᑎᐊᖏᓐᓇᒃᑯ ᑕᕝᕙᓂ ᐊᕐᕌᒎᒃ 

ᒪᕐᕉᓗᐊᕌᕐᔪᓕᖅᑑᖅᑲᐃ ᑕᐃᒪᓕ 

ᕿᒥᕐᕈᐊᖃᑕᐅᓚᐅᖅᓯᒪᒐᑦᑕ ᐃᖅᑲᐅᒪᖅᑯᔨᒐᒪ 

ᒫᓐᓇ ᐱᖁᔭᕆᔭᑦᑎᓐᓂ ᑖᓐᓇ 

ᑲᑦᑐᖓᕐᔪᑕᐅᖃᑦᑕᕐᒪᑦ ᒪᑯᓂᖓ ᐅᓪᓗᓕᒪᖅ 

ᐸᐃᕆᕕᐅᖃᑦᑕᕐᒪᑦ ᒥᓂᔅᑕᐅᖃᐃ ᑕᒪᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᖅᑯ ᑖᓐᓇ ᐊᑐᓕᖅᑎᑕᖓ 

ᐱᖁᔭᐅᑉ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓴᔨᑎᒍᑦ): 

ᖃᐅᔨᒪᔭᒃᑯᓪᓕ ᐋᒃᑲ ᑖᓐᓇ 

ᖃᐅᔨᒋᐊᕆᐊᖃᕋᔭᖅᑕᕋ ᐃᓗᓕᑯᓘᔭᖏᑎᒍᑦ 

ᐃᒻᒪᖃ ᖃᐅᔨᒪᔭᖃᒃᑲᓐᓂᖅᐸᖃᐃ 

ᐃᓚᒋᐊᒃᑲᓂᕐᓗᓂᐅᒃ. ᑕᑯᓇᒋᐊᖃᑎᒧ ᑖᒃᑯᐊ 

ᑲᑎᒪᔨᕋᓛᖑᑲᐃᓐᓇᖅᑐᕕᓃᑦ ᐅᓂᒃᑲᖏᓐᓂᑦ 

ᑕᑯᓇᒋᐊᖃᖅᑰᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᑦᓱᒪᓂ ᐊᐱᖅᑯᑎᒋᓚᐅᖅᓯᒪᔭᓐᓄᑦ 

ᑭᐅᔾᔪᑎᒋᓐᓃᖅᑰᖅᑐᖅ ᑕᐃᒪ ᐆᑦᑐᕋᐅᑎᓂᑦ ᑕᕝᕙᓂ 

ᐅᐃᕖᑦ ᐃᓕᓐᓂᐊᕐᕕᖏᓐᓂ ᐅᓪᓗᓕᒪᖅ ᒥᑭᓛᑦ 

ᐃᓕᓐᓂᐊᖃᑦᑕᕐᒪᑕ ᑕᐃᒪ ᑕᑯᒍᕕᐅᒃ ᓈᓴᐅᑎᖓ 

87-ᖑᖅᑯᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ 

ᑖᓐᓇ ᑲᒥᓴᓄ ᐊᒻᒪᓗ ᒥᓂᔅᑕᐃᑦ ᑲᑎᒪᔪᖏᑦ 

ᐊᔾᔨᒋᓐᖏᑕᖓᓐᓂ ᐃᑲᕐᕋᖃᖅᑎᑦᑎᔪᖃᕐᓗᑎᑦ  

ᐊᔾᔨᒌᑦᑐᓄᑦ ᖁᑦᑎᓂᕐᓄᑦ ᐃᓕᓐᓂᐊᖅᑎᓐᓂᓕᓐᓄᑦ 

ᐃᓕᓐᓂᐊᕐᓂᖅ. ᑖᓐᓇ ᐃᒃᓯᓐᓇᑲᐃᓐᓇᕐᓗᖑᖃᐃ 

ᒥᓂᔅᑕ ᐅᖃᖃᑎᒋᔪᓐᓇᕐᓂᐊᖅᐸᕋ. 

 

ᑕᐃᒪᓕ ᑭᖑᓪᓕᕐᒧᑦ ᐅᓪᓗᖓᓂ ᑕᕝᕙᓂ ᒪᑉᐱᒐᖅ 

98-ᒥ ᐸᕐᓇᐅᑎᖏᓐᓂ ᐅᖃᐅᓯᖃᕐᒪᑦ ᑖᓐᓇ 

ᐱᖓᔪᖓᓐᓂ ᐸᕐᓇᑦᑕᐅᓗᓂ ᓴᖅᑭᑕᐅᓗᓂ ᑖᒃᑯᐊ  

ᐃᓚᔮᕇᒃ ᐅᔾᔨᖅᓱᕈᓐᓄᖅ ᑖᒃᑯᐊ ᐊᑐᐊᒐᕐᒧᑦ ᓄᑖᒧ 

ᐃᓕᓐᓂᖅᑏᑦ ᐅᐸᖃᑦᑕᕐᓂᖏᓐᓄᑦ ᑖᓐᓇ ᐃᓚᔮᕇᒃ 

ᐃᓚᐅᓕᖅᑎᑕᐅᓂᖏᓐᓄᑦ ᒥᓂᔅᑕᖃᐃ 

ᐃᓚᒋᐊᒃᑲᓐᓂᕈᒪᒐᒃᑯᑦ ᑖᓐᓇ ᐊᑐᐊᒐᖅ ᓄᑖᖅ 

ᖃᓄᐃᑦᑑᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐱᓕᕆᕕᒃ ᐊᔭᐅᖅᑐᐃᒍᑎᖃᕋᔭᖅᐳᑦ 

ᐱᓕᕆᖃᑎᒌᓐᓂᖃᑦᑎᐊᓂᕐᒥᒃ 

ᑲᓲᑎᓯᒪᑦᑎᐊᓂᕐᒥᓪᓗ ᐃᓕᓐᓂᐊᕐᕕᐅᑉ, 

ᐃᖅᑲᓇᐃᔭᖅᑏᑦ ᓄᓇᓕᓐᓂᒥᐅᑦ ᐊᑯᓐᓂᖓᓂ. 

ᐱᓕᕆᖃᓗᐊᓐᖑᐊᐸᑉᐳᒍᑦ ᓄᓇᓕᓐ 

ᐃᓕᓐᓂᐊᖅᑐᓕᕆᔨᒃ ᑖᒃᑯᐊ ᓄᓇᓕᓐᓂ ᐃᓚᔮᕇᓪᓗ 

ᐃᓕᓐᓂᐊᕐᕕᓄᑦ ᑎᒥᐅᔪᓄᓪᓗ ᓄᓇᓕᓐᓂ 

ᐊᒃᑐᐊᖃᑕᐅᑎᓂᒃᑯᑦ ᐃᓚᐅᓂᖅᓴᐅᖁᓪᓗᒋᑦ ᐊᒻᒪᓗ 

ᕿᑐᕐᖓᖏᑕ ᐃᓕᓐᓂᐊᖅᑎᑕᐅᓂᖏᑕ. 

 

[ᐃᓅᖃᑎᒌᑦᓯᐊᕐᓂᖅ] ᐊᑐᐊᒐᖅ ᐱᔾᔪᑎᖃᖅᑐᖅ 

ᖃᓄᐃᓐᖏᓯᐊᕐᓂᕐᒥᒃ ᐊᒻᒪᓗ ᐅᐸᑦᑎᐊᖃᑦᑕᕐᓂᕐᒧᑦ 

ᐃᓕᓐᓂᐊᕐᕕᓕᒫᓂ ᐱᓕᕆᖃᑎᖃᖅᐸᑉᐳᒍᑦ ᑕᒪᓐᓇ 

ᐊᑐᐊᒐᖅ ᐋᖅᑭᒃᓯᒪᓕᖁᓪᓗᒍ. ᑕᕝᕘᓇ ᑕᕝᕙ 

ᐱᕚᓪᓕᕆᐊᖅᑎᑦᑎᓇᓱᓕᖅᐸᑉᐳᒍᑦ 

ᐱᐅᓯᒋᐊᖅᑕᐅᑲᓐᓂᖁᓪᓗᒍ ᐊᑐᐊᒐᖅ 

ᖁᕝᕙᓯᒋᐊᕈᑕᐅᓚᕿᓕᕐᓂᐊᖅᑐᒥᒃ 

ᐅᐸᑦᑎᐊᖃᑦᑕᕐᓂᐅᔪᒥᒃ ᐊᒻᒪᓗ ᐃᓕᓐᓂᐊᕐᕕᒻᒥ 

ᐊᕗᓗᑕᐅᓯᒪᑦᑎᐊᓂᖅᓴᐅᖁᓪᓗᒋᑦ 

ᐃᓕᓐᓂᐊᕈᒥᓇᖅᓯᖅᓴᐅᔪᒥᒃ. 

 

ᑕᒪᓐᓇ ᑕᕝᕙ ᐊᒃᓱᕉᑎᒋᒍᒪᓗᐊᓐᖑᐊᖅᐸᕗᑦ 

ᐃᓅᖃᑎᒌᑦᑎᐊᕐᓂᖅ ᐊᑐᐊᒐᖅ. ᐱᖃᓯᐅᑎᑦᑎᔪᖅ 

ᐅᖃᖃᑎᒋᓗᒋᑦ ᐊᒻᒪᓗ 

ᐃᓕᓐᓂᐊᖃᑎᒋᔭᐅᖁᓪᓗᒋᑦ ᓱᕈᓰᑦ ᐃᓕᓐᓂᐊᕕᒻᒥ 

ᓲᖃᐃᒻᒪ ᐃᓚᐅᔭᕆᐊᖃᕋᓱᒋᒐᒃᑭᑦᑕᐅᖅ ᑕᐃᒃᑯᐊ 

ᐊᒃᓱᕉᑎᒋᒐᑦᑎᒍ ᐃᓕᓐᓂᐊᑦᑎᐊᖁᓪᓗᑎᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᐃᓕᖅᑯᓯᑦᑎᐊᕙᒃᑲᓐᓂᕐᓂᑦ 

ᐃᓚᒋᐊᖅᓯᔪᒪᒐᑦᑕ ᐃᓕᓐᓂᐊᖅᐸᓪᓕᐊᓂᖏᓐᓂᑦ 

ᐃᓕᓐᓂᐊᖅᑏᑦ ᓄᓇᕘᓕᒫᒥ. ᑭᖑᓪᓕᖅᐹᒥᒃ 

ᐊᐱᖅᑯᑎᖃᕋᒪ ᑕᕝᕙᓂ ᐅᖃᐅᓯᕆᔭᑦᑎᓐᓂ, ᐃᓛᒃ 

ᑭᖑᓪᓕᖅᐹᕆᖅᑰᖅᑕᕋ. 

 

ᑕᐃᒪ ᓴᖅᑭᑕᐅᖁᔭᐅᓂᖏᑦ ᓄᑖᖅ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓄᑦ 

ᐋᖅᑭᒋᐊᕈᑎᓂᒃ ᒪᓕᒐᒃᓴᖅ ᓂᕆᐅᒋᔭᐅᔪᖅ 

ᒪᓕᒐᓕᐅᖅᑎᐅᓂᑦᑎᓐᓂ, ᐃᓱᒪᓪᓗᖓ 

ᓯᕗᓂᒃᓴᑎᓐᓂᖃᐃ ᖃᓂᒃᑐᒥ. 

ᐱᓕᕆᐊᖑᔪᒻᒪᕆᐅᓚᐅᕐᒪᑦ ᖃᐅᔨᒪᓪᓗᖓ 

ᖃᐅᔨᓯᒪᓪᓗᒍ, ᐊᓪᓛᑦ ᐃᓅᓯᕐᒪ 

ᓇᑉᐸᑦᑎᐊᒻᒪᕆᖓᓂᒃ ᐱᓕᕆᖃᑕᐅᓯᒪᓪᓗᖓ 

ᓄᓇᓖᑦ ᐃᓚᐅᖃᑕᐅᑦᑎᐊᖁᓪᓗᒋᑦ ᒪᑯᐊᓗ 

ᐊᑦᑐᖅᑕᐅᔪᑦ ᖃᐅᔨᒪᔭᑕᕆᔭᐅᔪᓪᓗ 

ᑕᕝᕗᖓᖃᑕᐅᒍᓐᓇᖅᓯᒪᓪᓗᑎᓪᓗ ᑲᑎᒪᕕᑦᑎᓐᓄᑦ 

ᑕᓚᕖᓴᒃᑰᕈᑕᐅᓂᖃᖅᑎᓪᓗᒍ 

ᓂᓪᓕᖃᑕᐅᔪᓐᓇᖁᓪᓗᒋᑦ ᐊᒻᒪ 

ᐅᓂᒃᑳᕆᐊᒃᑲᓐᓂᕈᓐᓇᖁᓪᓗᒋᑦ ᐃᓱᒪᒋᔭᒥᓐᓂᒃ 

ᐋᖅᑭᒋᐊᕈᑕᐅᔪᒪᔪᓄᑦ ᒪᓕᒐᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᐱᓪᓗᐊᑕᓂᖅᑲᐃ ᐊᓯᔾᔨᕈᑎᖃᕐᓂᐊᖅᐸ 

ᒪᓕᒐᒃᓴᓕᐊᖑᒍᒪᔪᓄᑦ ᓱᓕ 

ᐋᔩᕈᑕᐅᔪᓐᓇᖅᓯᓚᐅᓐᖏᑦᑐᓂᒃ ᑕᕝᕙᓂ ᐃᒡᓗᒥ 

ᑭᖑᓪᓕᐅᓚᐅᖅᑐᓂ ᒪᓕᒐᓕᐅᖅᑎᓂ ᒫᓐᓇ 

ᒪᓕᒐᓕᐅᖅᑎᐅᓕᖅᑐᓄᑦ ᒪᓕᒐᒃᓴᓕᐅᕈᒪᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ ᑖᔅᓱᒧᖓ 

ᐊᐱᖅᑯᑎᒧᑦ. ᕿᒥᕐᕈᒍᓐᓇᖅᓯᓂᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐱᖃᓯᐅᑎᓗᒍ 

ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᒪᓕᒐᖅ.  

ᐱᕕᖃᒃᑲᓐᓂᕈᑎᒋᔭᕗᑦ 

ᐊᒃᓱᕉᑎᒋᒃᑲᓐᓂᕋᓱᓐᓂᐊᕐᓗᑎᒃᑯ ᐊᒻᒪᓗ 

ᐊᖏᖃᑎᒌᓐᓂᖃᕆᐊᖃᕐᓂᐊᕐᒥᒐᑦᑕ 

ᑐᒃᓯᕋᐅᑕᐅᓚᐅᖅᑐᒧᑦ ᑭᖑᓂᐊᒍᑦ ᑭᓱᓪᓗ 

ᐱᐅᓚᐅᓐᖏᒻᒪᖔᑕ ᑕᒻᒪᖅᓯᒪᒻᒪᖔᖏᓪᓗ. 

 

ᑕᐃᓐᓇ ᕿᒥᕐᕈᓇᒃᑕᐅᓕᖅᐸᑦ 

ᐅᖃᐅᓯᕆᓂᐊᕈᓇᖅᑕᕗᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᒃᑯᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᓇᓕᐊᑦ ᐅᖃᐅᓯᖅ ᐊᑐᕐᓗᒍ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑦ. ᑖᒃᑯᐊ 

ᐱᖓᓱᓪᓗᐊᑦ ᓂᕈᐊᖅᑕᐅᓂᐊᖅᑐᑦ ᓄᓇᓕᓐᓄᑦ 

ᑖᒃᑯᐊ ᐱᐅᒋᔭᐅᓐᖏᓐᓂᖅᐹᖑᖃᑦᑕᓚᐅᖅᓯᒪᒻᒪᑕ 

ᐊᒻᒪᓗ ᖃᓄᖅ ᑖᒃᑯᐊ ᐋᖅᑭᒋᐊᕐᓂᐊᕐᒪᖔᑦᑎᒃᑯ 

ᑖᒃᑯᐊ ᑕᐃᖅᑲᐅᔭᒃᑲ ᐱᖓᓱᑦ. 

ᑎᑕᐅᑦᑎᐊᕐᓂᐊᖅᑐᒃᓴᐅᕗᑦ 

ᐃᓕᔅᓯᓐᓂᑐᐃᓐᓇᐅᖏᑦᑐᖅ ᐃᓕᓐᓂᐊᕐᓂᓕᕆᓂᕐᒥᒃ 

ᐱᓕᕆᐊᓖᑦ ᑕᖅᑳᓃᑦᑐᑦ ᑐᓴᕐᕕᒋᓂᐊᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖔᑲᐃᓐᓇᓚᐅᕐᒥᑕ 10 ᒥᓇᓂᑦ. 

 

>>ᓄᖅᑲᖓᑲᐃᓐᓇᖅᑐᑦ 15:05ᒥ ᑲᔪᓯᒃᑲᓂᖅᑐᑎᓪᓗ 

15:23ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕋᔅᓯ ᖁᕕᐊᓇᖅ 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲ ᓐᓂᕐᓂᐊᓕᕐᒪᑦ. 

ᐃᓕᓐᓂᐊᕐᓂᓕᔨᒃᑯᑦ ᑐᑦᑕᕐᕕᒃ ᒪᑉᐱᖅᑐᒐᖅ G-4. 

ᐊᑎᖁᑎᓐᓂ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ  

ᐊᐱᖅᓱᖅᑕᐅᕕᒻᒧᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᓇ ᐊᐱᖅᑯᑎᒋᔪᒪᒐᒃᑯ, 

ᐃᒃᓯᕙᐅᑖᖅ, ᑕᐃᒪᐃᓛᒃ ᐊᐱᖅᓱᓚᐅᕋᑦᑎᒍ ᑖᓐᓇ 

ᒥᓂᔅᑕ 

ᐃᓕᓐᓂᐊᖅᑐᓕᕆᒃᑯᑦ ᐱᖁᔭᖅ 

ᐋᖅᑭᒋᐊᖅᑕᐅᓛᕐᒪᒡᒎᖅ ᐊᒻᒪᓗ 

ᐳᓚᕋᓐᓂᐊᕐᓇᕋᖅᓯᒪᒻᒪᓪᓗᓂ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᓄᓇᓕᓐᓄᑦ. ᖃᓄᕐᓕ ᑖᓐᓇ 

ᒥᓂᔅᑕ ᑕᐅᑐᖅᑰᖅᐸ ᑖᔅᓱᒪ  

ᐋᖅᑭᒋᐊᕈᑕᐅᓇᔭᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ  

ᐱᖁᔭᖓᓂᒃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᒋᔭᖓᓄᓪᓗ ᖁᔭᓕᕙᕋ.  
 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᕈᑎᖏᓐᓄᑦ 

ᐃᓕᓐᓂᐊᖅᑐᓕᕆᓂᐅᑉ ᒥᑦᓵᓄᑦ ᓇᓗᓇᓐᖏᑦᑐᖅ 

ᐱᓕᕆᐊᑦᓴᖃᕐᓂᐊᕋᑦᑕ ᐊᖏᔪᒥᒃ 

ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᓯᒪᔪᑎᒍᑦ. 

ᑭᓯᐊᓂᑦᑕᐅᖅ ᑕᒪᒃᑯᐊ ᑲᑐᔾᔨᖃᑎᒋᓂᐊᖅᑕᕗᑦ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ 

ᓄᓇᓕᓐᓃᑦᑐᑦ ᑭᒡᒐᖅᑐᐃᔩᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᐃᕖᒃᑯᓪᓗᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓄᐃᑦ ᑲᑐᔾᔨᖃᑎᒌᖏᑦ. ᑕᒪᒃᑯᐊ ᐊᒥᓲᒻᒪᑕ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᓂᐊᕐᒥᒻᒪᑕ 

ᑕᒪᒃᑯᐊ ᐃᓱᒪᖅᓴᖅᓯᐅᕈᑎᖏᓐᓂᑦ 

ᑐᓴᒃᑲᓐᓂᕆᐊᖃᕐᓂᐊᕋᑦᑕ ᑲᔪᓯᕙᓪᓕᐊᓂᖃᖅᑎᓪᓗᑕ. 

ᑕᐃᒃᑯᐊᓗ ᓄᓇᓖᑦ ᐅᐸᑦᑕᐅᓂᐊᖅᑐᑦ 

ᓇᓗᓇᐃᔭᖅᐸᓪᓕᐊᓂᐊᖅᑎᓪᓗᒋᑦ. 
 

ᐊᒻᒪᓗ ᐅᖃᖅᑲᐅᒐᑦᑕ ᐃᒻᒪᖄ 

ᐱᖓᓲᓕᖅᑲᖓᓗᐊᖅᑐᑦ 

ᕿᒥᕐᕈᔭᐅᒋᐊᖃᓗᐊᓐᖑᐊᕐᓂᐊᖅᑐᑦ 

ᓈᒻᒪᓐᖏᓕᐅᕈᑎᒋᔭᐅᖅᑰᓚᐅᕐᒪᑕ ᑭᖑᓪᓕᕐᒥ 

ᐋᖅᑭᒋᐊᕈᑏᑦ ᓴᖅᑭᑦᑕᐅᓚᐅᖅᓯᒪᑎᓪᓗᒋᑦ ᐱᖁᔭᒃᓴᖅ 

37-ᒥ. ᑕᐃᒃᑯᐊ ᓇᐅᒃᑯᑦ ᐊᑲᐅᓂᖅᐹᖑᒐᔭᕐᒪᖔᖅ 

ᑕᒪᐃᓐᓂᒃ ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ. 

ᑕᐅᑐᓐᖑᐊᕋᓗᐊᖅᑐᖓ ᐃᓚᒋᑦᓯᐊᕐᓗᑎᒍ ᐊᒻᒪᓗ 

ᓈᒻᒪᒋᓂᖅᐹᖏᑦ. ᓇᓗᓇᓐᖏᑦᑐᖅ ᑕᒪᐃᓐᓂᓕᒫᖅ 

ᐱᒍᒪᔭᑦᑎᓐᓂ ᐃᒻᒥᒃᑰᖓᔪᑦ ᓲᕐᓗ ᐱᒍᒪᔭᓕᒫᑦᑎᓐᓂ 

ᐱᔪᐃᓐᓇᐅᖅᑰᔾᔮᖏᑦᑐᒍᑦ. ᑭᓯᐊᓂ ᑕᒪᐃᓐᓂᓕᒫᖅ 

ᐊᑕᖏᕐᓗᑕ ᐊᖏᖃᑎᒌᓪᓗᑕ 

ᑲᔪᓯᒋᐊᖃᖅᑰᕐᓂᐊᖅᑐᒍᑦ ᑕᕝᕘᓇ. 

ᓈᒻᒪᓐᖏᓕᐅᕈᑎᖃᑲᐃᓐᓇᖃᑦᑕᕈᓐᓇᕋᓗᐊᕐᓗᑕ, 

ᑭᓯᐊᓂ ᐃᓕᓐᓂᐊᕐᓂᖅ ᐊᖏᔫᖕᒪᑦ ᐊᒻᒪᓗ ᐅᓇ 

ᑖᒃᑯᐊ ᕿᑐᕐᖓᑦᑕ ᐃᓕᓐᓂᐊᕐᓂᕆᔭᖓ 

ᐱᔾᔪᑎᒋᓪᓗᑎᒍ ᐋᖅᑭᒋᐊᕈᒪᒐᑦᑎᒍᐃᓛᒃ. ᑖᒃᑯᐊ 

ᐃᓱᒪᒌᓐᓇᕐᓗᑎᒍᑦ ᐃᓕᓐᓂᐊᖅᑎᖁᑎᒋᔭᕗᑦ. ᑖᒃᑯᐊ 

ᐱᔾᔪᑎᒋᓪᓗᑎᒍᑦ ᐃᓕᓐᓂᐊᕐᓂᖅ ᐋᖅᑭᒃᓯᒪᒐᑦᑎᒍ 

ᑖᓐᓇ ᐃᖅᑲᖅᓴᐅᑎᒋᒃᑲᓐᓂᖃᑦᑕᕐᓗᑎᒍ 

ᐅᖃᐅᓯᖃᕐᕕᒋᑐᐃᓐᓇᓕᖅᑲᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ (ᑐᓵᔨᑎᒍᑦ) 

ᓂᕆᐅᓐᓂᐊᖅᐳᒍᑦ ᐱᓕᕆᕕᖓᑕ 

ᖃᓄᐃᓘᕐᓂᐊᕐᓂᕆᓛᓕᖅᑕᖏᓐᓂᒃ ᑕᒪᑐᒥᖓ 

ᐸᕐᓇᐅᑎᓕᐊᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ  

ᒪᓕᒐᐅᑉ ᐋᖅᑭᒋᐊᕈᑎᖏᓐᓄᑦ. ᐃᒃᓯᕙᐅᑖᖅ, 

ᒪᑉᐱᒐᖅ 97-ᒥ, ᐃᓐᓇᐃᑦ ᖃᐅᔨᒪᔭᑕᕆᔭᐅᔪᑦ 

ᐃᑲᔪᖅᑎᒋᔭᐅᖃᑦᑕᕐᒪᑕ ᐃᓕᓐᓂᐊᕐᓂᓕᕆᓂᐅᑉ 

ᐃᓗᓕᒫᖓᓂ. ᑭᒃᑰᒻᒪᑕ ᑖᒃᑯᐊ ᐃᓐᓇᐃᑦ 

ᖃᐅᔨᒪᔭᑕᕆᔭᐅᔪᑦ ᑲᑎᒪᔨᕋᓛᖏᑦ? 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑑᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᖅᑲᓇᐃᔭᖅᑎᐅᖏᑦᑐᐃᑦ ᑖᒃᑯᐊ 

ᐃᓐᓇᐅᓪᓗᑎᑦ. ᑭᓯᐊᓂ ᑭᓇᒃᑰᓪᓚᕆᒻᒪᖔᑕ ᒫᓐᓇ 

ᐱᓯᒪᓐᖏᓇᒃᑭᑦ, ᑭᓯᐊᓂ ᐅᑎᕐᕕᒋᔪᓐᓇᕋᔭᖅᑕᕋ 

ᑖᓐᓇ ᑭᐅᓗᒍ ᑭᓇᒃᑯᓪᓚᑦᑖᖑᒻᒪᖔᑕ ᑕᕝᕙᓂ 

ᐃᓚᒋᔭᐅᖃᑕᐅᔪᓂᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᖃᐅᔨᒪᓪᓗᖓ ᐅᑯᐊ ᖃᓄᐃᓕᖓᓕᕐᓂᖏᑦ 

ᒪᑉᐱᒐᖅ 97 ᐅᖃᓕᒫᖅᑐᒍ ᐅᖃᖅᓯᒪᔫᒃ 

ᒪᕐᕈᐊᖅᑕᕐᓗᑎᒍ ᐃᓐᓇᐃᑦ ᖃᐅᔨᒪᔭᑕᕆᔭᐅᔪᑦ 

ᑲᑎᒪᓂᖃᓚᐅᖅᑐᑦ 2017-18-ᒥ. ᓱᕈᓯᓐᓂᑦ 

ᐱᕈᖅᓴᐃᓂᖅ ᑖᒃᑯᐊᕈᓘᔭᐃᑦ ᑕᕝᕙᓃᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᖃᐃ 

ᐱᔭᕇᖅᑕᐅᓯᒪᓕᖅᐸᑦ ᐅᓂᒃᑳᖅ ᑖᒃᑯᐊ 

ᑲᑎᒪᔾᔪᑕᐅᓚᐅᖅᓯᒪᔪᒥᓃᑦ ᑕᐃᑲᓂ 2017-18. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐅᓂᒃᑳᓕᐅᕋᔭᕐᒪᖔᑦᑕ  

ᓇᓗᓇᐃᖅᓯᒪᓐᖏᒃᑲᓗᐊᖅᑎᓪᓗᒋᑦ, ᑭᓯᐊᓂ 

ᑕᒪᒃᑯᓄᖓ ᐱᓕᕆᐊᕆᖃᑦᑕᖅᑕᖏᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ 

ᐅᓂᒃᑳᓕᐅᓲᖑᒻᒪᑕ. ᑕᐃᑲᓂᖃᐃ 

ᓇᓗᓇᐃᔭᕐᔫᒥᔪᒥᓯᒪᒐᔭᖅᑐᑦ 

ᖃᓄᐃᓕᐅᖃᑦᑕᕐᒪᖔᑕ ᑖᒃᑯᐊ 

ᐃᓄᑐᖃᕐᓄᑦ ᖃᐅᔨᒪᔭᑕᕆᔭᐅᔪᑦ ᑲᑎᒪᔨᕋᓛᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ  

ᐱᕙᓪᓕᐊᔪᑎᒍᑦ ᐅᖃᓕᒫᕐᓇᕈᓘᔭᖅᐸᓕᕐᒪᑦ ᐊᒻᒪ 

ᖃᐅᔨᖃᑦᑕᖅᓯᒪᓪᓗᑕ ᑕᒪᒃᑯᐊ ᒪᒃᑯᒃᑐᐃᑦ 

ᐃᓕᓐᓂᐊᖅᑐᐃᑦ ᐹᓕᕌᖓᑕ ᑖᓐᓇ ᐃᓕᓴᐃᔨ 

ᓄᖅᑲᖅᑎᑦᑎᒋᐊᕌᖓᑦ ᑖᓐᓇ ᓵᑕᐅᖔᓕᖅᐸᒃᓱᓂ. 

ᑕᒪᓐᓇ ᑕᑯᕋᓐᓂᓐᖏᑦᑐᐊᓘᒻᒪᑦ ᑖᓐᓇ ᐃᓕᓴᐃᔨ 

ᓵᑕᐅᓕᕐᓗᓂ ᐃᖅᑲᖅᑐᕋᔅᓴᓐᖑᓕᕐᓗᓂ ᐊᒻᒪ 

ᑕᐅᑐᑐᐃᓐᓇᖅᑐᕕᓂᐅᓐᓂᖅᐸᑦ 

ᐃᖅᑲᖅᑐᕋᔅᓴᓐᖑᓕᕐᓗᓂ ᑕᒪᓐᓇᑦᑕᐅᖅ ᐊᒻᒪ 

ᑕᑯᕋᓐᓂᖏᒻᒪᑦ. ᑕᒪᓐᓇ ᖃᓄᖅ 

ᐋᖅᑭᒋᐊᖅᑕᐅᓯᒪᒐᓚᓐᖏᓚᖃᐃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑕᐃᒪᐃᓕᐅᖃᑦᑕᖅᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓛᖃᐃ ᓲᖑᓵᖃᑦᑕᕐᓂᖅ 

ᐃᓕᓐᓂᐊᕐᕕᒻᒥᑐᐊᖅ ᐊᑐᖅᑕᐅᖃᑦᑕᖏᒻᒪᑦ 

ᐅᔾᔨᕆᔭᕆᐊᖃᕐᒥᔭᕗᑦ, ᐃᓕᓐᓂᐊᕐᕕᒻᒥ 

ᐊᑐᖅᑕᐅᓕᕐᓂᖅᐸᑦ ᖃᓄᐃᓕᐅᕆᐊᖃᕐᒪᖔᑕ 

ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᖃᐅᔨᒪᑦᑎᐊᖅᑎᒐᓱᐊᖏᓐᓇᐅᔭᖃᑦᑕᕋᓗᐊᕐᒥᔭᕗᑦ 

ᐋᓐᓂᖅᓯᕆᔪᖃᖅᐸᑦ ᑖᓐᓇ ᓈᒻᒪᖏᓪᓚᕆᒻᒪᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᓯᓚᑖᓂᓘᓐᓃᑦ.  

 

ᑭᓯᐊᓂ ᐊᑐᖅᑕᐅᔭᕆᐊᖃᖅᑐᑦ 

ᐸᕐᓇᓯᒪᔭᕆᐊᖃᖃᑦᑕᓲᖑᒐᑦᑕ ᖃᓄᐃᓕᐅᕐᓂᐊᖅᑲ 

ᑖᓐᓇ ᐃᖅᑲᓇᐃᔭᖅᑎᒋᔭᕗᑦ, 

ᐸᓯᔭᔅᓴᓕᐊᖑᓂᐊᖅᐸᓘᓐᓃᑦ ᑖᓐᓇ ᓲᕐᓗ 

ᓵᑕᐅᒐᓱᐊᓕᕐᓂᕈᓂ ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐊᑐᐃᓐᓇᐅᔪᖃᖃᑦᑕᕆᐊᖃᕐᒪᖔᖅ ᑖᑦᓱᒧᖓ 

ᐃᖅᑲᓇᐃᔭᖅᑎᒧᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᓄᑦ.  

 

ᑖᒃᑯᐊ ᖃᐅᔨᓴᖅᑕᐅᖏᓐᓇᖃᑦᑕᖅᑐᖅ ᑕᒪᓐᓇ 

ᐊᒻᒪᓗ ᐃᓛᖃᐃ ᐸᓖᓯᒃᑯᑦ 

ᐃᓚᐅᖃᑕᐅᒋᐊᖃᑐᐊᖅᐸᑕ 

ᐃᓚᒋᔭᐅᖃᓯᐅᑎᓕᖅᓱᑎᑦᑕᐅᖅ ᖃᐅᔨᓴᕐᓂᒃᑯᑦ. 

ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒻᒪᖄ 

ᑭᖑᓪᓕᖅᐹᕆᓕᑲᐃᓐᓇᖅᑕᕋ ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᑕᒪᒃᑯᐊ ᐃᓛᒃ ᑐᕌᖅᑕᕗᑦ ᑕᐃᓐᓇ 

ᒐᕙᒪᒃᑯᑦ ᐱᓇᓱᐊᒐᖓ ᑕᒪᒃᑯᐊ ᐃᓕᓐᓂᐊᕐᕖᑦ 

ᐃᓛᒃ ᐸᐃᕆᕖᑦ ᐃᑲᔪᖅᑕᐅᔪᒫᓕᕐᒪᑕᒎᖅ 

ᑮᓇᐅᔭᕐᓂᒃ. ᑖᓐᓇᑭᐊᖅ ᖃᓄᐃᓕᖓᕙ ᑖᒃᑯᓄᖓ? 

ᖃᓄᖅ ᓱᕈᓯᕐᒥᓂᑦ ᑖᒃᑯᓄᖓ ᐸᐃᕆᕕᒻᒧᑦ 

ᐊᔾᔭᖅᓯᕙᑦᑐᐃᑦ ᐅᕝᕙᓘᓐᓃᑦ ᐊᑭᓕᖅᑐᐃᕙᑦᑐᐃᑦ 

ᑖᒃᑯᓄᖓ ᓇᔪᖅᑕᖏᓐᓄᑦ. ᖃᓄᑭᐊᖅ ᐊᖏᑎᒋᔪᒥᒃ 

ᑮᓇᐅᔭᕐᒥᒃ ᑕᑯᔪᒫᖅᐱᑕ ᑖᒃᑯᓄᖓ 

ᐃᑲᔪᕈᑎᔅᓴᐅᓂᕋᖅᑕᐅᔪᓂ ᓴᖅᑭᑕᐅᕙᓪᓕᐊᔪᓂᑦ 

ᒐᕙᒪᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᐱᖅᑯᑎᒋᔭᖓᓄᓪᓗ. ᑕᐃᓐᓇ 

ᐊᖏᖃᑎᒌᒍᑎᓕᐊᕆᔭᐅᓚᐅᖅᑐᖅ ᒐᕙᒪᑐᖃᒃᑯᓐᓂ 

ᑕᐃᓐᓇ ᐊᑐᕐᓗᒍ ᐊᕐᕌᒍ ᐱᖓᓱᓄᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᖅ. 

 

ᐊᒻᒪᓗ ᓂᕆᐅᒃᑲᓗᐊᖅᑐᒍᑦ ᑕᒪᒃᑯᐊ ᐸᐃᕆᕕᖕᓂ 

ᐃᑲᔪᖅᓱᖅᑕᐅᖃᑦᑕᕐᒪᑕ ᐱᓕᕆᕕᒃᑯᑦ ᐅᕙᖓ 

ᐸᐃᕆᕕᓕᕆᔨᑕᖃᖅᑎᓪᓗᒍ ᐊᖏᖃᑎᒌᒍᑎᒃᑯᑦ 

ᑕᒪᒃᑯᐊ ᐸᐃᕆᔨᓂᑦ ᐃᓂᒃᓴᖃᖃᑦᑕᖅᑐᐃᑦ 

ᐅᕝᕙᓘᓐᓃᖃᐃ ᐊᑭᒋᖃᑦᑕᖅᑕᖓ 

ᐊᖏᓪᓕᒋᐊᖅᑕᐅᓐᖏᓚᐅᑐᐊᖅᐸᑦ. 

 

ᓲᕐᓗ ᑮᓇᐅᔭᓂᑦ ᐃᓚᒋᐊᕌᕐᔪᖃᑦᑕᖅᓯᒪᓂᐊᕋᑦᑎᒍᑦ 

ᐅᓄᕐᓂᖏᑦ ᐊᒻᒪᓗ ᑖᒃᑯᐊ 

ᐊᐅᓚᔾᔪᑎᒋᖃᑦᑕᖅᑕᖏᑦ ᐸᐃᕆᕖᑦ ᑕᐅᑐᓪᓗᑎᒍ, 

ᐃᓚᖏᑦ ᐃᓚᒋᐊᕐᓂᐊᖅᑐᐃᑦ. ᑭᓯᐊᓂ ᑖᓐᓇ ᓲᕐᓗ 

ᐊᑭᑦᑐᕆᐊᖅᑕᐅᓐᖏᓚᐅᑐᐊᖅᐸᑕ  

ᐊᑭᒋᔭᐅᖃᑦᑕᖅᑐᑦ ᐸᐃᕆᕕᒻᒦᑎᑦᓯᒍᑎᔅᓴᓄᑦ 

ᐊᒻᒪᑦᑕᐅᖅ ᐱᕕᖃᑐᐊᕋᐃᒐᑦᑕᑦᑕᐅᖅ 

ᐃᑲᔪᖅᓱᐃᒍᒪᐃᓐᓇᐅᔭᕋᓗᐊᕐᒥᔪᒍ ᓄᑖᓂᑦ 

ᒪᑐᐃᖅᓯᔪᒪᔪᑕᖃᖅᐸᑦ ᒪᑉᐱᖅᓯᔪᒪᔪᖃᖅᐸᑦ. 

 

ᐃᒡᓗᓕᖕᒥ ᑖᓐᓇ ᐊᑐᖅᑕᐅᕋᑖᓚᐅᕐᒥᒻᒪᑦ 

ᐊᒻᒪᑦᑕᐅᖅ ᐊᐱᖅᓱᖅᑕᐅᓚᐅᕆᓪᓗᖓ ᐅᖅᓱᖅᑑᕐᒥ 

ᐸᐃᕆᕕᑦᑖᕈᒪᔫᒐᓗᐊᑦ. 

ᐃᑲᔪᖅᓱᕋᓱᐃᓐᓇᐅᔭᕋᓗᐊᖅᑐᒍᑦ ᐱᕕᓕᒫᑦᑎᓐᓄᑦ. 

ᑖᓐᓇ ᐃᒻᒪᖄ ᐊᒥᓲᓂᖅᓴᓂᒃ 

ᒪᑐᐃᖅᓯᑲᓐᓂᕈᓇᕈᑎᒋᓂᐊᖅᑕᕗᑦ ᒐᕙᒪᑐᖃᒃᑯᑦ 

ᐊᖏᕈᑎᖓᑎᒍᑦ. 

 

ᐊᒻᒪᑦᑕᐅᖅ ᐃᒻᒪᖄ ᐊᔾᔨᒌᓐᖏᑦᑐᐃᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓪᓘᓐᓃᑦ ᐅᕝᕙᓘᓐᓃᑦ ᒪᑯᐊ 

ᐸᐃᕆᕖᑦ ᑮᓇᐅᔭᓕᐅᖅᑎᐅᓐᖏᑦᓱᑎᒃ ᐱᒻᒪᑕ 

ᑎᒥᐅᓪᓗᑎ. ᓇᐅᒃᑯᑐᐃᓐᓇᖅ 

ᐃᑲᔪᖅᓱᖅᑕᐅᔪᓐᓇᖅᐸᑕ ᑕᐃᒫᒃ ᑲᑎᒪᔨᖃᐅᕐᓗᑎ 

ᓄᓇᓕᓐᓂ ᑲᑐᔾᔨᖃᑎᒌᑦ ᓇᓪᓕᐊᑐᐃᓐᓇᖅ.  

 

ᐸᐃᕆᕕᒃᑖᕆᐊᓖᑦ ᐃᓂᒃᓴᖅᓯᐅᖅᑐᐃᑦ 

ᐃᑲᔪᖅᓱᖅᑕᐅᑦᓯᐊᕐᓗᑎ ᐃᒻᒪᖄ ᑖᒃᑯᐊ 

ᐋᖅᑭᒃᐸᓪᓕᐊᒍᒫᖅᑐᔅᓴᐅᔫᒐᓗᐊᑦ. 

ᒪᑐᐃᖅᓯᖃᑦᑕᕐᓗᑕᐅᒍᒪᒐᑦᑕ ᐱᕕᖃᑐᐊᕋᐃᒍᑦᑕ, 

ᐊᒻᒪᓗ ᑕᐃᓐᓇᐃᓛᒃ ᐊᖏᖃᑎᒌᒍᑦ ᐊᑐᕐᓗᒍ 

ᐊᑭᒋᖃᑦᑕᖅᑕᖓ ᐸᐃᕆᕕᒻᒦᑉᐸᑦᑐᓄᑦ ᐃᒻᒪᖄ 

ᐊᑭᑭᓪᓕᒋᐊᖅᐸᓪᓕᐊᓂᐊᖅᑐᖅ ᓯᕗᓂᒃᓴᑦᑎᓐᓂᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᑲᐃᓐᓇᕈᒪᔪᖓ ᐃᒃᓯᕙᐅᑖᖅ 

ᐊᐱᖅᑯᑎᒋᓐᖑᓱᕋᑖᖅᑕᓐᓄᑦ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᓄᑦ 

ᐊᓯᔾᔨᖅᑕᐅᓂᕆᒐᔭᖅᑕᖓᓄᑦ. 

ᓄᓇᓕᕋᓛᖑᓂᖅᓴᓃᓐᖔᖅᑐᒍᑦ ᑕᑯᖃᑦᑕᖅᓯᒪᒐᑦᑕ 

ᐃᓕᓐᓂᐊᕐᕕᓐᓂᑦ ᐱᔭᕇᖅᑐᓂᒃ 

ᓯᓚᑦᑐᓴᕐᕕᓕᐊᕋᓱᒐᐃᒻᒪᑕ, ᑕᐃᒫᖏᓛᒃ 

ᐃᓕᓐᓂᐊᖅᑎᓂᒃ 

ᐱᔭᕇᖅᑎᑦᑎᖃᑦᑕᕆᐊᖃᕋᓗᐊᕋᑦᑕ 

ᓯᓚᑦᑐᓴᕐᕕᒨᑦᑕᐅᑎᒋᔪᓐᓇᖅᑐᓂᒃ 

ᑕᐃᒪᐃᖃᑦᑕᖏᒻᒪᑕ ᑭᓯᐊᓂ, 

ᖁᑦᑎᓐᖏᓗᐊᖃᑦᑕᕐᖓᑕ ᐃᓕᔅᓯᒪᓂᖏᑦ 

ᓄᓇᓕᕋᓛᓂᑦ ᐃᓕᓴᑎᑕᐅᓚᐅᖅᑐᑎᒃ. ᒥᓂᔅᑕ 

ᐊᐱᕆᒍᒪᔭᕋ ᑕᒪᓐᓇ ᐱᓕᕆᐊᓂᐊᖅᑳ ᓄᑖᒥᑦ 

ᐃᓕᓐᓂᐊᖅᑐᓕᕆᓂᖅ ᐱᖁᔭᖅ 

ᐋᖅᑭᒋᐊᖅᑕᐅᒐᓱᓕᖅᑎᓪᓗᒍ, 

ᐊᓯᔾᔨᖅᑕᐅᒐᓱᓕᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ 

ᓱᓕ ᐊᖏᖅᓯᒪᓂᖃᐃᓐᓇᖅᑐᑦ 

ᐋᖅᑭᒋᐊᕆᓂᐊᕆᐊᖃᕐᓂᐊᕋᒥᒃ 

ᐃᓕᓐᓂᐊᖅᑐᓕᕆᓂᒃᑯᑦ ᐱᖁᔭᖓᓂᒃ ᐊᒻᒪᓗᑦᑕᐅᖅ 

ᓱᕈᓰᑦ ᓴᐳᔾᔭᐅᓂᖏᓐᓄᑦ ᒪᓕᒐᖓᓂᒃ, ᐅᖃᐅᓰᑦ 

ᓴᐳᔾᔭᐅᓂᖏᓐᓄᑦ ᐱᖁᔭᖅ. ᐃᓕᓐᓂᐊᖅᑎᓂᑦ 

ᐱᔭᕇᑦᑎᐊᖃᑦᑕᐃᓐᓇᖁᔨᒐᑦᑕ ᑕᕝᕙ ᑐᕌᒐᕆᔭᕗᑦ 

ᐊᒻᒪᑦᑕᐅᖅ ᑕᑯᒐᓱᐊᕐᒥᔪᒍᑦ 

ᐃᓕᓐᓂᐊᑎᑦᑎᓂᐅᖃᑦᑕᖅᑐ ᓄᓇᕗᒻᒥ 

ᖃᓄᐃᓕᖓᓪᓚᕆᒻᒪᖔᖅ, ᖃᓄᖅ 

ᐱᐅᓯᕚᓪᓕᖅᑎᑕᐅᒍᓐᓇᕐᒪᖔᖅ. ᐄ, ᒫᓐᓇ 

ᐱᕕᖃᕐᓂᐊᕋᑦᑕ ᑖᓐᓇ ᐱᕕᒋᓗᑎᒍ 

ᑕᑯᓐᓈᕐᓂᐊᕋᑦᑎᒍ.  

 

ᓱᒍᓐᓇᖅᑭᑕ, ᖃᓄᐃᓕᐅᕋᓱᒍᓐᓇᖅᑭᑕ 

ᐱᕕᖃᕐᓂᕗᑦ ᑕᑯᓐᓈᖅᑐᒍ, ᑮᓇᐅᔭᓪᓗ 

ᑕᑯᓐᓈᖅᑐᒋᑦ ᐊᒻᒪᓗ ᐃᓚᓕᐅᔾᔨᒐᓱᓪᓗᑕ 

ᑕᐃᒃᑯᓂᖓᓕᒫᕌᓗᒃ ᑕᖅᑲᒃᑯᓂᖓ 

ᐊᐅᓚᑦᑎᖃᑕᐅᖃᑦᑕᖅᑐᐃᑦ ᐃᓱᒪᒋᓪᓗᒋᑦ. ᑕᒪᐅᖓ 

ᑐᕌᕋᓱᐊᕋᓗᐊᖅᑐᒍᑦ 

ᐱᔭᕇᑦᑎᐊᖃᑦᑕᓂᖅᓴᐅᖁᓪᓗᒋᑦ ᐃᓕᓐᓂᐊᖅᑏᑦ 

ᑕᕝᕗᖓ ᐊᑦᑐᐊᓂᖃᕐᖓᑦ, ᐅᐸᖃᑦᑕᕐᓂᖅ 

ᐊᑦᑐᐊᓂᖃᑦᑕᕆᕗᖅ, ᐅᐸᑦᑎᐊᖃᑦᑕᕐᓂᖅ ᖃᓄᖅ 

ᓇᓕᐊᓐᓂᑦ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑕᐅᒻᒪᖔᑕ ᓄᓇᕗᒻᒥ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᕐᓗᑕ 

ᐃᓕᓐᓂᐊᑎᑦᑎᖃᑦᑕᖁᔨᓛᓕᕋᑦᑕ. ᖃᓄᖅ ᑕᐃᒪ 

ᑭᓱᑦ ᓴᖅᑭᕆᐊᖃᖅᑲᑦ, ᑕᐃᒪᐃᓕᐅᕋᓱᓛᕈᑦᑕ 

ᑕᒪᓐᓇ ᓴᖅᑭᐸᓪᓕᐊᒐᓱᐊᕐᓗᒍᐃᓛᒃ ᑕᕝᕗᖓ 

ᓴᖅᑮᓚᐅᓐᖏᓂᑦᑎᓐᓂᑦ ᒪᓕᒐᒃᓴᒥ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. 

ᐊᖏᖃᑎᒌᑦᑐᐃᓐᓇᐅᕙᓪᓚᐃᔪᒍᑦ, 

ᑕᑯᔪᒪᔪᐃᓐᓇᐅᔪᒍᑦ ᐃᓕᓐᓂᐊᖅᑎᖁᑎᑦᑎᓐᓂᑦ 

ᐱᔭᕇᖅᑐᓂᑦ, ᒪᓕᒐᕐᓂᐊᖅᑎᕈᖅᑐᓂᑦ, 

ᑮᓇᐅᔭᓕᕆᔨᕈᖅᑐᓂᒃ, ᓘᑦᑖᕈᖅᑐᓂᒃ, 

ᑎᑎᕋᐅᔭᖅᑎᕈᖅᑐᓂᒃ ᖃᓄᖅ 

ᓴᓇᔭᐅᒋᐊᖃᕐᓂᐊᕐᒪᖔᑕ ᑭᓱᑐᐃᓐᓇᐃᑦ, 

ᑕᒪᒃᑯᓂᖓ ᐃᖅᑲᓇᐃᔮᑦᑎᐊᕙᓂᑦ, 

ᓴᓇᔨᑦᑎᐊᕚᓗᓐᓂᑦ ᐃᖅᑲᓇᐃᔮᖑᓲᓂᑦ. 

 

ᐃᒃᓯᕙᐅᑖᖅ, ᐅᑉᐱᕈᓱᓪᓚᕆᒃᑲᒪ ᐃᓄᑦᑎᑐᑦ 

ᐅᖃᐅᓯᕆᔭᓐᓂᑦ, ᒥᓂᔅᑕᐅᓪᓗ ᐅᖃᐅᓯᖏᑦ 

ᑐᓴᖅᑐᒋᑦ ᓴᐳᔾᔭᐅᒐᓱᓗᐊᖅᐸᓚᐃᒻᒪᑦ ᓱᓖᓛᒃ 

ᐅᖃᐅᓯᖅ. ᐃᕐᖑᑕᒃᑲᓕ ᑲᔪᓯᑦᑎᐊᕈᓐᓇᖁᒐᒃᑭᑦ 

ᐃᓅᓯᕐᒥᒃ, ᐅᖃᐅᓯᕐᒥᑦ ᖃᐅᔨᒪᑐᐃᓐᓇᕈᒪ 

ᑲᔪᓯᑦᑎᐊᕈᑎᒋᔾᔮᖏᓐᓇᒃᑭᑦ.  

 

(ᑐᓵᔨᑎᒎᕈᓐᓃᖅᑐᖅ) ᑎᓴᒪᐅᒻᒪᑕ ᐅᕙᓂ 

ᐊᑭᑦᑎᓐᓃᑦᑐᑦ ᐅᖃᕋᑖᕋᓗᐊᖅᑐᒍᑦ, ᐅᖃᐅᓯᕋ 

ᐅᑉᐱᕆᔭᕋ, ᐅᐱᒋᔭᕋ ᐅᖃᕈᓐᓇᕋᒪ. ᑭᓯᐊᓂ, 

ᐃᒃᓯᕙᐅᑖᖅ, ᐃᓄᑦᑎᑐᐃᓐᓇᓗᐊᕌᓗᒃ 

ᐅᖃᓪᓚᒍᓐᓇᖅᑐᑕ ᑖᒃᑯᐊ 

ᐃᓕᓐᓂᐊᕌᓂᑉᐸᓪᓕᐊᔭᕗᑦ ᓯᓚᕐᔪᐊᖅ. 

 

ᐃᒃᓯᕙᐅᑖᖅ, ᖃᓪᓗᓈᑎᑐᐃᓐᓇᕈᔪᐊᓗᒃ 

ᐅᖃᓪᓚᒻᒪᑦ. ᐄᓱᕆᐅᒨᓐᖓᐅᓇᔭᕈᕕᑦ 

ᖃᓪᓗᓈᑎᑐᐃᓐᓇᖅ ᐅᖃᓪᓚᑦᑐᓄᑦ, 

ᐃᓐᖓᓚᒨᓐᖓᐅᓇᔭᕈᕕᑦ ᖃᓪᓗᓈᑎᑐᐃᓐᓇᖅ 

ᐅᖃᓪᓚᕈᔪᑦᑐᐃᑦ ᓯᓚᕐᔪᐊᓕᒫᒥᑦ ᐊᕋᐃᕕᐊᓐ 

ᓄᓇᓕᕐᔪᐊᖏᓐᓂ ᐊᓪᓛᑦ, 

ᖃᓪᓗᓈᑎᑐᐃᓐᓇᕈᔫᓕᖅᑐᐃᑦ.  

 

ᐊᔪᕈᓐᓃᖁᓂᐊᕈᑦᑎᒍᑦ ᐃᓕᓐᓂᐊᕐᓂᖅ 

ᐱᓪᓚᕆᐊᓘᒻᒪᑦ ᖃᓪᓗᓈᑎᑐᓪᓗ 

ᐅᖃᓪᓚᒍᓐᓇᑎᐊᕐᓗᑎᑦ, ᑎᑎᕋᕈᓐᓇᑎᐊᕐᓗᑎᑦ 

ᐃᓄᑦᑎᑐᓪᓗ ᐅᑉᐱᕆᔭᕋ. ᑕᒪᔅᓱᒥᖓ ᑕᑯᓂᐊᕈᑦᑕ 

ᐋᖅᑭᒋᐊᕋᖅᑐᖅ ᐃᓕᓐᓂᐊᖅᑐᓕᕆᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᕋ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑕᖅ. ᓂᓪᓕᕈᒪᒻᒥᒐᒪᑦᑕᐅᖅ 

ᐅᖃᐅᓯᕆᔭᖓᓄᑦ. ᖃᓄᐃᒻᒪᑦ ᑕᒪᒃᑮᓐᓂᒃ 

ᐱᒍᓐᓇᓐᖏᓪᓚᒍ? ᑖᓐᓇᖃᐃ ᑕᐃᒫᒃ 

ᑕᐅᑐᖔᕆᐊᖃᖅᑰᓕᖅᑕᕗᑦ. 

 

ᐊᒻᒪᑦᑕᐅᖅ ᐅᖃᕈᒪᒋᕗᖓ ᑖᓐᓇ ᐄ, ᐅᖃᐅᓯᕗᑦ 

ᐃᓕᖅᑯᓯᕗᑦ ᐃᓅᓂᕗᑦ ᓴᓐᖏᔫᓂᐊᒻᒥᔪᖅ, 

ᑲᔪᓯᑎᓐᓂᐊᒻᒥᔭᕗᑦ ᐊᒻᒪᓗ ᐅᒃᐱᕈᓱᑦᑐᖓ 

ᐃᓕᓐᓂᐊᕐᕕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔭᑦᓴᖃᖅᑐᑦ ᑕᕝᕘᓇ. 

 

ᐃᓱᒪᒐᒪᓕ ᑖᓐᓇ ᐃᓕᓐᓂᐊᕐᓕᕆᓂᖅ ᖃᓄᖅ 

ᑕᐅᑐᒃᑕᐅᒻᒪᖔᑦ ᐃᓱᒪᑦᑎᒍᑦ. 

ᐋᖅᑭᒋᐊᕆᐊᖃᖅᑕᕗᑦ ᖃᓄᖅ ᑕᐅᑐᒃᑕᐅᒻᒪᖔᑦ. 

ᐄ, ᑐᓴᖃᑦᑕᖅᑐᒍ ᐃᓕᓐᓂᐊᓐᓂᖅ ᐱᒻᒪᕆᐊᓗᒃ. 

ᑐᓴᐃᓐᓇᖃᑦᑕᖅᑐᒍᑦ ᑖᑦᓱᒥᖓ, ᑭᓯᐊᓂ 

ᐊᐱᖅᓱᕆᐊᓪᓚᖃᑦᑕᕆᐊᖃᖅᑰᑦᑐᒍᑦ ᓱᒻᒪᑦ 

ᐱᒻᒪᕆᐋᓘᕚ? 

 

ᓱᓇᒥᒃ ᐱᔾᔪᑎᖃᖅᓱᑕ ᐃᓕᓐᓂᐊᕆᐊᖃᖅᐱᑕ? 

ᑭᓯᐊᓂ ᐅᕙᑦᓯᐊᕈᒻᒪᑦ ᑭᓯᐊᓂ 

ᐃᓕᓐᓂᐊᖅᓯᒪᓕᕋᑦᑕ ᐊᑑᑎᖃᕐᓂᖓᓂᒃ 

ᑐᑭᓯᕚᓪᓕᖃᑦᑕᓲᖑᖅᑰᕋᑦᑕ.  

 

ᒫᓐᓇ ᐃᓚᖏᑎᒍᑦ ᐊᒻᒪᓗ ᑕᐃᑦᓱᒪᓂᑕᐃᑦ ᐃᒻᒪᖄ 

ᓄᓇᕗᒻᒥ ᐋᖅᑭᐊᖅᓯᒪᖏᔾᔪᑎᒋᖅᑰᖅᑕᕗᑦ 

ᐃᓚᖏᑎᒍᑦ ᑭᓯᐊᓂ ᑐᑭᓯᒋᐊᖃᖅᑕᕗᑦ 

ᓯᕗᒻᒧᐊᓐᓂᐊᕈᑦᑕ. 

 

ᑖᓐᓇᖃᐃ ᐅᓂᒃᑲᐅᓯᒋᒐᓛᑐᐃᓐᓇᓪᓗᒍ, ᑭᓯᐊᓂ 

ᑕᒪᒃᑮᓐᓂ ᓲᓪᓗ, ᐄ, ᐃᓅᓂᕗᑦ ᐅᖃᐅᓯᕗᑦ 

ᐃᓕᖅᑯᓯᕗᑦ ᑎᒥᖃᕆᐊᖃᖅᑰᖅᑐᖅ ᑕᕝᕙᓂ 

ᓄᓇᕗᒻᒥ, ᑭᓯᐊᓂᑦᑕᐅᖅ ᐊᖏᖃᑎᒋᒐᓗᐊᖅᑕᕋ 

ᓄᓇᕐᔪᐊᖅ ᓯᓚᕐᔪᐊᖅ ᐊᖏᔫᒻᒪᑦ. ᓇᒥᑐᐃᓐᓇᖅ ᐄ, 

ᖃᓪᓗᓇᐅᔭᖅᑑᒐᓗᐊᑦ ᑭᓯᐊᓂ ᑕᒪᒃᑮᓐᓂᒃ 

ᐃᓕᖅᑯᓰᓐᓂᒃ ᑐᓐᖓᒍᓐᓇᖅᑰᖅᑐᒍᑦ. ᓲᓪᓗ 

ᑖᓐᓇᖃᐃ ᐋᖅᑭᒋᐊᕈᑎᒋᒍᓐᓇᖅᑕᕗᑦ. 

ᐃᓱᒪᒃᓴᖅᓯᐅᕈᑎᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᐊᖏᖃᑎᒋᔭᕋ ᒥᓂᔅᑕ, ᐃᓛᒃ 

ᐅᖃᐅᓯᕗᑦ ᐊᓯᐅᔨᔭᕆᐋᖃᓐᖏᑕᕗᑦ ᐊᒻᒪ 

ᐅᖃᒃᑲᓐᓂᕐᓗᖓ ᐃᒃᓯᕙᐅᑖᖅ, ᐊᔪᓐᖏᑦᑐᓂᒃ 

ᑕᑯᔭᕆᐊᖃᕋᑦᑕ ᐃᓕᓐᓂᐊᕝᕕᑦᑎᓐᓂ 

ᐊᓂᕙᓪᓕᐊᔪᓂᒃ. ᑖᒃᑯᐊ ᓱᕈᓯᑦᑎᓐᓂ ᒪᒃᑯᒃᑐᓂᒃ.  

ᐊᐱᕆᔪᒪᓕᖅᐸᕋᓕ ᐃᒃᓯᕙᐅᑖᖅ, ᐃᓄᒃᑎᑐᑦ ᒍᕋᐃᑦ 

12-ᖃᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᓄᓇᕗᑦ ᒍᕋᐃᑦ 12 ᖃᑦᑐᒍᓐ, 

ᑕᐃᒫᖃᐃ ᑭᐅᒍᒃᑯ. ᐃᓛᒃ, ᑖᓐᓇ 

ᐅᖃᐅᓯᕆᔭᐅᓚᐅᕐᒪᑦ ᓲᕐᓗ ᐃᓱᓕᑦᓯᓂᐊᕈᕕᑦ 

ᖃᐅᔨᓴᕈᑎᒥᒃ ᑎᑎᕋᕐᓗᑎᑦ ᐃᓕᓐᓂᐊᕈᑎᒥᓂᒃ 

ᖃᐅᔨᓴᖅᑕᐅᓲᖑᒻᒪᑕ, ᐄ, ᑕᐃᒪ ᐊᑐᖃᑦᑕᖅᑲᕗᑦ 

ᐋᓪᐳᑕᐅᑉ ᐊᑐᐊᒐᖏᑦ. ᑖᓐᓇ ᒪᓕᒃᓱᒍ 

ᑕᐃᒪᐃᓕᖓᕗᖅ. ᐃᓕᓐᓂᐊᕈᑏᑦ ᖁᑦᑎᓂᖅᐹᓂ 

ᐃᓕᓐᓂᐊᕝᕕᓐᓂ ᖁᑦᑎᓂᖅᐹᓂᐅᓂᕋᖅᑕᐅᔪᒥᒃ 

ᑖᓐᓇ ᐊᐅᓚᔮᖅᑐᑦ ᓄᓇᕘᒻᒥᐅᖔᖅᓯᒪᓪᓚᑦᑖᖅᑐᖅ 

ᑖᓐᓇ ᐊᐅᓚᔮᖅᑐᒥᒃ ᑕᐃᒍᖅᑕᐅᔪᖅ. ᑖᓐᓇ 

ᐊᑐᖃᑦᑕᖅᑕᕗ ᐃᓕᓐᓂᐊᕝᕕᓐᓂ. ᑐᑭᓯᓇᓐᓂᕈᒪ, 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᑭᐅᕋᑖᖅᑰᖏᑕᕋᓗᐊᕆᔭᖓ 

ᑭᐅᔾᔮᓐᖏᑖᖓ ᓇᓗᓇᓐᖏᑦᑐᖅ. ᐃᓄᒃᑎᑐᑦ ᒍᕋᐃ 

12 ᖃᒻᒪᖔᑦᑕ ᐊᐱᕆᖅᑲᐅᒐᓗᐊᕋᒪ, ᑭᐅᕋᑖᖏᒻᒪ. 

ᖁᔭᓇᐅᓐᓃ ᑭᐅᒐᓱᒃᑲᓐᓂᕆᐊᖃᕈᓐᓃᖅᑐᖅ. 

ᑕᐃᒪᓕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ. 

ᖁᕝᕙᓯᓐᓂᓕ 12 ᐃᓄᒃᑎᑑᖃᑦᑕᒻᒪᖔᑦᑕ  

ᐃᓕᓐᓂᐊᕈᑎᓂᒃ ᐱᑕᓕᐅᒐᓗᐊᖅ, ᐃᒫᖃᐃ 

ᑐᑭᓯᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᑕᐃᒫᖅᑲᐅᒐᓗᐊᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᐃᒪᐃᓕᒐᓱᐊᖅᑐᖓ 

ᐃᒃᓯᕙᐅᑖᖅ. ᒍᕋᐃᑦ 12 ᖁᑦᑎᓐᓂᖓ ᐅᕙᖓ 

ᐅᖃᐅᓯᕋ ᒪᓕᓪᓗᒍ ᐅᖃᐅᓯᕆᒋᐊᓐᖓᖅᑲᐅᔭᕋ 

ᒪᓕᓪᓗᒍ ᒥᓂᔅᑕᒧᑦ ᐊᐱᕆᕋᑖᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐃᒻᒪᖄ 

ᑖᓐᓇ ᖃᐅᔨᒋᐊᑦᑎᐊᕈᓐᓇᕋᔭᖅᑕᕋ 

ᑐᑭᓯᒋᐊᕈᒪᓐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᐅᑉᓗᑦᓯᐊᖅ 

ᐱᓕᕆᔨᑎᓪᓗ.  

 

ᐅᖃᐅᕼᐃᕆᓂᓗᒃᑳᖓᑉᑎᒍ 

ᖃᓄᐃᓐᖏᑦᓯᐊᖁᔨᓪᓗᑕ ᑕᕝᕙᓂᕼᐃᐅᓗᒃᑖᕋᑦᑕ 

ᖃᐅᔨᒪᓐᓇᖅᑰᕐᒪᑦ. ᒪᒃᑯᒃᑐᑦ ᓄᑕᖅᑲᑦ ᒫᓐᓇ 

ᑭᒡᒐᖅᑐᕋᑦᑎᒍᑦ, ᕼᐃᕗᓂᒃᕼᐊᕆᓂᐊᒐᐃᑦ 

ᐱᔾᔪᑎᓂᓗᒃᖢᑎᒍ. ᑕᐃᒪ ᑐᕼᐊᖅᑕᖃᑦᑖᕼᐅᕋᑉᑕ 

ᐅᕙᓂ ᐊᕐᕕᐊᓂ 40 ᐃᓕᓐᓂᐊᕌᓂᓐᓂᐊ, ᒫᓐᓇ 

ᓈᕼᐅᑎᖏᑦ ᑐᕼᐊᖅᑕᐅᔭᖅᑎᖃᑉᑖᕋᑉᑎᒍ. 

ᑭᕼᐊᓂᓕ ᐅᑯᐊ ᐃᓕᓐᓂᐊᕌᓂᒃᑐᑦ ᖃᓄᓪᓗᐊᕕᒃ 

ᐊᔪᓐᖏᓐᓂᖃᕐᒪᖔᑕ ᑐᑭᕼᐃᕼᐊᕋᒪ? ᓄᓇᕗᒻᒥ 

ᐃᓕᓐᓂᐊᕌᓂᑦᑐᖅ ᐃᐅᓪᕘᖅᑕᒦᓐᖔᖅᕼᐃᒪᔪᖅ 

ᐃᓕᓐᓂᐊᕌᓂᒃᑐᖅ, ᑯᐸᐃᒃᒥᑦ ᓇᑭᒥᐊᖅ, 

ᕼᐊᓂᓕᕇᓪᓗᒋᑦ ᖃᐅᔨᕼᐊᒐᐅᓕᕋᔭᕐᓂᖅᐸᑕ 

ᐊᔾᔨᒌᑉᐱᑖ? ᑲᓇᑕᒥᐅᑕᓂᖃᐃ 

ᐊᖑᒻᒪᑎᒐᓗᐊᖅᐱᑕ?  

 

ᐅᕙᓂ ᐅᖃᐅᓯᕐᖓᐅᑕᖏᓐᓂ ᐅᖃᓚᐅᕐᒪᑦ 

(ᑐᓵᔨᑎᒍᑦ) ᐊᖏᖅᓯᒪᐃᓐᓇᕐᖓᑕ ᓄᓇᕗᒻᒥ 

ᐃᓕᓴᐃᔩᑦ ᐃᓂᒃᓴᖏᑦ 

ᐊᑭᑦᑐᕋᐅᑎᔅᓴᑦᑎᐊᕙᐅᖏᓐᓇᖅᑐᑎᒃ. 

ᑕᒪᓐᓇᓕᑭᐊᖅ ᐃᓕᓐᓂᐊᕐᓂᐅᑉ ᐱᐅᓂᖓ 

ᐃᓕᔅᓯᒪᑦᑎᐊᕋᓗᐊᕐᒪᖔᑕᓗ ᐃᓕᓐᓂᐊᖅᑏᑦ 

ᐱᔭᕇᖅᑎᓪᓗᒋᑦ? ᑕᒪᓐᓇ ᖃᐅᔨᒪᔭᐅᒐᓱᖃᑦᑕᖅᑳ, 

ᐃᓕᑦᑎᐊᐸᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ.  

 

ᐊᐱᖅᑯᑎᖓᓄᖃᐃ ᑐᑭᓯᒋᐊᕆᐊᖃᖅᑐᖓ 

ᑕᐃᒪᓐᓇ ᐊᓯᖏᓐᓂᑦ ᓄᓇᕗᑦ ᓯᓚᑖᓂ 

ᐊᔾᔨᒌᑎᖏᓐᓄᓪᓗᑭᐊ ᐅᕝᕙᓘᓐᓃᑦ 

ᖃᐅᔨᓴᖅᑕᐅᕙᒻᒪᖔᑕ ᑕᒫᓂ ᐃᓱᓕᒃᑎᔪᐃᑦ 

ᐊᓯᖏᓐᓂᓪᓗ. ᑭᓯᐊᓂ ᐅᖃᕈᓐᓇᖅᑐᖓ ᑖᒃᑯᐊ 

ᐃᓱᓕᒃᑎᖃᑦᓯᖅᑐᐃᑦ ᓄᓇᕗᒻᒥ (ᑐᓵᔨᑎᒍᑦ) 

ᐊᖑᒻᒪᑎᓯᖃᑦᑕᖅᑐᑦ ᐃᓕᑕᐅᔭᕆᐊᓕᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ, ᐅᖃᕈᓐᓇᖅᑐᒍᑦ ᑕᐃᒫᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᑕᐃᒪ ᐊᐱᕆᒃᑲᓐᓂᓕᕐᓗᖓ ᖃᓄᕐᓕ ᑕᒪᒃᑯᐊ 

ᐱᔭᕇᕈᑎᐅᖃᑦᑕᖅᑐᐃᑦ 

ᐃᓕᑦᑕᐅᔭᕆᐊᖃᖃᑦᑕᖅᑐᐃᑦ ᖃᓄᖅ ᐊᔾᔨᖃᖅᑲ, 

ᐊᔾᔨᖃᓐᖏᓚᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑦᑎᐊᐸᓪᓚᐃᖏᓐᓇᒃᑯ ᐊᐱᖅᑯᑎᖓ, 

ᐅᑎᕐᕕᖃᕐᓗᖓ ᐊᐱᖅᑯᑎᒋᓚᐅᖅᑕᖓᓄᑦ, 

ᐅᖃᐅᓯᒃᑯᑦ 

ᐊᐱᖅᑯᑎᓂ. ᐃᓕᓴᕕᒻᒥ ᐱᔭᕇᖅᑐᓕᒫᑦ 100 

ᓈᓴᐅᑎᑖᖅᓯᒪᔭᕆᐊᓖᑦ ᐱᔭᕇᕐᓂᐊᕈᑎ. ᑕᐃᒫᖃᐃ 

ᐊᐱᕆᔪᖅ, 100-ᓂᑦ ᓈᓴᐅᑎᑖᕋᓱᐊᕆᐊᓖᑦ 

ᐃᓕᒃᑕᖏᓐᓂᑦ. (ᑐᓵᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᒥᓇᓕᖅᑎᑦᑎᒐᓱᐊᓐᖏᒃᑲᓗᐊᖅᑐᖓ, 

ᐊᑭᕋᓱᐊᓗᐊᓐᖏᒃᑲᓗᐊᖅᑐᖓᐃᓛᒃ. 1000-

ᓗᐊᕐᖓᑕ ᐃᓕᓴᐃᔩᑦ ᓄᓇᕗᒻᒥ 

ᐊᒃᓱᕈᖅᑐᐊᓘᖃᑦᑕᖅᑐᐃᑦ ᐃᖅᑲᓇᐃᔭᖅᑐᑎᒃ. 

ᑐᑭᓯᑦᑎᐊᕈᒪᔪᖓᓕ ᐊᐅᓚᑦᑎᔨᐅᓪᓗᑕ, 

ᐊᐅᓚᑦᑎᔨᐅᒐᑦᑕ ᑕᕝᕙ ᐃᓕᓐᓂᐊᖅᑐᓕᕆᓂᕐᒥ. 

ᑭᓱᓂᑦ ᑕᐃᒪ ᖃᐅᔨᒪᔪᑎᓂᑦ 

ᖃᐅᔨᒪᒐᓱᐊᖃᑦᑕᖅᑭᓯ? ᐊᓂᐊᑦᑎᕙᒻᒪᖔᑕ 

ᐱᐅᔪᓂᒃ ᑕᕝᕙᓐᖓᑦ. ᐊᓂᐊᑦᑎᕙᑉᐱᑖ ᐱᐅᔪᓂᒃ 

ᑖᒃᑯᐊ ᐃᓕᓐᓂᐊᕐᑏᑦ ᐃᓱᒪᒋᓪᓗᒋᑦ? ᐃᒫᒃ 

ᑭᓲᓐᖏᑦᑑᒐᓗᐊᓂᓛᒃ ᓂᐅᕕᐊᔅᓴᐅᒐᑎᓪᓗ. ᖃᓄᖅ 

ᐃᓕᓐᓂᐊᖅᑐᖅ ᐱᔭᕇᖅᑐᒥᓂᖅ ᑯᐸᐃᒃᒥ ᒪᕐᕉᓐᓂᒃ 

ᐅᖃᐅᓯᖃᕆᐊᓖᑦ ᑕᐅᓇᓂ ᓴᓂᓕᖃᖅᑎᑕᐅᑉᐸᑦ 

ᓄᓇᕗᒻᒥ ᐱᔭᕇᖅᓯᒪᔪᒥᒃ ᖁᕝᕙᓯᓐᓂᓕᒻᒥᒃ 12-ᒥᒃ 

ᐱᔭᕇᖅᑐᐃᓐᓇᒥᓂᐅᓗᑎᒃ, ᐊᑭᑦᑐᕋᐅᑎᒍᓐᓇᖅᑳᒃ 

ᐊᔾᔨᒌᑉᐹᒃ ᐃᓕᓯᒪᓂᖏᒃ? ᖃᓄᖅ 

ᓴᓂᓕᕇᑦᑎᑕᐅᒍᓐᓇᕋᔭᖅᑲᑦ? ᖃᓄᖅ 

ᑐᑭᓯᒐᓱᐊᕈᓐᓇᕋᔭᖅᑭᕗᑦ ᑕᐃᒫᓪᓗᐊᖅ ᐳᑦᑎᓂᓕᒻᒥ 

ᐃᓕᑉᐸᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᔾᔨᒌᓐᖏᓐᓂᖏᓐᓂᒃ 

ᐱᑕᖃᖅᑰᖑᒻᒪᑦ ᐱᓕᕆᕕᑦᑎᓐᓂ ᐊᓯᖏᓐᓄᑦ 

ᒐᕙᒪᐅᔪᓄᑦ. ᑖᒃᑯᐊ ᐊᓯᖏᑦ ᓄᓇᖃᐅᖅᑐᖅ 

ᐊᒡᒍᑐᖅᓯᒪᓂᕐᒥ ᐃᓕᓐᓂᐊᕐᕕᓕᕆᓂᕐᒧᑦ ᐱᓕᕆᕖᑦ 

ᐃᓕᓐᓂᐊᖃᕐᕕᖃᖅᓯᒪᓕᕐᒪᑕ ᐃᒻᒪᑐᖄᓗᖕᓂᑦ. 

ᐊᕐᕌᒍ ᓲᕐᓗ ᐊᕙᑏᒃ ᒪᕐᕉᒃ ᑕᐃᒪᓐᓇ 

ᐃᓕᓐᓂᐊᕈᑎᒃᓴᓕᐅᖅᓯᒪᓂᖅᓴᐅᓕᕐᒪᑕ. 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓐᖑᒻᒪᑎᓐᖏᓇᑦᑎᒍᑦ ᓱᓕ.  

 

ᑕᕝᕙ ᐊᔾᔨᒌᓐᖏᒻᒪᑕ. ᐊᔾᔨᒋᓐᖏᑖᓗᐊᓂᓪᓗ 

ᐃᓕᖅᑯᓯᖃᖅᖢᑕ. ᐊᔾᔨᒌᓐᖏᓐᓂᕆᔭᑦᑎᓐᓂ 

ᖃᐅᔨᓴᐅᑎᒃᓴᓂᑦ ᑯᐸᑭᒥᐅᑕᓂᒃ 

ᐃᓕᓐᓂᐊᖅᑕᐅᔪᓂᒃ ᐱᑕᖃᓐᖏᓇᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑐᐃᓐᓇᕐᓚᖓ ᑭᖑᓪᓕᖅᐹᒥ. ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐅᓕᕈᔅᓯ ᑕᐃᒃᑯᐊ 

ᐋᖅᑭᒃᓱᑦᑕᐅᑎᐊᖅᓯᒪᔪᐋᓗᖃᑦᑕᕐᒪᑕ 

ᑐᓴᕈᒥᓇᖅᖢᓂᓗ ᐃᒻᒪᖃ ᕿᒥᕐᕈᓇᒍᓐᓇᕈᔅᓯ 

ᐱᖃᓯᐅᔾᔨᓂᐊᕋᔅᓯ ᑐᓴᒐᒃᓴᓂᒃ ᑕᕝᕙᖔᖅᑐᓂᒃ. 

ᑕᐃᒪᓐᓇ ᓈᓴᖅᑕᐅᓯᒪᔪᓂᒃ ᐱᓯᒪᓐᖏᓇᑦᑕ 

ᐱᓯᒪᓐᖏᑯᑦᑕ ᐊᖏᔪᐋᓗᖕᒪᑦ ᑕᒪᓐᓇ. ᑕᒪᒃᑯᓂᖓ 

ᐅᒃᐱᕆᔭᐅᔪᓂᒃ ᓲᕐᓗ ᑕᐃᔭᐅᔪᓂᒃ ᐱᐅᔪᐊᓘᒐᓗᐊᑦ 

ᑕᑎᖃᑐᐃᓐᓇᓕᕋᔭᕋᑦᑕ. ᖁᕝᕙᓯᓐᓂᓕᓐᓂ 1-12-ᒧᑦ 

ᐃᓕᓐᓂᐊᕐᕕᐊᓗᒻᒧᐊᖅᖢᑎᒃ ᓯᓚᑦᑐᓴᕐᕕᒻᒧᑦ 

ᓯᓚᑦᑐᓴᕐᕕᒻᒧᑦ ᑕᐃᒃᑯᓄᖓ ᐃᓯᕈᓐᓇᐃᓕᓚᐅᖅᑐᖅ 

ᖁᕝᕙᓯᓐᓂᓕᓐᓂ 12-ᖃᕋᓗᐊᖅᖢᓂ.  

ᓯᓚᑦᑐᓴᕐᕕᒻᒧᑦ ᐃᓯᕈᓐᓇᓚᐅᓐᖏᑦᑐᖅ. ᑕᒪᒃᑯᓄᖓ 

ᐊᐅᓚᑕᐅᓂᖏᓐᓄᑦ ᐃᓕᓴᐃᔩᑦ 

ᐃᓕᓐᓂᐊᑎᑦᑎᖃᑦᑕᓚᐅᕆᔅᓯ ᐃᒪᓐᓇ 

ᐅᖃᐅᔾᔨᖏᑦᑐᖓ ᑭᓯᐊᓂ ᐊᐅᓚᑕᐅᓂᖏᓐᓄᑦ 

ᑕᒪᓐᓇ ᐅᖃᐅᓯᖃᖅᑐᖓ ᐃᓕᓐᓂᐊᖅᑎᖁᑎᕗᑦ 

ᐃᓕᓴᖅᑕᐅᑦᑎᐊᖁᓪᓗᒋᑦ ᐱᐅᔪᒥᒃ.  

 

ᑕᕝᕙᓂ ᐱᓕᕆᕕᔅᓯ ᐸᕐᓇᐅᑎᖏᓐᓂᒃ ᐅᖃᖅᓯᒪᖕᒪᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ ᐸᕐᓇᐅᑎᖓ 

130-ᒦᖅᑐᖅ ᐅᖃᖅᓯᒪᔪᖅ ᐊᕐᕌᓂᓴᐃᑦ 

ᓯᕗᓪᓕᐅᔾᔭᐅᓚᐅᖅᓯᒪᔪᑦ ᕿᒥᕐᕈᓇᒋᓪᓗᑎᑦ 

ᐱᓕᕆᕕᓕᒫᓂᑦ ᐃᖅᑲᓇᐃᔮᒃᓴᐃᑦ ᑭᓱᓕᕆᔨᐅᒻᒪᑕ 

ᖃᐅᔨᒪᔭᐅᔪᑦ ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ 

ᑐᓗᖅᑕᐅᑎᐅᖃᓐᖏᑦᑐᖅ. ᐃᓕᓐᓂᐊᑎᑦᑎᓂᕐᓗ 

ᐱᐅᔪᒥᒃ. ᑖᓐᓇ ᐱᖦᖤᖅᐳ ᑕᕝᕙᓂ 

ᐃᒻᒥᓃᖅᑰᔨᓪᓗᓂ ᕿᑐᕐᖓᕗᑦ 

ᐃᓕᓐᓂᐊᖏᓐᓇᕆᑦᑏᓚᓪᓗᑎᒍᑦ 

ᐃᖅᑲᓇᐃᔮᖅᑖᓚᕋᔅᓯ ᓯᓚᑦᑐᓴᕐᕕᒻᒧᐊᓛᕋᔅᓯᓗ.  

ᐱᖃᑖᒍᑦ ᒐᕙᒪᐅᓪᓗᑕ ᐅᖃᓕᕐᒥᔪᒍᑦ ᖃᐅᔨᒪᓂᖅ 

ᑕᒪᒃᑯᐊ ᑐᓗᖅᑕᐅᑎᐅᔭᕆᐊᖃᓐᖏᑦᑐᑦ 

ᐃᖅᑲᓇᐃᔮᒃᓴᒧᑦ. ᐊᐱᖅᑯᑎ, ᑖᓐᓇ 

ᐃᖅᑲᓇᐃᖅᑕᐅᓂᐊᖅᑐᖅ ᒫᑦᓯ 31, 2018 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦᑕ ᐃᓗᐊᓂ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ. ᑕᒪᒃᑯᐊ ᑭᓱᑦ 

ᐊᓯᔾᔨᖅᑕᐅᓯᒪᓕᖅᐸᑦ ᐃᖅᑲᓇᐃᔭᖅᑎᑖᐸᓪᓕᐊᓂᖅ 

ᑕᕝᕗᖓ ᐃᓕᓐᓂᐊᕐᓂᓕᕆᓂᕐᒧᑦ ᐊᑖᒍᑦ ᑕᕝᕙᓂ 

ᒪᒃᐱᒐᖅ 130 ᐊᑐᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐊᐱᖅᑯᑎᒐᐅᓇ 

ᑭᖑᓪᓕᖅᐹᖓᓄᑦ ᓂᓪᓕᐅᑎᖄᕐᔪᒍᒪᒐᒪ 

ᓂᓪᓕᐅᑎᒋᖅᑲᐅᔭᖓᓂᒃ. ᐅᖃᕈᒪᓪᓗᖓ ᐱᓕᕆᕕᒃ 

ᐃᖅᑲᓇᐃᔭᓕᖅᑐᖅ ᐊᑐᓕᖅᑎᑦᑎᔪᒪᓪᓗᑎᑦ 

ᐱᐅᓯᐅᔪᓂᒃ ᖃᐅᔨᓴᐃᔾᔪᑎᐅᖃᑦᑕᖅᑐᒥᒃ ᑖᓐᓇ.  

ᑐᑭᓯᒋᐊᕈᓐᓇᖅᑐᒍᑦ ᓇᓃᒻᒪᖔᑕ 

ᐃᓕᓐᓂᐊᖅᑐᖁᑎᕗᑦ ᐊᓯᖏᓐᓄᑦ ᓄᓇᖃᖅᑐᓄᑦ 

ᒐᕙᒪᐅᔪᑦ ᐃᓕᓐᓂᐊᖅᑎᖁᑎᖏᓐᓄᑦ.  

 

ᖃᐅᔨᓴᖅᑕᐅᖃᑦᑕᕐᓗᑎᑦ ᐅᓂᒃᑳᖃᑦᑕᕐᓗᓗ 

ᐃᓕᓐᓂᐊᑎᑦᑎᖃᑦᑕᖅᑐᑦ ᐱᓕᒻᒪᒃᓴᓂᖅ 

ᑐᓴᐅᒪᑎᑦᑎᓗᑎᑦ ᐃᓕᓐᓂᐊᖅᑕᐅᔪᓂᑦ 

ᐱᔭᕇᖅᑕᐅᕙᓪᓕᐊᔪᑦ ᑕᒪᓐᓇ ᐱᓕᕆᔾᔪᑎᐅᔪᖅ 

ᑕᒪᑐᒥᖓ ᕿᒥᕐᕈᓇᒍᓐᓇᖅᑕᕗᑦ. 

 

ᐊᒻᒪᓗᑦᑕᐅ ᐊᐱᖅᑯᑕᐃᑦ ᐱᔾᔪᑎᒋᓪᓗᒍ 

ᐃᖅᑲᓇᐃᔮᒃᓴᐃᑦ ᓇᓗᓇᐃᖅᑕᐅᓂᖏᓐᓂᒃ 

ᑭᓱᓕᕆᔨᐅᒻᒪᖔᑕ; ᐅᐊᑦᑎᐊᕈᐃ, ᑕᓪᓕᒪᐅᖕᒪᑕ 

ᐃᖅᑲᓇᐃᔮᒃᓴᐃᑦ ᓇᓗᓇᐃᖅᑕᐅᓂᖓᓂᒃ 

ᐱᓕᕆᔭᕆᐊᖃᖅᑕᕗᑦ ᐃᓕᓴᖅᓯᓇᓱᒻᒥᔪᒍᑦᑕᐅᖅ. 

ᐊᔾᔨᒋᓐᖏᑕᖓᓂᒃ ᖃᐅᔨᒪᓂᐅᔪᒥᑦ ᑖᔅᓱᒧᖓ 

ᐱᓕᕆᐊᖃᕈᒪᓗᑕ ᐃᖅᑲᐅᒪᓗᑕ. ᐱᓕᒻᒪᒃᓴᕐᓂᖅ 

ᓲᕐᓗ ᐃᖅᑲᓇᐃᔮᓕᒻᒪᒃᓴᕐᓂᒃᑯᑦ ᐊᔪᕈᓐᓃᐸᓪᓕᐊᓂᖅ 

ᐊᒻᒪ ᖁᑦᑎᓐᓂᓖᑦ 12-ᖃᓐᖏᑦᑐᑦ ᖁᑦᑎᓐᓂᓖᑦ 

12-ᑖᕋᓱᓐᓂᖓᓂ ᑖᒃᑯᐊ ᓲᕐᓗ ᓯᒃᑭᑦᑕᐅᑉ 

ᐃᓗᐊᓃᑦᑑᓪᓗᑎᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᐆᑦᑑᑎᖃᕈᓐᓇᕈᓂ ᒫᓐᓇᐅᓐᖏᑦᑑᒐᓗᐊᖅ 

ᓱᖁᑕᐅᒐᔭᓐᖏᑦᑐᖅ ᖃᓄᖅ ᐃᖅᑲᓇᐃᔮᒃᓴᐃᑦ 

ᓇᓗᓇᐃᖅᑕᐅᓯᒪᓂᖏᓐᓂᑦ ᐊᓯᔾᔨᕐᓂᕐᒪᖔᑕ ᑖᓐᓇ  

ᑕᑯᔪᒪᑦᑎᐊᕋᔭᖅᑕᕋ. ᑖᒃᑯᐊ ᒪᕐᕉᓐᓂᒃ ᓲᕐᓗ 

ᐊᔾᔨᒌᓐᖏᑦᑑᓐᓂᒃ ᑐᓵᕈᓘᔭᓕᕋᒪ. 

ᐅᖃᕆᐊᖅᑲᐅᒐᓗᐊᖅᑐᖓ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᐊᖏᔪᖅᖃᕐᕕᖓ, ᐊᖏᔪᖅᖃᕐᕕᖓ 

ᑲᑎᒪᔾᔪᑎᕕᓂᖅᑎᒍᑦ ᐊᖏᔪᖅᑲᖃᕐᕕᒃ ᐊᒡᓚᕝᕕᖓ 

ᐊᕐᕕᐊᓂ ᑕᐃᒃᑯᐊ ᑐᑭᒧᐊᖅᑎᑦᑎᖃᑦᑕᕐᒪᑕ 

ᐃᓐᓇᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂ 

ᑲᑎᒪᑎᑦᑎᖃᑦᑕᖅᖢᑎᑦ. ᐅᐱᒋᔭᕋ ᐱᓕᕆᕕᔅᓯ 

ᐊᒃᓱᐊᓗᒃ ᐱᓕᕆᑦᑎᐊᖅᓯᒪᒻᒪᑕ. 

 

ᑕᒪᑐᒧᖓ ᐃᓐᓇᑐᖃᐃᓪᓗ ᓄᓇᑦᑎᓐᓄᑦ ᐊᒃᓱᐊᓗᒃ 

ᖃᐅᔨᒪᕐᔪᐊᕐᒪᑕ ᖃᐅᔨᒪᓂᕐᒥᑦ ᑎᒍᒻᒥᑎᐊᕐᒪᑕ 

ᐊᕐᕕᐊᓂᑦ ᑐᓐᖓᓱᑦᑎᑕᐅᑦᑎᐊᖃᑦᑕᖅᖢᑎᒡᓗ 

ᐊᒻᒪᓗᑦᑕᐅ ᑭᖑᓪᓕᕐᒥ ᐱᓕᕆᔭᐅᓂᐊᖅᑐᑦ 

ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓄᑦ. 

(ᑐᓵᔨᑎᒎᕈᓐᓃᑦᑐᖅ) ᐊᕐᕌᓂ ᑕᒡᕙᓂ 

ᐅᑭᐅᕆᔭᑦᑎᓐᓂ ᑖᒃᑯᐊ ᐃᓄᑐᖃᐃ ᕼᐅᓇᓂᒃᑭᐊᖅ 

ᐅᖃᐅᕼᐃᒪᕈᒪᖅᐸᑦ ᐱᕚᓪᓕᕈᑕᐅᓂᐊᖅᑐᓂᑦ? ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒥᒃ 

ᐃᑦᓯᕙᐅᑕᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 

ᐃᓐᓇᐃᑦ ᐅᖃᐅᔾᔨᔨᒋᖃᑦᑕᖅᑕᕗᑦ ᖁᔭᒋᔭᕗᑦ 

ᐊᕐᕕᐊᓄᖃᑦᑕᕆᐊᖏᓐᓂᑦ ᐊᒻᒪᑦᑕᐅ 

ᐋᒡᒋᓯᐅᓕᖅᐸᑦ ᒪᓐᓇ ᐸᕐᓇᒻᒪᑕ 

ᑲᑎᒪᓂᖃᕋᓱᕐᓂᐊᖅᑎᓪᓗᒋᑦ ᑭᓯᐊᓂ ᑭᓱᓂᑦ 

ᑕᕝᕙᓂ ᐊᕐᕌᒍᒋᐊᓂᖅᑕᑎᓐᓂ 

ᐱᓕᕆᐊᖃᓗᐊᕐᓂᐊᕐᒪᖔᑦᑕ 

ᖃᐅᔨᒪᓗᐊᓐᖏᒃᑲᓗᐊᖅᑎᓪᓗᖓ ᑭᓯᐊᓂ 

ᓇᓗᓇᕈᓐᓃᖅᐸᑦ ᑐᓴᖅᑎᒍᓐᓇᕋᔭᕐᒥᔭᕋ. ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᐃᓐ. 

 

ᒪᐃᓐ: ᑕᐃᓐᓇ 

ᑎᑎᕋᕐᕕᖁᑎᖁᕼᐃᓯ ᐊᕐᕕᐊᕼᐊᐅᖅᑐᖅ 

ᐃᖏᕐᕋᓂᖃᑦᓯᐊᖅᐸ? ᐱᓕᕆᕼᐃᒃᑲᓂᒃ 

ᐊᒥᒐᖅᑕᓐᖏᓚᑦ ᑖᕙᓂ ᐊᕐᕕᐊᓂ ᑕᐃᑉᕼᐅᒪᑉ 

ᑎᑎᕋᕐᕕᐅᑉ ᐃᓗᐊᓂ? ᒪ’ᓇ ᐃᒃᕼᐃᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᑕᖅᑭᑲᐃᓐᓇᕈᓐᓇᕈᕕᑦ.  

 

ᖁᔭᓐᓇᒦᒃ. ᒫᓐᓇ ᐅᑯᐊ ᐃᓕᓐᓂᐊᕐᕕᐅᑉ ᓯᓚᑖᒍᑦ 

ᒫᓐᓇ ᐃᓐᓄᑦᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ 

ᐊᕐᕕᐊᓂᑦ ᖁᓕᑦ. ᑕᐃᒫᑎᒋ ᐃᖏᕐᕋᓂᖃᖅᑐᒍᑦ 

ᒪᓐᓇ ᐅᑯᐊ ᖁᓕᑦ ᐃᓕᓐᓂᐊᕐᕕᓐᓂ ᓯᓚᑖᒎᖓᔪᑦ. 

(ᑐᓵᔨᑎᒍᑦ) ᐃᖅᑲᓇᐃᔮᑦ ᓱᓕ ᐃᓐᓄᒃᓯᒪᓐᖏᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ ᐊᒻᒪᓗ ᒥᓂᔅᑕ. 

ᐃᓐᓄᒍᓐᓇᕋᓗᐊᖅᑐᓂ ᑕᐃᑉᑯᐊ ᐱᓕᕆᐊᒃᕼᐊᑦ 

ᖁᓕᐅᓐᓂᖅᐸᑕ, ᑕᕝᕙᓂᖄ ᐅᑭᐅᖑᔪᒥ ᖃᓄᖅ 

ᐱᕙᓪᓕᐊᔪᑎᒍᑦ, ᐃᓛᒃ ᐊᑐᐃᓐᓇᐅᑎᑕᐅᓂᐊᖅᐸᑦ 

ᑕᐃᒃᑯᐊ ᐱᓕᕆᐊᒃᕼᐊᑦ ᑕᕝᕙᓂ ᐅᑭᐅ ᐃᓗᐊᓂ 

ᐅᕝᕙᓘᓐᓃᑦ ᖃᑯᒍ ᐃᓐᓄᒐᔭᕐᒪᖔᑕ 

ᐸᕐᓇᐃᕼᐃᒪᓂᖅᐸᑦ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, 

ᐃᖅᑲᓇᐃᔭᖅᑎᓯᐅᖏᓐᓇᖃᑦᑕᕋᓗᐊᖅᑐᒍᑦ 

ᐃᓚᖏᑎᒍᑦ ᐃᓚᖏ ᐃᓪᓗᒃᓴᖃᓐᖏᓐᓂᖓ 

ᐱᔾᔪᑎᒋᔭᐅᓪᓗᓂ ᐃᓐᓄᒃᐸᓪᓕᐊᖃᑦᑕᕈᓐᓇᖏᒻᒪᑕ 

ᑭᓯᐊᓂ ᐃᖅᑲᓇᐃᔭᖅᑎᓴᖅᓯᐅᖏᓐᓇᐅᔭᕋᓗᐊᖅᑐᒍᑦ 

ᐊᒻᒪᓗ ᐆᑦᑐᕈᒪᔪᑕᖃᖅᐸᑦ ᑕᒪᒃᑯᐊ 

ᐃᖅᑲᓇᐃᔮᖅᑕᕋᓱᐊᕈᑎᓄᑦ 

ᐊᕐᕕᐊᒥᐅᑕᓅᓐᖏᒃᑲᓗᐊᖅᐸᑦ ᓇᑭᑐᐃᓐᓇᖅ 

ᑐᓐᖓᓱᒃᑎᑦᑎᒐᓗᐊᖅᑐᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐃᓛᒃ ᐃᒃᑯᐊ ᒐᕙᒪᒃᑯᑦ 

ᐃᒡᓗᖁᑕᐃ ᐊᒥᒐᖅᕼᐃᔪᕐᔫᒐᓗᐃ ᐊᕐᕕᐊᓂ. 

ᐊᐅᓚᔨᑦᑎᐊᕐᓂᕈᒪ 

ᐅᑕᖅᑭᔪᓂᒃ ᓄᓇᕘᓗᑦᑖᒥ ᖁᑦᑎᓂᖅᐹᖑᒻᒪᑦ 

ᐊᕐᕕᐊᑦ, 7-ᖑᖅᑰᖢᑎᒃ ᒐᕙᒪᒃᑯᑦ ᐱᓕᕆᔩᑦ 

ᐃᒡᓗᒃᕼᐊᒥᑦ ᐅᑕᖅᑭᔪᑦ. ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓ ᑐᕼᐋᓐᓂᖅᐸᑦ ᕼᐊᓇᒋᐊᕈᒫᓕᖅᑰᕐᒪᑦ 

ᐃᒡᓗᓂ.  
 

ᑭᖑᓪᓕᖅᐹᒥ ᐅᓇ ᐊᐱᖅᑯᑎᒐ, ᐅᑯᐊᖃᐃ 

ᐃᓕᓐᓂᐊᕆᐊᑦᓯᐊᖅᑕᓐᖏᑦᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐅᑐᒃᖢᒋᑦ, 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑮᓇᐅᔭᖅᑖᖅᑎᑕᐅᕼᐅᖅᐸᑦ 

ᐃᓕᓐᓂᐊᕆᐊᖅᑕᖏᑦᑐᖅ ᐊᒥᕼᐆᓂᖏᑦ 

ᑕᐅᑐᒃᖢᒋᑦ? ᐅᕝᕙᓘᓐᓃᑦ 

ᑮᓇᐅᔭᖅᑖᖏᑦᑎᐊᓗᐊᕕᒥᐊᑦᑕᖅᐸᑦ ᑕᒪᑐᒨᓇ? 

ᒪ’ᓇ, ᐃᒃᕼᐃᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓂᑦ ᐊᔾᔨᒌᓐᖏᑦᑐᓂᑦ 

ᐱᔭᔅᓴᖃᓲᖑᒻᒪᑕ ᐊᒻᒪᓗ ᐃᓕᓐᓂᐊᖅᑐᓕᕆᔨᐅᑉ 

ᐱᖁᔭᖏᑦᑎᒍ ᓇᓗᓇᐃᔭᖅᑕᐅᒪᓪᓗᓂ ᑖᒃᑯᐊ 

ᓇᖕᒥᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᐅᔪᑦ ᐊᐅᓚᔾᔪᑎᒋᓂᐊᖅᑕᖏᑦ ᑕᕝᕙᓂ 

ᐊᕐᕌᒎᑉ ᐃᓗᐊᓂ ᐊᒡᒍᖅᑐᖃᑦᑕᕆᕗ 

ᑮᓇᐅᔭᖁᑎᖏᑦ. 
 

ᐊᒻᒪᑦᑕᐅᖅ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᐃᓚᖏᑦ 

ᑮᓇᐅᔭᑎᒍᑦ ᐃᓚᒋᐊᕈᑎᖃᕈᓐᓇᓲᑦ ᑕᒪᒃᑯᐊ 

ᐃᓐᓇᐃᑦ ᐃᓕᓐᓂᐊᕐᕕᒻᒥ ᑕᐃᒪᐃᑦᑐᒥᒃ 

ᐅᖃᐅᓯᕆᔭᐅᖅᑲᐅᒻᒪᑦ ᒥᔅᑕ ᒥᑭᓐᖑᐊᕐᒧᑦ, 

ᑕᒪᒃᑯᐊᓗ ᓲᕐᓗ ᐋᖅᑭᑦᓱᐃᓂᐊᕈᑎ 

ᐃᓅᖃᑎᒌᑦᓯᐊᓂᕐᒧᑦ ᐅᕝᕙᓘᓐᓃᑦ 

ᐅᐸᒍᑎᑦᓯᐊᖅᑕᕐᓂᕐᒧᑦ 

ᐊᑐᐊᒐᖁᑎᓕᐅᕈᓐᓇᕈᒪᑐᐊᖅᐸᑕ ᐅᕝᕙᓘᓐᓃᑦ 

ᐱᓕᕆᐊᔅᓴᑐᐃᓐᓇᕐᓂ ᐃᓕᓐᓂᐊᖅᑎᓄᑦ ᑐᕋᖓᔪᓂᑦ 

ᐊᒻᒪᑦᑕᐅᖅ ᑖᒃᑯᐊ ᐃᓕᓐᓂᐊᓕᓵᖅᑐᓕᕆᓂᕐᒧᑦ 

ᑐᕌᖓᔪᐃᑦᑕᐅᖅ ᑕᒪᒃᑯᐊ ᑐᕌᖓᓗᐊᖅᐸᑕ ᐃᓄᐃᑦ 

ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ ᑖᒃᑯᐊᑦᑕᐅᖅ 

ᐃᑲᔪᖅᓱᖅᑕᐅᒍᓐᓇᓲᕐ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  
 

ᑕᐃᒪᐃᑦᑑᒐᓗᐊᖅᑎᓪᓗᒍᑦᑕᐅᖅ ᐱᓕᕆᕝᕕᕗᑦ 

ᐱᓕᒻᒪᒃᓴᐃᓲᖑᒋᓪᓗᑎ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᖃᓄᖅ 

ᐱᓕᕆᐊᑦᓴᖃᕐᒪᖔᑕ ᑖᓐᓇ ᐱᖁᔭᖅ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᒍᑦ 

ᑐᑭᓯᓯᒪᒍᓐᓇᖁᓪᓗᒋᑦ ᓱᓇᓂᒃ 

ᐱᓕᕆᐊᔅᓴᖃᕐᒪᖔᑦᑕ. ᐃᒻᒪᖄ ᑖᓐᓇ ᑐᑭᓯᓇᖅᐸᑦ. 

ᑭᓯᐊᓂ ᑕᐃᓐᓇ ᐅᖃᒃᑲᓂᕐᓗᖓ ᑕᐃᓐᓇ 

ᑮᓇᐅᔭᑎᒍᑦ ᓇᓗᓇᐃᔭᖅᑕᐅᖃᑦᑕᕐᒪᑕ ᐊᕐᕌᒍᑕᒫᑦ 

ᐅᐸᒍᑎᖃᑦᑕᖅᑐᐃᑦ ᐃᓕᓐᓂᐊᖅᑎᐅᔪᑦ ᐅᓄᕐᓂᖏᑦ 

ᒪᓕᑦᓱᒋᑦ. ᑖᓐᓇ ᑕᐃᒪᐃᓕᖓᔪᖅ ᒫᓐᓇ, ᐊᒻᒪᓗ 

ᐅᖃᒃᑲᓐᓂᕐᓗᖓ ᑖᓐᓇ ᐱᖁᔭᒃᓴᖅ 

ᐋᖅᑭᒋᐊᖅᓯᒪᑎᓪᓗᒍ ᑲᔪᓯᓂᐊᕐᓂᖅᐸᑦ ᑕᒪᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᐅᔪᑦ 

ᐱᓕᕆᐊᑦᓴᖏᑦ ᐃᓚᒋᐊᕋᔭᖅᑰᕐᒪᑕ.  

 

ᑖᓐᓇ ᕿᒥᕐᕈᓗᑎᒍᑦ ᑮᓇᐅᔭᑎᒍᑦ ᐊᒻᒪᓗ 

ᐊᓯᖏᑎᒍᑦ ᐃᖅᑲᓇᐃᔮᒃᑯᑦ 

ᐃᖅᑲᓇᐃᔭᖅᑎᑖᕆᐊᖃᒃᑲᓐᓂᕋᔭᕐᓂᖏᑦ ᒪᓕᓪᓗᒋᑦ 

ᑕᐃᒫᑦᑕᐅᖅ ᐃᑲᔪᕆᐊᖃᕋᔭᖅᑐᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒋᔭᕐᒧᑦ ᐅᑎᕐᓂᐊᕋᒪ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐅᑎᕐᕕᒋᒐᕕᓐᖓ ᐃᒃᓯᕙᐅᑖᖅ. 

ᑭᒡᒐᖅᑐᐃᒐᒪ ᐃᒡᓗᓕᒑᕐᔪᒻᒥᑦ ᐊᐱᖅᑯᑎᒋᓂᐊᖅᑕᕋ. 

ᑕᐃᒃᑯᐊ ᐅᖅᓱᖅᑑᒥᐅᑦ ᐸᐃᕆᕕᑦᑖᕈᒪᓚᐅᕐᒥᒻᒪᑕ 

ᐃᒡᓗᓕᒑᕐᔪᒻᒥ ᐸᐃᕆᕕᕗᑦ 40-ᓂᒃ ᐅᑭᐅᖃᓕᕐᒪᑦ 

ᓄᑖᕈᕆᐊᖅᑕᐅᔭᕆᐊᖃᕐᒪᑦ. ᑕᐃᒃᑯᐊ 

ᐱᖁᔭᕐᔪᐊᖏᑎᒍᑦ ᐸᐃᕆᕕᓕᕆᓂᕐᒧᑦ 

ᑲᑐᔾᔨᖃᑎᒌᖑᔪᑦ ᑖᒃᑯᐊ ᑮᓇᐅᔭᓂᒃ ᐱᓂᐊᕈᑎᒃ 

ᓄᑖᕈᕆᐊᕈᑕᐅᒃᓴᖓᓂᒃ ᐸᐃᕆᕕᐅᑉ ᑖᒃᑯᐊ 

ᑐᒃᓯᕋᐅᑎᓕᐅᕆᐊᖃᖅᐹᑦ, ᖃᓄᐃᓕᖓᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᒫᓐᓇᐅᔪᖅ ᑖᒃᑯᐊ ᐸᐃᕆᕖᑦ ᑮᓇᐅᔭᑎᒍᑦ 

ᐃᑲᔪᖅᓱᖅᑕᐅᖃᑦᑕᖅᑐᑦ ᐊᐅᓚᔾᔪᑎᓄᑦ, 

ᒪᑭᒪᒍᑎᖏᓐᓄᓪᓗ ᑖᓐᓇ ᑐᑦᓯᕋᐅᑎᑎᒎᖓᔪᖅ 

ᐊᒻᒪᓗ ᐊᕐᕌᒍᑕᒫᑦ ᑐᑦᓯᕋᖃᑦᑕᕆᐊᖃᓲᖑᓪᓗᑎᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᐱᕆᒐᒃᑯ ᓄᓇᕗᑦ. ᑖᓐᓇᓗ 

ᐃᓕᓐᓂᐊᖅᑐᓕᕆᓂᖅ ᑕᐃᒪᓕ 

ᐃᓗᐊᓐᖏᓕᐅᕈᑎᒥᑦ ᓴᖅᑭᑦᑎᓂᐊᕈᒪ ᑕᐃᒪ 

ᐋᖅᑭᒍᑎᒃᓴᒥᑦ ᐅᖃᖃᓯᐅᔾᔨᔭᕆᐊᖃᕋᒪ. ᑕᐃᒪ 

ᐊᑯᑭᑦᑐᓂ ᑕᑯᔪᒐᒪ ᑖᓐᓇ ᓯᓚᑦᑐᓴᕐᕕᔾᔪᐊᖓᓂ 

ᐊᑯᑭᒃᑐᐃᑦ ᑖᒃᑯᐊ ᓈᓴᐅᓯᕆᓂᕐᒥ 

ᐳᑦᑐᓂᖅᐹᖏᓐᓂᑦ ᐃᓄᑦᑎᑑᖓᓚᐅᕐᒪᑕ ᐊᒻᒪᓗ 

ᐃᓕᓐᓂᐊᖅᑐᓕᕆᓂᐅᑉ ᐋᖅᑭᒃᓯᒪᓂᖓ ᐊᒻᒪᓗ 

ᐃᓄᑦᑎᑑᖓᖕᒪᑦ.  

 

ᑲᓇᑕᒥᓪᓕ ᐃᑳᕈᕕᑦ ᑯᐸᑭᒥ ᒪᕐᕉᓐᓂᒃ 

ᐅᖃᐅᓯᖃᕐᒪᑕ ᐅᐃᕖᑐᑦ ᖃᓪᓗᓈᑐᓪᓗ ᐊᒻᒪᓗ 

ᐅᐃᕖᑎᑐᑦ ᐅᖃᕈᓐᓇᖅᑐᑦ ᐃᓄᐃᑦ ᖃᓪᓗᓈᑎᑐᓪᓗ. 

ᐄ, ᑕᐃᒪᐃᒻᒪᑦ ᒪᓕᒐᓕᐅᖅᑎᐅᓪᓗᑕ ᓲᕐᓗ 

ᐊᐅᓚᔾᔪᑎᖏᓐᓂᑦ ᖃᐅᔨᔭᕆᐊᖃᕋᑦᑕ ᖃᓄᖅ 

ᐱᐅᓛᒥᒃ ᐊᑐᕈᓐᓇᕐᒪᖔᑦᑕ, ᐊᑐᐊᒐᒥᓪᓗ 

ᐊᑐᐊᖅᑐᒥᑦ ᑕᕝᕗᖓ ᓄᓇᕗᒻᒧᑦ 

ᐋᖅᑭᒍᑎᒋᓂᐊᖅᑕᑎᓐᓂ ᑖᒃᑯᐊ ᐃᓕᓐᓂᐊᖅᑎᕗᑦ 

ᑲᔪᓯᔪᓐᓇᑦᑎᐊᕐᓂᐊᕐᒪᑕ.  

 

ᑖᒃᑯᐊᓕ ᐊᖓᔪᖅᑳᕆᔭᐅᔪᑦ ᑕᒫᓂ ᓄᓇᕗᒻᒥ 

ᒪᓕᒐᓕᐅᖅᑎᕗᓪᓗ ᕿᑐᕐᖓᒥᓂᒃ 

ᐃᓚᖃᖃᑦᑕᖅᑐᓂᑦ ᑖᒃᑯᐊ ᐃᕐᓃᒃᑲ ᒪᕐᕉᒃ 

ᐃᓕᓐᓂᐊᕈᑎᖏᓐᓂᑦ ᐱᓕᕆᖃᑎᒌᖃᑦᑕᕋᒃᑭᒃ 

ᐊᖏᕐᕋᒥᑦ ᑕᐃᒃᑯᐊ ᐊᔪᕐᓇᑦᑐᒻᒪᕆᐅᕐᒪᑕ ᑭᓯᐊᓂᓕ 

ᑕᐃᒃᑯᐊ ᑕᒪᕐᒥᒃ ᐸᐃᑉᐹᖃᓚᐅᖅᑐᑎᒃ 

ᑲᓇᑕᓕᒫᒥᓪᓗ ᓇᒧᑐᐃᓐᓈᕈᓐᓇᕈᑎᒃ ᑕᐃᒫᒃ 

ᐊᖏᔪᖅᑳᕆᔭᐅᔪᑦ ᑲᒪᒋᔭᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑑᓐᖏᑦᑐᖅ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑑᓐᖏᑦᑐᖅ.  

ᑕᐃᒪᓕ ᐅᖃᑦᑎᐊᕈᓐᓇᕈᒪ ᑖᓐᓇ 

ᖄᖏᐅᔾᔭᐅᖃᑦᑕᖅᑐᓂᒃ, ᐅᐸᓐᖏᖃᑦᑕᖅᑐᓄᑦ 

ᐱᖁᔭᖅ ᑕᐃᑲᓐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖏᑦ ᑕᐃᒃᑯᓂᖓ ᑕᑯᓇᖁᕙᒃᑲ, 

ᑕᑯᓇᓪᓗᑎᒃ ᐊᑐᓕᖅᑎᑕᐅᔪᓐᓇᕐᒪᖔᖅ ᓄᓇᕗᒻᒥ.  

 

ᑕᐃᒪᓕ ᐅᖃᓚᐅᕋᓗᐊᖅᑎᓪᓗᖓ ᑕᐃᓐᓇ ᐸᓂᒐ, 

ᐸᓂᑐᐊᖑᒻᒪᑦ ᑖᓐᓇ ᐃᓂᖅᑎᖃᑦᑕᓕᕐᒪᑦ, ᒍᕋᐃ 

12-ᑖᓚᐅᖅᑑᒐᓗᐊᖅ ᑭᓯᐊᓂ ᐱᓕᕆᐊᕆᔭᖓ.  

 

ᑕᐃᒪᓕ ᐅᖃᓚᐅᕋᓗᐊᖅᑐᓂᐅᒃ ᐊᑐᐊᒐᓕᕆᓂᕐᒧᑦ, 

ᐸᕐᓇᐃᓂᕐᒧᓪᓗ ᑖᓐᓇ ᐅᑉᐱᕆᒐᒃᑯ 

ᑲᔪᓯᔪᓐᓇᑦᑎᐊᖅᑐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒥᓂᒃ ᐊᑐᓕᖅᑎᑦᑎᔭᕆᐊᖃᕋᑦᑕ 

ᐱᐅᓂᖅᐹᓂᑦ ᐊᑐᖅᑕᐅᖃᑦᑕᖅᓯᒪᔪᓂᒃ 

ᓄᓇᕗᒻᒥᑑᓐᖏᑦᑐᖅ ᐊᒻᒪᓗ ᐱᐊᓛᖑᔪᓂᑦ 

ᐊᑐᖅᑕᐅᖃᑦᑕᖁᔭᐅᔪᑦ ᑯᐸᑭᒥ ᒪᕐᕉᓐᓂᒃ 

ᐅᖃᐅᓯᖃᖅᑐᑎᒃ ᐊᒻᒪᓗ ᐊᑯᑭᑦᑐᓂ. ᑖᓐᓇ 

ᑲᔪᓯᑦᑎᐊᖅᓯᒪᔪᒧᑦ ᐃᒻᒥᓂᓪᓗ ᓄᑖᓂᒃ 

ᒪᓕᒐᕐᓂᐊᖅᑎᓂᒃ ᑲᔪᓯᑦᑎᐊᖅᓯᒪᑐᐃᓐᓇᖅᑐᒥᑦ 

ᒐᕙᒪᓂ ᐊᐅᓚᑦᑎᑦᑎᖃᑦᑕᕐᒪᑕ ᒐᕙᒪᒃᑯᓐᓂ 

ᐱᔭᕇᖅᓯᓯᒪᔪᓂᑦ ᑕᕝᕙᓂ ᓇᖕᒥᓂᖅ 

ᐃᓕᓐᓂᐊᖅᑎᖁᑎᒥᓂᒃ. 

 

ᐅᑭᐅᓂᑦ ᖁᓕᓂᑦ ᑕᐅᑐᓐᖑᐊᕈᒪᒐᒪ ᑖᓐᓇ ᒥᓂᔅᑕ  

ᖁᔭᓐᓇᒦᕈᒪᓗᒍ ᖃᐅᔨᓴᕐᓂᕐᒥᒃ ᐱᕙᓪᓕᐊᓯᒪᔪᑦ 

ᑕᐃᒪᑦᑐᒥᑦ ᐱᒋᐊᖅᑎᑦᑎᕙᓪᓕᐊᖅ ᑖᒃᑯᐊ 

ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕐᕕᒋᔪᒪᕕᐅᒃ ᒥᓂᔅᑕ 

ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐊᒻᒪᓗ 

ᐅᓂᒃᑲᕋᑖᖅᑕᖏᓐᓄ ᐊᒥᓱᓂᑦ 

ᐅᖃᐅᓯᖃᕋᑖᕋᓗᐊᖅᑎᓪᓗᒍ ᑭᓯᐊᓂ ᐅᓇᖃᐃ 

ᐅᐸᒍᑎᑦᓯᐊᖃᑦᑕᓐᖏᓗᐊᕐᓂᖅ ᐱᔾᔪᑎᒋᓗᒍ ᑖᒃᑯᐊ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖏᑦᑎᒍᑦ ᐃᓚᒋᓪᓗᒋ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᖃᐃ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᕝᕕᒋᔭᕗᑦ ᐊᕐᕌᒍᑕᒪᑦ ᐅᐸᖃᑦᑕᖅᑐᐃᑦ, 

ᐅᐸᒍᑎᖃᑦᑕᖅᑐᐃᑦ ᐃᓕᓐᓂᐊᕐᕕᒻᒧᑦ 

ᓈᓴᖅᑕᐅᓲᖑᒻᒪᑕ ᑖᓐᓇ 

ᕿᒥᕐᕈᐃᓐᓇᐅᔭᖅᑕᕋᓗᐊᕗᑦ. 

 

ᓲᕐᓗ ᐊᕐᕌᒍᐃᑦ ᑭᖑᓂᑦᑎᓐᓂ 

ᖃᓄᐃᓕᖓᖃᑦᑕᖅᓯᒪᒻᒪᖔᖅ 

ᐸᕐᓇᒍᑎᒋᒍᓐᓇᕐᓂᕋᑦᑎᒍᑦᑕᐅᖅ ᓯᕗᓂᑦᑎᓐᓄᑦ 

ᖃᓄᐃᓕᖓᓂᐊᕐᒪᖔᑦᑕ ᐊᒻᒪᑦᑕᐅᖅ 

ᐃᑲᔪᖅᓱᐃᖏᓐᓇᐅᔭᕈᒪᒐᓗᐊᖅᑐᒍᑦ ᑖᒃᑯᐊ 

ᐃᓕᓐᓂᐊᕐᕕᒻᒥ ᐊᖏᔪᖅᕇᐅᔭᔪᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᑲᔪᖅᑎᒌᓪᓗᑕ 

ᐋᖅᑭᔅᓯᓗᑕ ᑕᒪᒃᑯᐊ 

ᐃᓕᓐᓂᐊᕕᒻᒦᓐᖏᓐᓇᐅᔭᕈᑎᒃᓴᓂᑦ ᓲᕐᓗ ᑕᒪᒃᑯᐊ 

ᐃᑲᔪᕈᑎᒋᔭᐅᒍᓐᓇᕋᔭᖅᑰᖅᑐᑦ ᐊᔾᔨᒌᓐᖏᑦᑐᑦ 

ᓇᐅᒃᑯᓄᑯᐊ ᐃᓕᓐᓂᐊᕐᕕᒻᒥ ᓲᕐᓗ 

ᐊᑐᕐᓂᖅᓴᐅᖃᑦᑕᕐᓗᑎᑦ ᐃᓕᓐᓂᐊᕕᐅᑉ 

ᐱᓕᕆᐊᕆᕋᓱᐊᖅᑕᖏᓐᓂᑦ. ᑕᐃᒫᖅᑲᐃ ᐅᖃᕈᒃᑯ 

ᑖᒃᑯᐊ ᐃᓱᒪᖅᓴᖅᓯᐅᕈᑎᒋᔭᕗᑦ. 

 

ᐊᒻᒪᓗ ᑖᒃᑯᐊ ᓈᓴᐃᓐᓇᖃᑦᑕᖅᑕᕗᑦ ᐊᕐᕌᒍᑕᒪᑦ 

ᐊᒻᒪᓗ ᓈᓴᖅᓯᒪᓂᖏᑦ ᒪᓕᓪᓗᒋᑦ 

ᐊᒥᓱᓐᖑᖅᐸᓪᓕᐊᖏᓐᓇᐅᔭᕈᒪᔭᕗᑦ 

ᐅᐸᒍᑎᖃᑦᑕᖅᑐᐃᑦ ᐃᓕᓐᓂᐊᕐᕕᖁᑎᑦᑎᓐᓄᑦ. 

ᑐᑭᓯᐅᒪᕙᓪᓕᐊᖏᓐᓇᕈᑦᑕ ᑕᒪᐃᑕ ᐃᓕᓐᓂᐊᕐᓂᖅ 

ᓱᓇ, ᖃᓄᖅ ᓇᐅᒃᑯᓪᓗ ᐊᑑᑎᖃᕐᓂᕐᒪᖔᖅ ᑖᓐᓇ 

ᐋᖅᑭᑉᐸᓪᓕᐊᒍᖅᑐᑦᓴᐅᔪᖅ. 

 

ᐊᒻᒪᓗ ᐃᒻᒪᖄ ᐅᖃᕈᒪᖃᐃ ᑖᓐᓇ ᐃᓕᓐᓂᐊᕐᓂᖅ 

ᑕᐅᑐᒃᑯᑦᑎᒍ ᓲᕐᓗ ᐊᔾᔨᒋᓐᖏᑦᑐᓂᑦ 

ᓱᓇᑐᐃᓐᓇᕐᓂᑦ ᓴᓇᕐᕈᑎᐅᒻᒪᑦ. ᓲᕐᓗ (ᑐᓵᔨᑎᒍᑦ): 

ᑖᓐᓇ ᑐᑭᓕᐅᑎᓐᖑᐊᕈᓐᓇᕈᒪ ᑕᐃᒪ ᑕᑯᒍᑦᑕ 

ᐃᓕᓐᓂᐊᕐᓕᑐᕆᓕᓂᖅ ᓴᓇᕐᕈᑎᒋᓗᒍ ᐃᒪᓐᓇ 

ᑭᓱᑐᐃᓐᓇᕐᒥᒃ ᐊᑐᖅᑕᐅᔪᓐᓇᕐᒪᑦ ᑖᓐᓇ. 

 

ᐆᑦᑐᕋᐅᑎᒋᓗᒍ ᓲᕐᓗ ᐃᓪᓗᓕᐅᓲᖑᒻᒪᑕ 

ᐅᔭᕋᑦᑎᐊᕐᓂᑦ ᐊᑐᖅᑐᑎᑦ ᐊᓯᖏᓐᓂᓪᓗ 

ᓴᓇᕐᕈᑎᓂᑦ ᑕᐃᒪᓐᓇᑦᑕᐅ ᐃᓕᓐᓂᐊᕐᓂᖅ ᐃᒪᓐᓇ 

ᐃᓄᓯᕐᒧᑦ ᓯᕗᒧᐊᒍᑎᐅᒻᒪᑦ. ᑕᐃᒪ 

ᐅᖃᐅᓯᕆᓂᖅᓴᕆᐊᖃᖅᑰᕋᑦᑎᒍ. ᑖᓐᓇ 

ᑐᓴᖅᑕᐅᑎᓪᓗᒍᓗ ᓄᓇᕗᒻᒥᐅᖑᖃᑎᑦᑎᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᐃᓄᓯᑦᑎᓐᓂ ᐊᒻᒪᓗ 

ᓄᓇᕗᒻᒥᐅᓕᒪᓄᑦ ᑕᐃᒪ ᐅᖃᕈᒪᑐᓐᓇᖅᑯᖓ. 

ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᖁᔭᓐᓇᒦᓪᓗ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑏᑦ ᑕᕝᕙᓃᑦᑐᐃᑦ. ᐆᒥᖓ 

ᐊᐱᖅᑯᑎᖃᕈᒪᕋᑖᖅᑐᖓ ᐅᑯᐊ (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔨᖃᑎᒌᑦ. 

 

ᒪᑉᐱᒐᑦ 97-ᒥ ᐱᓕᕆᕝᕕᑉ ᐸᕐᓇᐅᑎᖏᓐᓂ ᐅᑯᐊᓗ 

ᑕᑯᓐᓇᖅᑐᒋᑦ G-4-ᒦᑦᑐᐃᑦ ᐊᐃᑦᑑᓯᐊᑦ ᐃᑲᔫᑏᓪᓗ 

ᑖᔅᓱᒪᑉ ᐊᑖᓃᓪᓗᐊᐸᓪᓚᐃᒻᒪᑦ $665,000 

ᐅᑯᐊᖃᐃ ᑎᒍᔭᐅᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑐᐊᖅ ᓄᓇᕗᒻᒥ? ᑖᓐᓇ 

ᓯᕗᓪᓕᖅᐹᒥᑦ ᐊᐱᖅᑯᑎᒋᔭᕋ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐋᒃᑲ 

ᑖᓐᓇ $665,000 ᑭᒡᒐᖅᑐᐃᔨᒃᑯᑦ ᐊᐅᓚᔾᔪᑎᖓᓄᑦ 

ᐊᑐᖅᑕᐅᖃᑦᑕᖅᑐᖅ ᐊᕐᕌᒍᑕᒫᑦ. 

ᑲᑎᒪᑎᑦᑎᖃᑦᑕᓲᖑᒻᒥᒻᒪᑕ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. ᑲᑐᔾᔨᖃᑎᒌᑦ 

ᑭᒡᒐᖅᑐᐃᔨᒃᑯᑦ ᐃᑦᓯᕙᐅᑕᖓᑦ ᑕᒪᒃᑯᐊ ᐃᓂᖏᑦ 

ᐃᑦᓯᕙᐅᑕᓕᒫᖏᑦ ᑲᑎᖃᑦᑕᖅᓱᑎᒃ ᐊᒻᒪᑦᑕᐅᖅ 

ᐃᓚᖓᒍᑦ ᐱᓕᒻᒪᑦᓴᐅᑎᓄᑦᑕᐅᖅ ᐊᑐᖃᑦᑕᕆᕗᖅ 

ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖁᑎᖏᓐᓂᑦ 

ᑭᒡᒐᖅᑐᐃᔨᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᓇᓗᒋᕈᔪᖅᑲᐅᒐᒃᑯ 

ᑕᕝᕙᓃᒃᑲᔭᓐᖏᑦᑑᒐᓗᐊᕐᓕᑭᐊᖅ ᑕᐃᓐᓇ 

ᐅᖃᐅᓯᕆᖅᑲᐅᔭᐃᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᐊᖏᕈᑦ ᐸᕐᓈᕆᔭᐅᓂᐊᖅᑲᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᔅᓴᖏᑦ 

ᐃᓚᒃᑲᓐᓂᕋᔭᕐᓂᖓᒋᑦ. 

 

ᑕᕝᕙᓃᒃᑲᔭᓐᖑᐊᓐᖏᑦᑑᒐᓗᐊᖅᑲᐃ ᐅᑯᐊ?  

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᔅᓱᐊᓗᒃ 

ᐃᑲᔪᖃᑦᑕᕐᖓᑕ ᓄᓇᓕᓐᓂᑦ 

ᐊᖅᑯᑎᒋᔭᐅᖃᑦᑕᖅᑐᑎᒃ ᐊᖏᔪᖅᑳᕆᔭᐅᔪᓄᓪᓗ 

ᐱᓕᕆᐊᖑᔪᑦ ᐃᓚᖏᑦ ᐊᔅᓱᐊᓗᒃ 

ᐱᔭᕆᐊᑐᔪᖅᓯᐅᖃᑦᑕᐸᒻᒥᒻᒪᑕ ᓇᓗᓇᕋᓂᓗ 

ᐋᖅᑭᒋᐊᕈᑎᔅᓴᓂᒃ ᑲᒪᐃᓐᓇᖃᑦᑕᕐᖓᑕ ᓄᓇᓕᒻᒧᑦ 

ᐊᑦᑐᐊᔪᒥᒃ.  

 

ᐅᓇᓂ ᑕᕝᕙᓃᒃᑲᔭᓐᖏᑦᑑᒐᓗᐊᕐᓗᑭᐊᖅ 

ᑲᑎᒪᔾᔪᓯᐊᕈᑕᐅᖃᑦᑕᖅᑐᐃᑦ ᑲᑎᒪᔨᓄᑦ 

ᓄᓇᓕᒻᒥᐅᑕᓄᑦ, ᑕᕝᕙᓃᒃᑲᔭᓐᖏᑐᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᖃᖃᑦᑕᖅᑐᑦ 

ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᖏᓐᓂᑦ, 

ᑲᑎᒪᔨᖏᓐᓂᑦ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᐊᐅᓚᔾᔪᑎᒋᓂᐊᖅᑕᖏᓐᓄᑦ 

ᐸᕐᓇᑉᐸᓪᓕᐊᖃᑦᑕᖅᑎᓪᓗᒋᑦ ᐊᒻᒪᓗ ᑮᓇᐅᔭᐃᑦ 

ᐊᑐᖅᑐᑦᓴᖏᓐᓄᑦᑕᐅᖅ.ᑖᓐᓇ ᐃᓛᖃᐃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓇᒻᒥᓂᕐᓕ 

ᐱᓕᕆᕝᕕᒃᑯᓐᓂᑦ ᐊᖏᖃᑎᒌᒍᑎᒃᑯᑦᑕᐅᖅ. 

 

ᑮᓇᐅᔭᖃᖅᑎᑕᐅᖃᑦᑕᕐᒥᒻᒪᑕ 

ᐊᐅᓚᔾᔪᑎᒋᓂᐊᖅᑕᖏᓐᓂᑦ ᑖᓐᓇ 

ᑲᑎᒪᐅᑎᓄᖅᑲᐃ ᑮᓇᐅᔭᖅᑖᕆᔭᐅᕙᑦᑐᖅ 

ᑕᐃᑰᓈᖓᒐᔭᖅᑰᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ 

ᐃᓱᒪᔅᓴᖅᓯᐅᕈᑎᐅᓚᐅᖅᑐᖃᐃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑕᕝᕙᓃᒃᑲᓗᐊᖅᑐᓂ G-4-ᒥ ᐅᑯᐊ ᐱᔨᑦᑎᕋᕐᓂᕐᒧᑦ 

ᑳᓐᑐᕌᒃᑦ, ᓇᓗᓇᐃᒃᑲᓐᓂᕈᓐᓇᖅᑭᐅᒃ ᑭᓱᒧᑦ 

ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ-ᖑᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑕᖅᑭᒍᓐᓇᖅᐸᑦ. 

 

ᖁᔭᓐᓇᒦᒃ. ᐅᓇ $370,000 ᑖᓐᓇ ᐃᓚᖓᑦ 

ᑐᓴᐅᒪᖃᑦᑕᐅᑎᓕᕆᓂᕐᒨᖓᑦᑕᖅᑯᖅ $50,000 

ᐊᒻᒪᓗ ᐊᒥᐊᒃᑯᖓ $320,000 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ 

ᐱᓕᒻᒪᒃᓴᕈᑎᒃᓴᖏᓐᓄᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᒻᒪᒃᓴᐅᑎᖏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊᓕᖃᐃ 

ᐊᕙᓃᒋᐊᖔᖅᑐᐃᑦ ᑕᕝᕙᓃᒃᑲᔭᓐᖏᑐᐃᓪᓕᖃᐃ 

ᐊᐱᖅᑯᑎᒋᒍᒃᑯ ᓱᕈᓯᖅᑕᐅᑎᐅᑉ ᒥᔅᓵᓄᑦ 

ᑳᓐᑐᕌᒃᑦᖃᕐᓂᐅᖃᑦᑕᖅᑐᖅ ᓄᓇᓕᓐᓂ. ᐃᓚᖏᑦ 

ᓄᓇᓖᑦ ᑳᓐᑐᕌᒃᑯᑦ ᐱᖃᑦᑕᕐᖓᑕ ᓱᕈᓯᖅᑕᐅᒻᒥ 

ᑲᒪᑎᓪᓗᒋᑦ. ᖃᐅᔨᒪᔪᒍᓪᓗ ᐸᓐᓂᖅᑑᒥ ᑕᐃᓐᓇ 

ᓱᕈᓯᖅᑕᐅᑦ ᐊᑐᖅᑕᐅᒍᓐᓃᕐᖓᑦ ᑕᖅᑭᐅᑉ, ᐃᓛᒃ 

ᐃᑭᑎᑕᐅᑲᓴᓚᐅᖅᑎᓪᓗᒍ, ᑕᐃᒪᓕ 

ᕿᑲᐃᓐᓇᓕᕐᖓᑦ ᓇᓪᓕᐅᒃᑯᒫᖓᓕᑭᐊᖅ 

ᓇᐅᒃᑰᕋᔭᖅᑲ ᐃᓕᓐᓂᐊᕐᓂᓕᕆᔨᒃᑯᑦ ᐅᕝᕙᓗ 

ᑳᓐᑐᕌᒃᑦ ᑕᐃᓐᓇ ᑲᒪᔪᖅ? ᑖᔅᓱᒥᖓ 

ᐊᐱᕆᖅᑳᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑖᒃᑯᐊ ᓱᕈᓯᖅᑕᐅᑏᑦ ᐅᕘᓇ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ 

ᐱᓕᕆᐊᕆᔭᐅᒍᓐᓇᖅᑐᖅ ᓴᓇᔭᐅᒋᐊᖃᖅᐸᑦ 

ᐃᑲᔪᖅᑕᐅᒐᓱᐊᕈᓐᓇᕋᔭᖅᑐᑦ ᐱᓕᕆᕕᑎᒎᕐᓗᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᔅᓴᖃᓗᐊᖅᑑᔭᕈᓐᓃᖅᑐᖓ. ᑕᐃᓐᓇ 

ᓇᓗᓇᓐᖏᑦᑑᒐᓗᐊᖅ ᒫᓐᓇ ᐃᓕᓐᓂᐊᕐᓂᖅ 

ᓄᖅᑲᐸᓪᓕᐊᓕᕐᒥᔫᒐᓗᐊᑦ ᐊᕐᕌᒍ 

ᓄᖑᑉᐸᓪᓕᐊᓂᖓ ᑕᑯᓐᓇᖅᑐᒍ. ᑕᐅᕙᓂᒋᐊᖅ 

ᐊᑐᕆᐊᖃᕋᔭᕐᒥᒻᒪᑦ ᓱᓕ ᐊᑕᐅᓯᑑᖃᑦᑕᕐᓂᖓᓄᑦ 

ᒫᓐᓇ ᐃᓕᓐᓂᐊᖅᑏᑦ ᐊᒥᓱᕈᖅᐸᓪᓕᐊᓂᖏᑦ 

ᑕᑯᓐᓇᖅᑐᒋᓪᓗ ᑕᐃᒪᐃᓕᖓᑦᑕᖅᑯᑦ. ᐅᓇᓗ  

ᐊᐱᖅᑯᑎᒋᓱᖓᕐᓗᒍᖃᐃ, ᐃᓕᓐᓂᐊᕐᕖᑦ ᐃᓚᖏᑦ 

ᐱᕕᑭᖅᓱᖃᑦᑕᕐᖓᑕ. ᐃᓕᓐᓂᐊᖅᑏᑦ ᑕᐃᒪ 

ᐅᐸᑉᐸᑦᑐᐃᑦ ᐅᕝᕙᓗ ᐊᑎᓕᐅᖅᐸᑦᑐᐃᑦ 

ᐊᒥᓲᓂᖏᑦ ᑕᑯᓇᖅᑕᐅᖃᑦᑕᕐᖓᑕ ᓇᓗᓇᓐᖏᑦᑐᖅ. 

ᐸᕐᓈᕆᔭᐅᕙᓪᓕᐊᓂᕐᒧᑦ ᖃᓄᑎᒋᑭᐊᖅ 

ᐸᕐᓇᒐᓱᐊᓕᓲᖑᕙᑦ ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂᒃ 

ᐊᒥᒐᓗᐊᕈᔪᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐃᓕᓐᓂᐊᖅᑏᑦ ᐃᓛᖃᐃ 

ᐊᑐᖅᑕᐅᑎᒋᓂᖓ ᐊᑐᖅᑕᐅᓕᕐᓂᖏᑕ 

ᓱᑲᓐᓂᖏᐅᖑᓂᕋᖅᑕᐅᔪᖅ 85%-ᒧᑦ ᑎᑭᑉᐸᑦ ᑕᕝᕙ 

ᐱᒋᐊᖅᑎᑦᑎᓲᖑᒻᒪᑦ ᐃᓕᓐᓂᐊᕐᕕᐅᑉ 

ᐃᓂᑭᓪᓕᐅᕐᓂᖓ ᖃᓄᖅ 

ᐱᓕᕆᐊᕆᔭᐅᓂᐊᕐᒪᖔᖅ. ᑖᓐᓇ 85% 

ᐊᑐᖅᑕᐅᖃᑦᑕᖅᑐᖅ ᐊᑐᖅᑕᐅᓕᕐᓂᖏᑕ 

ᓱᑲᓐᓂᖏᐅᖑᓂᕋᖅᑕᐅᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᓃᑦᑐᒍᑦ ᑐᑦᑕᕐᕕᒃ. 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 

ᓂᕈᐊᕈᑕᐅᓂᐊᖅᑐᑦ. $3,872,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J-5-ᒧᑦ ᓄᑦᑎᕐᓗᑕ. ᓇᐃᓪᓕᑎᖅᓯᒪᔪᑦ 

ᐊᑐᐊᒐᓕᕆᓂᖅ ᐸᕐᓇᐃᓂᓪᓗ. ᓇᐃᓪᓕᑎᖅᓯᒪᔪᑦ 

ᐊᑐᐊᒐᓕᕆᓂᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕗᓐᖓᓚᐅᑲᓵᕐᒥᒐᒪ. ᐅᕙᓂ ᑕᐃᒪ ᐸᕐᓇᒃᓯᒪᒐᔅᓯ 

ᐃᓛᒃ ᑕᒪᓐᓇ ᒪᓕᒐᒃᓴᐅᓂᐊᓚᐅᖅᓯᒪᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᑕᕝᕗᖓ 

ᐅᑎᕐᓂᐊᕆᕗᖓ ᓱᓕ. 

ᐃᕿᐊᓐᖑᖅᑕᔅᓯᕆᒐᓗᐊᖅᑕᐃᑦ. ᖃᖓᓕ 

ᑕᒪᓐᓇᑭᐊᖅ ᐃᓱᒪᒃᓴᖅᓯᐅᕈᑎᒋᓪᓗᓯᐅ ᖃᖓ 

ᓴᖅᑭᑕᐅᓛᖅᐸ? ᑖᔅᓱᒧᖓ ᓯᕗᓪᓕᖅᐹᒥ  

ᐱᒋᐊᕈᑎᖃᓚᐅᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑭᐊᑦᓵᒥ ᐱᒋᐊᕐᓗᑕ ᑕᒪᒃᑯᐊ 

ᐊᔾᔨᒌᓐᖏᑦᑐᐃᑦ ᑎᒥᖁᑎᐅᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑦᑐᐊᖓᔪᑦ 

ᐱᓕᕆᖃᑎᒋᓲᕗᑦ, ᐅᖃᖃᒌᑉᐸᓪᓕᐊᒐᔭᖅᑐᒍᑦ 

ᖃᓄᖅ ᓯᕗᒧᐊᒃᐸᓪᓕᐊᓂᕆᓂᐊᖅᑕᑎᓐᓂ ᑖᓐᓇ 

ᐱᖁᔭᒃᓴᖅ ᑲᔪᓯᕙᓪᓕᐊᖁᓗᒍ ᐊᒻᒪᑦᑕᐅᖅ ᑕᒪᒃᑯᐊ 

ᓄᓇᓖᑦ ᐅᐸᒃᑕᐅᓂᐊᖅᑐᑦ, ᐅᖃᖅᑲᐅᒐᑦᑕ ᖁᓕᓪᓗ 

ᒪᕐᕉᓪᓗ ᑕᐃᑲᓂᖃᐃ ᐅᑭᐊᑦᓵᖑᓕᖅᐸᑦ 

ᓇᓗᓇᕈᓐᓃᖅᐸᓪᓕᐊᒐᔭᖅᑐᖅ 

ᓇᓪᓕᐊᓅᖅᑳᖅᐸᓪᓕᐊᒐᔭᕐᒪᖔᑦᑕ ᐳᓚᕋᓪᓗᑎ 

ᑖᓐᓇ ᐱᖁᔭᑦᓴᖅ ᖃᓄᖅ 

ᐋᖅᑭᒋᐊᖅᑕᐅᒋᐊᖃᕐᒪᖔᖅ 

ᐃᓱᒪᔅᓴᖅᓯᐅᕈᑎᒋᔭᐅᕙᓪᓕᐊᓕᖅᐸᑦ ᐅᑭᐅᖑᔪᒧᑦ 

ᐸᕐᓇᒐᓱᐊᖅᑐᒍᑦ ᐱᖁᔭᒃᓴᕐᒥ ᓴᖅᑮᓗᑕ ᑕᕝᕗᖓ 

ᓴᖅᑮᒐᔭᕐᓗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᒪᑦ. ᐅᓇᑦᑕᐅᖅ ᑕᕝᕙ 

ᓄᓇᑦᑎᓐᓂ ᐃᓱᒫᓘᑕᐅᖃᑦᑕᒥᒻᒪ, ᑕᐃᒪ 

ᐅᖃᓪᓚᖅᑲᐅᒐᕕᑦ ᒪᓐᓇ ᐱᑦᑎᐊᓐᖏᖃᑦᑕᕐᓂᖅ 

ᐃᓕᓐᓂᐊᖅᑐᓄᑦ. ᑕᐃᒪ ᑕᕝᕙᓂ ᐃᒡᕕᑦ 

ᐅᒃᑯᐃᕈᑎᐊᓂ ᐅᖃᖅᑲᐅᒐᕕ ᐅᒃᐱᕈᓱᖕᓂᕋᖅᖢᑎᒃ 

ᑕᒪᒃᑯᓂᖓ ᐱᕚᓪᓕᕈᑎᔅᓴᓂᒃ. ᐅᕙᖓᑦᑕᐅᖅ  

ᐅᑉᐱᕆᔭᖃᕐᒥᒐᒪ, ᐃᒪᓐᓇᐃᑦᑐᒥᓕ ᐅᑉᐱᕆᔭᖃᕋᒪ, 

ᒪᑯᐊ ᐃᓕᓐᓂᐊᕆᐊᖅᐸᒃᑐᐃᑦ ᑳᒃᐸᖦᖢᑎᒃ, ᑕᒪᓐᓇ 

ᐅᑉᐱᕆᒐᒃᑯ 

ᐱᑦᑎᐊᓐᖏᔪᑕᐅᓕᖃᑦᑕᖅᑐᖅ ᑳᒃᖢᓂ 

ᐃᓱᒪᑦᑎᐊᕐᓇᕈᓐᓃᖅᑯᔨᖃᑦᑕᕐᒪᑦ.  

 

ᑕᒪᓐᓇᓕᖃᐃ ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ ᖃᓄᖅ 

ᑕᒪᓐᓇ ᐃᓕᓐᓂᐊᖅᑐᑯᓗᓐᓂ ᓂᕆᑎᑦᑎᖃᑦᑕᕐᓂᖅ 

ᐅᓪᓛᒃᑯᑦ, ᐅᓪᓗᒃᑯᑦ 

ᐃᓕᓐᓂᐊᑦᑎᐊᕈᒪᓂᖅᓴᐅᖃᑦᑕᕐᓂᐊᕐᒪᑕ. 

ᐃᓕᓐᓂᐊᕐᕕᓕᒫᓂᓪᓕᖃᐃ ᒪᓐᓇ, ᐃᖃᓗᐃᑦ 

ᐃᓱᒪᒋᓇᒍ ᓄᓇᓕᕋᓛᑦ ᐃᓱᒪᒋᓪᓗᒋᑦ. 

ᑕᒪᓐᓇᓕᖃᐃ ᒪᓐᓇ ᓴᖅᑭᑕᐅᔪᓐᓇᖏᑦᑑᒐᓗᐊᑦ 

ᒪᑯᐊ ᐃᓕᓴᐃᔩᑦ ᑐᒃᓯᕋᐅᑏᓐᓇᖅᑎᒍᑦ ᑎᑎᕋᖅᖢᑎ 

ᓄᓇᑦᑎᓐᓂ ᓂᕆᑎᑦᑎᓕᖃᑦᑕᕐᒪᑕ 

ᐃᓕᓐᓂᐊᖅᑐᓂᒃ. ᑕᒪᓐᓇᓕᖃᐃ ᒪᓐᓇ ᑕᕝᕗᖓ 

ᐃᓕᔭᐅᔪᓐᓇᖏᑦᑑᒐᓗᐊᕐᖓᐃ 

ᓂᕆᑎᑦᑎᓇᓱᖃᑦᑕᕐᓂᖅ ᐃᓕᓐᓂᐊᖅᑐᓂ? ᑕᒪᓐᓇ 

ᐅᑉᐱᕆᒐᒃᑯ 

ᐃᓕᓐᓂᐊᖅᑎᐊᕈᒪᓂᖅᓴᐅᑎᐊᓕᖅᑰᔨᖃᑦᑕᕐᒪᑕ 

ᓂᕆᑎᑕᐅᑲᑕᓕᕌᖓᒥ. ᑕᒪᓐᓇ 

ᑕᑯᒋᐊᖅᓯᒪᓕᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᑖᓐᓇ ᑐᑭᓯᑎᒋᐊᒃᑲᓐᓂᕉᒃ ᑖᓐᓇ 

ᐋᖅᑭᒋᐊᖅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᖅ ᐅᑭᐊᒃᓵᖅ ᓴᖅᑭᓐᓂᐊᖅᑲᐅᒐᔅᓯ 

ᐅᑭᐅᖑᓐᖏᑦᑐᖅ. ᐅᑭᐊᔅᓵᖅ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᓪᓕᐊᓂ ᑭᐅᓂᐊᕆᐊᑦᓴᖅ 

ᓇᓗᓕᕋᒪ, ᐊᐱᖅᑯᑎᖓᓄᓘᓐᓃ ᐅᕝᕙᓘᓐᓃᑦ ᐃᕝᕕ 

ᐃᑦᓯᕙᐅᑖᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅᕐᒧᑦ, 

ᒪᕐᕉᓐᓂᒃ ᐅᓪᓗᓕᖅᓯᒪᒐᕕᑦ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᓇᓂᖏᑦᑎᐊᓂᖏᒃᑯᒪ 

(ᑐᓵᔨᑎᒍᑦ) ᐅᑯᐊ ᐱᓕᕆᕝᕕᕗᑦ 

ᑐᑭᓯᓇᓱᓐᓂᖃᕐᓂᐊᖅᑐᑦ ᐅᑭᐊᔅᓵᖅ  

ᓯᑎᐱᕆᒥ, ᓯᑎᐱᕆᒥ ᐊᒡᒋᖅᑐᒥ ᐊᒻᒪ ᑖᓐᓇ 

ᐱᖁᔭᒃᓴᖅ ᓴᖅᑭᓪᓗᑎᒃᑯ ᐅᑭᐅᒃᑯᑦ 

ᑲᑎᒪᒃᔪᐊᓕᕈᑦᑕ. ᑭᐅᕗᖓᖃᐃ?  

 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᒥᔅᑕ ᖃᐃᕐᓂᖅ 

ᐅᖃᐅᓯᕆᕋᑖᖅᑕᖓᓄᑦ. ᐄ, ᐊᖏᖃᑎᑦᓯᐊᖅᑕᕗᑦ 

ᑖᓐᓇ ᓂᕿᑦᓴᖃᑦᑎᐊᖏᓐᓂᖅ ᓄᓇᕗᒻᒥ ᐊᖏᔫᒻᒪᑦ 

ᑖᓐᓇᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᕋᑦᑎᒍᑦ ᐊᒻᒪ ᖁᔭᒋᖃᑦᑕᖅᑕᕗᑦ 

ᑮᓇᐅᔭᑎᒍᑦ ᐃᑲᔪᖅᓱᐃᖃᑦᑕᕐᒪᑕ ᐃᓕᓐᓂᐊᕐᕕᖕᓂ. 

ᐅᓪᓛᕈᕐᒥᓴᕈᓐᓇᖁᓪᓗᒋᓂᓛᒃ ᑖᒃᑯᐊ 

ᐃᓕᓐᓂᐊᖅᑎᖁᑎᒋᔭᕗᑦ. 

 

ᐊᒻᒪ ᑖᓐᓇ 

ᐃᓱᒪᒃᓴᖅᓯᐅᕈᑎᒋᒐᓱᐊᖃᑦᑕᕋᓗᐊᖅᑕᕗᑦ ᓇᐅᒃᑯᑦ 

ᐃᑲᔪᖅᑕᐅᒋᐊᓪᓚᑲᓐᓂᕈᓐᓇᕐᒪᖔᑦᑕ 

ᐱᓕᕆᐊᒃᑯᑎᒍᑦ ᐅᕝᕙᓘᓐᓃᑦ ᑭᓇ 

ᐱᓕᕆᓂᐊᕐᒪᖔᑦᑕᐅᖅ 

ᖃᐅᔨᒪᔭᕆᐊᖃᖃᑦᑕᕆᐊᖃᕋᑦᑕ. ᑮᓇᐅᔭᑦᓴᕋᑎᓪᓗ 

ᐃᓚᖏᑦ ᐱᓕᕆᕙᒻᒪᑕ ᓲᕐᓗ ᐃᓕᓐᓂᐊᕐᕕᐅᑉ 

ᐅᕝᕙᓘᓐᓃᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ ᓯᓚᑖᒍᑦ 

ᐱᓕᕆᕙᑦᓱᑎᑦ. ᑖᓐᓇ ᐅᔾᔨᕆᔭᕆᐊᖃᕋᑦᑎᒍ. ᐃᓛᒃ 

ᒫᓐᓇᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ 

ᐃᑲᔪᖅᓱᐃᖃᑦᑕᓐᖏᒃᑲᓗᐊᕋᑦᑕ ᐅᖃᑲᐃᓐᓇᕋᒪ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᓐᓇ 

ᑮᓇᐅᔭᖃᖅᑎᑕᐅᖃᑦᑕᕐᒪᑦ ᖁᔭᒋᒐᓗᐊᖅᑕᕗᑦ.  

 

ᑭᓯᐊᓂ ᑕᒪᒃᑯᐊ ᓂᕿᒃᓴᖃᕐᓂᖅ ᓄᓇᕗᒻᒥ 

ᐊᖏᔫᑎᓪᓗᒍ ᑕᒪᐃᓐᓂᒃ 

ᐱᓕᕆᖃᑎᒋᒐᓱᐊᕈᒪᒐᓗᐊᖅᑕᕗᑦ ᒐᕙᒪᒃᑯᑦ 

ᐊᔾᔨᒌᓐᖏᑦᑐᐃᑦ ᑎᒥᐅᔪᑦ. ᑖᓐᓇ ᐃᓱᒪᒋᓗᒍ 

ᐃᓕᓐᓂᐊᕐᓂᖅ ᑲᔪᓯᑦᓯᐊᑲᓐᓂᕈᑎᒍᓐᓇᕋᔭᕐᒪᐅᒃ 

ᓲᕐᓗ ᓂᕆᑦᑎᐊᖅᓯᒪᓗᓂ ᐃᓕᓐᓂᐊᑎᐊᕐᓇᓲᖑᒻᒪᑦ 

ᖃᐅᔨᒪᔭᐅᖕᒪᑦ.  

 

ᑖᓐᓇ ᐃᒃᐱᒋᓪᓗᑎᒍᑦ ᖃᓄᖅᑑᕈᑎᒃᓴᓂᑦ 

ᐅᕝᕙᓘᓐᓃᑦ ᐊᑐᓕᖁᔨᔾᔪᑎᓂᒃ 

ᑐᓴᕈᒪᖃᑦᑕᕋᓗᐊᖅᑐᒍᑦ ᖃᓄᕐᒪᑯᐊ 

ᐋᖅᑭᒋᕈᓐᓇᖅᐱᑎᒍ? ᐃᒻᒪᖃ ᐊᔾᔨᒌᓐᖏᑦᑐᐃᑦ 

ᓇᒻᒥᓂᖃᖅᑐᓘᓐᓃᑦ ᐅᕝᕙᓘᓐᓃᑦ ᐊᓯᖏᑦ, 

ᐃᓛᖃᐃ ᐅᓇ ᐅᖃᐅᓯᕈᓐᓇᕈᒃᑯᑦᑕᐅᖅ, ᑕᒪᒃᑯᐊ 

ᐃᖅᑲᐅᒪᑦᑎᐊᕋᒪ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᐃᑦᑑᓯᐊᑦ ᓂᕿᓂᑦ ᐱᖁᔭᖅ-ᑕᖃᕐᒥᒻᒪᑦ ᑖᓐᓇ 

ᐅᔾᔨᕆᔭᐅᒋᐊᖁᑲᓐᓂᑐᐃᓐᓇᖅᓱᒍ ᓇᓕᐊᑐᐃᓐᓇᖅ 

ᓇᒻᒥᓂᖁᑎᖃᖅᑐᖅ ᐅᕝᕙᓘᓐᓃᑦ 

ᓂᕿᑖᕐᕕᐅᖃᑦᑕᖅᑐᑦ ᑕᒪᒃᑯᓇᖓᑦ 

ᑐᓂᓯᒍᓐᓇᓲᖑᒋᐊᖃᕐᒪᑕ ᓇᓕᐊᓐᓄᑐᐃᓐᓇᖅ 

ᓂᕿᓄᑦ ᐱᓕᕆᒐᓱᐊᕈᒪᔪᓄᑦ ᑕᒫᓂ ᐃᖃᓗᓐᓂ. 

 

ᐅᖃᖅᑲᐅᒐᓗᐊᖅᑎᓪᓗᑎᑦ ᐃᖃᓗᐃᑦ 

ᓄᓇᓕᕋᓛᖑᓂᖅᓴᐃᑦ ᐃᓱᒪᒋᓗᒋᑦ. ᑭᓯᐊᓂ ᑖᓐᓇ 

ᖃᔪᖅᑐᕐᕕᒃᑕᖃᕐᒪᑦ ᑭᓯᐊᓂᑦᑕᐅᖅ ᐊᓯᖏᑦ 

ᓂᕿᒃᑯᑎᒍᑦ ᐃᑲᔪᖅᓯᒍᑎᐅᖃᑦᑕᖅᑐᑦ ᓄᓇᓕᓐᓂ 

ᓂᖃᐃᓱᕐᕖᑦ-ᖑᓂᕋᖅᑕᐅᔪᑦ. ᑖᒃᑯᐊ ᐊᒥᓲᒐᓗᐊᑦ 

ᑭᓯᐊᓂ ᑖᓐᓇ ᐅᔾᔨᕆᒐᓱᐊᖏᓐᓇᐅᔭᖅᑕᕋᓗᐊᕗᑦ 

ᖃᓄᖅ ᐊᐅᓚᑦᓯᐊᕆᐊᒃᑲᓐᓂᕈᓐᓇᕐᒪᖔᖅ 

ᓂᕿᔅᓴᖃᓐᖏᓐᓂᖅ. 

 

ᑭᓯᐊᓂ ᖃᐅᔨᒪᓪᓗᑕ 

ᐅᓛᕈᕐᒥᓴᕐᓂᑎᖃᑦᑕᖅᑕᕋᓗᐊᕗᑦ 

ᐅᖃᖅᑕᐅᓯᒪᖅᑰᕐᒥᔪᖅ ᐅᓪᓗᕈᕐᒥᓴᕐᓇᕈᓐᓇᖅᐸᑕ 

ᑭᓯᐊᓂ ᑖᓐᓇ ᑮᓇᐅᔾᔭᔅᓴᖏᓪᓗᑎᐅᒋᐊᖃᕋᔭᕐᒥᒻᒪᑕ 

ᐅᕝᕙᓘᓐᓃᑦ ᓲᕐᓗ ᑖᒃᑯᐊ ᐃᓕᓴᐃᔩᑦ 

ᐱᓕᕆᓂᐊᖅᐸᑕ 

ᐊᖏᕐᕋᑲᐃᓐᓇᖃᑦᑕᕈᒪᓲᖑᒐᓗᐊᕐᒥᒻᒪᑕ 

ᐅᓪᓗᕈᕐᒥᑕᕐᓇᐅᑎᓪᓗᒍ. ᑕᐃᒪᐃᒻᒥᒻᒪᑦ 

ᐱᓕᕆᓂᐊᕐᒪᖔᖅ 

ᑮᓇᐅᔾᔭᓴᓐᖏᓪᓗᑎᐅᒋᐊᖃᕋᔭᖅᑰᖅᑐᖅ 

ᐱᒋᐊᕈᑎᒋᓗᒍ ᑖᓐᓇ ᑲᔪᓯᓂᐊᕐᓂᖅᐸᑦ.  

 

ᑭᓯᐊᓂ ᑖᓐᓇ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ  

ᐃᓱᒪᒃᓴᖅᓯᐅᕈᑎᒋᐊᖃᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᒃᓲᔭᕋᕕᑦ ᒥᓂᔅᑕ. ᑕᐃᒪ ᐅᓇ ᐱᖃᑖᒍᑦ 

ᐊᐱᕆᒃᑲᓐᓂᓚᐅᕐᓚᖓ. ᑕᐃᒪ ᑖᓐᓇ ᑕᒪᓐᓇ 

ᓂᕆᑎᑦᑎᖃᑦᑕᕐᓂᖅ ᐃᓕᓐᓂᐊᕐᕕᓐᓂ ᐄ, 

ᐱᑕᓕᐅᒐᓗᐊᖅ, ᑕᐃᒪ ᑭᒃᑯᓐᓂᑦ 

ᑮᓇᐅᔭᖃᖅᑎᑕᐅᓇᔭᖅᐸᑦ ᐃᑉᐸᒃᓴᖅ, ᑕᒻᒪᕈᒪ 

ᐃᓂᖅᑎᓂᐊᖅᐸᒻᒪ, ᐃᒃᓯᕙᐅᑖᖅ. 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓴᖅᑭᓐᓇᔭᖅᐸᑦ, 

ᑭᒃᑯᓐᓂᑦ ᑮᓇᐅᔭᖃᖅᑎᑕᐅᓇᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᑎᐊᖅᑰᓐᖏᓇᒃᑯ 

ᐊᐱᖅᑯᑎᒋᔭᖓᓂᑦ, ᓇᓗᓇᐃᕆᐊᒃᑲᓐᓂᕈᓐᓇᖅᐸᒍ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᕈᒥᑕᕐᓇᕐᒥᑦ ᐅᖃᐅᓯᖃᖅᑲᐅᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᐅᔪᖅ ᑮᓇᐅᔭᓂᑦ 

ᑐᓂᐅᖅᑲᐃᓯᒪᓐᖏᑦᑐᒍᑦ ᑕᐃᒪᐃᑦᑐᓄᑦ 

ᐅᓪᓗᕈᒥᑕᕐᓇᐅᑎᓄᑦ, ᓂᕿᓕᕆᓂᕐᒧᑦ ᑮᓇᐅᔭᓂᒃ.  

ᐃᓛᖃᐃ ᑐᑦᓯᕋᕆᐊᖃᕋᔭᖅᑐᒍᑦ 

ᐊᕐᕌᒎᒐᔭᖅᑐᒥᖅᑲᐃ ᑖᓐᓇ ᑲᔪᓯᓚᖓᓐᓂᖅᑲᑦ, 

ᐃᓛᒃ ᐱᓕᕆᖃᑎᒋᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇᐅᔪᖅ 

ᑕᐃᒃᑯᑎᒎᓇ ᑮᓇᐅᔭᖃᖅᑎᑦᑎᕙᒻᒪᑕ 

ᐅᓪᓛᕈᒥᑕᕐᓇᖅ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᓇᓗᓇᐃᔭᒃᑲᓐᓂᓵᕋᕕᑦ. ᐄ, ᑕᒪᓐᓇ ᓴᖅᑭᕐᓇᔭᕈᓂ 

ᐊᓕᐊᓇᐃᒋᓇᔭᖅᐸᕋ ᓄᓇᕗᓕᒫᒧᑦ. ᓄᓇᕗᒻᒥ 

ᓴᖅᑭᑕᐅᓇᔭᖅᐸᑦ, ᐄ ᑕᒪᓐᓇ ᐃᓕᓐᓂᐊᕐᓂᖅ 

ᖁᕝᕙᖅᐹᓪᓕᑲᐅᑎᒋᓇᔭᖅᑐᖅ, ᑖᓐᓇ ᐅᒃᐱᕆᒐᒃᑯ.  

ᐊᓯᐊᓄᐊᕐᓗᖓ ᖃᓪᓗᓇᐅᔭᕋᓱᓐᓇᓚᐅᕐᓚᖓᐃ.  

 

(ᑐᓵᔨᑎᒍᑦ) ᑕᕝᕙᓂ ᐱᓕᕆᐊᔅᓴᓂᑦ ᐸᕐᓇᐅᑎᔅᓯᓐᓂ 

ᒪᑉᐱᒐᖓ 100, 2017-ᒥ 2020-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓯ ᓇᓗᓇᐃᖅᓯᓯᒪᒻᒪᑦ ᓄᑖᑦ 

ᖁᑦᑎᓐᓂᕆᒋᐊᖃᕐᓂᐊᖅᑕᖏᑦ ᐊᐅᓚᑦᑎᓂᕆᔭᓯ 

ᐊᑐᐊᒐᖏᑦ ᓴᓇᔭᓂᐊᕐᖓᑕᒎᖅ. 2018-ᒧᓪᓗ 

ᑕᒪᓐᓇ 19-ᒧᑦ ᑲᔪᓯᓂᐊᖅᑐᓂ. 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑮᑦ 

ᖃᓄᐃᓕᐅᓪᓚᕆᓐᓂᐊᕐᒪᖔᑕ ᑕᕝᕙᓂ ᖃᓄᑎᒋ 

ᐱᔨᑦᑎᕋᖅᐸᒻᒪᖔᑕ, ᐊᐅᓚᑦᑎᕙᒻᒪᖔᑕᓗ 

ᐱᓕᕆᐊᖃᖅᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᑕᖅᑭᑲᐃᓐᓇᕈᓐᓇᖅᑲᑦ. 

ᐄ, ᑖᓐᓇ ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᓐᓄᑦ 

ᑭᐅᑎᒍᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᒫᕕᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᓕ ᐊᑐᐊᒐᓕᕆᔨᒃᑯᓐᓂᑦ ᐋᖅᑭᑦᑎᕆᓯᒪᔪᒍᑦ 

ᐱᓕᕆᔨᐅᓂᐊᖅᑐᓂᑦ, ᐸᕐᓇᐃᖃᑦᑕᓂᐊᖅᑐᓂᑦ, 

ᖃᐅᔨᓴᖃᑦᑕᓂᐊᖅᑐᓂᑦ. ᑕᐃᒃᑯᐊ 

ᐱᒋᐊᕋᑖᑦᑎᐊᓚᐅᕐᖓᑕ ᑕᕝᕙᓂ ᐊᕐᕌᒍᑦᑎᓐᓂᑦ, 

ᐃᖅᑲᓇᐃᔮᖅᑖᕋᑖᓚᐅᕐᖓᑕ.ᐃᓕᓐᓂᐊᖅᑐᓕᕆᔨᒃᑯᑦ 

ᐊᕕᑦᑐᖅᓯᒪᓂᕈᓘᔭᖏᓐᓂᑦ ᐱᓕᕆᖃᑎᖃᕐᓂᐊᕐᓗᓂ 

ᐊᖏᔪᖅᑲᐅᑎᕈᓘᔭᖏᓐᓂᑦ ᖃᓄᑎᒋ 

ᐱᔨᑦᑎᕋᖃᑦᑕᕆᐊᖃᕐᓂᐊᕐᒪᖔᑕ, 

ᐊᐅᓚᑦᑎᖃᑦᑕᕆᐊᖃᕐᓂᐊᕐᒪᖔᑕᓗ 

ᐅᐊᑦᑎᔭᔅᓴᐅᓂᖅᓴᐅᓗᑎᒃ 

ᐱᓕᕆᐊᖑᑦᑎᐊᕋᓗᐊᕐᒪᖔᑕ, ᕿᑎᐊᓂ 

ᐊᐅᓚᑕᐅᓗᑎᒃ. ᑕᐃᒪᐃᓕᐅᕋᓱᑦᑐᒍᑦ. 

ᓱᒋᐊᑦᑕᐅᑎᒋᔪᓐᓇᕐᓂᕗᑦ ᓱᒋᐊᖃᓕᕋᐃᒍᑦᑕ 

ᓱᒃᑲᓕᓕᕐᔫᒥᑎᒐᓱᐊᕋᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᔭᕋᑖᕋᕕᑦ. ᐅᕗᖓᓕᑭᐊᖅ ᓴᖑᒋᐊᕐᒥᓗᖓ, 

ᑕᐃᒪ ᓴᓂᕋᔭᒡᓗ ᐃᒡᓗᓕᐅᑉ ᐃᓚᖓ ᑭᒡᒐᖅᑐᕋᒃᑭᒃ 

ᐅᖃᓚᐅᖅᓯᒪᓪᓗᖓ ᑕᐃᒪ ᐅᐱᒋᓪᓗᒋᑦ 

ᐃᓕᓐᓂᐊᕌᓂᑦᑐᑦ, ᐅᐱᒋᓪᓗᒋᑦ ᐅᖃᓚᐅᖅᓯᒪᒐᒪ. 

ᐄ, ᐃᓕᓐᓂᐊᕌᓂᑦᑐᐊᓐᓄᓐᓂᑦ ᐅᐱᒍᓱᒍᒪᒐᒪ, 

ᐅᐱᓐᓇᖃᑦᑕᕐᒪᑕ, ᐱᒃᑯᓇᖃᑦᑕᕐᒪᑕ.  

 

ᑕᐃᒪ ᐅᖃᓚᐅᖅᓯᒪᒐᒪ 23 

ᐃᓕᓐᓂᐊᓕᓵᖅᑐᑯᓗᐃᑦ ᓄᓇᑦᑎᓐᓂᑦ 

ᖁᕝᕙᕆᐊᕐᓂᐊᓕᕐᒪᑕ 1-ᒥᑦ, 23-ᖑᓚᐅᖅᓯᒪᒻᒪᑕ 

ᒥᑭᓛᖏᑦ ᐃᓕᓐᓂᐊᕌᓂᑦᑐᐃᑦ. ᑖᓐᓇᓗ  

ᓄᓇᑦᑎᓐᓂᑦ ᐃᓕᓐᓂᐊᕐᕕᑉᐳᑦ ᑖᒃᑯᐊ 

ᑕᑯᓇᔭᕈᑦᑎᒍ ᓄᑕᕋᐃᑦ 23 ᒪᒃᑯᒃᓯᕙᓪᓕᐊᓗᑎᒃ 

ᐃᓕᓐᓂᐊᕐᕕᒃᐳᑦ ᒥᑭᓗᐊᓕᒑᖕᒪᑦ.  

ᓴᓂᕋᔭᖕᒧᖅᑲᐃ ᑕᐃᒪᓐᓇ ᐸᕐᓇᒃᓯᒪᕕᓯ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑖᓐᓇ 

ᐃᓕᓐᓂᐊᕐᕕᒃ ᐊᖏᓪᓕᒋᐊᖅᑕᐅᓂᐊᖅᐸᑦ 

ᐅᕝᕙᓘᓐᓃᑦ ᐊᓯᒃᑲᓐᓂᐊᒍᑦ ᐃᓕᓐᓂᐊᕐᕕᖕᒥ 

ᓴᖅᑭᑦᑎᓇᔭᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᓴᓂᕋᔭᒻᒥ ᐃᓕᓐᓂᐊᕐᕕᖓ 

ᐱᐅᔫᒐᓗᐊᖅ ᑭᓯᐊᓂ ᑖᓐᓇ, ᐄ, 

ᐃᓂᑭᓪᓗᐅᕈᔪᒃᓯᒪᓂᖓᓂᒃ 

ᐃᓱᒪᒃᓴᖅᓯᐅᕈᑎᒋᔭᐅᕙᓪᓕᐊᖑᓱᑦᑐᖅ. 

 

ᐅᑕᖅᑭᑲᐃᓐᓇᕆᑦ. ᑐᑭᓯᐅᒪᑦᓯᐊᕈᑦᑕ ᒫᓐᓇ 217-

ᓂᒎᖅ ᐃᓕᓐᓂᐊᑎᖁᑎᖃᖅᑐᖅ ᑭᓯᐊᓂ 

ᐃᓂᖃᕈᓐᓇᕋᓗᐊᖅᓱᓂ 348-ᓂᑦ ᐊᒻᒪᓗ  

ᐸᕐᓇᐸᒌᖅ ᓯᕗᓂᐊᒍᑦ ᐸᕐᓇᓯᒪᔮᓐᓂᕐᒧᑦ 

ᐃᓱᒪᒋᔭᐅᓯᒪᔫᒐᓗᐊᖅ ᑕᕝᕙᓂ 2018-19-ᒥ 

ᑲᔪᓯᒐᓱᐊᕋᔭᖓᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᓛᒃ, ᒪᒥᐊᓇᖅ. ᐅᖃᒃᑲᓐᓂᕈᒪᖃᐃ ᑖᓐᓇ ᐊᕐᕌᓂ 

ᓰᑏᕙᖑᓚᐅᖅᑐᒥ ᑖᒃᑯᐊᒎᖅ 

ᑲᑕᑦᑐᒻᒪᕆᐅᓯᒪᓂᑰᓐᓂᕐᒪᑦ, ᓱᓇᐅᕝᕙ 

ᐅᖃᓕᒫᑦᓯᐊᕈᒃᑰᓇ. ᓱᓇᐅᕝᕙ 

ᓄᖅᑲᖓᑎᑲᐃᓐᓇᖅᑕᕗᑦ ᓯᕗᓂᐊᒍᑦ 

ᐸᕐᓇᓯᒪᔮᓐᓂᕐᒧᑦ. ᒫᓐᓇᒎᖅ 69 ᐳᓴᓐᑎᒦᒻᒪᑦ, 

ᐅᖃᖅᑲᐅᒐᒪ 85 ᐳᓴᓐᑎᒧᑦ ᑎᑭᑐᐊᕐᓂᖅᐸᑦ ᑕᒡᒐ 

ᐸᕐᓇᐅᑎᒧᑦ ᐃᓱᒪᒃᓴᖅᓯᐅᕈᑎᒋᔭᐅᕙᓪᓕᐊᒐᕐᒪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᕐᒪᑦ, ᐊᐃᑦᑖᖑᒐᓗᐊᖅ 

ᑕᐃᒪᓐᓇᐅᓇᔭᕐᒪᑦ.  

 

ᐄ, ᑕᕝᕗᖓ ᐅᑏᓐᓇᕐᓂᐊᕋᒪ, 

ᓂᕆᑦᑎᐊᖃᑦᑕᖅᑎᑕᐅᒍᑎᒃ ᐃᓕᓐᓂᐊᕐᕕᖕᒥᒃ 

ᐃᓕᓐᓂᐊᕈᒪᔪᑦ ᐊᒥᓲᓂᖅᓴᐅᓕᕈᓐᓇᕐᒪᑕ. ᑖᓐᓇ 

ᑕᐃᒪ ᐱᔾᔪᑕᐅᓇᓱᒋᒐᒃᑯᑦ ᓇᓚᐅᒃᑖᕈᓐᓇᖅᑕᕋ, 

ᒥᒃᓴᐅᓴᕈᓐᓇᖅᑕᕋ ᑭᓯᐊᓂ ᐅᒃᐱᕆᔭᕋ ᑕᒪᓐᓇ. 

 

ᓴᖅᑭᑦᑕᐅᒍᓂ ᐃᓕᓐᓂᐊᕐᓂᖏᑦ 

ᖁᕝᕙᑲᐅᑎᒋᓇᔭᖅᑐᐃᑦ. ᐃᓕᓴᐃᔩᓪᓗ 

ᐃᓕᓴᐃᒃᑲᓐᓂᓕᕐᓗᑎᒃ ᕿᑐᕐᖓᕆᑦᑎᓐᓂ ᐊᓯᐊᓂᒃ 

ᑐᒃᓯᕋᐅᑎᓂᒃ ᑕᑕᑎᕇᓐᓇᐅᔭᓐᓃᕈᑎᒃ ᑕᐃᒪᓐᓇ 

ᓇᓗᓇᐃᔭᓚᐅᑲᒡᓗᖓ.  

 

ᐊᑏᓕᑭᐊᖅ ᑕᐃᒪ ᒪᑯᐊ ᒪᒃᑯᒃᑐᐃᑦ ᓱᓕ  

ᐃᓕᓐᓂᐊᕈᒪᒐᓗᐊᖅᑎᓪᓗᒋᑦ ᕿᑐᕐᖓᖅᑖᕌᖓᒥᒃ, 

ᓄᓇᒐ ᐆᒃᑑᑎᒌᓐᓇᕐᓂᐊᕋᒃᑯᑦ. ᑕᐃᒪ 

ᐃᓕᓐᓂᐊᕈᒪᒐᓗᐊᖅᖢᓂ ᕿᑐᕐᖓᖃᓕᕋᒥ ᑕᕝᕙ 

ᓄᖅᑲᕈᑎᒋᓪᓗᓂᐅᒃ. 

 

ᑕᒪᒃᑯᐊ ᐸᐃᕆᕝᕕᖃᓐᖏᑦᑐᐃᑦ ᓴᓂᕋᔭᖕᒥᒃ 

ᐸᐃᕆᕝᕕᖃᓐᖏᒻᒪᑦ. ᑕᒪᓐᓇᖃᐃ ᑕᐃᒪ 

ᓄᖅᑲᖅᑎᓯᒪᓚᐅᑲᓐᓂᐊᓂᕋᖅᑲᐅᒐᒃᓯᐅᒃ, 

ᑕᒪᓐᓇᓕᖃᐃ ᐸᐃᕆᕝᕕᓕᕆᓂᖅ ᓴᖅᑭᑕᐅᓇᔭᕈᓂ 

ᓴᓂᕋᔭᖕᒥ, ᖃᖓᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑖᔅᓱᒧᖓ ᓴᖅᑭᑦᑎᓇᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 

ᓄᑕᕋᓕᕐᓂᖅᐸᑕ ᐊᒻᒪ 

ᐃᓕᓐᓂᐊᕆᐊᕈᒪᐃᓐᓇᖅᐸᑐᓗ ᒪᒃᑯᑦᑐᑦ 

ᐃᓕᓐᓂᐊᖏᓐᓇᖁᓪᓗᒋᑦ ᐃᓕᓴᕕᒻᒦᓪᓗᑎᑦ 

ᑖᑦᓱᒪᓐᖓᑦ ᐊᑐᐃᓐᓇᖃᕐᕕᐅᖏᓐᓇᖃᑦᑕᖅᑑᒐᓗᐊᑦ. 

ᑕᓐᓇ ᐃᑲᔫᑎᒃᓴᖅ ᐊᖓᔪᖅᑳᕆᔭᐅᔪᓄᑦ 

ᑮᓇᐅᔭᑎᒍᑦ ᐸᐃᕆᔨᓂᒃ 

ᐊᑭᓕᖅᓱᐃᔭᕆᐊᖃᑐᐊᖅᐸᑕ ᑮᓇᐅᔭᑎᒍᑦ 

ᐃᑲᔪᖅᑐᖅᑕᐅᒍᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᓇᓗᓇᐃᔭᒃᑲᓐᓂᕋᕕᑦ. ᑕᒪᓐᓇ ᖃᓂᑦᑐᒃᑯᑦ 

ᓴᖅᑭᑕᐅᔪᓐᓇᕈᓂ, ᐸᐃᕆᕕᖃᓐᖏᖦᖢᑕᓗ 

ᐃᓕᓐᓂᐊᕐᕕᕗᓪᓗ ᓄᖅᑲᖓᑎᑕᐅᓛᖅᑐᓂ. ᐄ, 

ᑕᒪᔾᔭ ᓄᓇᓕᕋᓛᕐᒥᐅᑕᐅᔪᑎᒍᑦ ᑕᐃᒪᓐᓇ 

ᒐᕙᒪᒃᑯᓐᓂᑦ ᐃᓱᒪᒋᔭᐅᓗᐊᖅᑰᔨᓇᑕ ᑭᓯᐊᓂ 

ᐃᓕᓴᐃᔩᑦ ᖁᔭᓐᓇᒦᖃᑦᑕᕐᒥᔭᒃᑲ 

ᐃᓕᓐᓂᐊᖅᑎᑦᑎᔪᓐᓇᖃᑦᑕᒥᖕᒪᑕ ᕿᑐᕐᖓᑎᓐᓂ. 

ᑕᐃᒪ ᐅᖃᖅᑲᐅᒐᒪ ᑐᒃᓯᕋᐅᑎᓂᑦ 

ᑕᑕᑎᕇᓐᓇᕈᓐᓃᕈᑎᒃ 

ᐃᓕᓐᓂᐊᖅᑎᑦᑎᑲᓐᓂᕈᓐᓇᖅᑐᐃᑦ ᐃᒻᒥᓂᒡᓗ 

ᐃᓕᓴᐃᔨ ᑖᓐᓇ ᖁᕝᕙᑲᓐᓂᕐᓗᓂ 

ᐸᐃᕆᕕᒃᑕᖃᓕᕋᔭᕈᓂ ᑕᐃᒪ 

ᐃᖅᑲᓇᐃᔭᖅᑎᑕᖃᕆᐊᖃᕋᔭᕐᒥᖕᒪᑦ. ᑕᒪᓐᓇ  

ᐃᖅᑲᓇᐃᔮᖃᕐᓂᖅᑕᐅ ᐱᕕᕐᔪᐊᖑᒥᒻᒪᑦ 

ᓄᓇᓕᕋᓛᖑᔪᓂ, ᓇᓂᓯᔪᓐᓇᕋᓂ ᐃᖅᑲᓇᐃᔮᒃᓴᒥ 

ᐊᔪᕐᓇᖅᓯᓚᐅᑲᖃᑦᑕᕐᒥᖏᒪᑦ.  

 

ᑕᐃᒪ ᑕᕝᕙᓂ 2018-21-ᒧᑦ ᐸᕐᓇᒃᓯᒪᔭᔅᓯᓐᓂ 

ᑕᐃᒪᒎᖅ ᐊᕕᒃᑐᖅᓯᒪᔫᓐᓂ ᒪᕐᕉᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓄᐃᑦ 

ᐃᖅᑲᓇᐃᔭᕐᓕᖅᑎᑕᐅᓂᕐᒧᑦ ᐸᕐᓇᐅᓵᕆᔭᐅᓯᒪᔪᖅ. 

ᓇᓗᓇᐃᔭᕈᓐᓇᖅᐱᐅᖃᐃ ᑕᒪᓐᓇ ᖃᖓ ᑕᒪᓐᓇ 

ᑕᑯᒋᐊᖅᑕᐅᓇᔭᕐᒪᖔᑦ, ᐃᓄᐃᑦ 

ᐃᖅᑲᓇᐃᔮᖅᑖᖅᑎᑕᐅᑲᓂᕐᓗᑎᑦ ᐃᓕᓐᓂᐊᕐᕕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᒋᔭᖏᓐᓄᑦ. 

ᑕᒪᒃᑯᐊᓂᓛᒃ ᐅᖃᒃᑲᓂᕐᓗᖓ 

ᐊᐳᖁᑎᖃᖅᑐᖃᑐᐊᖅᐸᑦ ᐃᓕᓐᓂᐊᕆᐊᕈᒪᔪᓂ 

ᕿᑐᖓᖃᕐᓗᑎᑦ ᐅᑯᐊ ᐸᐃᕆᕕᖃᓐᖏᒃᑲᓗᐊᖅᐸᑦ 

ᓴᓂᕋᔭᒻᒥ ᑖᒃᑯᐊ ᐸᐃᕆᔨᑦᓴᒥᒃ, 

ᐸᐃᕆᔨᖃᓐᖏᒃᑲᓗᐊᕈᑎ ᑭᓯᐊᓂ ᐸᐃᕆᔨᑦᓴᒥ 

ᐊᑭᓕᖅᓱᐃᔭᕆᐊᖃᑐᐊᖅᐸᑦ ᑕᐃᓐᓇ 

ᐊᖏᔪᖅᑳᕆᔭᐅᔪᖅ ᐃᓕᓐᓂᐊᕆᐊᕈᓐᓇᖁᓪᓗᒍ, 

ᑕᐃᒃᑯᑎᒎᓇ ᒪᒃᑯᑦᑐᑦ ᕿᑐᕐᖓᓖᑦ 

ᐃᓕᓐᓂᐊᖏᓐᓇᖁᓪᓗᒋᑦ ᐱᓕᕆᐊᖓᑎᒍᑦ 

ᐃᑲᔪᖅᑕᐅᒍᓐᓇᖅᑐᖅ. ᑖᓐᓇ 

ᓇᓗᓇᐃᕆᐊᒃᑲᓂᑐᐃᓐᓇᕐᓗᒍ ᐊᒻᒪᓗ 

ᐱᓕᕆᕕᒃᑯᑎᒍ ᐅᕙᖓ ᐅᕝᕙᓘᓐᓃᑦ ᐃᓛᖅᑲᐃ 

ᒐᕙᒪᒃᑯᓐᓄᑦ ᑐᓴᐅᒪᖃᑎᒌᑦᑎᑦᑎᔨᒃᑯᑎᒍᓪᓘᓐᓃᑦ 

ᐃᑲᔪᖅᓱᖅᑕᐅᒋᐊᖃᖅᐸᑕ ᑖᒃᑯᐊ 

ᐊᖏᔪᖅᑳᕆᔭᐅᔪᑦ, ᑲᔪᖏᖅᓴᑐᐃᓐᓇᐸᒃᑲ 

ᐃᓕᓐᓂᐊᕐᓂᕐᒥᓂᒃ ᑲᔪᓯᒍᒪᔪᑦ 

ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ.  

 

ᑖᓐᓇ ᐃᓄᐃᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐸᕐᓇᐅᑎᓂ 

ᐋᖅᑭᑦᓱᐃᓯᒪᒐᑦᑕ ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᐱᓕᕆᐊᕆᓂᐊᖅᑕᕗᑦ, ᐅᓇᖃᐃ ᓄᑖᖑᓂᖅᐹᖓ 

ᐅᖃᐅᓯᕆᕙᓪᓕᐊᓯᒪᓚᐅᖅᑕᕋ ᓯᕗᒧᐊᒃᐹᓪᓕᕈᑎᑦᓴᑦ 

ᑖᓐᓇ ᒪᑐᐃᖓᒻᒪᑦ ᓇᓕᐊᓐᓄᑐᐃᓐᓇᖅ ᐃᓄᓐᓄᑦ 

ᐃᓕᓐᓂᐊᕐᕕᒻᒥ ᐱᓕᕆᔨᐅᑉᐸᑦ ᐅᕝᕙᓘᓐᓃᑦ 

ᓇᒥᑐᐃᓐᓇᖅ ᐱᓕᕆᕝᕕᑦᑕ ᐃᓗᐊᓂ. ᑭᓯᐊᓂᑦᑕᐅᖅ 

ᓯᓚᑖᒍᑦ ᒫᓐᓇ ᐃᖅᑲᓇᐃᔭᖅᑐᖃᖏᑉᐸᑦ, ᖃᓄᖅ 

ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᖅᑲᓇᐃᔭᕈᓐᓇᕈᒪᔪᑕᖃᑐᐊᖅᐸᑦ, ᐊᑏ 

ᖃᐃᖁᔭᕋᓗᐊᒃᑲ ᐱᓕᕆᔨᑦᑎᓐᓄᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᐅᔭᕈᒪᑐᐃᓐᓇᖅᑐᑦ, 

ᐊᔪᓐᖏᓐᓂᖏᑦ ᒪᓕᓪᓗᒋᑦ ᐊᒻᒪᑦᑕᐅᖅ ᐱᔪᒪᓂᖏᑦ 

ᒪᓕᓪᓗᒋᑦ, ᑖᒃᑯᐊ ᕿᒥᕐᕈᓗᐊᖃᑦᑕᖅᑕᕗᑦ ᐊᒻᒪᓗ 

ᐃᑲᔪᖅᓱᕈᒪᑐᐃᓐᓇᕆᕙᕗᑦ ᓇᓕᐊᓐᓂ 

ᐃᓕᓐᓂᐊᕐᕕᒻᒥ ᐃᑲᔪᖅᑎᐅᑉᐸᑕᓘᓐᓃᑦ. 

 

ᐅᖃᐅᓯᓕᕆᔨᐅᒍᒪᑉᐸᑕᓘᓐᓃᑦ 

ᐊᔾᔨᒌᓐᖏᑦᑑᑎᐅᖕᒪᑕ ᑕᒪᒃᑯᐊ 

ᐃᖅᑲᓇᐃᔮᔅᓴᐅᒍᓐᓇᕋᔭᖅᑐᑦ ᐃᓚᖏᑦ 

ᐃᓐᓄᒃᓯᒪᓐᖏᑦᑐᐃᖃᐃ. ᑭᓯᐊᓂ 

ᒪᑐᐃᖓᑐᐃᓐᓇᕆᐊᓖᑦ, ᖃᓄᖅ ᑕᕝᕙ ᑖᒃᑯᐊ 

ᐃᖅᑲᓇᐃᔮᒧᑦ ᑐᕌᖅᐸᓪᓕᐊᒍᓐᓇᕐᓂᐊᖁᓪᓗᒋᑦ 

ᐃᑲᔪᕈᓐᓇᕋᔭᖅᑕᕗᑦ, ᐊᒻᒪᓗ ᐊᓯᖏᓐᓂᑦᑕᐅᖅ 

ᒐᕙᒪᒃᑯᑦ ᐱᓕᕆᔨᖏᓐᓂᑦ  

ᐃᑲᔪᖅᓱᖅᑕᐅᒍᓐᓇᕋᔭᕐᒥᔪᖅ. ᑕᒡᒐ ᐱᒍᒪᔪᓂᒃ 

ᕿᓂᑐᐃᓐᓇᖅᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᒋᓕᕐᒥᔭᕋ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᖁᔭᓕᖅᑳᕆᐊᖃᕋᒪ ᖁᔭᓕᔭᐅᒋᐊᖃᕋᐃᒻᒪᑕ 

ᖁᔭᓕᔭᐅᒋᐊᖃᓲᖑᒻᒪᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᒧᐊᒃᐹᓪᓕᕈᑎᒃᓴᓂᒃ 

ᓴᖅᑮᓯᒪᒻᒪᑕ, ᐃᓄᐃᑦ ᐃᓕᓐᓂᐊᕆᐊᕈᒪᔪᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᖅᓯᒪᒻᒪᒍᑦ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᔅᓴᕈᓐᓇᓪᓚᕆᑦᑑᒐᓗᐊᑦ.  

 

ᐊᐱᖅᑯᑎᓐᓅᓚᐅᖏᓂᕐᓂ, 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑮᑦ ᒪᓕᒐᓕᐅᕐᕕᒻᒧᑦ 

ᖃᓄᖅ ᐃᓗᓕᖏᑦ ᐊᐅᓚᒻᒪᖔᑕ ᑖᔅᓱᒪᑉ 

ᐊᐱᖅᑯᒋᕋᑖᖅᑕᒪ, ᐅᖃᐅᓯᕆᕋᑖᖅᑕᒪ, ᖃᓄᕐᓗ 

ᓴᖅᑭᖅᑕᐅᕙᓪᓕᐊᓂᐊᕐᒪᖔᖅ ᖁᔭᒋᒐᔭᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓛᖃᐃ (ᑐᓵᔨᑎᒍᑦ) ᐱᓕᕆᐊᒃᓴᑦᑕ 

ᐊᑖᓂ $420,000 ᑖᒃᑯᐊ ᑮᓇᐅᔭᐃᑦ ᐊᑐᕈᒫᖅᑐᑦ, 

ᑖᔅᓱᒧᖓ ᓯᕗᒧᐊᒃᐹᓪᓕᕈᑎᒃᓴᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᓄᓇᑖᖃᑕᐅᓯᒪᔪᓄᑦ ᐱᓕᕆᕕᑦᑕ 

ᐊᑖᓂ, ᐃᓕᓐᓂᐊᕐᕕᖕᒦᖏᓐᓇᖁᓪᓗᒋᑦ. ᐊᒻᒪ 

ᑐᕌᒐᕆᔭᕗᑦ ᐃᓕᓐᓂᐊᕐᕕᖕᒥᒃ ᐃᖅᑲᓇᐃᔮᑦ 

ᑎᑎᕋᖅᑎᐅᒍᓂ. 

 

ᑭᐅᔨᐅᒍᓂ, ᐃᑲᔪᖅᑐᐃᒍᓂ ᐃᓕᓐᓂᐊᖅᑎᓄᑦ, 

ᐃᑲᔪᖅᑎᐅᒍᓂᓘᓐᓃᑦ, ᐃᓕᓐᓂᐊᕐᕕᖕᒥᓘᓐᓃᑦ 

ᐃᓅᓯᓕᕆᔨᐅᒍᓂ, ᐃᓕᓴᐃᔨᒍᓂᓘᓐᓃᑦ. 

ᐊᖓᔪᖅᑳᖑᕈᒪᓐᓂᕈᓂᓘᓐᓃᑦ ᐃᓕᓐᓂᐊᕐᓂᕐᒥᓂᒃ 

ᖁᕝᕙᓯᒃᐹᓪᓕᑎᑦᑎᒍᒪᒍᑎᒃ ᑖᒃᑯᐊ $420,000-ᐃᑦ 

ᐊᑭᓕᖅᑕᐅᒐᔭᖅᑐᑦ ᐃᓯᕋᓱᖕᓂᖓᓂᒃ 

ᐃᓕᓐᓂᐊᕐᕕᖕᒧᑦ, ᐅᖃᓕᒫᒐᖏᓐᓄᑦ, 

ᐸᐃᕆᔾᔪᑎᖓᓄᑦ, ᐊᐅᓪᓚᐅᑎᖓᓄᒃ. ᖁᓖᓄᑦ 

ᐊᑐᑕᐅᔪᓐᓇᖅᑐᖅ ᐃᓄᖕᓄᑦ ᓄᓇᑖᖃᑕᐅᓯᒪᔪᓄᑦ 

ᐊᑭᓕᖅᓱᑐᔾᔭᐅᑕᐅᔪᓐᓇᕐᓂᐊᕐᒪᑕ 

ᐃᓕᓐᓂᐊᕐᓂᖏᓐᓂᒃ ᕿᑲᖅᑎᓪᓗᒋᑦ ᐊᒻᒪᓗᒃᑕᐅᖅ 

ᖁᓖᑦ ᐅᖓᑖᓃᓐᓂᖅᐸᑕ 

ᐱᖃᐅᓯᐅᓇᓱᒍᓐᓇᑦᑎᐊᕐᓂᐊᖅᑕᕗᑦ ᑕᐃᒃᑯᐊ. 

ᑖᓐᓇ ᐱᒋᐊᕈᑎᐅᔪᖅ ᑕᐃᒪᐃᓕᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕐᕕᖕᓂ ᑕᕝᕘᓇ ᐃᖅᑲᓇᐃᔭᖅᑐᑦ, 

ᐱᓕᕆᕕᔅᓯᓐᓄᑦ ᐊᐅᓪᓚᖅᑎᑕᐅᓂᐊᖅᑐᑦ ᖁᓕᐅᔪᑦ 

ᐃᖅᑲᓇᐃᔭᖅᑏᑦ ᐊᐅᓪᓚᖅᑎᑕᐅᒐᔭᖅᐹᑦ ᐅᑭᐅᒃᓵᖅ 

ᐃᓕᓐᓂᐊᕆᐊᓯᓂᐊᖅᐸᑦ ᐊᐅᓪᓚᕐᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᑖᓐᓇ 

ᐊᑐᖅᑕᐅᒋᐊᕐᓂᐊᖅᑐᖅ ᒫᓐᓇ 

ᑐᒃᓯᕋᖅᐸᓪᓕᐊᓕᖅᑐᑦ ᑕᑕᑎᕆᐊᓕᖕᓂᒃ 

ᑐᐱᖅᓱᕆᐊᓕᖕᓂᒃ ᒫᓐᓇ 

ᐃᓄᒃᑎᑑᓕᖅᑕᐅᕙᓪᓕᐊᔫᒐᓗᐊᑦ. ᑭᓯᐊᓂᓕ, 

ᑕᐃᒪᒃᑲᓗᐊᖅᑎᓪᓗᒍ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᑕᐃᒃᑯᐊ ᐃᓕᓴᐃᔨᖃᐅᕐᒪᑕ.  

ᐅᖃᐅᓯᓕᕆᔨᕐᓂᑦ ᑕᕝᕘᓈᖅᑐᓂᒃ, ᑖᒃᑯᐊ 

ᐃᓕᓐᓂᐊᕆᐊᕈᑎᖃᕈᒪᓐᓂᕈᑎᒃ ᑎᒍᓯᔪᓐᓇᖅᑐᑦ 

ᐃᓕᓐᓂᐊᒃᑲᓐᓂᕈᒪᓐᓂᕈᑎᒃ ᑮᓇᐅᔭᓂᒃ. 

ᓇᐃᓈᕐᓗᒍᑦ, ᐄ, ᐃᖅᑲᓇᐃᔭᖅᑏᑦ 

ᑐᓴᐅᒪᑎᑕᐅᓕᖅᑐᑦ ᑕᒪᑐᒧᖓ ᐱᓕᕆᐊᖑᔪᒧᑦ 

ᐊᒻᒪᓗ ᐃᓕᓐᓂᐊᕈᒪᓂᐊᖅᑐᑦ ᐅᑭᐊᒃᓵᖅ ᑕᐃᒃᑯᐊ 

ᐱᖁᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᓪᓚᖑᒪᓂᐊᓕᕐᒥᔪᖅ...ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᒃᓱᐊᓗᒃ ᐊᓕᐊᓇᐃᒍᓱᒃᑐᖓ ᑕᒪᑐᒧᖓ 

ᐱᓕᕆᐊᖃᕋᔅᓯ, ᑕᐃᒃᑯᐊᓗ ᑲᑎᒪᔨᕋᓛᑦ 

ᐅᓄᖅᑐᐊᓗᓐᓂᒃ ᐃᓕᓐᓂᐊᕈᒪᔪᓂᒃ ᕿᒥᕐᕈᖁᓇᖅ. 

ᑖᓐᓇ ᐱᖁᓇᐃᑎᒋᓂᐊᓕᕆᕙᒃᑲ 

ᐊᐱᖅᓲᑎᖃᕈᒪᓪᓗᖓ ᑮᓇᐅᔭᒃᓵᑦ ᐊᑭᓕᐅᓯᐊᑦ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᓪᓗ 2016-17 ᐃᓗᐊᓂ 

ᑖᒃᑯᐊ ᐱᓕᕆᕝᕖᑦ ᐊᑐᓚᐅᓐᖏᒻᒪᑕ 48 ᐳᓴᖓᓂᑦ 

ᑮᓇᐅᔭᖅᑐᕈᑎᒃᓴᖏᑕ ᐃᓗᐊᓂᑦ. ᐊᑐᖅᑕᐅᓂᕐᒪᑕ 

50 ᐳᓴᖏᓪᓗ 2016-17 ᐃᓗᐊᓂ 

ᑮᓇᐅᔭᖅᑖᖑᒐᔭᖅᑐᑦ ᐃᖅᑲᓇᐃᔭᖅᑎᓄᑦ. ᒫᓐᓇ 

ᑖᒃᑯᐊ ᐱᓕᕆᕕᐅᑉ ᐃᓗᐊᓂ 

ᐃᖅᑲᓇᐃᔭᖅᑎᖃᖅᐸᑦ ᖃᔅᓯᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᑎᓗᖓ, 

ᑕᒫᓃᖁᓇᐅᒐᓗᐊᖅ ᑕᐅᕙᓃᑦᑕᕆᐊᖃᕐᒪᑕ ᑲᑎᒪᔩᑦ 

ᓈᒻᒪᖁᓪᓗᒋᑦ. 

 

>>ᐃᓪᓚᖅᑐᑦ 

 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑕᒫᓂ 

ᑕᐃᒪᓐᓇᑎᒋᐊᓗᒃ 

ᐃᕿᐊᓇᖅᑎᒋᒐᒥᖃᐃ?  

 

>>ᐃᓪᓚᖅᑐᑦ 

 

ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᐊᑕᐅᓯᖅ ᑎᑭᖦᖢᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᕋᒃᑯ ᑖᓐᓇ. ᐊᐱᖅᑯᑎᒋᓂᐊᓕᕐᒥᔭᕋ 

ᐊᐅᓪᓚᐅᑏᑦ, ᖃᖓᑦᑕᐅᑏᑦ, ᓄᑦᑕᐅᑏᑦ. 

ᐱᓕᕆᕕᔅᓯᓐᓂᑦ ᐊᑐᕈᒫᖅᑐᑦ 10-ᐃᑦᑐᖅᖢᒍ 

ᐅᓄᖅᓯᒋᐊᕐᒪᑕ 568,000-ᖑᔪᒡᒎᖅ 14-ᖑᔪᓄᑦ 

ᐃᖅᑲᓇᐃᔭᖅᑎᓄᑦ $40,000-ᓂᑦ 

ᐊᐅᓪᓚᐅᑎᔅᓴᖃᖅᑐᑎᒃ. ᖃᓄᐃᒻᒪᑦ ᑕᕝᕙᓂ 

ᐱᓕᕆᕕᒃ ᐊᖏᔪᐊᓗᒻᒥᑦ ᐊᑭᑦᑐᕆᐊᕈᒪᕚ 

ᐊᐅᓪᓚᐅᑎᒃᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒧᑦ 

ᑐᓴᕋᓱᐊᕆᐊᖃᕐᓂᐊᕐᒪᑕ, ᖃᐅᔨᒋᐊᕐᕕᖃᕐᓂᐊᕐᒪᑕ  

ᑐᐊᔪᓂᑦ ᓄᓇᓕᐅᔪᓂᑦ ᑐᓴᕐᕕᖃᕋᓱᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᑦ. ᐊᐱᖅᑯᑎᒋᓂᐊᓕᕐᒥᔭᕋ 

ᑳᓐᑐᕌᒃᑦᓯᖃᑦᑕᕐᓂᖅ ᐱᓕᕆᕕᐅᑉ ᐃᓗᐊᓂ 

ᐱᔨᑦᓯᖅᑕᐅᔾᔪᑎᒃᓴᓄᑦ. ᐊᕐᕌᓂ 16-17, $34,000-

ᓚᐅᖅᑐᓂᑦ ᑭᖑᓪᓕᕐᒥ $23,000-ᓂᓪᓗᓂ. ᑖᓐᓇ 

ᐊᒡᒍᖅᑐᖅᓯᒪᓂᐅᔪᖅ ᒪᕐᕈᐊᖅᑎᖅᖢᒍ 

ᑮᓇᐅᔭᖅᑐᕈᑎᓂᑦ, ᒪᕐᕈᐊᖅᑎᖅ ᐅᓂᖅᓯᒋᐊᕐᒪᑕ 

ᐱᔨᑦᓯᖅᑕᐅᓗᑎᒃ ᑳᓐᑐᕌᒃᑦᑕᐅᔾᔪᑎᒋᓂᐊᖅᑕᖏᑦ 

ᑭᓱᒧᑦ ᑖᓐᓇ ᐱᔾᔪᑎᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᔭᕋ ᑖᓐᓇ ᑮᓇᐅᔭᓕᕆᔨᕗᑦ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑳᓐᑐᕌᒃᑦᑕᐅᓯᒪᔪᑦ ᐱᔨᑦᓯᕈᑎᐅᔪᑦ ᐊᕐᕌᒍᒧᑦ 

ᐅᓂᒃᑳᓕᐊᖓᓂᑦ, ᑖᒃᑯᐊ ᕿᒥᕐᕈᓇᖕᒪᑕ 

ᖃᐅᔨᓴᐃᓪᓗᑎᓪᓗ ᐊᒻᒪᓗᑦᑕᐅᖅ ᑖᒃᑯᓂᖓ 

ᐱᖁᔭᕐᓂᓪᓗ, ᑖᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ 

ᑐᕌᖓᔪᑦ ᐱᓕᕆᔾᔪᑎᒃᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᓪᓗᓯ 

ᑐᓵᔨᖃᕋᑦᑕ ᐊᒻᒪᓗ ᒪᑐᔭᕆᐊᖃᖅᑐᓂ ᐃᓕᔅᓯᓐᓄᑦ 

ᐅᖃᓪᓚᑦᑎᓪᓗᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᓕᕐᒥᔭᕋ ᐱᓕᕆᐊᒃᓴᔅᓯ 

ᐸᕐᓇᐅᑎᖏᓐᓂᑦ 102-ᒥ, ᓯᕗᓪᓕᖅᐹᖅ 

ᐋᖅᑭᓐᖑᐊᖅ, ᖁᓪᓕᖅᐹᖅ ᑕᑉᐱᓐᓇ, ᐱᓕᕆᕕᓯ 

ᓯᕗᓪᓕᐅᔾᔨᓯᒪᒻᒪᑕ 19-20-ᒥᑦ ᓴᓇᓗᑎᒃ, 

ᐊᑐᓕᖅᑎᑦᑎᓗᑎᒃ ᓇᓗᓇᐃᒃᑯᑕᖏᑦ ᑕᒪᒃᑯᓄᖓ 

ᖃᐅᔨᒪᔾᔪᑎᐅᖃᑦᑕᕐᓂᐊᖅᑐᓂᒃ  ᐆᑦᑐᕋᐅᑎᓂᒃ 

ᐅᓂᒃᑳᓕᐅᕈᑎᐅᖃᑦᑕᕐᓂᐊᖅᑐᓂᒃ ᐱᓕᕆᐊᓄᑦ 

ᐊᒻᒪᓗ ᐱᔨᔅᓯᕈᑎᓄᑦ. ᑖᒃᑯᐊ ᓇᓗᓇᐃᖅᓯᔾᔪᑏᑦ 

ᖃᐅᔨᒪᔾᔪᑎᐅᖃᑦᑕᖅᑐᑦ ᐊᒡᒍᖅᑐᖅᓯᒪᓂᓕᒫᕐᓂ 

ᐊᖅᑕᐅᓂᐊᖅᐹᑦ ᐱᓕᕆᕕᔅᓯ ᐃᓗᐊᓂ 

ᐱᓕᕆᕕᐅᕈᓯᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓯᓚᑖᓄᑦ 

ᐃᓕᓐᓂᐊᕐᕕᐅᑉ ᓯᕗᓪᓕᐅᑎᓐᓂᐊᖅᑕᖓ,  

ᐊᐅᓚᑏᓐᓇᕐᓂᐊᕋᑦᑎᒍ ᐃᓕᓐᓂᐊᕐᕕᒃ ᐱᔭᕇᕈᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓖᓛᒃᑲᓐᓂᖅ, ᐅᐱᒋᑦᑎᐊᖅᐸᒃᑲ 

ᑖᓐᓇ ᐱᓕᕆᕕᓯ  ᑖᔅᓱᒪᓐᖓᑦ ᐱᓕᕆᑦᑎᐊᕐᒪᑕ, 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ 

ᖃᐅᔨᓴᐅᑎᑖᕐᓂᐊᓕᕐᒪᑕ. ᑖᓐᓇᑦᑕᐅᖅ ᐱᓕᕆᕕᒃ 

ᒐᕙᒪᒃᑯᓐᓂᑦ ᒪᓕᑦᑎᐊᕆᐊᖃᕐᒥᔫᒐᓗᐊᖅ 

ᐃᓕᓯᖕᓄᑦ ᓂᓪᓕᐅᑎᔅᓴᑐᐃᓐᓇᖅ. 

ᐊᐱᖅᑯᑎᒃᓴᐃᕈᑦᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᐅᓯᔅᓴᑐᐃᓐᓇᐅᕋᑖᕐᒪᑦ. ᐊᐱᖅᓱᕐᓂᐊᓕᕐᒥᔪᖅ 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᐸᕐᓇᐅᑎᓯ 

ᐃᓗᐊᓃᑦᑐᓂᑦ 99-ᒥ. ᐱᖁᔭᒃᓴᓕᕆᓂᖅ 

ᑖᓐᓇᓕᒫᕋᓗᒃ ᑎᑎᕋᖅᓯᒪᔪᖅ ᓇᓗᓇᐃᖅᓯᓯᒪᖕᒪᑦ 

ᑎᓴᒪᓂᒃ ᑲᒪᒋᔭᐅᔪᓂᒃ ᐃᓕᓐᓂᐊᓂᓕᕆᓂᕐᒧᑦ 

ᓱᕈᓰᑦ ᐸᐃᕆᕕᓕᕆᓂᕐᒧᑦ ᓯᓚᑦᑐᓴᕐᕕᔾᔪᐊᖅ 

ᐃᓕᓐᓂᐊᕐᓂᖅ ᐊᒻᒪ ᓄᓇᕗᒻᒥ 

ᓯᓚᑦᑐᓴᕐᕕᓕᕆᓂᕐᒧᑦ ᐱᖁᔭᕐᔪᐊᑦ. ᓱᖅᑯᐃᖅᓯᔪᖓ 

ᑖᒃᑯᐊ ᐱᖁᔭᕐᔪᐊᕌᓗᐃᑦ ᐊᕐᕌᒍᑦ ᑎᓴᒪᑦ ᐃᓗᐊᓂ 

ᐱᓕᕆᓇᓱᖕᓂᐊᕋᔅᓯᐅᒃ. ᓇᓕᐊᒃ 

ᓯᕗᓪᓕᐅᔾᔭᐅᓂᐊᖅᐸ? ᑎᑎᕋᖅᓯᒪᔪᖅ ᒪᓕᒃᖢᒍ 

ᒪᓕᓐᓂᐊᖅᐱᓯᐅᒃ ᑖᒃᑯᐊ ᑎᑎᕋᖅᓯᒪᓂᕆᔭᖏᑦ  

ᑖᒃᑯᐊ ᐱᖁᔭᕐᔪᐊᑦ ᑲᒪᒋᔭᐅᔾᔪᑎᒋᓂᐊᖅᑕᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᓴᒪᐃᑦ 

ᐱᖁᔭᓕᕆᔾᔪᑎᒃᓴᐅᓂᐊᖅᑐᑦ ᐱᓕᕆᕕᐅᑉ ᐊᑖᓂ 

ᐊᔾᔨᒌᓐᖏᑦᑑᑎᐅᖕᒪᑕ. ᓯᕗᓪᓕᐅᑎᓯᒪᔭᑦᑕ ᐃᓗᐊᓂ 

ᓇᓗᓇᐃᖅᓯᓯᒪᓪᓗᑕ ᓇᓕᐊ ᐱᖁᔭᕐᔪᐊᖅ 

ᐱᓕᕆᔾᔪᔾᔭᐅᖅᑳᖃᑦᑕᕈᒻᒪᖔᖅ ᐊᕐᕌᒍᑕᒫᑦ 

ᐱᓕᕆᐊᒃᓴᓂᑦ ᐸᕐᓇᐅᑎᓄᑦ ᓇᓗᓇᐃᖅᓯᓯᒪᖕᒪᑕ 

ᑭᓯᐊᓂ ᑕᐃᒪᓐᓇ. ᓯᕗᓪᓕᐅᑎᓯᒪᔭᕗᑦ  

ᕿᒥᕐᕈᓇᑕᐅᓂᖏᑦ ᐃᓕᓐᓂᐊᕐᓂᓕᕆᓂᐅᑉ ᒪᓕᒐᖓ 

ᐊᒻᒪᓗᑦᑕᐅᖅ ᐃᓄᐃᑦ ᐅᖃᐅᓯᖏᓐᓂᒃ 

ᓴᐳᒻᒥᓴᖃᕐᓂᕐᒧᑦ ᒪᓕᒐᖅ ᐃᓕᖅᑯᓯᓕᕆᔨᒃᑯᓐᓂ.  

 

ᑖᒃᑯᐊ ᓱᕈᓰᑦ ᐸᐃᕆᕕᓕᕆᓂᕐᒧᑦ ᒪᓕᒐᖓ ᑖᓐᓇ 

ᑲᒪᒋᔭᐅᔭᕆᐊᖃᕐᒥᔫᒐᓗᐊᖅ. 

ᒪᓕᒃᓴᖅᑐᐃᓐᓇᓂᕐᒧᓪᓕ ᑭᖑᕙᖅ, ᑭᖑᕐᖓᒍᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 

ᑲᒪᒋᔭᐅᓚᐅᖅᑎᓪᓗᒍ ᐃᖅᑲᓇᐃᖅᑕᐅᓚᐅᖅᑎᓪᓗᒍ 

ᐊᒻᒪᓗᑦᑕᐅᖅ ᐱᖃᑖ ᒪᕐᕉᒃ ᐱᖁᔮᒃ ᑖᒃᑯᐊᒃ 

ᒪᓕᒃᓴᓂᐊᕐᓗᑎᒃ ᐃᖅᑲᓇᐃᖅᑕᐅᕙᓪᓕᐊᔪᖅ 

ᒪᓕᓪᓗᒋᑦ. ᓯᕗᓪᓕᐅᑎᔭᐅᓯᒪᔫᒃ ᒪᕐᕉᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᓈᓚᒃᖢᒋᑦ 

ᑭᐅᔾᔪᓯᕆᖃᑦᑕᖅᑲᐅᔭᑎᑦ ᐸᖁᓇᒃᑕᐅᑎᓪᓗᑎᑦ. ᐃᒻᒪᖃ 

ᐱᓕᕆᕝᕕᒃᓴᓯ ᑭᒡᓕᓕᐅᖅᓯᒪᔪᑦ ᐱᓕᕆᕕᔅᓯ ᐃᓗᐊᓂ 

ᑖᒃᑯᐊ ᐱᖁᔭᐃᑦ ᑲᒪᒋᔭᐅᔾᔪᑎᒃᓴᖓᓂᒃ 

ᐃᓕᓐᓂᐊᕐᓂᓕᕆᓂᒃᑯᑦ ᐱᓕᕆᕕᖓᑕ ᐊᑖᓂ 

ᑲᒪᒋᔭᐅᔪᒃᓴᐃᑦ. ᑕᒻᒪᕋᔭᓐᖏᓚᖔ? ᖃᖓᒃᑯᑦ 

ᐃᖅᑲᓇᐃᖅᑕᐅᔭᕆᐊᖃᕐᒪᖔᑕ ᐃᓕᓐᓂᐊᕐᓂᓕᕆᓂᖅ 

ᐊᕐᕌᒎᒃ ᒪᕐᕉᒃ ᐸᐃᕆᕕᓕᕆᓂᖅ, ᐃᓄᐃᑦ ᐅᖃᐅᓯᖓᑦ 

ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᖅ ᐊᒻᒪᓗ 

ᐊᒥᐊᒃᑯᖏᑦ ᑖᒃᑯᐊ ᒪᕐᕉᒃ ᐱᖁᔭᕐᔪᐊᒃ 

ᑲᒪᒋᔭᐅᖔᓕᕐᓗᑎᒃ ᑭᖑᕐᖓᒍᑦ ᐃᓱᓕᑉᐸᓪᓕᐊᓕᖅᐸᑦ 

ᓂᕈᐊᖅᑕᐅᓯᒪᓂᕆᔭᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᑦᑎᓐᓄᑦ 

ᐸᕐᓇᐅᑎᕗᑦ ᐅᖃᖅᓯᒪᔪᑦ 2018-19 ᐱᔭᕇᖅᓯᒪᖕᒪᑦ 

2018-19 ᓯᕗᓪᓕᐅᓗᓂ ᑖᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 2018-19 

ᓯᕗᓪᓕᐅᔾᔭᐅᓯᒪᔪᑦ 2019-20-ᒧᑦ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐊᒻᒪᓗᑦᑕᐅᖅ 

2020-21 ᐊᑖᓂ ᐸᐃᕆᕕᓕᕆᓂᕐᒧᑦ ᒪᓕᒐᖅ 

ᑲᒪᒋᔭᐅᓕᕐᓗᓂ. ᑕᕝᕙ ᑕᐃᒪᓐᓇ ᐊᕐᕌᒎᓐᓄᒃ 

ᒪᕐᕉᓐᓄᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 

ᑲᒪᒋᔭᐅᖅᑳᕐᓗᓂ ᑭᖑᕐᖓᒍᑦ ᐸᐃᕆᕕᓕᕆᓂᕐᒧᑦ 

ᒪᓕᒐᖅ ᑲᒪᒋᔭᐅᓕᕐᒥᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᐱᓕᕆᐊᔅᓴᖓᑦ 

ᐸᕐᓇᐅᑎᒃᓴᑦ ᐃᓗᐊᓂ 100-ᒥ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑐᑭᒧᐊᒃᑎᑦᑎᔨ. 

ᓇᓗᓇᐃᖅᓯᓯᒪᓕᕇᖅᐱᓰ ᓇᓃᓐᓂᐊᕐᒪᖔᑦ? 

ᐃᒻᒪᖄᓗ ᐃᖅᑲᓇᐃᔮᒃᓴᐅᓂᐊᖅᑐᖅ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᔮᖅᑎᑕᐅᓕᕇᖅᑐᖅ ᓄᓇᕗᑦ ᐃᓗᐊᓂ? 

ᓇᓃᒃᑲᔭᖅᐸᓗ ᑖᓐᓇ ᐃᖅᑲᓇᐃᔮᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ)  ᑖᓐᓇ ᐃᖅᑲᓇᐃᔮᒃᓴᖅ 

ᐃᓐᓄᒃᓯᒪᓕᖅᑐᖅ ᑕᕝᕙᓂ ᐊᖓᔪᖅᑳᖃᕐᕕᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᑕᑯᓪᓗᒍ ᑐᑭᒧᐊᒃᑎᑦᑎᔨ 

ᐃᖅᑲᓇᐃᔭᖅᑎ, ᖄᒃᑲᓐᓂᐊᒍᓪᓗ 

ᐃᖅᑲᓇᐃᔭᖅᑎᑖᕋᔭᖅᐱᓰ ᐊᓯᖏᓐᓂᑦ 

ᐊᒡᒍᖅᑐᖅᓯᒪᓂᐅᑉ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐃᖅᑯᓪᓕᐅᑎᑦᑎᐊᕙᒃ, ᐋᒃᑲ ᓱᓕ 

ᑮᓇᐅᔭᖅᑐᕈᑎᔅᓴᓂᑦ ᐱᓚᐅᓐᖏᑦᑐᒍ, 

ᑐᓂᓯᓚᐅᓐᖏᑦᑐᒍᓪᓗ ᐊᒡᒍᖅᑐᖅᓯᒪᓂᕐᒧᑦ 

ᐃᖅᑲᓇᐃᔮᔅᓴᒥ, ᑕᐃᒪᐃᑦᑐᓕᕆᔨᒥ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᕈᒪ ᐅᖃᐅᑎᔪᓐᓇᖅᐸᖓ, ᐊᑐᐊᒐᓕᕆᑎᓪᓗᑎᑦ 

ᐸᕐᓇᐅᑎᓕᕆᑎᓪᓗᑕ. ᖃᐅᔨᒪᔪᖓ ᖃᒪᓂᑦᑐᐊᖅ 

ᐃᓕᓐᓂᐊᕐᕕᒃᑖᕆᐊᖃᓚᐅᕐᒪᑦ ᐊᑯᓐᓂᖅᓱᖅᑐᑦ 

ᐃᓕᓐᓂᐊᖅᑎᖓᓐᓄᑦ. ᐃᓱᒪᔅᓴᖅᓯᐅᕈᑎᖃᖅᐱᓰ 

ᐸᕐᓇᐃᕕᓯᓘᓐᓃᑦ ᐊᑐᐊᒐᓕᕆᓂᕐᒧᑦ 

ᐸᕐᓇᐃᓕᕆᓂᕐᒧᑦ ᕿᒥᕐᕈᓇᒃᑎᓪᓗᑕ, ᐸᕐᓇᐃᓂᕐᒧᑦ 

ᑐᕌᖓᓪᓗᓂ. ᐃᓕᓐᓂᐊᕐᕕᐊᓗᖕᒥ ᐊᑯᓐᓂᖅᓱᖅᑐᖅ 

ᐃᓕᓐᓂᐊᕐᕕᒃᑖᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᒃᑯᐊ ᐱᓕᕆᐊᖑᔪᑦ 

ᐸᕐᓇᐅᑕᐅᓚᐅᖅᓯᒪᔪᑦ ᖃᒪᓂᑦᑐᐊᕐᒧᑦ, 

ᐊᑭᑐᔪᖅᑐᕈᑎᐅᒻᒪᓪᓕ ᑲᒪᒋᔭᐅᓂᖓ, ᐸᕐᓇᐃᓂᒃᑯᑦ 

ᐅᖃᕈᓐᓇᖅᑐᖓ ᐃᓕᓐᓂᐊᖅᑐᑦ 

ᐃᓄᐃᓴᓪᓕᒋᐊᓚᐅᕐᒪᑕ ᐅᓄᕐᓂᕆᔭᖏᑦ 

ᖃᒪᓂᑦᑐᐊᕐᒥ. ᑕᐃᒪᓐᓇ ᓅᒋᐊᑐᒍᓐᓃᓚᐅᖅᐳᒍ, 

ᐲᖅᑕᐅᒋᐊᖃᓚᐅᕐᒥᔪᖅ ᐱᓕᕆᕕᑦᑎᓐᓂ 

ᐊᑭᑐᔪᖅᑐᕈᑎᒃᓴᖏᑕ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. ᑕᐃᒪ ᑖᓐᓇ 

ᐱᖁᔭᖅ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᖅ 

ᑲᔪᕼᐃᓐᖏᓚᐅᖅᕼᐃᒪᖕᒪᑦ ᕼᐃᑕᒪᒋᓚᐅᖅᑕᖓᓂᒃ 

ᒐᕙᒪᐅᑎᓪᓗᒋᑦ. ᑕᐃᒪᓕᑭᐊᖅ ᑕᒪᓐᓇ 

ᐱᓕᕆᐊᖑᓂᐊᓕᕐᒥᔪᖅ ᖃᐅᔨᒪᔪᒍᑦ, ᑭᕼᐊᓂ 

ᒫᓐᓇᒧᑦ ᑎᑭᒃᖢᒍ ᑕᐃᒃᑯᐊ ᐱᓕᕆᐊᖑᓐᓂᑯᕕᓃᑦ 

ᓈᕼᐊᖅᖢᒋᑦ ᖃᓄᑎᒋᑭᐊᖅ 

ᑮᓇᐅᔭᐃᔭᕈᑕᐅᕼᐃᒪᕙᑦ? ᑕᒪᓐᓇ ᐱᓕᕆᐊᖑᓂᖓ 

ᒫᓐᓇᒧᑦ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ, ᑭᓯᐊᓂ 

ᒪᒥᐊᓇᖅ (ᑐᓵᔨᑎᒍᑦ) ᑖᒃᑯᐊ ᐃᓗᓕᑯᓘᔭᖏᑦ 

ᐱᓯᒪᓐᖏᓇᒃᑭᑦ ᑐᒃᓯᕋᖅᑕᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. 

ᑮᓇᐅᔭᐃᔭᕈᑕᐅᕼᐃᒪᔫᒐᓗᐊᖅ ᐊᖏᔪᒥᑦ ᐊᒡᓛᑦ 

ᖃᐅᔨᒪᔪᒍᑦ ᐱᓕᕆᐊᕆᔭᐅᕋᑖᓚᐅᕐᒪᑦ 

ᑲᔪᕼᐃᓐᖏᓚᐅᖅᖢᑎ. ᑖᓐᓇᓕ ᓄᑖᖑᓂᐊᓕᖅᑐᖅ 

ᖃᓄᖅ ᐊᑭᖃᕐᓂᐊᖅᐸ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. 

ᐅᖃᕈᓐᓇᓐᖏᑦᑐᖓ ᐊᑭᒋᓂᐊᖅᑕᖓᓂ, ᑭᓯᐊᓂ 

ᐊᐱᖅᑯᑎᒋᕋᑖᖅᑕᖓ ᒥᔅᑕ ᓚᐃᑦᓯᑑᓐ 

ᑐᓵᖅᑲᐅᒍᕕᐅᒃ ᐃᓚᖓᓂ ᖃᖓᑦᑕᐅᑎᓄᑦ 

ᐃᖏᕐᕋᔾᔪᑎᓄᑦ ᐊᖏᓪᓕᒋᐊᖅᓯᒪᔪᖅ ᑮᓇᐅᔭᐃᑦ 

ᓴᓂᕐᕙᑦᑕᕗᑦ $500,000 ᑖᓐᓇ 

ᐃᖏᕐᕋᔪᑎᓄᑐᐃᓐᓇᖅ ᐊᐅᓪᓚᕈᑎᓄᑦ. ᑕᐃᒫᒃ 

ᐅᖃᕈᓐᓇᖅᑐᖓ ᒫᓐᓇ, ᑭᓯᐊᓂ ᐊᓯᖏᓐᓂᑦ 

ᐱᓯᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ ᒪ’ᓇ ᒥᓂᔅᑕ. 

ᑕᐃᒪ ᐅᓇ ᐅᐊᑦᓯᐊᖅ 

ᐅᖃᐅᕼᐃᕆᔭᐅᓚᐅᖅᑑᒐᓗᐊᖅ, ᐃᓛᒃ 

ᒪᓕᒐᓕᐅᖅᑎᐅᖃᑎᒪ ᐅᖃᐅᕼᐃᕆᓚᐅᒑᖅ 

ᖃᒪᓂ’ᑐᐊᕐᒥᒎᖅ ᑕᐃᒪ 

ᐃᓕᓐᓂᐊᕐᕕᒃᑖᕆᐊᖃᓚᐅᕋᓗᐊᕐᒪᑕ ᑭᕼᐊᓂ 

ᐱᔪᓐᓃᓚᐅᕐᒪᑦ, ᐅᕙᒍᑦᑕᐅᖅ ᐊᕐᕕᐊᓂᑦᑕᐅᖅ 

ᐱᓚᐅᕐᒥᒐᑉᑕ. ᐅᑉᓗᓗᑦᑖᖅ ᐅᑯᐊ 

ᐃᓕᓐᓂᐊᕆᐊᓕᕼᐋᑦ ᒥᑭᔫᑕᐅᓂᖅᐹᑦ, ᐅᑉᓗᓗᑦᑖᖅ 

ᐃᓕᓐᓂᐊᖅᑕᕆᐊᓕᕋᔭᕐᓂᖅᐸᑕ ᐊᕐᕕᐊᓂ 

ᑐᓗᖅᑕᖁᑎᖃᓪᓚᕆᒐᔭᖅᑐᒍᑦ ᖃᐅᔨᒪᔪᖓ 

ᐃᓕᓐᓂᐊᕐᕕᑉᐳᑦ ᒥᑭᓗᐊᕐᒪᑦ. ᐅᑉᓘᑉ 

ᐃᓚᐃᓐᓇᖓᓂᒃ ᐃᓕᓐᓂᐊᑖ’ᒪᑕ ᑕᒪᒃᑯᐊ 

ᐃᓕᓐᓂᐊᓕᕼᐋᑦᓈᑦ ᒥᑭᔫᑕᐅᓂᖅᐹᑦ, ᑕᒪᓐᓇ 

ᐃᖏᕐᕋᓂᕆᔮ ᒫᓐᓇ ᒪᓕᒃᖢᒍ ᐄ, ᐃᓂᖓ 

ᐃᓂᒃᕼᐊᑦ ᓈᖕᒪᒃᑑᒐᓗᐃᑦ. ᑭᓯᐊᓂ ᑖᓐᓇ ᐅᓪᓗᒫᖅ 

ᒥᑭᔫᑕᐅᓂᖅᐹᑦ ᐱᓐᖑᖅᑎᑕᐅᓕᕋᔭᕐᓂᖅᐸᑦ 

ᐃᓂᑭᓪᓕᐅᑦᓯᐊᒥᐊᕋᔭᖅᑐᒍᑦ. ᖃᓄᖅ 

ᐊᖏᖅᑕᐅᓂᐊᕐᒪᖔᑦ ᐊᒃᑳᖅᑕᐅᓂᐊᕐᒪᖔᑦ ᖃᑯᒍ 

ᖃᐅᔨᒪᓇᕐᓂᐊᖅᐸᑦ ᐅᓪᓗᓕᒫᑦ ᒥᑭᔫᑕᐅᓂᖅᐹᑦ 

ᐅᐸᖃᑦᑕᓕᖅᐸᑕ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇ 

ᑐᖏᓕᕋ ᑖᑦᓱᒪᖓ ᑭᐅᒋᐊᖅᑎᒍᓐᓇᕈᒃᑯᑦ, 

ᐊᖏᕈᕕᑦ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒻᓇ 

ᖃᐅᔨᔭᐅᒋᐊᖅᕼᐃᒪᔪᖅ ᒫᓐᓇᐅᔪᖅ ᐱᕙᓪᓕᐊᓂᖓ 

2 ᖃᐅᔨᔭᐅᒋᐊᓚᐅᑉᕼᐃᒪᑉᓗᓂ ᒫᓐᓇ 22-ᖑᔪᑦ 

ᐃᓕᓐᓂᐊᕐᕖᑦ ᑖᑉᓱᒥᖓ ᐱᑎᑦᓯᓂᖅ ᐊᔪᕋᔭᖅᑐᑦ. 

ᑭᕼᐃᐊᓂ ᒫᓐᓇᐅᔪᕐᓕ ᖃᐅᔨᑉᓗᑕ 8-ᖑᔪᑦ 

ᐃᓕᓐᓂᐊᕖᑦ ᒫᓐᓇ ᐱᒋᐊᕋᕐᓂᖅᐸᑦ ᐅᑉᓗᓗᒃᑖᖅ  

ᒥᑭᔫᑕᐅᓂᖅᐹᑎᑦᓯᔫᓪᓗᐊᕋᔭᖅᑐᑦ ᑖᒃᑯᐊ 

ᖃᐅᔨᒪᔭᑐᐊᕗᑦ ᒫᓐᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ: ᖃᑯᒍᑦ ᖃᐅᔨᒪᓐᓇᖅᕼᐃᓂᐊᖅᐸᑦ ᑕᒪᓐᓇ 

ᑲᔪᕼᐃᓂᐊ’ᒪᖔᑦ? ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᑖᓐᓇᖃᐃ ᓇᓗᓇᐃᕈᓐᓃᖅᐸᑦ ᐅᑯᐊ 

ᐊᑭᑦᓴᕆᒐᔭᖅᑕᖏᑦ ᕿᒥᕐᕈᖅᑳᕆᐊᖃᕋᑦᑎᒍᑦ 

ᐊᑭᒃᓴᕆᒐᔭᖅᑕᖓ ᓲᕐᓗ ᐅᓪᓗᓕᒫᖅ 

ᐃᖅᑲᓇᐃᔭᕆᐊᖃᖅᑐᖃᕋᔭᕐᒪᑦ ᐃᓂᒃᓴᖏᓪᓗ 

ᓇᒻᒪᑦᑎᐊᕐᓗᑎᑦ. ᑖᒃᑯᐊ ᐊᑭᒃᓴᕆᒐᔭᖅᑕᖏᑦ 

ᕿᒥᕐᕈᓚᐅᕐᓗᑎᒍᑦ ᓇᓗᓇᕈᓐᓃᖅᐸᑦ ᑖᓐᓇ 

ᖃᐅᔨᒐᔭᖅᑐᒍᑦ ᖃᖓ ᐋᖅᑭᒍᓐᓇᓪᓚᒃᑖᕋᔭᕐᒪᖔ 

ᑖᓐᓇ ᐅᓪᓗᒥᒫ ᒥᑭᔫᑎᓛᑦ 

ᐃᓕᓐᓂᐊᖃᑦᑕᕐᓂᕆᒐᔭᖅᑕᖏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᑭᖑᓪᓕᖅᐹᕆᓂᐊᖅᖠᒍ ᑕᒪᑉᓱᒪ ᒥᒃᕼᐋᓄᑦ, ᖃᓄᖅ 

ᖃᓂᒋᔭᖓᓂᒃ ᕼᐊᓂᐅᒥᐊᕐᓗᒍᓘᓐᓃᑦ ᖃᓄᖅ 

ᖃᐅᔨᕼᐊᖅᓯᒪᕚᑦ ᖃᓄᖅ ᐊᑭᖃᕋᔭ’ᒪᖔᑦ ᐅᑯᐊ 

ᐱᖁᑎᕐᔪᐃᑦ ᐃᕼᐅᒪᒋᓪᓗᓐᖏᓗᒋᐅᒐᓗᐃᑦ 

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑭᕼᐃᒥᒃ 

ᐱᓕᕆᔨᒃᕼᐊᓄᑦ ᑕᒪᒃᑯᓄᐊ ᐱᖁᑎᐊᓛᓄᑦ 

ᖃᓄᑭᐊᖅ ᐊᑭᖃᕋᔭᖅᐸ ᑕᒪᓐᓇ 

ᑲᔪᕼᐃᓐᓇᔭᕐᓂᖅᐸᑦ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑯᐊ ᓇᓚᐅᒃᓵᖅᑕᐅᓯᒪᔪᑦ ᐃᓛᖃᐃ, 

ᐅᑯᐊ ᓲᕐᓗ ᖃᓄᖅ ᐋᖅᑭᒃᓯᒪᓪᓚᒃᑖᖏᑦᑐᑦ ᑭᓯᐊᓂ  

ᐃᒻᒪᖄ ᐃᒫᑎᒋᑦ ᐊᑭᖃᕈᓐᓇᖅᑎᒋᒐᔭᖅᑐᑦ 27 

ᑕᒪᐃᓐᓂ 44-ᖑᔪᑦ ᐃᓕᓐᓂᐊᕐᕖᑦ 

ᐊᑭᑐᔪᖅᑐᕈᑎᒃᓴᐃᑦ ᐃᓚᒋᐊᖅᑕᐅᒋᐊᖃᕋᔭᖅᑐᖃᐃ 

$16 ᒥᓕᐊᓐᓂᑦ ᐊᒻᒪᑦᑕᐅᖅ 21 ᐃᓕᓴᐃᔩᑦ 

ᑕᒪᒃᑯᓄᖓ ᒥᑭᔫᑎᓛᑦ ᐃᓕᓐᓂᐊᖅᑎᖏᑦ 

ᐃᓕᓴᐃᔨᒋᒐᔭᖅᑕᖏᓐᓄᑦ ᓇᓚᐅᑦᓵᖅᑕᐅᓯᒪᔭᕗᑦ 

ᑖᒃᑯᐊᖃᐃ ᐃᒻᒪᖄ 3-ᒥᓕᐊᓐᓂᒃ ᑮᓇᐅᔭᓂᒃ 

ᐊᑐᕆᐊᖃᕋᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ, 

ᑭᐅᒐᐅᒑᖓᑉᑕ ᖁᕕᐊᓇᑕᕼᐅᒻᒪ 

ᑐᑭᕼᐃᕚᓪᓕᕈᑕᐅᑕᕼᐅ’ᒪᑕ ᑕᒪᒃᑯᐊ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

566 

ᐅᖃᐅᕼᐃᕆᔭᕼᐃ.  

 

(ᑐᓵᔨᑎᒍᑦ) ᑐᑭᓯᒋᐊᕈᒪᑐᐃᓐᓇᖅᑐᖓ ᑖᒃᑯᐊ 

ᐱᔭᒃᓴᓄᑦ ᐸᕐᓇᐅᑎᑦ ᑖᒃᑯᐊ ᒪᒃᐱᒐᖅ 100 ᑕᒫᓂ 

ᐊᕐᕌᓂ ᑮᓇᐅᔭᐅᑉ ᐊᕐᕌᒍᒋᓚᐅᖅᑕᖏᑦ. ᑖᓐᓇᓕ 

ᓯᕗᓪᓕᐅᑎᑕᐅᓯᒪᔪᖅ ᓯᕗᓪᓕᕐᐹᖅ ᑕᒪᒃᑯᐊ 

ᒪᓕᒐᕋᓛᓕᐅᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒧᑦ ᖃᓄᐃᓕᖓᓕᕐᓂᖓᓂᓗ. ᑕᒪᒃᑯᐊ 

ᓄᖅᑲᖓᑎᑕᐅᒻᒪᒡᒎᖅ ᒪᓕᒐᕋᓛᓕᐅᓂᖅ. ᑕᐃᒪᓕ 

ᓯᕗᓪᓕᐅᔾᔭᐅᓯᒪᔭᓯ 2017-18 ᑕᒪᒃᑯᐊᓗ 

ᒪᓕᒐᕋᓛᑦ ᐱᓕᕆᐊᖑᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒥᒃ ᑲᔪᓰᓐᓇᕐᓗᓂ 

ᓄᖅᑲᖓᑎᑕᐅᓂᕋᖅᓯᒪᓪᓗᓂ. ᑖᓐᓇ 

ᑐᑭᓯᓇᖅᓯᑎᒋᐊᖅᐸᒍ ᖁᔭᓇᕋᔭᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐅᑕᖅᑭᑲᐃᓐᓇᕈᓐᓇᖅᐸᑦ.  

 

ᖁᔭᓐᓇᒦᒃ. ᐊᓯᖏᓐᓂᒃ ᑕᐃᒃᑯᐊ ᐅᖃᖅᓯᒪᔫᒐᓗᐊᑦ 

2018-19-ᒥ ᐱᓕᕆᐊᕆᔭᐅᕙᓪᓕᐊᒐᔭᖅᑐᑦ ᑭᓯᐊᓂ 

ᐊᓯᖏᓐᓂᑦ ᐊᑐᐊᒐᕋᓛᖁᑎᖃᕋᑦᑕ ᑕᐃᒃᑰᓇ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖏᑎᒍᑦ 

ᐊᔾᔨᒌᓐᖏᑦᑑᑕᐅᒻᒪᑕ ᑕᒪᒃᑯᐊ. ᑕᐃᓐᓇ 

ᐅᖃᐅᓯᖃᓗᐊᖅᑐᖅ 2018-19-ᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᐊᑐᐊᒐᕋᓛᖏᑦ ᐊᒻᒪᓗ ᐃᓕᓐᓂᐊᖅᑏᑦ ᑎᑎᖅᑲᖏᑦ 

ᐊᑐᐊᒐᕋᓛᑦ (ᑐᓵᔨᑎᒍᑦ) ᐃᖅᑲᓇᐃᔭᖅᑎᓄᑦ 

ᒪᓕᒐᕋᓛᑦ ᐊᒻᒪᓗ ᐃᓕᓐᓂᐊᖅᑏᓪᓗ ᒪᓕᒐᕋᓛᖏᑦ. 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ 

ᓯᕗᓪᓕᐅᑎᑕᖏᓐᓂ 2018−19 ᒪᒃᐱᒐᖅ 101-ᒥ 

ᐅᖃᖅᓯᒪᒻᒪᑦ ᑭᖑᓪᓕᖅᐹᖅ 2018-19 

ᑎᑎᕋᐅᔭᕐᓗᓂ ᐊᑐᓕᖅᑎᑦᑎᓗᓂ ᓇᐅᑦᑎᓱᕐᓂᕐᒧᑦ 

ᑖᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖓᑦ 

ᐸᕐᓇᑦᑕᐅᕙᓪᓕᐊᓂᖏᓐᓄᑦ 

ᐊᐅᓚᕙᓪᓕᐊᓂᖏᓐᓄᑦ. ᒥᓂᔅᑐᖃᐃ 

ᐅᓂᒃᑳᑲᐃᓐᓇᕈᓐᓄ ᑕᒪᓐᓇ ᐃᓕᓐᓂᐊᕐᕕᒻᒥ 

ᐱᐅᓯᒋᐊᓂᕐᒧᑦ ᐱᔨᑎᑦᑎᒋᐊᕐᓂᕐᒧᑦ ᐸᕐᓇᐃᓂᖅ 

ᐊᐅᓚᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ 

ᕿᒥᕐᕈᓇᐃᓐᓇᕋᓱᐊᖃᑦᑕᕋᓱᐊᕈᒪᒐᑦᑕᐃᓛᒃ ᑕᒪᒃᑯᐊ 

ᐃᓕᓐᓂᐊᕐᕕᐅᑉ ᐊᐅᓚᓂᕆᕙᑦᑕᖏᓐᓂᑦ ᑖᓐᓇ 

ᐅᖃᐅᓯᖃᖅᑐᖅ ᑕᒪᓐᓇ ᓲᕐᓗ 

ᐋᖅᑭᑦᓲᔾᔨᒋᐊᒃᑲᓐᓂᓐᕈᒪᔭᕗᑦ ᐊᒻᒪᓗ 

ᐊᑐᓕᖁᔨᔾᔪᑎᓂᒃ. ᓲᕐᓗ ᖃᐅᔨᓴᕈᓐᓇᕐᓂᐊᕋᑦᑕ 

ᐅᐊᑦᑎᓂᕐᒧᑦ ᖃᐅᔨᓴᕐᓂᕐᒧᓪᓗ ᐃᖏᕐᕋᔾᔪᓯᖏᑦ 

ᐋᖅᑭᒃᓯᒪᔪᖃᕈᓐᓇᓂᐊᕐᒪᑕ ᑕᒪᒃᑯᐊ 

ᐱᑕᖃᕋᓗᐊᖅᑐ ᑭᓯᐊᓂ ᐋᖅᑭᒋᐊᖅᓯᒪᔫᒥᔪᒥᒃ 

ᐃᓚᒍᑦᓯᐅᑎᒍᒪᒐᑦᑎᒍ ᑖᓐᓇ ᓲᕐᓗ 

ᐃᓕᓐᓂᐊᖅᑕᐅᔭᕆᐊᓖᑦ ᐸᕐᓇᑕᐅᒋᐊᖃᓲᖑᒻᒪᑦ 

ᐃᓕᓴᐃᔩᑦ ᐃᓚᒋᔭᐅᓪᓗᑎᑦ. 

 

ᑭᓯᐊᓂᑦᑕᐅᖅ ᐃᓕᓐᓂᐊᕐᕕᐅᑉ 

ᐊᐅᓚᓕᕆᓂᕆᔭᖓᑕ ᖃᓄᖅ 

ᐃᖏᕐᕋᑦᑎᐊᒃᑲᓐᓂᕈᓐᓇᕐᒪᖔᖅ ᑖᓐᓇ 

ᐅᖃᐅᓯᖃᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑖᓐᓇ ᓯᕗᓪᓕᐅᔾᔭᐅᓯᒪᔪᖅ ᑲᔪᓯᓐᓂᖅᐸᑦ ᑖᓐᓇ 

ᓇᐅᑦᑎᓱᕐᓂᕐᒧᑦ ᖃᐅᔨᓴᕐᓂᒧᓪᓗ ᐋᖅᑭᓱᖅᓯᒪᓂᖏᑦ 

ᑖᒃᑯᐊ ᐱᓕᕆᕝᕕᖓᖃᐃ ᖃᐅᔨᓇᓱᒍᓐᓇᓕᕋᔭᖅᐸ 

ᓲᕐᓗ ᐳᖅᑐᓂᖅᓴᓂ ᐃᓕᓐᓂᐊᕐᕕᒃ ᐃᖃᓗᓐᓂ 

ᓴᓂᕋᔭᒻᒥᓗ ᐳᖅᑐᓂᖅᓴᓂᒃ ᐃᓕᓐᓂᐊᕐᕕ 

ᐊᕐᕕᐊᓂᓘᓐᓃᑦ ᐃᓕᓐᓂᐊᕐᕕᒃ. ᑕᒪᓐᓇᖃᐃ 

ᐱᓕᕆᔭᐅᓇᓱᒃᑐᖅ ᐃᓚᒋᕙᐅᒃ? ᖁᔭᓐᓇᒦᒃ.      

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᒻᒪᖄ ᐅᖃᓕᒫᖅᑎᓪᓗᖓ 

ᐊᐱᕆᕋᑖᕐᒪᑦ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᑦᓯᐊᑯᓐᓂᕈᓐᓇᕐᒪᖔᖅ. ᒪᒥᐊᓇᖅ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖅᑲᐅᔪᖓ ᑖᓐᓇ ᓯᕗᓪᓕᐅᔾᔭᐅᓯᒪᔪᖅ 

ᐊᑐᓕᖅᑎᑦᑎᓂᕐᒧᑦ ᓇᐅᑦᑎᖅᓱᓂᕐᒧᑦ 

ᖃᐅᔨᓴᕐᓂᐅᓪᓗ ᐋᖅᑭᓱᖅᓯᒪᓂᖓ, ᑖᓐᓇ 

ᐱᓕᕆᕝᕕᐅᖅᑲᐃ ᓲᕐᓗ ᐃᓕᓐᓂᐊᕐᕕᓐᓂ ᓲᕐᓗ 

ᓄᓇᓕᖕᒥ ᐳᖅᑐᓂᖅᓴᐅᔪᖅ ᐊᓯᐊᓄᑦ ᓄᓇᓕᒻᒧᑦ 

ᐳᖅᑐᓂᖅᓴᐅᔪᒧᑦ ᐃᓕᓐᓂᐊᕐᕕᒻᒧᑦ, ᑖᒃᑯᐊ 

ᑕᑯᓐᓈᖅᑕᐃᓐᓇᕆᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐱᔾᔪᑎᖃᕐᓂᖅᓴᐅᓗᐊᖅᑐᖅ ᑕᐃᒃᑯᐊ ᓇᐅᒃᑯᑦ 

ᐃᑲᔪᖅᓱᐃᓂᖅᑕᖃᕐᒪᖔᖅ ᐃᓕᓐᓂᐊᕐᕕᓐᓄᑦ. 

ᑕᒪᑐᒧᖓ ᐅᖃᖅᓯᒪᓗᐊᓐᖏᑦᑐᖅ 

ᓴᓂᓕᕇᒃᑎᑦᑎᓂᕐᒥᑦ ᐊᔾᔨᒌᓐᖏᒻᒪᑦ ᒪᑯᐊ ᓄᓇᕗᑦ 

ᐃᓗᐊᓂ ᐊᔾᔨᒌᓐᖏᑦᑐᑦ ᐃᓕᓐᓂᐊᕐᕖᑦ. 

ᐅᖃᐅᓯᖃᕋᓱᑦᑐᖅ ᐃᑲᔪᖅᓱᐃᓂᕐᒧᑦ 

ᐋᖅᑭᔅᓱᖅᓯᒪᔪᓂ ᐃᓕᓐᓂᐊᕐᕕᑦᑎᓐᓂ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᒌᑦᑐᑦ 

ᐃᓗᐃᑦᑑᓗᑎᒃ ᖃᓄᖅ ᑕᐅᑦᑐᖃᕋᔭᕐᒪᖔᖏ ᑕᒫᓂ 

ᓄᓇᓕᓐᓂ, ᖃᓄᕐᓗ ᐊᒡᒍᖅᑐᖅᓯᒪᓂᕗᑦ 

ᐃᑲᔪᖅᓱᐃᔪᓐᓇᕐᒪᖔᑕ ᒫᓐᓇ ᐋᖅᑭᒃᓯᒪᕙᒌᖅᑐᓂᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐊᑎᖁᑎᓐᓂ, ᒥᔅᑕ ᓇᑦᓯᖅ.  

 

ᓇᑦᓯᖅ: ᐅᖃᖅᑏ, ᒪᒥᐊᓇᖅ ᐃᒃᓯᕙᐅᑖᖅ, 

ᐊᐱᖅᓱᕈᒪᒍᓐᓃᖅᑐᖓ ᐃᓕᖕᓄᑦ 

ᐅᖃᕆᐊᖅᑲᐅᒐᓗᐊᖅᑐᖓ. ᒪᒥᐊᓇᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐ G-5,  

ᐊᑐᐊᒐᓕᕆᓂᖅ ᐸᕐᓇᐅᑏᓪᓗ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑖᔅᓱᒪᑉ ᒥᔅᑕ ᒪᐃᓐ 

ᐊᐱᖅᑯᑎᒋᖅᑲᐅᔭᖏᑦ ᑖᒃᑯᐊ ᑐᓴᕈᒪᒋᓯᑳᓪᓚᑲᒃᑭ. 

ᐅᓪᓗᓗᑦᑖᖅ ᐃᓕᓐᓂᐊᓕᖅᐸᑕ ᒥᑭᔫᑕᐅᓂᖅᐹᑦ 

ᖃᔅᓯᑐᕋᔭᕐᒪᖔᖔ ᑕᒫᓂ $3 ᒥᓕᐊᖏᓐᓃᒐᔭᖅᑐᖅ 

ᐊᕐᕌᒍᑕᒫᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ.  

 

ᒫᓐᓇ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᒪᒃᑯᓄᖓ 

ᐃᓕᓴᓕᓵᖅᑐᓄᑦ ᖃᔅᓯᐅᖕᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒡᒍᖅᑐᖅᓯᒪᔪᓂ ᐱᓯᒪᓐᖏᑦᑐᖓ 

ᓈᓴᐅᑎᓂᒃ, ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᕝᕕᖏᑦ ᓇᓗᓇᐃᖅᓯᔪᓐᓇᖅᐸᑕ 

ᐅᓪᓗᓕᒫᖅ ᐃᓕᓐᓂᐊᓕᕐᓂᖅᐸᑕ 

ᒪᕐᕈᐊᖅᑕᕐᓗᑕᖃᐃ ᐊᑭᑐᓂᖅᓴᐅᕗᑦ ᐅᓪᓘᑉ 

ᓇᑉᐸᖓᓂ ᐃᓕᓐᓂᐊᖅᑎᓪᓗᒋᑦ, 21-ᖑᑎᓪᓗᒋᑦ 

21-ᓗ ᓄᑖᑦ ᐃᖅᑲᓇᐃᔮᑦ ᓴᖅᑭᓂᐊᖅᑎᓪᓗᒋᑦ. 21-

ᓂᖃᐃ ᒫᓐᓇ ᐱᑕᖃᖅᑐᒃᓴᐅᔪᖅ ᐃᓕᓴᐃᔨᓂᒃ? 

ᐃᓛᒃ, ᑕᐃᒪᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑯᐊ 

ᓯᕗᓪᓕᖅᐹᖅᓯᐅᑏᑦ ᓇᓕᖅᑯᑕᖅᑕᕗᑦ ᐊᒻᒪᓗ 

ᑕᒪᒃᑯᐊ ᐃᖅᑲᓇᐃᔮᕆᓇᓱᒃᑕᕗᑦ ᒫᓐᓇ 

ᐃᓗᓕᑯᓘᔭᓕᓐᓂᒃ ᑮᓇᐅᔭᖅᑐᕈᑎᔅᓴᓂᒃ 

ᐋᖅᑭᒃᓯᓇᓱᒃᑐᒍᑦ ᐅᓪᓗᓕᒫᖃᑦᑕᕐᓂᐊᓕᖅᐸᑕ 

ᐊᒻᒪᓗ ᐃᖅᑲᓇᐃᔭᖅᑏᑦ ᑖᒃᑯᐊ ᑕᑯᓐᓇᕐᒥᔭᕗᑦ 

ᐊᒻᒪᓗ ᐃᑲᔪᖅᑎᒋᔭᐅᔪᑦ ᐃᓕᓐᓂᐊᕈᑎᒃᓴᐃᑦ 

ᒪᑯᐊᓗ ᐊᑭᑐᔪᖅᑐᕈᑎᒃᓴᐃᑦ, ᑕᒪᒃᑯᐊᓕᒫᑦ 

ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᓂᐊᖅᑕᕗᑦ. $3 ᒥᓕᐊᓐ 

ᐅᓇ ᓇᓕᖅᑯᑕᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $3 ᒥᓕᐊᓐ ᓇᓗᓇᐃᖅᑲᐅᔭᑎᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ 

ᐃᓗᓕᖃᖃᓯᐅᔾᔨᒋᕚᑦ ᒫᓐᓇ? ᐅᑯᓇᓃᖃᑕᐅᒻᒪᑕ 

ᐃᑲᔫᑎᒋᔭᐅᖃᑦᑕᖅᑐᑦ ᐸᐃᕆᕕᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᑖᒃᑯᐊ ᑐᒃᓯᕌᕆᔭᐅᔪᓄᑦ 

ᐃᓚᒋᔭᐅᖃᑕᐅᓐᖏᑦᑐᑦ 2018−19−ᒧᑦ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐋᒃᑲ. 

ᐃᓚᒋᔭᐅᖃᑕᐅᓐᖏᑦᑐᑦ ᑖᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᑦᑎᐊᖅᐸᒋᑦ ᑖᒃᑯᐊ 

ᕿᒥᕐᕈᔭᕆᐊᖃᕐᓂᐊᖅᑕᕗᑦ ᐊᑐᓕᖅᑎᑦᑎᓂᐊᕈᑦᑕ 

ᐅᓪᓗᓕᒫᖃᑦᑕᕐᓂᐊᖅᑐᓂᒃ ᐊᒻᒪᓗ 

ᐸᐃᕆᕕᓕᕆᓂᖅ. ᑖᒃᑯᐊ ᒐᕙᒪᒃᑯᑦ 

ᖃᐅᔨᓴᐃᓂᐊᕈᑎᑦ ᐃᓘᓐᓇᖏᑦ ᐊᒃᑐᖅᑕᐅᓂᐊᖅᑐᑦ 

ᕿᒥᕐᕈᓇᒃᑕᐅᖃᑕᐅᒋᐊᓖᑦ ᐃᓚᓕᐅᓪᓗᒋᑦ 

ᐸᐃᕆᕖᑦ. ᐸᐃᕆᕕᖕᓄᑦ ᑐᓂᔭᐅᖃᑦᑕᖅᑐᑦ. 

ᑕᐃᒃᑯᐊ ᐊᒡᒍᖅᑐᖅᓯᒪᔪᑦ ᑖᒃᑯᐊ $3 ᒥᓕᐊᓐ 

ᑕᐃᖅᑲᐅᔭᖏᑦ ᐊᒡᒍᖅᑐᖅᑕᐅᓯᒪᓗᑎᒃ 

ᑕᑯᔪᒪᓂᐊᖅᑕᕗᑦ ᐅᓪᓗᓕᒫᖃᑦᑕᓕᖅᐸᑕ ᐊᒻᒪᓗ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓕᕈᓐᓇᕐᓂᐊᕐᒪᖔᖏᑦ 

ᑕᒪᒃᑯᓄᖓ ᑮᓇᐅᔭᑦ ᐃᑲᔫᓯᐊᖅᑖᖃᑦᑕᖅᑐᑦ 

ᑐᓐᓂᖅᑯᑕᐅᖃᑦᑕᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᒃᓴᑐᐃᓐᓈᖅ? 

ᐅᕝᕙᓘᓐᓃᑦ ᖃᓄᖅ, ᑭᐅᔭᐅᔪᒪᕖᑦ? ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): 

ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ ᑖᓐᓇ 

ᒥᓂᔅᑕᕆᔭᐅᔪᖃᐃ ᖃᐃᑦᑎᔪᓐᓇᕐᓂᐊᖅᐳᖅ. ᑖᒃᑯᐊ 

$3 ᒥᓕᐊᓐ ᐊᒡᒍᖅᑐᖅᓯᒪᓗᑎᑦ ᐊᐅᓚᔾᔪᑏᑦ 

ᒪᑭᒪᐅᑎᓄᑦ ᐊᑐᕐᓂᐊᕐᒪᖔᖏᑦ ᐃᓕᓴᓵᖅᑐᓄᑦ 

ᐊᒻᒪᓗ ᑮᓇᐅᔭᖅᑐᖏᓐᓂᖅᓴᐅᔾᔪᑏᑦ ᑕᐃᒃᑯᓄᖓ 

ᐃᑲᔫᑕᐅᖃᑦᑕᖅᑐᑦ ᐸᐃᕆᕕᖕᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ $3 ᒥᓕᐊᓐ 

ᓇᓕᖅᑯᑕᐅᓯᒪᑐᐃᓐᓇᕐᒪᑦ 21-ᓐᓂᒃ 

ᐃᓕᓐᓂᐊᓕᓵᖅᑐᓂᒃ ᐃᓕᓴᐃᔨᖃᕐᓂᕐᒧᑦ ᑖᒃᑯᐊ 

ᑐᕌᖓᓇᔭᖅᑐᑦ. ᒫᓐᓇ ᐄ ᓂᕆᐅᑦᑐᒍᑦ ᐸᐃᕆᕖᓪᓗ 

ᑕᑖᓐᖏᓐᓂᖅᓴᐅᓕᕋᔭᕋᓱᒋᔭᕗᑦ 

ᐃᓕᓐᓂᐊᖅᑐᑯᓘᓕᖅᐸᑕ ᐅᓪᓗᓕᒫᖅ. ᐊᒻᒪᓗ 

ᑖᒃᑯᐊ ᐃᓱᒪᒋᔭᕗᑦ ᐊᓯᔾᔨᕈᓐᓇᑦᑎᐊᕐᒥᔪᑦ 

ᖃᓄᐃᓐᓂᐊᕋᓱᒋᓂᕐᓄᑦ ᑐᕌᖓᔪᑦ. ᑕᐃᒪᐃᖕᒪᑦ, 

ᐃᓗᐃᒃᑲᐅᓂᖅᓴᓂᒃ ᑮᓇᐅᔭᖅᑐᕈᑎᒃᓴᓂᒃ 

ᖃᐅᔨᓴᐃᔭᕆᐊᖃᖅᑐᒍᑦ ᐃᓘᓐᓇᖏᑦ ᐃᓱᒪᒋᓗᒋᑦ, 

ᐅᓪᓗᓕᒫᖃᑦᑕᓕᖅᐸᑕ. ᑭᓯᐊᓂ ᐅᓪᓗᒥ ᑕᒪᔾᔭᐅᕗᑦ 

ᓈᓴᐅᑏᑦ ᐋᖅᑭᒃᓯᒪᔭᕗᑦ, ᐋᖅᑭᓐᖑᐊᖅᓯᒪᔭᕗᑦ 

ᐊᒻᒪᓗ ᐱᕙᓪᓕᐊᓂᖓ ᒪᓕᒡᓗᒍ ᓈᓴᐅᑎᖏᑦ 

ᐊᓯᔾᔨᖅᐸᓪᓕᐊᓇᔭᖅᑐᑦ ᐊᓯᖏᓪᓗ ᒪᑯᐊ 

ᑕᒪᒃᑯᓂᖓ ᐊᒃᑐᐃᓇᔭᖅᑐᖅ ᑕᐅᕗᖓ ᑎᑭᓐᓂᕈᑦᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᒃᓴᖃᕋᒪ. ᐅᑯᐊ 

ᐃᓕᓴᖅᑏᑦ ᐃᓕᓴᐃᔩᓪᓗ ᐅᓄᕐᓂᖏᓐᓄᑦ 

ᐊᑐᐊᒐᖃᕋᔅᓯ ᒪᓕᒐᕐᒥ. ᐅᖃᖅᓯᒪᔪᖅᑕᖃᖅᖢᓂᓗ  

ᐃᓕᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐊᑦᑎᓐᓂᖅᓴᓄᑦ 

ᐋᖅᑭᒃᓯᓯᒪᔪᒪᒐᔅᓯ ᑕᐃᒪᐃᓐᓇᓱᒃᓯᒪᓪᓗᓯᓗ. 

 

ᖃᓄᑭᐊᖅ ᒥᓂᔅᑕ 

ᐃᓱᒪᖃᖅᐸ. ᐅᖃᖅᓯᒪᔪᒍᑦ ᐃᓕᓐᓂᐊᕐᓂᓕᕆᓂᖅ 

ᓯᕗᓪᓕᐅᖃᑕᐅᒻᒪᑦ, ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᒐᕙᒪᖃᕐᕕᖕᓂ ᐊᓯᖏᓐᓂᑦ ᐊᒻᒪᓗ 

ᐱᐅᓂᖅᓴᐅᒐᓗᐊᖅᖢᑕ ᑲᓇᑕᓕᒫᖅ ᑕᑯᓐᓇᖅᖢᒍ 

ᒐᕙᒪᖃᕐᕖᓂᒃᑯᐊ ᐃᓚᖏᑦ ᐅᕙᑦᑎᓐᓂᒃ 

ᐱᐅᓂᖅᓴᑦᑎᐊᒻᒪᕆᖕᓂᒃ ᐋᖅᑭᒃᓯᓯᒪᔪᑦ ᐃᓚᖓ 

ᐱᓗᐊᓐᖑᐊᖅᖢᒍ ᐃᓕᓴᖅᑏᑦ 

ᐅᓄᓐᖏᓐᓂᖅᓴᐅᖕᒪᑕ ᐊᑕᐅᓯᕐᒧᑦ 

ᐃᓕᓴᖅᑕᐅᒐᔭᖅᑐᑦ. ᒥᓂᔅᑕ ᖃᓄᕐᓕᑭᐊᖅ ᐃᓱᒪᕙ 

ᑖᓐᓇ ᒥᓂᔅᑕᕆᔭᐅᔪᖅ ᐃᓕᓴᖅᑎᖅ ᐊᑕᐅᓯᖅ 

ᖃᑦᓯᓂᒃ ᐃᓕᓐᓂᐊᖅᑎᑦᑎᔪᒪᖕᒪᖔᑦ.  

 

ᑕᐃᓐᓇ ᐃᓕᓴᐃᔩᑦ ᐊᖓᔪᖅᑳᖓ 

ᓈᓴᖃᓯᐅᑦᑕᐅᓗᓂ ᓲᕐᓗᓕ ᐊᓪᓚᕕᖕᒥ 

ᐃᖅᑲᓇᐃᔭᖃᑦᑕᕐᒪᑦ. ᑭᒃᑯᑦ ᐃᓚᐅᕙᑦ, ᑭᒃᑯᓪᓗ 

ᐃᓚᐅᓐᖏᑉᐸᑦ? ᐊᔾᔨᒌᑦᑐᒥᒃ ᐱᑕᖃᓐᖏᒻᒪᑦ. 

ᑭᒡᓕᓯᓂᐊᖅᑕᐅᔪᕕᓃᑦ ᑕᒪᒃᑯᐊ ᑕᑯᓐᓇᖅᖢᒋᑦ 

ᐊᔾᔨᒌᓐᖏᑦᑐᓂᒃ ᐃᓗᓕᖃᐅᓲᖑᖕᒪᑕ ᐊᒻᒪᓗ 

ᐅᕙᒍᑦ ᑕᐃᒪᐃᖃᑕᐅᖕᒥᔪᒍᑦ. 

 

ᑕᐃᒫᒃ ᒪᓕᒐᕗᑦ ᒪᓕᒃᖢᒍ ᐃᓗᓕᖏᑦ ᒪᓕᒡᓗᒋᑦ 

ᐃᓕᓐᓂᐊᕐᓂᓕᕆᓂᖅ ᓯᕗᓪᓕᐅᔾᔭᐅᑉᐸᑦ 

ᑭᒡᓕᓕᐅᖅᓯᒪᔭᕆᐊᖃᖅᑐᒍᑦ. ᐃᓕᓴᖅᑎᕗᑦ, 

ᐃᓕᓴᐃᔨᕗᑦ ᓴᓇᕐᕈᑎᖃᖅᑎᑕᐅᒋᐊᕐᓗᓂ. 

ᖃᓄᕐᓕᑭᐊᖅ ᑖᓐᓇ ᐃᓱᒪᒋᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᒍᑦ ᖃᓄᕐᓕ 

ᐃᓱᒪᕖᓚᔪᓐᓇᖏᓚᕗᑦ ᑖᒃᑯᐊ ᒥᓂᔅᑕᕆᔭᐅᔪᑦ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᐃᔨ ᐊᑕᐅᓯᖅ 

ᖃᔅᓯᓂᒃ ᐃᓕᓴᐃᔪᓐᓇᕐᒪᖔᑦ ᐅᖃᐅᓯᐅᓚᐅᕐᒪᑦ 

ᐊᒻᒪᓗ ᑖᓐᓇᐅᖅᑲᐅᑎᓪᓗᒍ ᕿᒥᕐᕈᓇᑦᑕᕗᑦ ᑖᒃᑯᐊ 

ᐋᖅᑭᒃᓯᒪᓂᖏᑦ. ᐃᓕᓴᐃᔨ ᐊᑕᐅᓯᖅ ᖃᔅᓯᓂᑦ 

ᐃᓕᓴᐃᔪᓐᓇᕐᒪᖔᓐ ᐊᒻᒪᓗ 

ᐅᖃᖃᑎᒋᖃᑦᑕᖅᓯᒪᔭᕗᑦ ᓄᓇᓕᓐᓂᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᖅᑐᒍᑦ ᐊᑕᐅᓯᐅᓐᖏᑦᑐᓂᑦ 

ᓇᓖᕌᕈᑎᓂᒃ. ᓄᑖᓂᒃ ᐋᖅᑭᒃᓯᒍᑦᑕ 

ᐃᓕᓐᓂᐊᖅᑎᓕᒫᑦ ᑕᑯᓐᓇᓐᖑᐊᕋᔭᖅᑕᕗᑦ ᐊᒻᒪᓗ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 

ᐃᓗᓕᖏᓐᓃᑦᑐᖅ ᒪᓕᑦᑕᐅᑦᑎᐊᕋᓗᐊᕐᒪᖔᖏᑦ 

ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓐᓂᖅᖢᖓ 

ᑕᕝᕙᓃᖃᑕᐅᔪᑦ ᐃᓕᓴᐃᔩᑦ ᐊᖏᔪᖅᑳᖏᑦ, 

ᑐᖏᓕᖏᑦ, ᐃᓕᓴᐃᔩᑦ, ᐃᓅᓯᓕᕆᔩᑦ. 

 

ᑭᓯᐊᓂ ᐋᖅᑭᒃᓯᓯᒪᓐᖏᑦᑐᒍᑦ ᐃᓚᖏᓐᓄᑦ ᒪᑯᐊ 

ᐃᓕᑦᑎᕇᑦᑐᓂᓪᓘᓐᓃᑦ, ᐃᓕᓴᕋᐃᓗᐊᖅᑐᓂᓪᓘᓐᓃᑦ 

ᐃᑲᔪᖅᑎᒋᔭᐅᖃᑦᑕᖅᑐᑦ ᐊᒻᒪᓗ ᐃᓕᓐᓂᐊᕐᕕᓐᓂᑦ 

ᐃᓅᓯᓕᕆᔩᑦ. ᐃᓛᒃ ᐋᖅᑭᒃᓯᔪᒪᔪᒍᑦ 

ᐊᑐᓕᖅᑎᑕᐅᔪᒃᓴᓂᑦ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑐᓕᒫᑦ ᓴᓇᕐᕈᑎᑖᖅᑎᑕᐅᓂᖏᑦ 

ᐊᑑᑎᖃᕐᓂᖅᓴᒃᑯᑦ ᐋᖅᑭᑦᑕᐅᔪᓐᓇᕐᓂᐊᕐᒪᑕ. 

ᑕᐃᒪᓐᓇᖃᐃ, ᑕᐃᒪᐃᑦᑐᒥᖅᑲᐃ 

ᐊᐱᖅᑯᑎᖃᖅᑲᐅᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᖅᑐᒍᓗ ᑖᒃᑯᐊ ᓇᓗᓇᐃᔭᕋᕕᒋᑦ, 

ᑐᑭᓯᓪᓗᒋᓪᓗ. ᐃᓚᖏᓪᓗᐃᒃᑯᐊ ᐃᖅᑲᓇᐃᔮᑦ  

ᑖᔅᓱᒪᓐᖓᑦ ᐃᓕᓴᖅᑐᑯᓗᒻᒧᑦ 

ᐱᓕᕆᓪᓚᑦᑖᖅᑐᐊᓘᖃᑦᑕᕐᒪᑕ ᐊᖏᔪᖅᑳᖓᓪᓕ 

ᑕᐃᓐᓇ ᐃᓕᓴᐃᔩᑦ ᑎᑎᕋᕐᕕᒻᒥᑦ 

ᐃᖅᑲᓇᐃᔭᐃᓐᓇᐸᓗᐃᓐᓇᖃᑦᑕᕐᒪᑦ. ᑭᓯᐊᓂᑦᑕᐅᖅ 

ᓈᓴᖅᑕᐅᖃᓯᐅᔾᔭᐅᓯᒪᔪᑦ, ᐅᖃᐅᓯᕆᔭᐅᑎᓪᓗᒍ  

ᐃᓕᓴᐃᔨ ᐊᑕᐅᓯᖅ ᖃᔅᓯᓂᒃ ᐃᓕᓴᐃᔪᓐᓇᕐᒪᖔᖅ. 

 

ᐅᕙᓐᓄᓪᓕ ᑕᒪᓐᓇ ᐲᖅᓯᑐᐃᓐᓇᖅᑑᔮᕐᒪᑦ 

ᐃᓪᓗᕈᓯᕐᓂᑦ. ᐊᒻᒪᓗ 

ᐃᓕᓴᐃᔩᑦ ᐊᐅᓪᓚᖅᑕᐅᔭᖃᑦᑕᖅᖢᑎᒃ 

ᑕᐃᒪᓐᖓᓕᒫᖅ, ᒥᓂᔅᑕ ᖃᐅᔨᒪᖕᒪᑦ ᓲᕐᓗ ᐊᕐᕌᒍ 

ᐊᑕᐅᓯᖅ ᐊᓂᒍᖅᓯᒪᓕᖅᑎᓪᓗᒍ ᑕᒪᒃᑯᐊ 

ᕿᒥᕐᕈᓇᖃᑦᑕᕋᑦᑎᒃᑯᑦ. ᑕᐃᒃᑯᓂᖓ ᓈᓴᐅᑎᓂᒃ 

ᑐᓐᖓᕕᖃᖅᖢᑎᒃ ᐊᕐᕌᒎᓂᐊᖅᑐᖅ 

ᐃᓕᓐᓂᐊᕐᓇᐅᓂᐊᖅᑐᒥᑦ ᐃᖅᑲᓇᐃᔭᖅᑎᒃᓴᓂᑦ 

ᕿᓂᖃᑦᑕᕋᔅᓯ, ᐊᕐᕌᒍᓪᓗᐊᖅ ᑖᓐᓇ 

ᐊᓂᒍᖅᓯᒪᓕᖅᑎᓪᓗᒍ. 

 

ᐃᓕᓴᓕᓵᖅᑐᓪᓗ ᒪᑯᐊ ᐅᓄᖅᑐᑦ, ᐃᓯᖅᐸᓪᓕᐊᔪᑦ 

ᑕᐃᒃᑯᐊᓗ ᐃᓱᓕᑦᑎᔪᑦ ᐊᓂᕙᓪᓕᐊᓪᓗᑎᒃ 

ᐃᓕᓴᕐᕕᓂ ᐃᓪᓕᕈᓯᕐᒦᑦᑐᑦ. ᖃᐅᔨᒪᔪᖓ 14-

ᖏᓐᓇᑯᓗᓐᓂᑦ ᐃᓕᓴᖅᑎᑕᖃᓐᖏᒻᒪᑦ, 13.8-

ᓚᓯᒪᑎᓪᓗᒋᑦ ᑲᓇᑕᓕᒫᖅ ᑕᑯᓐᓇᕐᓗᒍ. ᐄ, 

ᑕᒪᒃᑯᐊ ᐱᔭᕐᓂᖏᓐᓂᖏᓐᓂᑦ ᖃᐅᔨᒪᔪᖓ, 

ᐊᒃᓱᕈᖃᑦᑕᖅᑐᓪᓗ ᐃᓕᓐᓂᐊᖅᑐᓕᕆᔨᒃᑯᑦ.  

 

ᑭᓯᐊᓂ ᐃᒪᐃᓕᓇᓱᑦᑐᖓ ᐃᓕᓐᓂᐊᕐᓂᓕᕆᓂᖅ 

ᓯᕗᓪᓕᐅᑎᓯᒪᒐᑦᑎᒃᑯᑦ ᑲᓇᑕᓕᒫᖅ ᑕᑯᓐᓇᖅᑐᒍ 

ᓯᕗᒃᑲᖅᑕᖅᑎᐅᓐᖏᑦᑐᒍᑦ. ᓯᕗᓂᒃᓴᑦᑎᓐᓂ 

ᐊᓯᔾᔨᖅᓯᒪᓪᓚᕆᑦᑐᐊᓗᓐᓂᒃ ᑕᑯᔪᒪᓂᐊᖅᑐᖓ 

ᓴᓇᖅᑯᑎᒋᔭᐅᖃᑦᑕᖅᑐᑦ ᑕᒪᒃᑯᐊ ᐃᓕᓴᐃᔨᓄᑦ 

ᐱᔾᔪᑎᒋᓪᓗᒋᑦ ᐅᖁᒪᐃᒃᓴᓐᖏᓐᓂᖅᓴᐅᓕᕈᑎᒃ 

ᐃᓕᓴᐃᑦᑎᐊᒃᑲᓐᓂᕈᓐᓇᕐᓂᐊᕐᒪᑕ ᐃᓕᓴᖅᑎᓂᒃ. 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᕉᖅ. 

ᐊᑐᐊᒐᓕᕆᓂᖅ, ᐸᕐᓇᐃᓂᕐᓗ ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᔪᒃᓴᑦ 

$2,527,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

ᔨ-6, ᐃᓕᓐᓂᐊᕐᓂᓕᕆᓂᖅ, ᑮᓇᐅᔭᓕᕆᓂᕐᒧᑦ 

ᐱᔨᑦᑎᕈᑏᑦ. 

ᐊᐱᖅᑯᑏᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓄᑦ ᐅᖃᐅᓯᖃᕈᒪᒐᒪ 

ᐊᒻᒪᓗ ᖃᐅᔨᒪᓪᓗᑕ ᐊᕐᕌᒍᑕᒫᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐆᒃᑑᑎᒋᓗᒍ ᓲᕐᓗ 

ᐃᖅᑲᓇᐃᔭᖅᑎᑖᕋᓱᒃᑲᑦᑕ ᐊᕐᕌᒍᑦ 

ᐃᖅᑲᓇᐃᔭᕐᓂᐊᖅᑐᓂᒃ, ᑕᐃᒪᓐᖓᓕᒫᖅ 

ᐊᓐᖑᑎᓯᒪᓇᓱᖃᑦᑕᖅᑐᒍᑦ ᐱᓯᑎᐅᓂᖅᐹᓂᒃ 

ᐃᓕᓴᔨᑖᕋᓱᒃᖢᑕ ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ 

ᐱᔭᕐᓂᖏᑦᑐᖅᓯᐅᖃᑦᑕᕋᔅᓯ ᐊᒥᒐᖅᓯᓗᐊᖃᑦᑕᕐᒪᑕ 

ᐃᓕᓴᐃᔩᑦ ᐃᒡᓗᖁᑎᒃᓴᖏᓐᓂᒃ ᐊᒻᒪᓗ ᑖᓐᓇ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᓪᓚᖃᑎᒋᖃᑦᑕᖅᑕᓯ ᐊᒻᒪᓗ ᐅᑯᐊ ᓯᐊᓛᑎᑦ 

ᓯᐊᓛᖏᓪᓗ. 

 

ᖃᓄᐃᒃᑐᓂᒃ ᐅᖃᐅᓯᖃᖅᐱᓯ? ᐃᒃᑯᐊᓗ ᐃᓕᓴᐃᔩᑦ 

ᐊᐃᑉᐸᕇᖏᑦᑑᒐᓗᐊᑦ ᐊᑕᐅᓯᕐᒥᒃ ᐃᒡᓗᒦᖃᑦᑕᕐᒪᑕ 

ᐊᒻᒪᓗ ᑕᒪᓐᓇ ᐱᐅᒋᔭᐅᓐᖏᒍᓪᓗᓂ 

ᓄᖅᑲᐅᑎᒋᔭᐅᖃᑦᑕᖅᖢᓂᓗ. ᑭᓱᓂᒃ 

ᐃᓱᒪᒃᓴᖅᓯᐅᕈᑎᒃᓴᖃᖅᐱᓯ ᐃᓕᓴᖅᑏᑦ 

ᐃᒡᓗᖃᑦᑎᐊᓂᖅᓴᐅᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᒃ. 

(ᑐᓵᔨᑎᒍᑦ) ᑐᕌᖅᑕᕗᒧᑦ ᐃᓚᒋᔭᐅᓪᓗᓂ 

ᐱᓕᒻᒪᔅᓴᐃᒃᑲᓐᓂᕈᒪᔪᒍᑦ 

ᐃᖅᑲᓇᐃᔮᖅᑎᑦᑎᖃᑦᑕᓗᑕ ᓄᓇᓕᓐᓂ. ᑕᒪᓐᓇ 

ᓵᓐᖓᒋᐊᓪᓚᕆᒍᒪᔭᕗᑦ  

ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓗᑕ  

ᓄᖅᑲᖅᑕᐅᓕᒪᑎᑦᑎᖃᑦᑕᕐᓗᑕ, 

ᓄᖅᑲᕈᒪᑦᑕᐃᓕᒪᑎᑦᑎᖃᑦᑕᕐᓗᑕᓗ. 

ᐃᖅᑲᓇᐃᔭᖅᑐᓕᕆᓂᖅ ᑕᑯᓐᓈᕋᑦᑎᒍ 

ᓯᓂᕝᕕᖃᕐᓂᖏᑦ ᒪᓕᑦᑐᒋᑦ, ᓯᓂᕝᕕᖃᕈᓐᓇᕐᓂᖏᑦ 

ᑕᐃᒪᐃᒋᐊᖃᓕᖅᓯᒪᒐᑦᑕ. ᐃᖅᑲᓇᐃᔭᖅᑏᑦ ᐃᓪᓗᒧᑦ 

ᐃᓕᔭᐅᓐᖏᖔᖅᑐᑎᒃ 

ᓯᓂᕝᕕᑖᖅᑎᑕᐅᖔᖃᑦᑕᓲᖑᒻᒪᑕ, ᑕᐃᒫᒃ ᑕᕝᕙ 

ᐱᒋᐊᖃᓕᖅᓯᒪᕗᒍᑦ ᐃᓪᓗᑭᔅᓱᕐᓂᖅ ᓄᓇᕘᒥ 

ᐱᔾᔪᑎᒋᓪᓗᒍ. ᑭᒃᑯᑐᐃᓐᓇᕐᓄᑦ ᐃᓪᓗᔅᓴᐃᑦ 

ᐊᒥᒐᕐᖓᑕ ᐃᖅᑲᓇᐃᔭᖅᑎᓄᓪᓗ ᐃᓪᓗᔅᓴᐃᑦ 

ᐊᒥᒐᕐᒥᔪᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᒐᓱᖃᑦᑕᖅᑕᕗᑦ ᕿᓂᕋᓱᑦᑐᑕ ᓇᒥ 

ᐊᖏᕐᕋᔅᓴᕐᓂᒃ ᐃᖅᑲᓇᐃᔭᖅᑎᑎᓐᓄᑦ 

ᕿᓂᕋᓱᐊᖅᑐᑕ. ᓄᑖᓂ ᐃᓱᒪᒋᔭᖃᕈᔅᓯ 

ᓄᓇᕗᒻᒥᓗᑦᑕᐅᖅ ᐃᓪᓗᓕᕆᔨᕐᔪᐊᒃᑯᑦ ᓄᑖᓂᒃ 

ᐃᓱᒪᔭᔅᓯᓐᓂᒃ ᐊᑐᖅᑕᐅᓯᒪᖏᑦᑐᓂᒃ 

ᑐᓴᕈᒪᓪᓚᕆᑦᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᓕᕆᓂᖅ ᐅᖃᐅᓯᕆᒐᓛᕋᑖᕋᒃᑯ 

ᐱᓕᕆᐊᖑᔭᕇᖅᑑᒐᓗᐊᕐᖏᓛᒃ, 

ᖃᓄᐃᓕᖓᓕᖅᑲᓪᓕ ᑕᐃᒪ 

ᐃᖅᑲᓇᐃᔭᖅᑎᑖᕋᓱᓐᓂᕆᔭᓯ ᐊᕐᕌᒎᓂᐊᖅᑐᒧᑦ 

ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᓪᓗᒥᒧᓪᓕ ᐊᕐᕌᒎᓛᖅᑐᒧᑦ 

ᐃᓕᓐᓂᐊᕐᓇᐅᒧᑦ 151 ᐃᓐᓄᒋᐊᓕᕗᑦ, 

ᐊᒥᓱᕐᔪᐊᕌᓗᐃᑦ ᑖᒃᑯᐊ ᐱᓕᕆᐊᔅᓴᕗᑦ. 

ᑕᐃᒪᓕᖓᕗᑦ ᑕᕝᕙ, ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓᐃᓛᒃ ᐱᔭᕆᐊᑐᔪᖅᓯᐅᖅᑐᐊᓘᕙᒻᒪᑕᐃᓛᒃ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᖅᑐᑎᒃ ᐊᒻᒪᓗ ᐱᕙᓪᓕᐊᔪᒃᑯᑦ 

ᐅᓂᒃᑳᕆᔭᐅᖃᑦᑕᓯᒪᓪᓗᑎᒃ, ᑭᖑᕝᕕᑕᖅᑎᖏᓐᓂᑦ 

ᐊᒥᒐᖅᓯᓂᖏᓐᓂᒃ ᐃᓕᓴᐃᔨᔅᓴᖏᓐᓂᒃ ᐃᖃᓗᓐᓂ. 

ᖃᓄᐃᓕᐅᕋᓱᑉᐱᓯ ᓄᓇᓕᓐᓂ 

ᐃᖅᑲᓇᐃᔭᖅᑎᑖᕋᓱᐊᓂᖅᓴᐅᖃᑦᑕᕐᓂᕋᓕᕋᑖᕋᕕᑦ 

ᖃᓄᖅ ᓴᖅᑭᔮᖅᑎᑦᑎᓂᖅᓴᐅᖃᑦᑕᕿᓰ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᓂᑦ ᕿᓂᖅᑐᓰ 

ᐃᓕᓴᐃᔨᕈᕈᒪᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ ᑐᖏᓕᕋ 

ᑭᐅᒋᐊᑦᓯᐊᕈᓐᓇᖅᑎᒍᓐᓇᕈᓐᓂᓐ, ᐊᐱᕆᕙᒋᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ  ᖁᐊᓴ ᑯᓱᒐᖅ: ᒪ’ᓇ, ᐃᒃᓯᕙᐅᑕᖅ: 

ᒫᓐᓇᐅᔪᖅ ᒥᓂᔅᑕ ᐅᖃᖅᑲᐅᖕᒪᑦ ᕿᓂᖅᑐᒍᑦ 

ᕿᓃᓐᓇᖅᑐᒎᒐᓗᐊᖅ ᐊᒻᒪᑦᑕᐅᖅ ᑖᒃᑯᐊ 

ᕿᓂᖅᐸᓪᓕᐊᑎᓪᓗᑕ ᐃᓄᖕᓂᒃ ᕿᓂᖃᑕᐅᑦᑕᕋᑉᑕ 

ᐃᓕᓐᓂᐊᖅᓯᒪᔪᓂᒃ 

ᐃᓕᓐᓂᐊᑎᑦᑎᔨᐅᒍᐊᕋᔭᖅᑐᓂᒃ. ᑖᒻᓇ 

ᐊᔪᕐᓇᕈᑕᐅᑦᑕᖅᑐᖅ ᐅᖃᐅᓯᕆᔭᐅᒐᓂᕼᐋᖅᑐᖅ 

ᐃᒡᓗᕐᔪᐊᑦ ᐊᒥᒐᓗᐊᖅᑐᑦ ᐊᒻᒪ ᐱᓕᕆᖃᑎᒐ 

ᐅᖃᒻᒫᖅᖢᓂ ᐃᒡᓕᕐᓂ ᑎᐊ’ᓇ 

ᑐᓂᔭᐅᔫᓪᓗᐊᕋᔭᖅᖢᑎᑦ. ᑖᒻᓇ 

ᐊᔪᕐᓇᕈᑕᐅᑦᑕᒻᒫᖅᖢᓂ ᐱᓕᕆᒋᐊᖃᖅᖢᑎᑦ. 

ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑐᓂᒃ 

ᐱᓕᕆᖃᑎᖃᖅᑐᑦ ᐃᓕᓐᓂᐊᑎᑦᓯᔨᐅᔪᑦ ᑖᒻᓇ 

ᐱᓕᕆᐊᒥᓄᑦ ᐊᔪᕐᓇᕈᑕᐅᒻᒫᑕᖅᖢᓂ. ᑖᒃᑯᐊ 

ᐱᔾᔪᑕᐅᑉᓗᑎᑦ. 

 

ᐊᒻᒪᑦᑕᐅᖅ ᑲᓇᑕᒥᓗᑖᖅ ᐃᓕᓐᓂᐊᑎᑦᑎᓂᖅ 

ᐃᓕᓐᓂᐊᑎᑦᓯᔨᓂᒃ ᕿᓂᕐᒪᑕ. ᑖᒃᑯᐊ 

ᐱᓕᕆᐊᕆᓂᓗᒃᑕᕗᑦ ᑕᒫᓂ ᓄᓇᕗᒻᒥ ᐃᓄᓐᓂᒃ 

ᐱᔫᒥᓱᒃᑎᑦᓯᓂᓗᒃᖢᑕ. ᒥᓂᔅᑕ ᐅᖃᖅᑲᐅᖕᒪᑦ 

ᕿᓂᖅᑐᒍᑦ ᑕᑯᔭᕌᖓᑉᑕ ᒪᒃᑯᑦᑐᓂᒃ ᓇᓗᓕᕌᖓᑕ 

ᓱᓕᕈᐊᕐᒪᖔᑕ ᐃᓕᓐᓂᐊᑎᑦᑎᔨᐅᒍᐊᕋᔭᕐᒪᖔᑕ 

ᐊᐱᕆᑦᑕᖅᑕᕗᑦ ᐊᒻᒪ ᓇᒧᒥᐊᖅ ᐊᐅᓪᓚᕌᖓᑉᑕ 

ᐅᖃᐅᓯᕆᓂᓗᒃᑕᖅᑕᕗᑦᑕᐅᖅ.  

 

ᖃᐅᔨᒪᔭᖃᕐᓂᕈᑉᕼᐃ 

ᐃᓕᓐᓂᐊᑎᑦᑎᔨᐅᒍᐊᕋᔭᖅᑰᖅᑐᓂᒃ ᑖᒃᑯᐊ  

ᐃᑲᔪᖅᑐᖅᑕᖅᕼᐃᐅᒃ ᓄᓇᓕᓐᓂ ᐊᒻᒪ 

ᐃᓕᓐᓂᐊᑎᑦᓯᔨᓂᒃ ᒪᓕᒐᓕᐅᖅᑎᓂᒃ ᑭᑐᒥᐊᑦ 

ᐃᑲᔪᖅᑑᓪᓗᐊᖅᑐᑦ ᐅᕙᑉᑎᒻᓂ 

ᐃᓕᓐᓂᐊᑎᑦᑎᔨᐅᔭᒃᑲᓂ ᑎᐊ’ᓇ 

ᐊᔭᐅᖅᑐᕆᐊᖃᒻᒫᕋᑉᑕ ᐊᒥᒐᕋᑉᑕ ᑖᓐᓇ 

ᐅᖃᐅᓯᕆᔭᐅᓯᒪᔪᖅ ᓇᓗᓇᓐᖏᑦᑐᖅ. ᐃᑲᔪᖅᑎᓂ 

ᕿᓂᖅᑕᕋᑉᑕᑦᑕᐅᖅ ᐊᒻᒪ 

ᐃᓄᑦᑎᑑᖅᑐᓪᓗᐊᖅᑐᓂᑦᑕᐅᖅ ᕿᓂᑦᑕᒻᒫᕋᑉᑕ 

ᐊᒥᒐᓗᐊᑦᓯᐊᒥᐊᕋᑉᑕ ᐃᓄᒃᑎᑐᑦ 

ᐃᓕᓐᓂᐊᑎᑦᑎᔨᐅᓇᔭᖅᑐᓂᒃ.  

 

ᑖᒃᑯᐊ ᐱᓕᕆᐊᕆᓂᓗᒃᓯᒪᔭᕗᑦᑕᐅᖅ ᑕᐅᓇᓂ 

ᖃᑉᓗᓈᑦ ᓄᓈᓂ ᖃᕆᑕᐅᔭᒃᑯᑦ ᐊᒻᒪ 

ᐃᑲᔪᖅᑎᖃᖅᖢᑕ 



ᐱᖓᑦᓯᖅ, ᔫᓂ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔨᐅᔪᓂᒃ. ᑖᒃᑯᐊ ᑳᓐᑐᕌᒃᑦᑯᑦ ᐱᑦᑕᖅᑐᑦ 

ᐃᑲᔪᖅᑐᑦ ᐃᓕᓐᓂᐊᑎᑦᑎᓂᖅ ᕿᓂᖅᑐᑦᑕᐅᖅ. 

ᑖᒃᑯᐊ ᐱᔫᒥᓗᒃᑎᑦᑎᓂᓗᒃᑕᕐᒪᑕ ᑕᒫᓂ ᓄᓇᕗᒻᒥ 

ᐃᓕᓐᓂᐊᑎᑦᓯᔨᐅᒍᐊᕋᔭᖅᑐᓂᒃ. ᒪ’ᓇ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓕᕆᐊᒃᑦᓄᑦ ᐸᕐᓇᐅᑎᓄᑲᐃᓐᓇᕐᓗᖓ 

ᓯᕗᓪᓕᐅᑎᓂᐊᖅᓯᒪᔭᓯ ᐃᓚᖓᑦ 2018-19-ᒥ 104 

ᒪᒃᐱᒐᖓᓂ ᐅᖃᐅᓯᖃᕐᖓᑦ ᑲᔪᓰᓐᓇᕐᓗᓯᒎᖅ 

ᐃᖅᑲᓇᐃᔭᖅᑎᓕᕆᓂᕐᒥ ᐃᓕᓴᐃᔩᓪᓗ 

ᐃᓕᓴᕆᔭᐅᔾᔪᑎᑖᕆᐊᖃᕐᓂᖏᓐᓂᑦ ᐸᐃᑉᐹᓂᑦ. 

ᖃᓄᖅ ᖃᐅᔨᒪᒐᓱᐊᖃᑦᑕᖅᑭᓯ ᐃᓕᓴᐃᔩᑦ 

ᐃᓕᓴᕆᔭᐅᔾᔪᑎᖃᑦᑎᐊᕋᓗᐊᕐᒪᖔᑕ 

ᐃᓕᓴᑎᑦᑎᒍᓐᓇᐅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐸᐃᑉᐹᒃᑯᑦ 

ᐱᔭᐅᖃᑦᑕᖅᑐᑦ ᑎᑎᕋᖅᑕᐅᖃᑦᑕᖅᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐱᔭᕇᖅᑮᑦ? ᖁᔭᓐᓇᒦᒃ. 

ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᑕᐅᑐᓐᖏ.   

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᒐᓕ ᑲᖏᖅᓯᓂᕐᒥ 

ᓱᕋᑦᑎᕆᔪᖃᖃᑦᑕᕈᓘᔭᕕᐅᑎᔪᒻᒪᑦ 

ᐃᒐᓛᓕᒫᕌᓗᖏᑦ ᓱᕋᑦᑕᐅᓚᐅᖅᓯᒪᒋᓪᓗᑎᑦ ᐊᒻᒪ 

ᓄᓇᕗᒻᒥ ᐃᓕᓴᕖᑦ ᖃᑦᑎᒃᑭᐊᖅ 

ᓱᕋᑦᑕᐅᖃᑦᑕᖅᓯᒪᓪᓗᑎᑦ ᐃᑭᓐᓂᕐᒧᑦ 

ᒫᓐᓇᒃᑰᓯᒪᔪᖅ. ᑭᓱᓂᒃ ᓄᑖᓂᑦ 

ᐱᒋᐊᖅᑎᑦᑎᓂᐅᓴᕕᓯ 

ᐃᓱᒪᔅᓴᖅᓯᐅᕈᑎᖃᖅᑭᓯᓘᓐᓃᑦ ᐃᓕᓴᕖᑦ 

ᐊᑦᑕᓇᖅᑐᒦᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᑕᒪᒃᑯᐊ ᐃᓕᓐᓂᐊᕐᕕᖁᑎᕗᑦ 

ᐸᖅᑭᑦᓯᐊᕆᐊᖃᖅᑕᕗᓂᓛᒃ ᐊᒻᒪᓗ 

ᑐᓴᖅᑎᒋᐊᖃᐃᓐᓇᖅᑕᕗᑦ ᑐᑭᓯᑎᒋᐊᖃᖅᑕᕗᑦ 

ᓄᓇᖅᑲᑎᕗᑦ ᓄᓇᕗᒻᒥᐅᖃᑎᕗᑦ ᓱᕋᑦᑎᕆᓂᖅ 

ᐃᑲᔫᑎᓐᖏᒻᒪᑦ ᑕᒪᒃᑯᐊ ᐃᓪᓗᕐᔪᐊᖁᑎᕗᑦ 

ᐱᖁᑎᕐᔪᐊᖁᑎᕗᑦ ᐊᑭᑐᔫᒻᒪᑕ ᐊᒻᒪᓗ 

ᐃᓕᓐᓂᐊᕐᓂᕐᒥᒃ ᑲᔪᓯᑎᑦᓯᒐᓱᐊᖅᑎᓪᓗᑕ 

ᓄᖅᑲᖓᒍᑕᐅᒍᓐᓇᓲᖑᒻᒪᑕ ᐅᕝᕙᓘᓐᓃᑦ 

ᑭᖑᕙᕆᐊᕈᑕᐅᓪᓗᓂ ᐃᓕᓐᓂᐊᕐᓂᒥᒃ 

ᐊᒃᑐᐃᓂᖃᓲᖑᒻᒪᑦ ᑕᒪᒃᑯᓇᖓᑦ ᐱᒻᒪᕆᐊᓗᓐᓂᒃ.  

 

ᐅᖃᖅᑲᐅᒐᒪᑦ ᑖᓐᓇ ᐃᓕᓐᓂᐊᕐᓂᖅ 

ᑕᐅᑐᒃᑕᐅᒋᐊᖃᖅᑰᕐᒪᑦ ᐃᓕᓐᓂᐊᕐᓂ 

ᐱᒻᒪᕆᐅᓂᕋᖅᑕᐅᒐᓗᐊᕐᒪᑦ ᑭᓯᐊᓂ ᓱᒻᒪᑦ 

ᐱᒻᒪᕆᐅᒻᒪᖔᑦ, ᑐᑭᓯᒋᐊᖃᖅᑕᕗᑦ ᑖᓐᓇ. ᑖᓐᓇ 

ᐅᖃᕈᒪᑦᑕᐅᖅ ᑕᒪᒃᑯᐊ ᐃᓕᓐᓂᐊᕐᕕᓕᒫᑦ ᑕᒪᐃᓐᓂ 

ᐊᔾᔨᓕᐅᕈᑎᖃᖅᑏᓐᓇᕋᓱᐊᖅᑕᕗᑦ 

ᖃᐅᔨᓴᕈᓐᓇᓂᐊᖁᓪᓗᑕ ᑕᐃᒫᒃ 

ᐱᓕᕆᐊᕆᔭᐅᓕᕐᓂᖅᐸᑦ ᓱᕋᑦᑎᕆᔭᐅᓗᓂᓘᓐᓃᑦ 

ᒪᔪᕋᖅᑐᖃᖅᐸᑦ ᖃᓄᑐᐃᓐᓇ, ᑖᓐᓇ 

ᐱᓂᕐᓗᒃᑕᐅᓕᖅᐸᑦ ᐃᓕᓐᓂᐊᕐᕕᖁᑎᒋᔭᕗᑦ 

ᖃᐅᔨᒍᓐᓇᕐᓂᐊᕋᑦᑕ ᖃᓄᐃᓕᐅᖅᑐᖃᕐᒪᖔᑦ.  

 

ᐃᓚᖏᓐᓂᒃ ᐅᐊᑦᑎᔨᖃᕆᐊᖃᖃᑦᑕᖅᓯᒪᓕᕐᒥᔪᒍᑦ 

ᑖᓐᓇ ᐊᑐᖅᑕᐃᓯᒪᔪᖅ ᑕᒪᐃᓐᓂᐅᖏᑦᑑᒐᓗᐊᖅ 

ᑭᓯᐊᓂ ᑕᒪᒃᑯᐊᓗ ᖁᖁᐊᕈᑏᑦ ᓲᕐᓗ, 

ᐃᓵᖅᓴᖅᑐᖃᕋᓱᐊᕐᓂᖅᐸᑦ ᐃᓕᓐᓂᐊᕐᕕᒃᑎᓐᓄᑦ 

ᖁᖁᐊᕈᑏᑦ ᐊᐅᓚᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᐅᖐᓐᓇᕆᐊᖃᖅᑐᑦ.  

 

ᐊᒻᒪᓗ ᐃᓚᖏᑦᑎᒍᑦ ᐃᓚᖏᑦᑕᐅᖅ ᐃᓕᓐᓂᐊᕖᑦ 

ᓲᕐᓗ ᖃᓄᐃᒃᑯᐊ, ᓲᕐᓗ ᓇᕿᑦᑕᐅᓗᑎᒃ ᑭᓯᐊᓂ 

ᐃᓯᕈᓐᓇᖅᑎᑕᐅᒍᓐᓇᓲᖑᓕᕐᒪᑕ ᑕᐃᒪᐃᑦᑐᓂᒃᑕᐅᖅ 

ᐃᓱᒪᒃᓴᖅᓯᐅᓕᕐᒥᔪᒍᑦ. ᖃᓄᐃᒃᑯᐊ, 

ᐃᖅᑲᐅᒪᑦᑎᐊᓐᖏᓐᓇᒃᑯᓄᓇ ᖃᓄᖅ 

ᑕᐃᔪᖅᑕᐅᓲᖑᒻᒪᖔ. ᑖᒃᑯᐊ ᑕᒡᒐ ᐃᓚᖏᑦ  

ᖃᓄᐃᓕᐅᕈᑎᒋᖃᑦᑕᖅᓯᒪᔭᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓗᒍ ᐅᓇ ᐊᐱᖅᑯᑎᒋᓂᐊᖅᑕᕋ ᐃᓛᒃ, 

ᖁᔭᓐᓇᒦᒃ ᑭᐅᑦᑎᐊᕐᒫᖓ. ᐃᓱᒫᓗᖕᓇᕐᒪᑦ 

ᓄᑕᕋᑦᑎᓐᓄᑦ ᑕᐃᒪᓐᓇᐃᖁᓐᓇᖏᑦᑑᒐᓗᐊᖅ 

ᓄᓇᕗᒻᒥ ᒪᑯᐊ ᐊᒥᐊᓕᑲᐃᑦ ᓄᓇᖓᓂ ᓄᑕᕋᐃᑦ 

ᐃᓕᓐᓂᐊᕆᐊᖅᑐᑦ ᐃᓄᐊᖅᑕᐅᖃᑦᑕᓕᕐᒪᑕ 

ᖁᑭᐊᔭᐅᓪᓗᑎᒃ, ᑖᓐᓇ ᖁᔭᒋᔭᕋ ᓇᓗᓇᐃᒃᑯᑦ 

ᓇᐃᓴᐅᑎᑎᒍᑦ ᐃᑎᕈᑎᒥᒃ ᕿᒥᕐᕈᐊᕐᒪᑕ.  

 

ᐅᓇᓕ ᐊᐱᖅᑯᑎᒋᔪᒪᔭᕋ (ᑐᓵᔨᑎᒍᑦ) ᐃᓚᖏᑦ 

ᑕᐃᒪ ᐱᓕᕆᕕᓯ ᓯᕗᓪᓕᐅᑎᓂᐊᖅᑕᒥᓂᖓ 2018-

19-ᒧᑦ ᑐᕌᖓᓂᐊᕐᓂᕐᖓ ᐃᓕᓴᕕᓐᓂ 

ᐃᑲᔪᖅᓰᖃᑦᑕᓂᕐᒥᒃ ᐱᕙᓪᓕᐊᑎᑦᑎᑎᓪᓗᒋᑦ 

ᑕᕐᕆᔭᐅᑎᒃᑯᑦ ᑲᑎᒪᖃᑦᑕᕈᓐᓇᖅᓯᓗᑎᒃ, 

ᐅᖓᓯᑦᑐᒥᒃ ᐃᓕᓴᐃᔨᖃᕈᓐᓇᖅᓯᓗᑎᒃ ᑕᓚᕖᓴᒃᑯᑦ. 

ᓇᓗᓇᐃᖅᑐᕈᓐᓇᕿᐅᒃ ᖃᓄᐃᑦᑐᓂᒃ 

ᐃᓕᓐᓂᐊᕈᑎᔅᓴᓂᑦ ᑕᒪᓐᓇ 

ᐃᓕᓴᑎᑦᑎᒍᑕᐅᒐᔭᕐᒪᖔᖅ ᖃᓄᖅ 

ᐊᑑᑎᖃᕋᔭᕐᒪᖔ 104 ᒪᑉᐱᖓᓄᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓂᒃ ᐅᖃᐅᓯᖃᖅᑐᖓ. 

ᐱᒋᐊᖅᑎᑕᐅᓗᑎᒡᒎᖅ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᒋᔭᐅᓂᐊᖅᑐᖅ ᖃᕋᓴᐅᔭᒃᑯᑦ ᖃᕋᓴᐅᔭᕐᒥᒃ 

ᐊᑐᖃᑦᑕᕐᓂᐅᓂᐊᖅᑐᒥᒃ ᐃᓕᓴᕕᓐᓂᒃ?  

 

ᖁᔭᓐᓇᒦᒃ. ᑭᖑᓪᓕᖅᐹᕆᓕᖅᑕᕋ ᑖᓐᓇ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᒻᒪᖄ ᐅᑕᖅᑭᑲᐃᓐᓇᕈᓐᓇᕈᓂ.  

 

ᖁᔭᓐᓇᒦᒃ, ᑖᓐᓇ ᑮᓇᐅᔭᓕᕆᔨᒃᑯᑦ ᐱᔨᑦᑎᕋᖅᑏᑦ 

ᑐᑭᒧᐊᒃᑎᑦᑎᔨᖓᓄᑦ ᑭᐅᔭᐅᒋᐊᕈᓐᓇᖅᐸᑦ, 

ᐊᐱᕆᕙ? ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᑯᓐᓈᖅᑐᒍ ᐊᑕᐅᓯᓐᖏᑦᑐᒥᒃ 

ᐱᒋᐊᖅᑎᒍᓐᓇᕋᔭᖅᑕᑎᓐᓂᒃ ᑕᓚᕖᓴᒃᑯᑦ 

ᐃᓕᓴᑎᑦᑎᓂᕐᒥᒃ ᑲᑐᔾᔨᖃᑎᖃᖅᐸᒌᖅᑐᒍᑦ 

ᐃᓕᓴᕕᓐᓂᑦ ᑲᓱᖅᑎᑦᑎᓲᓂᒃ ᖃᕋᓴᐅᔭᒃᑯᑦ 

ᖃᐅᔨᒪᕈᓘᔭᖅᑐᓂᒃ ᐊᔾᔨᒌᓐᖏᑦᑐᓂᑦ. ᐆᒪᔪᐃᑦ 

ᑎᒥᖏᓐᓂᑦ ᖃᐅᔨᓴᖅᑎᓂᒃ 

ᐅᖃᖃᑎᖃᖃᑦᑕᕈᓐᓇᑕᖅᑯᑦ ᐊᒻᒪᓗ ᓯᓚᕐᔪᐊᑉ 

ᓯᓚᑖᓄᑦ ᐊᐅᓪᓚᖃᑦᑕᖅᑎᓂᒃ, ᓄᓇᓖᓪᓗ  

ᑲᓱᖃᑦᑕᐅᑎᒍᓐᓇᕐᒥᔪᐃᑦ, ᐃᓕᓴᕖᓪᓗ 

ᑲᓱᖃᑦᑕᐅᑎᒍᓐᓇᕆᓪᓗᑎᒃ ᐊᒻᒪᓗ ᖃᕋᓴᐅᔭᐃᑦ 

ᐃᑭᐊᖅᓯᕕᖏᑦ ᓱᒃᑲᓕᓕᖅᐸᓪᓕᐊᑐᐃᓐᓇᑎᓪᓗᒋᑦ, 

ᐅᖓᓯᑦᑐᒥᑦᑕᐅᖅ 

ᐃᓕᓐᓂᐊᖅᑎᑕᐅᑎᑦᑎᑲᓐᓂᕐᓂᕐᒥᑦ ᐃᓛᒃ 

ᐊᖏᓪᓕᕆᐊᒋᒃᑲᓐᓂᕈᒪᔪᒍᑦ ᐃᓕᓴᕕᓐᓂ. ᐃᓕᓴᕖᑦ 

ᖁᑦᑎᓂᖅᓴᓂ ᐃᓕᓐᓂᐊᕋᔅᓴᖏᑦ ᐊᒥᒐᕋᐃᑉᐸᑕ 

ᐊᓯᑦᑎᓐᓂᖔᖅ. 

 

ᐊᓯᖔᖏᓐᓂᑦ ᐃᓕᓴᕕᓐᓄᑦ 

ᐃᓕᓴᑎᑕᐅᖃᑦᑕᕈᓐᓇᕋᔭᕐᖓᑕ, ᑕᐃᒫᒃ ᑕᒪᓐᓇ 

ᐊᖏᓪᓕᔭᐅᕙᓪᓕᐊᑎᓪᓗᒍ. ᐋᒡᒌᓯᒥ ᑕᐃᑲᓂ 

ᐱᒋᐊᕐᕕᔅᓴᖃᖅᑐᑦ 20-ᐅᓛᓕᖅᑐᑎᒃ, ᐄ 

ᑎᑭᐅᑎᕙᓕᐊᔪᒍᑦ ᐊᕐᕌᒍᓗ ᑕᒪᓐᓇ 

ᐱᓕᕆᐊᕆᒃᑲᓃᓐᓇᕐᓂᐊᖅᑕᕗᑦ. ᒫᓐᓇ 

ᐱᒍᓐᓇᑕᑦᑎᓐᓂᑦ ᐱᓕᕆᐊᖃᕈᓐᓇᖅᓯᒪᒐᓗᐊᖅᑐᒍᑦ 

ᓱᓕ ᐱᓕᕆᐊᖑᒃᑲᓐᓂᕆᐊᖃᓪᓚᕆᖑᓱᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓂᐊᓕᕐᒥᔪᖅ 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐱᓕᕆᔩᑦ ᒥᒃᕼᐋᓄᑦ 

ᐊᐱᖅᕼᐅᕈᐊᖅᑐᒍ ᒥᓂᔅᑕ. ᑎᑎᕋᕐᕕᖃᕋᑉᓯ 

ᐊᕐᕕᐊᓂᑦ ᑕᕝᕙᓂ ᑲᑎᒪᔾᔪᑎᕕᓂᕐᓂᑦ ᒪᐃ 24 

ᐅᖃᓕᒫᖅᖢᒍ, ᑎᑎᕋᕐᕕᖃᕋᑉᓯ ᐸᖕᓂᖅᑑᕐᒥᓪᓗ, 

ᒥᑦᑎᒪᑕᓕᖕᒥ, ᐊᕐᕕᐊᓂ, ᐃᖃᓗᖕᓂᓗ. 

ᑐᑭᕼᐃᒃᑲᓐᓂᕈᐊᖅᑐᖓ 13-ᒥ ᑕᕝᕙᓂ 

ᐅᖃᓕᒫᒐᒻᓂᑦ, 13-ᓂᒃ ᐱᓕᕆᔨᖃᕐᓂᕋᕐᒪᑕ 

ᑕᐃᒪᒃᑲᓐᓃᓪᓗ ᐅᕝᕙ ᑕᐃᒃᑯᐊ ᐅᕙᑦᑎᐊᖅ 

ᐅᖃᐅᕼᐃᕆᓚᐅᒐᐃᑦ ᕼᐅᓕ ᐱᓕᕆᐊᒃᓴᑦ 

ᐃᓐᓄᒃᓯᒪᓐᖏᑦᑐᑦ. ᕿᑎᓗᑦᑖᖅᑐᒋᓪᓗ ᐅᕝᕙ  

ᑕᒪᒃᑯᐊ ᐱᓕᕆᐊᒃᓴᑦ 23-ᖑᕚᑦ ᐊᕐᕕᐊᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᔭᐅᑦᑎᐊᕆᐊᖃᖅᑐᖓ  

ᐊᐱᖅᑯᑎᒋᔭᖓᓄᑦ. ᐄ, ᑭᓯᐊᓂ 

ᐅᑎᕐᕕᒋᒋᐊᕈᓐᓇᕋᔭᖅᑕᕋ ᖃᓄᐃᓕᖓᓪᓚᕆᒻᒪᖔᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᕼᐃᒃᑯᕐᕕᒋᔫᓪᓗᐊᕋᔭᖅᐸᕋ ᐄ, ᓈᒻᒪᒐᔭᖅᑐᖅ. 

(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᑲᑎᒪᔾᔪᑎᕕᓂᕐᓂᑦ 

ᐅᖃᖅᓯᒪᒻᒪᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᖅ 

ᑖᓐᓇ ᓯᕗᓕᖅᑎᒧᑦ ᑭᐅᓚᐅᖅᑕᕋ 

ᓯᐊᖕᒪᖅᑎᕆᓂᕐᒧᑦ ᐅᖃᐅᓯᖃᖅᑎᓪᓗᒍ 

ᐃᓕᓐᓂᐊᕐᓂᓕᕆᓂᖅ ᑖᒃᑯᐊ ᐲᖅᓯᓚᐅᕐᒪᑕ 

ᐃᖅᑲᓇᐃᔮᒃᓴᓂᑦ ᑎᓴᒪᓂᑦ. 

ᓯᐊᒻᒪᖅᑎᕆᓂᐅᓐᖏᑦᑐᖅ ᐋᒡᒌᓯ 20, 2017-

ᖑᑎᓪᓗᒍ ᑕᐃᒪᐃᓕᓚᐅᖅᑐᖅ 0416-438-

ᓚᔪᒦᑦᑐᖅ. ᖃᐅᔨᒍᒪᒐᓗᐊᖅᐳᖓ ᒥᓂᔅᑕ 

ᖃᐅᔨᒪᒍᓂ ᓇᓃᒻᒪᖔᑕ ᑎᓴᒪᐃᑦ ᑖᒃᑯᐊ 

ᐃᖅᑲᓇᐃᔮᔅᓴᐃᑦ ᓇᓃᒻᒪᖔᑕ ᐲᖅᑕᐅᓚᐅᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑕᖅᑭᑲᐃᓐᓇᕈᓐᓇᖅᑲᑦ.  

 

ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓕᓐᓂᐊᕈᑎᒃᓴᓄᑦ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᐊᕐᕕᐊᓂ ᐃᓂᖃᓚᐅᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒃᑲᓐᓂᕐᓗᒍ ᑎᓴᒪᐃᑦ ᑖᒃᑯᐊ 

ᐊᕐᕕᐊᓃᑦᑐᐃᓐᓇᐅᓚᐅᖅᐹᑦ, ᑕᒻᒪᓐᖏᓚᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᒋᐊᑦᓯᐊᒃᑲᓐᓂᕆᐊᖃᖅᑐᖓᐃᓛᒃ  

ᐊᐱᖅᑯᑎᒋᔭᖓᓄᑦ, ᑕᐃᓐᓇ ᐅᑎᕐᕕᒋᒍᓐᓇᕋᔭᖅᑕᕋ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᑐᑭᓯᑎᑦᑎᒋᐊᕐᓂᐊᕐᓂᖅᐸᑦ ᖁᕕᐊᓇᕋᔭᑯᓂ. 

ᑕᒪᒃᑯᐊ ᐱᓕᕆᐊᒃᕼᐊᑦ 

ᐊᓐᓂᕐᓇᓪᓚᕆᒃᑲᓗᐊᕐᒪᑕᐃᓛᒃ, ᐃᓛᒃ 

ᐊᓐᓂᕆᒐᑉᑎᒍ ᐱᓕᕆᐊᑦᓴᖃᑦᑎᐊᖏᑦᑐᑎᒍᑦ. 

ᖃᐅᔨᒪᔪᖓᐅᒐᓗᐊᖅ, ᐄ, ᑕᒫᓂ ᐃᖃᓗᖏᓂ 

ᐆᒃᑐᑎᒋᓗᒍ ᐄ, ᓯᑕᒪᑦ ᒐᕙᒪᑦ ᐱᓕᕆᐊᒃᓴᐃᑦ 

ᐊᓯᐅᒐᓗᐊᖅᐸᑕ ᓱᖁᑕᐅᓚᖏᑐᖅ 

ᐅᔾᔨᕆᔭᐅᓚᓐᖏᓂᕐᓂᖅ ᐅᕙᒍᓪᓕ 

ᐱᓕᕆᐊᒃᕼᐊᖃᑦᓯᐊᖏᓪᓗᐊᕕᒥᐊᕋᑉᑕ ᐊᕐᕕᐊᓂ 

ᑕᒪᓐᓇ ᑐᑭᓯᑎᑦᑎᒋᐊᕐᓂᐊᓂᖅᐸᑦ ᖁᕕᐊᓇᕋᔭᑯᓂ.  

 

ᐊᕼᐃᐊᓂᓪᓕ ᐊᐱᖅᓲᑎᖃᓕᕐᓚᖓᐃ (ᑐᓵᔨᑎᒍᑦ) 

ᓯᕗᓪᓕᐅᑎᓯᒪᔭᔅᓯᖕᓂᑦ ᑕᕝᕙᓂ ᐱᓕᕆᐊᒃᓴᓂ 

104-ᒥ ᐅᖃᖅᓯᒪᖕᒪᑦ ᐃᖅᑲᓇᐃᔭᖃᑎᖃᕐᓗᑎᓪᓗ 

ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᖏᓐᓂᒃ 

ᐊᒡᒍᑐᖅᓯᒪᓂᖏᓪᓗ ᖃᐅᔨᒋᐊᕐᓂᐊᕐᒪᑕ 

ᐃᒡᓗᕐᔪᐊᓕᐅᕈᓐᓇᕐᒪᖔᑕ ᐊᑭᑐᓗᐊᓐᖏᑦᑐᒥᒃ 

ᐸᐃᕆᕕᐅᔪᓐᓇᓂᐊᖅᑐᓂᒃ ᐊᒻᒪᓗ 

ᑮᓇᐅᔭᖃᖅᑎᑦᑎᔾᔪᑕᐅᔪᓐᓇᓂᐊᖅᑐᓂᒃ.  

 

ᑐᑭᓯᔪᒪᒃᖤᕋᓗᐊᖅᐳᖓ ᐱᓕᕆᕕᓯ ᖃᓄᖅ 

ᐃᓱᒪᖃᕐᒪᑕ ᓇᓕᐊᑦ ᐊᖏᓂᖅᓴᐅᒻᒪᑦ 

ᐸᐃᕆᕕᓕᕆᓂᖅ ᐅᕝᕙᓘᓐᓃᑦ ᐸᐃᕆᕕᑭᒃᓴᓂᕐᒧᑦ 

ᐅᕝᕙᓘᓐᓃᑦ ᐊᑭᑐᓗᐊᕈᓱᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᑖᓐᓇ ᑭᐅᒐᓱᐊᕆᐊᔅᓴᖅ ᑕᐃᒪᓐᓂ 

ᐱᒻᒪᕆᐅᑎᓪᓗᒋᑦ ᐃᓚᖏᓐᓂᓪᓗ ᓄᓇᓖᑦ ᓲᕐᓗ  

ᐸᐃᕆᔨᑦᓴᖃᓐᖏᑎᐊᒻᒪᕆᑦᑐᑦ ᓲᕐᓗ ᐅᖃᖅᑲᐅᒻᒪᑦ 

ᓴᓂᕋᔭᑦᒥ. ᑖᓐᓇ ᓲᕐᓗᖃᐃ ᐊᔾᔨᒌᓐᖏᑦᑐᑦ ᓄᓇᓖᑦ 

ᑕᒪᐃᓐᓂ ᐊᔾᔨᒌᓐᖏᑦᑑᑕᐅᖃᑦᑕᖅᑐᑦ. ᐃᓚᖏᑦ 

ᐊᑭᑐᓗᐊᖅᓴᖃᑦᑕᖅᑐᑦ 

ᐃᓄᑭᓪᓕᐅᓐᖏᒃᑲᓗᐊᖅᓱᑎᑦ. ᑭᐅᓂᖅ ᐊᔪᖅᑕᕋ 

ᒫᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖃᐅᔨᒪᔪᖓᐅᒐᓗᐊᖅ 

ᐅᕙᓂ ᐅᖃᐅᕼᐃᕆᒋᐊᕈᒫᒐᑉᑎᓂ ᐸᐃᕆᕝᕕᓐᓂ 

ᐅᖃᐅᓯᓗᒃᑕᓕᐅᒐᓗᐊᖅ. ᑖᒻᓇ ᑐᕌᖓᔫᔮᕐᒪᑦ 

ᐱᖁᑎᕐᔪᐊᓄᑦ ᐱᓕᕆᐊᕆᓂᐊᕋᑉᕼᐃᐅᒎᖅ ᑕᕝᕙᓂ 

ᐅᑭᐅᖑᔪᒥ ᐅᑭᐅᖑᓂᐊᖅᑐᒥ. ᑕᒪᒃᑯᐊᖃᐃ 

ᒐᕙᒪᐅᓐᖏᑦᑐᑦ ᐱᖁᑎᕐᔪᐊᓄᑦ 

ᑮᓇᐅᔭᖃᖅᑕᕼᐅᖅᑐᑦ ᐆᒃᑑᑎᒋᓗᒋᑦ ᓇᒻᒥᓂᖁᑎᓖᑦ 

ᑯᐊᐳᕇᓴᐅᔪᑦ ᐅᕝᕙᓘᓐᓃᑦ ᐅᔭᕋᑦᑕᕆᐊᑦ 

ᑕᒪᒃᑯᐊᓗᖀᑦ ᑮᓇᐅᔭᕐᒥᑦᑕᐅᖅ 

ᐃᓕᕼᐃᔫᓪᓗᐊᕋᖅᑐᑦ ᐅᖃᖃᑎᒋᔭᐅᒍᒫᖅᐸᑦ ᑕᒪᑐᒪ 

ᒥᒃᕼᐋᓄᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓛᖃᐃ ᑕᒪᒃᑯᐊ ᓇᒻᒥᓂᖃᖅᑐᐃᑦ 

ᑮᓇᐅᔭᓕᐅᕋᓱᐊᕐᒪᑕ ᐃᓱᒪᓇᓗᐊᖅᑰᖏᑦᑐ ᒪᑯᐊ 

ᐸᐃᕆᔩᑦ ᑮᓇᐅᔭᓕᐅᖅᑎᐅᖏᑦᓱᑎᑦ ᐊᐅᓚᓲᖑᒻᒪᑕ. 

ᑖᓐᓇ ᐃᓱᒪᒋᓗᒍ ᑭᓯᐊᓂᖃᐃ ᐱᕕᖃᖅᑰᖅᑐᑦ 

ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᒋᓗᒋᑦ. 

ᐃᒻᒪᖃ ᑕᒪᒃᑯᐊ ᐸᐃᕆᔩᑦ ᐊᑭᑐᔪᑏᓂᑦ 

ᓴᖅᑭᖅᑐᖃᕈᒪᑉᐸᑦ ᑕᒪᓐᓇ.  

 

ᐃᓛᒃ ᒪᑐᐃᖓᑐᐃᓐᓇᖅᑐᒍᑦ ᓇᓕᐊᓐᓂᑐᐃᓐᓇᐃᓛᒃ 

ᓄᓇᓖᑦ ᒪᑐᐃᖅᓯᒍᒪᔪᑕᖃᖅᐸᑦ 

ᐃᒡᓗᕐᔪᐊᖁᑎᖃᖅᑐᓂᒃ ᐱᒋᐊᕈᑎᑦᓴᓄᑦ 

ᐃᑲᔪᖅᓱᐃᒍᓐᓇᓲᖑᔪᒍᑦ ᒪᑯᐊ ᑲᑎᒪᔩᑦ. 

 

ᓈᒻᒪᑦᑎᐊᕐᓗᑎᑦ ᐸᕐᓇᓯᒪᓗᑎᑦ ᑮᓇᐅᔭᑎᒍᑦ 

ᐃᑲᔪᖅᓱᖅᑕᐅᓕᕐᓗᑎᑦ ᑐᑦᓯᕋᐅᑎᓕᐅᕐᓗᑎᑦ. ᑕᐃᒫᒃ 

ᐃᑲᔪᕈᓐᓇᕋᓗᐊᖅᑐᒍᑦ ᑭᓯᐊᓂ ᑕᒪᒃᑯᐊ  

ᐃᓱᒪᓇᖅᑐᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᒻᒪᖄ  

ᐊᓯᖏᓗᑦᑕᐅᖅ ᐱᕕᖃᑐᐃᓐᓇᕆᐊᓖᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, 

ᐃᒃᓯᕙᐅᑖᖅ. ᐃᑲᔪᖅᑐᕐᓂᕋᓗᐊᑯᓂ ᑕᒪᓐᓇ 

ᒐᕙᒪᐅᑉᓗᑕ ᒐᕙᒪᐅᒃᖢᕼᐃ ᐃᓕᑉᕼᐃ 

ᐱᓕᕆᐊᕆᖏᖅᑰᕋᓗᐊᕋᑉᕼᐃᐅᒃ ᐅᑯᐊᑦᑕᐅᖅ 

ᑲᑐᔾᔨᖃᑎᒌᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ 

ᓇᖕᒥᓂᖅ ᐱᓕᕆᕝᕕᓖᓪᓗ 

ᐃᑲᔪᕈᐊᑐᒥᐊ’ᔫᒪᑕᑦᑕᐅᖅ ᐅᔾᔨᕆᔭᐅᒋᐊᕐᓂᐊᖅᐳᑦ 

ᐅᖃᖃᑎᒋᔭᐅᒋᐊᕈᒫᖅᐳᓪᓗ ᑕᒪᒃᕼᐅᒪ ᒥᒃᕼᐋᓄᑦ. 

 

(ᑐᓵᔨᑎᒍᑦ) ᑖᒃᑯᐊ ᐃᓕᓴᐃᔩᑦ ᐊᑕᐅᓯᖅ 

ᐃᓕᓐᓂᐊᖅᑎᖃᕋᕆᐊᖃᕐᓂᖓ ᖃᔅᓯᓂᒃ ᑖᒃᑯᐊ 

ᒪᓕᒃᑕᐅᒡᓗᓂ ᑮᓇᐅᔭᖃᖅᑎᑕᐅᖃᑦᑕᕐᒪᑕ, ᑖᓐᓇ 

ᐃᓱᒫᓗᖕᓇᓪᓚᕆᖕᒪᑦ. ᒫᓐᓇᐅᓂᖓᓂᓕ 

ᐅᖃᖅᓯᒪᒐᒪ ᒪᓕᒐᓕᐅᕐᕕᖕᒥ ᐃᓕᓴᐃᔩᓐᓂᒃ 

ᒪᕐᕉᖕᓂᒃ ᔭᒐᐃᓂᓕᕋᑦᑕ ᐊᕐᕕᐊᓂ ᒪᓕᒡᓗᒍ 

ᐃᓕᓴᔨᑖᕈᑎᐅᖃᑦᑕᖅᑐᖅ ᐋᖅᑭᒃᓱᖅᓯᒪᓂᕆᔭᖓ. 

ᒫᓐᓇ ᐊᑯᓐᓂᖅᓱᐊᕐᒪᑦ ᓄᑖᖑᓂᐊᕐᒪᑦ 

ᐊᑐᖅᑕᐅᔪᒫᖅᑐᖅ ᑕᐃᓐᓇ 

ᐃᓕᓴᐃᔨᑖᕈᑎᐅᖃᑦᑕᖅᑐᖅ ᒫᓐᓇ ᑕᐃᓐᓇ 

ᐱᐅᓗᐊᕌᓗᖏᑦᑐᖅ ᐊᑐᕋᑦᑎᒍᑦ.  

 

ᒫᓐᓇ ᐃᓕᓯᓯᒪᕕᓰ ᒫᓐᓇᐅᓂᖓᓄᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ ᓄᓇᓕᖕᓄ ᓲᕐᓗ 

ᐊᕐᕕᐊᓄᑦ ᐃᓕᓴᔨᑭᒃᓴᓕᒑᓕᖅᑐᓄᑦ?  

ᐃᖅᑲᓇᐃᔮᒃᓵᒃ ᒪᕐᕉᐃᓐᓇᕈᓘᒐᓗᐊᒃ ᑭᓯᐊᓂ 

ᐱᒻᒪᕆᐊᓘᖕᒪᑎᒃ ᐃᖅᑲᓇᐃᔮᒃ ᓄᓇᑦᑎᓐᓂ. 

ᑕᐃᒪᓕ ᒫᓐᓇᐅᓂᖓᓂᒃ 

ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᖅᑐᒥᒃ ᐱᑕᖃᖅᐹ? 

ᑕᐃᓐᓇ ᓯᕕᑐᔪᒧᑦ ᐊᑐᖅᑕᐅᔪᓐᓇᖅᑐᖅ 

ᐋᖅᑭᒃᑕᐅᓚᐅᖏᓐᓂᖓᓂᒃ, ᑐᓴᕈᒥᓇᐅᒐᓗᐊᖅ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᒫᓐᓇᒃᑯᑦ ᐱᑕᖃᓐᖏᑦᑐᒍᑦ ᑭᓯᐊᓂ 

(ᑐᓵᔨᑎᒍᑦ) ᒥᓂᔅᑕᐃᑦ ᐃᖅᑲᓇᐃᔭᖃᑎᒋᓪᓗᒋᑦ 

ᑲᑎᒪᔨᖏᑦ ᐊᖏᖅᑕᐅᔭᕆᐊᖃᖅᑐᒥᒃ ᐋᖅᑭᒃᓱᐃᔪᑦ, 

ᒥᓂᔅᑕᒧᑦ ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᓖᑦ.  

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᖅᑏᑦ ᐊᒥᓲᓂᖏᑦ 

ᒪᓕᑦᑐᒋᑦ ᐃᓕᓴᐃᔨᖃᕆᐊᖃᕐᓂᖏᑦ ᐊᒥᓱᓂᑦ 

ᐃᖅᑲᓇᐃᔭᖅᑎᓂᒃ ᑐᓂᐅᖅᑲᐃᕙᓪᓕᐊᖃᑦᑕᕋᑦᑕ 

ᓇᓕᐊᓐᓄᑐᐃᓐᓇ ᑭᓯᐊᓂ ᐃᓕᓐᓂᐊᕐᕕᒻᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 

ᐋᖅᑭᑦᓯᔨᐅᑦᑕᖅᑯᑦ ᖃᓄᖅ ᖃᓄᐃᑦᑐᓂᒃ ᑖᒃᑯᐊ 

ᐃᖅᑲᓇᐃᔮᑦ ᑐᕌᖓᓂᐊᕐᒪᖔᑕ. (ᑐᓵᔨᑎᒍᑦ) 

ᑐᓂᓯᐅᖅᑲᐃᖃᖅᑕᖅᑐᖅ ᑮᓇᐅᔭᓂᒃ 

ᐃᓕᓴᐃᔾᔪᑎᐅᓂᐊᖅᑐᓂᒃ ᐃᓕᓴᐃᔨᓄᑦ, ᒪᓕᒃᖢᒋᑦ 

ᐱᔪᓐᓇᐅᑎᖏᑦ ᐃᖅᑲᓇᐃᔮᒃᓴᖅ ᑖᓐᓇ ᒪᓕᒃᖢᒍ 

ᑭᓱᓕᕆᔨᐅᓂᐊᕐᒪᖔᑦ. ᑕᐃᒃᑯᐊ ᑕᕝᕙ 

ᕿᓂᕈᓐᓇᖅᑐᒃᓴᐅᔪᑦ ᓇᓖᕌᕈᑎᒋᓗᒍᓗ 

ᐅᖃᖃᑎᖃᕐᓗᑎᒃ ᐃᓕᓐᓂᐊᖅᑐᓕᔩᑦ 

ᑲᑎᒪᔨᖏᓐᓂᒃ ᓄᓇᓕᖕᓂ. ᓇᒧᖓᕐᓂᐊᕐᒪᖔᑎᒃ 

ᑮᓇᐅᔭᖁᑎᖏᑦ ᓇᒧᑦ ᓇᓕᐊᖕᓄᑦ 

ᐃᓕᐅᖅᑲᐅᑦᑕᐅᒻᒪᖔᑕ ᑕᒪᓐᓇᐃᑦᑐᓐᓇᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᖃᕐᒪᑦ ᑖᓐᓇ 

ᐊᖏᖅᑕᐅᖃᑦᑕᕐᒪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ, 

ᑐᓂᐅᖅᑲᐃᓂᐊᕐᓗᑎᒃ ᑖᓐᓇ ᒪᓕᒐᖓ 

ᐊᖏᖅᑕᐅᖃᑦᑕᕐᒪᑦ ᒥᓂᔅᑕᐃᑦ ᑲᑎᒪᔨᓐᓂᑦ. ᖃᓄᖅ 

ᐊᑯᓚᐃᑎᒋᔪᒥᒃ ᐋᖅᑭᒃᑕᐅᖃᑦᑕᖅᐸ? 

ᑕᐃᒪᓐᓇᐃᒃᑐᓂᒃ ᐃᖅᑲᓇᐃᔮᒃᓴᑦ ᐱᓪᓗᒋᑦ 

ᓄᓇᕗᓕᒫᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐅᖃᒃᑲᓐᓂᓚᐅᑲᒍᓐᓇᖅᑲᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᒃᐱᕈᓱᒃᑐᖓ 

ᒪᕐᕈᐊᖅᑎᖅ ᐱᓕᕆᔭᐅᓂᑰᖕᒪᑦ  

ᑖᒃᑯᐊ ᐲᖅᓯᔭᕆᐊᖃᓕᕐᒪᑕ ᐅᐃᓱᐃᑦᑐᖅ 

ᖃᐅᓱᐃᑦᑐᕐᓗ ᑎᑭᑕᐅᓗᑎᒃ 

ᐃᖅᑲᓇᐃᔭᖅᑎᑖᖅᑎᑕᐅᔭᕆᐊᖃᓚᐅᖅᑐᑦ 

ᐃᓘᓐᓇᖏᓐᓂᒃ, ᒪᕐᕈᐊᖅᑎᖅ ᐱᓕᕆᔭᐅᓚᐅᖅᑐᖅ 

ᖃᖓᐅᓐᓂᕐᒪᖔᖅ ᐅᖃᕈᓐᓇᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ):ᖁᔭᓐᓇᒦᒃ. ᐃᒻᒪᖄ 

ᐊᐱᖅᑯᑎᒋᓂᐊᓕᖅᑕᕋ ᒥᓂᔅᑕ ᓴᖅᑭᑦᑎᔪᒪᕚ 

ᑐᒃᓯᕋᓐᓂᐊᖅᐹ 

ᒥᓂᔅᑕᐃᑦ ᑲᑎᒪᔨᓐᓄᑦ ᐊᕐᕕᐊᓂᑦ ᓲᕐᓗ 

ᐃᖅᑲᓇᐃᔮᒃᓵᒃ ᒪᕐᕉᒃ ᐱᔾᔪᑎᒋᓪᓗᒋᑦ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᐅᓂᖓᓂ ᐋᒃᑲ. 

ᑖᒃᑯᐊ ᐊᔾᔨᒌᑦᑎᓐᓇᓱᒃᑲᑦᑎᒍ ᐃᓕᓐᓂᐊᕐᕕᓕᒫᑦ 

ᓄᓇᓕᓪᓗ. ᑐᓐᖓᕕᒋᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕐᕕᓕᒫᑦ ᑐᓂᔭᐅᖃᑦᑕᖅᑐᑦ ᓈᓴᐅᑎᓂᒃ 

ᒪᓕᒃᖢᒋᑦ ᐃᓕᓐᓂᐊᖅᑏᑦ ᐅᓄᕐᓂᕆᔭᖏᑦ. 

ᑕᐃᒪᓐᓇ ᐃᓱᒪᒋᓗᒋᑦ ᐊᔾᔨᒌᔾᔫᒥᑎᑕᐅᖁᓪᓗᒋᑦ 

ᐃᓕᓐᓂᐊᕐᕕᓕᒫᑦ ᓄᓇᓕᓕᒫᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᒪᓪᓗᖓ ᐱᒻᒪᕆᐅᒻᒪᑦ ᐊᐃᑦᑖᖑᒐᓗᐊᖅ 

ᐃᓕᓐᓂᐊᖅᑎᕗᑦ ᐊᒥᒐᖅᓯᑎᓕᕋᑦᑎᒍ ᐃᓕᓴᐃᔨᓂᒃ. 

ᓂᕆᐅᑦᑎᐊᖅᐳᖓᓗ ᑖᓐᓇ 

ᐊᓯᔾᔨᖅᑕᐅᖁᓇᐅᒐᓗᐊᖅ 

ᐃᓕᓴᐃᔨᑖᕈᓯᐅᖃᑦᑕᖅᑐᖅ. ᐱᓕᕆᕕᔅᓯ 

ᐊᓯᔾᔩᑲᐅᑎᒋᖁᓇᐅᒐᓗᐊᖅ ᑕᒪᑐᒥᖓ.  

 

ᑮᓇᐅᔭᓕᕆᕕᔅᓯ ᐊᑖᓂ ᑖᒃᑯᐊ ᑐᕌᒐᔅᓴᖃᕐᒪᑦ 

ᐊᒡᒍᑐᖅᓯᒪᓂᕐᒥᒃ ᐃᓕᓐᓂᐊᕐᕕᓐᓂᒡᒎᖅ 

ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᖏᓐᓂᒃ 

ᐃᑲᔪᖅᑐᐃᔾᔪᑎᐅᖃᑦᑕᓂᐊᖅᑐᖅ ᐱᓗᐊᓐᖑᐊᖅᑐᒥ 

ᖃᔅᓯᐊᖅᑎ ᑖᒃᑯᐊ ᐱᓕᕆᕕᔅᓯᓐᓂ 

ᑮᓇᐅᔭᓕᕆᔅᓯᓐᓂ ᓄᓇᓕᓐᓂ ᐳᓚᕋᖃᑦᑕᖅᐸᑦ 

ᐳᓛᕆᐊᖃᑦᑕᖅᐸᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᒧᐊᑦᑎᑦᑎᔨ ᑮᓇᐅᔭᓕᕆᓂᕐᒧᑦ  

ᐱᔨᑦᑎᕋᕐᓂᕐᒧᑦ, ᑭᐅᑎᒍᓐᓇᕈᒃᑯ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᒫᕕᑦ.  

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᕗᑦ 

ᐃᖃᓗᐃᑦ ᓯᓚᑖᓂ ᑲᑎᒪᖃᑎᖃᓗᐊᖃᑦᑕᓐᖏᑦᑐᒍᑦ. 

ᑕᐃᒃᑯᐊ ᐱᓕᕆᖃᑎᖃᕐᓂᕐᒧᑦ 

ᐊᒡᒍᖅᑐᕈᓐᓇᖅᓯᒪᓂᕐᒧᓪᓕ ᐃᓕᓐᓂᐊᕐᕕᒻᒥ 

ᐱᓕᕆᖃᑎᖃᖃᑦᑕᖅᑐᑦ ᑮᓇᐅᔭᓕᕆᖃᑦᑕᖅᑐᑦ 

ᐱᓕᒻᒪᒃᓴᐃᓂᕐᒧᓪᓗ ᐊᓯᖏᓐᓄᓪᓗ.  

 

ᑕᐃᒃᑯᓇᖓ ᑮᓇᐅᔭᓕᕆᓕᕌᖓᑕ ᓄᓇᓕᓐᓂ 

ᐳᓚᕋᖃᑦᑕᖅᑐᑦ ᐃᓛᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓱᒫᓗᓇᖅᓯᕌᖓᑕ 

ᑮᓇᐅᔭᓕᕆᔾᔪᑎᒃᓴᖏᑦ 

ᓈᓴᖅᑕᐅᔭᖅᑐᖅᓯᖃᑦᑕᖅᑐᖅ. ᑕᐃᑰᓇ 

ᐃᓱᒫᓗᓐᓇᖅᑐᖃᓕᕌᖓᑦ ᐅᐸᑦᑕᐅᖃᑦᑕᖅᑐᖅ 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓃᑦᑐᑦ 

ᑕᐃᒃᑯᓄᖓᐅᖃᑦᑕᓐᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᖃᔅᓯᑦ ᑕᐃᒪ ᐊᕐᕌᒎᕋᑖᖅᑐᒥ ᖃᔅᓯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑕᐃᒪᐃᑦᑐᒃᑰᖃᑦᑕᖅᓯᒪᕙ ᐅᖃᐅᓯᕆᕋᑖᖅᑕᕐᓂ 

ᑕᒪᒃᑯᓂᖓ ᑮᓇᐅᔭᖅᑎᒍᑦ ᐋᖅᑭᑎᐊᖅᓯᒪᓐᖏᑦᑐᓂᒃ 

ᐅᐸᒃᑕᐅᔭᕆᐊᓕᓐᓂᒃ 

ᐃᑲᔪᖅᑕᐅᑲᓐᓂᕆᐊᓕᓐᓂᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᐊᑕᐅᓯᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᓕᐊᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐃᒡᓗᓕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐱᖁᔨᕗᖓᕈᒪᓪᓗᖓ ᐅᓂᒃᑳᕈᒪᓪᓗᖓ 

ᐱᔭᕇᕐᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ. ᐊᐃᕙᔾᔪᑎᒃᓴᐅᓇᓂᓗ. 

ᑕᐃᒪ ᓇᖏᖅᓯᓂᐊᓕᖅᐳᖓ ᐱᔭᕇᕐᓂᑎᓐᓂ 

ᐅᓂᒃᑳᕐᓗᖓ.  

 

>>ᐃᓪᓚᖅᑐᑦ 

 

ᓈᒻᒪᓴᖅᑐᑦ. 

 

>>ᐃᓪᓚᖅᑐᑦ 

 

ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. 

ᓇᖏᖅᓯᓂᐊᓕᖅᐳᖓ ᐱᔭᕇᕐᓂᑦᑎᓐᓂ 

ᐅᓂᒃᑳᕐᓗᖓ.  

 

>>ᐃᓪᓚᖅᑐᑦ 

 

ᑖᒃᑯᐊ ᐃᖅᓱᒃᑏ, ᑖᒃᑯᐊ ᐊᓂᑎᓚᐅᒃᑭᑦ.  

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᐋᕐᑯᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ 

ᐱᖁᔭᒃᓴᖅ 4 ᐊᒻᒪᓗ ᑮᓇᐅᔭᖅᑐᕈᑎᓂᑦ 

ᐱᔭᕇᕐᓂᑦᑎᓐᓂᓪᓗ ᐅᓂᒃᑳᕈᒪᓪᓗᒋᑦ ᐊᒻᒪᓗ 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖓ 

ᑲᑎᒪᑐᐃᓐᓇᕐᓂᑦᑎᒍᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᑲᔪᓯᔪᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. 22. 

ᑎᑎᕋᖅᑎᐅᑉ ᐃᑲᔪᖅᑎᖓ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᐃᑲᔪᖅᑎᖓ (ᐃᓄᒃᓱᒃ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᔫᓂ 7: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ  

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᒃᑲᕈᓘᒐᓗᐊᕐᓕ. 

ᐊᔪᓐᖏ. ᐱᖁᔨᕗᖔᕈᒻᒧᑦ ᓈᓴᐅᑎᓕᖕᒧᑦ 4 - 5(2) 

ᐱᔪᓐᓇᖅᑎᑕᐅᓯᒪᓂᕋ ᒪᓕᒡᓗᒍ ᐅᓇ 

ᑲᑎᒪᓂᕆᔭᕗᑦ ᓄᖅᑲᖓᑲᐃᓐᓇᕐᓂᐊᖅᑐᖅ. 

ᐱᒋᐊᕐᓂᐊᕐᒥᔪᒍᑦ ᕿᑎᖅᑰᒻᒥᒃ, ᔫᓂ 7, ᐅᓪᓛᒃᑯᑦ 

10-ᒧᐊᖅᐸᑦ.  

 

ᐃᖅᓱᖅᑎ.  

 

>>ᓄᖅᑲᖅᑐᑦ 18:14ᒥ



 

 

 


